УЛСЫН ИХ ХУРЛЫН 2017 ОНЫ ХАВРЫН ЭЭЛЖИТ ЧУУЛГАНЫ

5 ДУГААР САРЫН 12-НЫ ӨДӨР /БААСАН ГАРАГ/-ИЙН НЭГДСЭН 

ХУРАЛДААНААР ХЭЛЭЛЦСЭН АСУУДЛЫН ТОВЬЁГ

	№
	Баримтын агуулга
	Хуудасны дугаар

	1
	Хуралдааны товч тэмдэглэл
	1-71

	2
	Дэлгэрэнгүй тэмдэглэл
	74-198

	
	  1.“Хөгжлийн бэрхшээлтэй хүний эрхийн тухай хуулийг хэрэгжүүлэх зарим арга хэмжээний тухай” Улсын Их Хурлын тогтоолын төсөл /Улсын Их Хурлын гишүүн Ц.Цогзолмаа нарын 7 гишүүн 2017.04.11-ний өдөр өргөн мэдүүлсэн, төслийн үзэл баримтлалыг хэлэлцэх эсэх/; 

2.Хог хаягдлын тухай хуулийн шинэчилсэн найруулгын төсөл болон хамт өргөн мэдүүлсэн бусад хууль /Засгийн газар 2016.12.28-ны өдөр өргөн мэдүүлсэн, эцсийн хэлэлцүүлэг/;

3.Нялх балчир хүүхдийн хүнсний тухай хуулийн шинэчилсэн найруулгын төсөл болон хамт өргөн мэдүүлсэн хууль /Засгийн газар 2016.12.27-ны өдөр өргөн мэдүүлсэн, эцсийн хэлэлцүүлэг/; 

4.Хууль тогтоомжийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хууль

5.Эрүүгийн хэрэг хянан шийдвэрлэх тухай хуулийн шинэчилсэн найруулгын төсөл болон хамт өргөн мэдүүлсэн хууль /Засгийн газар 2017.02.07-ны өдөр өргөн мэдүүлсэн, анхны хэлэлцүүлэг/;

6.Зөрчил шалган шийдвэрлэх тухай хуулийн төсөл болон хамт өргөн мэдүүлсэн бусад хууль /Засгийн газар 2017.02.07-ны өдөр өргөн мэдүүлсэн, анхны хэлэлцүүлэг/;

7.Залуучуудын хөгжлийг дэмжих тухай хуулийн төсөл болон хамт өргөн мэдүүлсэн бусад хууль /Засгийн газар 2016.12.28-ны өдөр өргөн мэдүүлсэн, анхны хэлэлцүүлэг/;

8.Баяжуулсан хүнсний тухай хуулийн төсөл /Улсын Их Хурлын гишүүн А.Ундраа нарын 3 гишүүн 2016.12.28-ны өдөр өргөн мэдүүлсэн, төслийн үзэл баримтлалыг хэлэлцэх эсэх/; 

	74-77

77-97

97-101

101-103

103-168

168-184

184-194

194-198



Улсын Их Хурлын 2017 оны хаврын ээлжит чуулганы 

5 дугаар сарын 12-ны өдөр /Баасан гараг/-ийн нэгдсэн 

хуралдааны гар тэмдэглэл


Улсын Их Хурлын дарга М.Энхболд ирц, хэлэлцэх асуудлыг танилцуулж, хуралдааныг даргалав.

Хуралдаанд ирвэл зохих 76 гишүүнээс 41 гишүүн ирж, 53,9 хувийн ирцтэйгээр 10 цаг 33 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв.

Чөлөөтэй: Б.Бат-Эрдэнэ, Х.Болорчулуун, С.Бямбацогт, Д.Ганболд, Ц.Мөнх-Оргил, Д.Мурат, Б.Пүрэвдорж, Д.Сарангэрэл, Г.Солтан, Д.Сумъяабазар, Д.Тэрбишдагва, Ч.Улаан, Ч.Хүрэлбаатар, Д.Цогтбаатар, Б.Энх-Амгалан, Ж.Энхбаяр, Ө.Энхтүвшин, Ж.Эрдэнэбат;


Эмнэлгийн чөлөөтэй:  Д.Эрдэнэбат;

Тасалсан: Б.Батзориг, Д.Мурат, Б.Наранхүү, Ш.Раднаасэд, О.Содбилэг;


Хоцорсон: С.Батболд-1 цаг 42 минут.

Хэлэлцэж буй асуудалтай холбогдуулан Улсын Их Хурлын гишүүн Х.Нямбаатар, О.Баасанхүү, Б.Жавхлан нар санал хэлэв.

Нэг. “Хөгжлийн бэрхшээлтэй хүний эрхийн тухай хуулийг хэрэгжүүлэх зарим арга хэмжээний тухай” Улсын Их Хурлын тогтоолын төсөл /Улсын Их Хурлын гишүүн Ц.Цогзолмаа нарын 7 гишүүн өргөн мэдүүлсэн, төслийн үзэл баримтлалыг хэлэлцэх эсэх/

Хэлэлцэж буй асуудалтай холбогдуулан Эрүүл мэндийн сайд А.Цогцэцэг, Хөдөлмөр, нийгмийн хамгааллын сайд Н.Номтойбаяр, Боловсрол, соёл, шинжлэх ухаан, спортын яамны Төрийн нарийн бичгийн дарга Б.Баярсайхан, мөн яамны Боловсролын бодлогын газрын дарга Д.Эрдэнэчимэг, Хөдөлмөр, нийгмийн хамгааллын яамны Хүн амын хөгжлийн газрын дарга С.Тунгалагтамир, мөн газрын Хөгжлийн бэрхшээлтэй иргэдийн хөгжлийн хэлтсийн дарга Т.Батдулам, Бодлого, төлөвлөлтийн газрын Нийгмийн халамжийн бодлого, төлөвлөлт хариуцсан ахлах мэргэжилтэн Ю.Отгонбилэг, Хөгжлийн бэрхшээлтэй иргэдийн хөгжлийн хэлтсийн мэргэжилтэн Т.Мөнгөнцэцэг нар оролцов.

Хуралдаанд Нийгмийн бодлого, боловсрол, соёл, шинжлэх ухааны байнгын хорооны ажлын албаны ахлах зөвлөх Л.Лхагвасүрэн, зөвлөх Ж.Чимгээ, референт Б.Мажигсүрэн нар байлцав.

Хууль санаачлагчийн илтгэлийг Улсын Их Хурлын гишүүн Ц.Цогзолмаа, төслийн үзэл баримтлалыг хэлэлцэх эсэх талаар Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг Улсын Их Хурлын гишүүн М.Билэгт нар танилцуулав.

Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн О.Баасанхүү, Г.Тэмүүлэн, Л.Болд, Н.Оюундарь, Н.Амарзаяа нарын тавьсан асуултад Хөдөлмөр, нийгмийн хамгааллын сайд Н.Номтойбаяр, Улсын Их Хурлын гишүүн Ц.Цогзолмаа, Нийгмийн бодлого, боловсрол, соёл, шинжлэх ухааны байнгын хорооны дарга Л.Энх-Амгалан нар хариулж, тайлбар хийв.

Улсын Их Хурлын гишүүн Л.Элдэв-Очир, С.Чинзориг, О.Баасанхүү, Б.Ундармаа  нар дэмжиж үг хэлэв.

М.Энхболд:  -“Хөгжлийн бэрхшээлтэй хүний эрхийн тухай хуулийг хэрэгжүүлэх зарим арга хэмжээний тухай” Улсын Их Хурлын тогтоолын төслийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн
39



Татгалзсан

8


Бүгд


47


83,0 хувийн саналаар санал дэмжигдлээ.


“Хөгжлийн бэрхшээлтэй хүний эрхийн тухай хуулийг хэрэгжүүлэх зарим арга хэмжээний тухай” Улсын Их Хурлын тогтоолын төслийн үзэл баримтлалыг дэмжиж хэлэлцэх нь зүйтэй гэж үзсэн тул төслийг анхны хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлэв.


Уг асуудлыг 11 цаг 38 минутад хэлэлцэж дуусав.

Хоёр. Хог хаягдлын тухай /шинэчилсэн найруулга/ хуулийн төсөл болон хамт өргөн мэдүүлсэн бусад хуулиудын төсөл /эцсийн хэлэлцүүлэг/

Хэлэлцэж буй асуудалтай холбогдуулан Байгаль орчин, аялал жуулчлалын сайд Д.Оюунхорол, Байгаль орчин, аялал жуулчлалын яамны Хүрээлэн буй орчин, байгалийн нөөцийн удирдлагын газрын дарга Г.Нямдаваа, мөн яамны Хуулийн хэлтсийн дарга Ч.Раднаабазар, Мэргэжлийн хяналтын ерөнхий газрын Байгаль орчин, геологи, уул уурхайн хяналтын газрын дарга Н.Батбаяр, мөн газрын Эрүүл мэнд, боловсрол, соёлын хяналтын газрын дарга С.Сүнчин, Шинжлэх ухааны академийн Хими, химийн технологийн хүрээлэнгийн захирал Л.Жаргалсайхан, Хүрээлэн буй орчин, байгалийн нөөцийн удирдлагын газрын мэргэжилтэн А.Оюун, НҮБ-ын Аж үйлдвэрийн хөгжлийн газрын төслийн зохицуулагч Б.Дэлгэрбаяр, Улаанбаатар хотын Захирагчийн албаны Тохижилт, хог хаягдлын удирдлагын хэлтсийн ахлах мэргэжилтэн С.Аригун, Мэргэжлийн хяналтын ерөнхий газрын Эрүүл ахуй, халдвар хамгааллын хяналтын улсын ахлах байцаагч Б.Баясгалан, Байгаль орчны хяналтын улсын ахлах байцаагч У.Өлзийцэцэг нар оролцов.

Хуралдаанд Байгаль орчин, хүнс, хөдөө аж ахуйн байнгын хорооны ажлын албаны ахлах зөвлөх Б.Пүрэвдагва, референт Ц.Рэнцэнтогтох нар байлцав.


Хуулийн төслийг эцсийн хэлэлцүүлэгт бэлтгэсэн тухай Байгаль орчин, хүнс, хөдөө аж ахуйн байнгын хорооноос гаргасан танилцуулгыг Улсын Их Хурлын гишүүн Г.Тэмүүлэн танилцуулав.


Байнгын хорооны танилцуулгатай холбогдуулан Улсын Их Хурлын гишүүн М.Оюунчимэгийн тавьсан асуултад Байгаль орчин, аялал жуулчлалын яамны Хүрээлэн буй орчин, байгалийн нөөцийн удирдлагын газрын дарга Г.Нямдаваа хариулж, тайлбар хийв.


М.Энхболд: 1.Хог хаягдлын тухай /шинэчилсэн найруулга/ хуулийн төслийг бүхэлд нь баталъя гэсэн санал хураалт явуулъя.

Зөвшөөрсөн
37


Татгалзсан

11


Бүгд


48

77,1 хувийн саналаар хууль батлагдлаа.

2.Хог хаягдлын тухай хуулийг хүчингүй болсонд тооцох тухай хуулийн төслийг бүхэлд нь баталъя гэсэн санал хураалт явуулъя.

Зөвшөөрсөн
36


Татгалзсан

12


Бүгд


48

75,0 хувийн саналаар хууль батлагдлаа.

3.Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт оруулах тухай хуулийн төслийг бүхэлд нь баталъя гэсэн санал хураалт явуулъя.

Зөвшөөрсөн
36


Татгалзсан

12


Бүгд


48

75,0 хувийн саналаар хууль батлагдлаа.

4.Аж ахуйн нэгжийн орлогын албан татварын тухай хуульд нэмэлт оруулах тухай хуулийн төслийг бүхэлд нь баталъя гэсэн санал хураалт явуулъя.

Зөвшөөрсөн
36

Татгалзсан

12


Бүгд


48


75.0 хувийн саналаар хууль батлагдлаа.

5.Зар сурталчилгааны тухай хуульд өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя.

Зөвшөөрсөн
31

Татгалзсан

17


Бүгд


48


64.6 хувийн саналаар хууль батлагдлаа.

6.Үйлдвэрлэл, технологийн паркийн эрх зүйн байдлын тухай хуульд нэмэлт оруулах тухай хуулийн төслийг бүхэлд нь баталъя гэсэн санал хураалт явуулъя.

Зөвшөөрсөн
32


Татгалзсан

15


Бүгд


47

68,1 хувийн саналаар хууль батлагдлаа.

7.Химийн хорт болон аюултай бодисын тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя.

Зөвшөөрсөн
26


Татгалзсан

21


Бүгд


47

55,3 хувийн саналаар хууль батлагдлаа.

Уг асуудлыг 11 цаг 47 минутад хэлэлцэж дуусав.

Гурав. Нялх, балчир хүүхдийн хүнсний тухай /шинэчилсэн найруулга/ хуулийн төсөл болон хамт өргөн мэдүүлсэн бусад хуулиудын төсөл /эцсийн хэлэлцүүлэг/

Хэлэлцэж буй асуудалтай холбогдуулан Эрүүл мэндийн сайд А.Цогцэцэг, Эрүүл мэндийн яамны Төрийн нарийн бичгийн дарга Д.Очирбат, мөн яамны Бодлого төлөвлөлтийн газрын дарга Д.Төмөртогоо, Эм үйлдвэрлэл, технологийн газрын мэргэжилтэн Д.Ганзориг, НҮБ-ын Хүүхдийн сангийн Хоол тэжээлийн хөтөлбөрийн ажилтан Л.Мөнхжаргал нар оролцов.

Хуралдаанд Нийгмийн бодлого, боловсрол, соёл, шинжлэх ухааны байнгын хорооны ажлын албаны ахлах зөвлөх Л.Лхагвасүрэн, зөвлөх Ж.Чимгээ, референт Б.Мажигсүрэн нар байлцав.

Хуулийн төслийг эцсийн хэлэлцүүлэгт бэлтгэсэн тухай Нийгмийн бодлого, боловсрол, соёл, шинжлэх ухааны байнгын хорооноос гаргасан танилцуулгыг Улсын Их Хурлын гишүүн Ц.Цогзолмаа танилцуулав.


Байнгын хорооны танилцуулгатай холбогдуулан Улсын Их Хурлын гишүүдээс асуулт гараагүй болно. 

М.Энхболд: 1.Байнгын хорооны саналаар Нялх, балчир хүүхдийн хүнсний тухай /шинэчилсэн найруулга/ хуулийн төслийг бүхэлд нь баталъя гэсэн санал хураалт явуулъя.

Зөвшөөрсөн
31


Татгалзсан

14


Бүгд


45

68,9 хувийн саналаар хууль батлагдлаа.

2.Эхийн сүү орлуулагч бүтээгдэхүүний тухай хууль хүчингүй болсонд тооцох тухай хуулийн төслийг бүхэлд нь баталъя гэсэн санал хураалт явуулъя.


Зөвшөөрсөн
27


Татгалзсан

18


Бүгд


45

60,0 хувийн саналаар хууль батлагдлаа.

3.Хүнсний тухай хуульд нэмэлт оруулах тухай хуулийн төслийг бүхэлд нь баталъя гэсэн санал хураалт явуулъя.


Зөвшөөрсөн
29


Татгалзсан

16


Бүгд


45

64,4 хувийн саналаар хууль батлагдлаа.

4.Хүнсний бүтээгдэхүүний аюулгүй байдлыг хангах тухай хуульд өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя.


Зөвшөөрсөн
28

Татгалзсан

17


Бүгд


45


62.2 хувийн саналаар хууль батлагдлаа.

5.Зар сурталчилгааны тухай хуульд нэмэлт оруулах тухай хуулийн төслийг бүхэлд нь баталъя гэсэн санал хураалт явуулъя.


Зөвшөөрсөн
27


Татгалзсан

18


Бүгд


45

60,0 хувийн саналаар хууль батлагдлаа.

Уг асуудлыг 11 цаг 58 минутад хэлэлцэж дуусав.

Дөрөв. Хууль тогтоомжийн тухай хуульд нэмэлт, өөрчлөлт оруулах тухай хуулийн төсөл /анхны хэлэлцүүлэг/

Хэлэлцэж буй асуудалтай холбогдуулан Хууль зүй, дотоод хэргийн яамны Хууль зүйн бодлогын газрын дарга П.Сайнзориг, мөн газрын ахлах мэргэжилтэн Ш.Цолмон нар оролцов.

Хуралдаанд Хууль зүйн байнгын хорооны ажлын албаны ахлах зөвлөх Б.Баасандорж, зөвлөх Б.Хонгорзул, референт П.Хулан нар байлцав.

Хуулийн төслийг анхны хэлэлцүүлэгт бэлтгэсэн талаар Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Н.Оюундарь танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүн О.Баасанхүү, Л.Мөнхбаатар нарын тавьсан асуултад Улсын Их Хурлын гишүүн Н.Учрал хариулж, тайлбар хийв.

М.Энхболд: -Байнгын хорооны саналаар Хууль тогтоомжийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулиудын төслийг анхны хэлэлцүүлгээр батлах нь зүйтэй гэсэн горимын саналыг дэмжье гэсэн санал хураалт явуулъя.

Зөвшөөрсөн

32


Татгалзсан


14


Бүгд



46


69,6 хувийн саналаар горимын санал дэмжигдлээ.

Хууль тогтоомжийн тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя.

Зөвшөөрсөн

34


Татгалзсан


12


Бүгд



46


73,9 хувийн саналаар хууль батлагдлаа.

Монгол Улсын Их Хурлын тухай хуульд өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя.

Зөвшөөрсөн

30


Татгалзсан


16


Бүгд



46


65,2 хувийн саналаар хууль батлагдлаа.

Монгол Улсын Их Хурлын чуулганы хуралдааны дэгийн тухай хуульд өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя.

Зөвшөөрсөн

30


Татгалзсан


18


Бүгд



48


62,5 хувийн саналаар хууль батлагдлаа.

Монгол Улсын Үндсэн хуульд нэмэлт, өөрчлөлт оруулах журмын тухай хуульд өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя.

Зөвшөөрсөн

30


Татгалзсан


18


Бүгд



48


62,5 хувийн саналаар хууль батлагдлаа.

Олон улсын гэрээний тухай хуульд өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя.

Зөвшөөрсөн

30


Татгалзсан


18


Бүгд



48


62,5 хувийн саналаар хууль батлагдлаа.

Уг асуудлыг 12 цаг 09 минутад хэлэлцэж дуусав.

Тав. Эрүүгийн хэрэг хянан шийдвэрлэх тухай /шинэчилсэн найруулга/ хуулийн төсөл болон хамт өргөн мэдүүлсэн бусад хуулиудын төсөл /анхны хэлэлцүүлэг, үргэлжлэл/

Хэлэлцэж буй асуудалтай холбогдуулан 
Хууль зүй, дотоод хэргийн дэд сайд Б.Энхбаяр, Хууль зүй, дотоод хэргийн яамны Хууль зүйн бодлогын газрын дарга П.Сайнзориг нар оролцов.

Хуралдаанд Хууль зүйн байнгын хорооны ажлын албаны ахлах зөвлөх Б.Баасандорж, зөвлөх Б.Хонгорзул, референт Ч.Батбямба нар байлцав.

Улсын Их Хурлын дарга М.Энхболд Эрүүгийн хэрэг хянан шийдвэрлэх тухай /шинэчилсэн найруулга/ хуулийн төсөлтэй холбогдуулан Улсын Их Хурал дахь Ардчилсан намын бүлгээс 2017 оны 5 дугаар сарын 05-ны өдрийн нэгдсэн хуралдаан дээр авсан ажлын 4 хоногийн завсарлага дууссан тухай мэдэгдэж, уг асуудлын анхны хэлэлцүүлгийг үргэлжлүүлэв.

Байнгын хорооны санал, дүгнэлттэй холбогдуулан Улсын Их Хурлын гишүүн С.Чинзоригийн тавьсан асуултад Хууль зүй, дотоод хэргийн дэд сайд Б.Энхбаяр хариулж, тайлбар хийв.

Эрүүгийн хэрэг хянан шийдвэрлэх тухай /шинэчилсэн найруулга/ хуулийн төслийн талаар ажлын хэсгээс гаргасан зарчмын зөрүүтэй саналаар санал хураалт явуулав.
ЭРҮҮГИЙН ХЭРЭГ ХЯНАН ШИЙДВЭРЛЭХ ТУХАЙ /ШИНЭЧИЛСЭН НАЙРУУЛГА/ ХУУЛИЙН ТӨСЛИЙН ТАЛААРХИ ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ

Нэг.Хууль зүйн байнгын хорооны дэмжсэн санал:

М.Энхболд: -1.Улсын Их Хурлын гишүүн Х.Нямбаатар, Л.Болд, Ж.Ганбаатар, Л.Мөнхбаатар, Н.Учрал, Д.Цогтбаатар /цаашид “Ажлын хэсэг” гэх/ нарын гаргасан, төслийн 1.1 дүгээр зүйлийн 1 дэх хэсгийн “хамгаалахад” гэснийг “хамгаалах, зөрчигдсөн эрхийг сэргээхэд” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн
31


Татгалзсан

9


Бүгд


40


77,5 хувийн саналаар санал дэмжигдлээ.

2.Ажлын хэсгийн гаргасан, төслийн 1.7 дугаар зүйлийн гарчгийг “Хэргийн бодит байдлыг тогтоох” гэж өөрчлөх гэсэн саналыг дэмжье гэсэн санал хураалт явуулъя.

Уг саналтай холбогдуулан Улсын Их Хурлын гишүүн О.Баасанхүү үг хэлэв.

Зөвшөөрсөн
27


Татгалзсан

15


Бүгд


42


64,3 хувийн саналаар санал дэмжигдлээ.

3.Ажлын хэсгийн гаргасан, төслийн 1.13 дугаар зүйлийн 2 дахь хэсгийг хасах гэсэн саналыг дэмжье гэсэн санал хураалт явуулъя.

Зөвшөөрсөн
32


Татгалзсан

10


Бүгд


42


76,2 хувийн саналаар санал дэмжигдлээ.

4.Ажлын хэсгийн гаргасан, төслийн 2.2 дугаар зүйлийн 5 дахь хэсгийн “Ерөнхий шүүгчтэй зөвшилцөж, тухайн шүүхийн Ерөнхий шүүгчийн” гэснийг “дээд шатны шүүхийн Ерөнхий шүүгчийн” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн
26


Татгалзсан

16


Бүгд


42

61,9 хувийн саналаар санал дэмжигдлээ.

5.Ажлын хэсгийн гаргасан, төслийн 2.2 дугаар зүйлд доор дурдсан агуулгатай 9 дэх хэсэг нэмэх:
“9.Эрүүгийн хэргийн оролцогч, гэрчийн олонхи байгаа газарт, эсхүл дагнасан чиг үүрэгтэй алба, нэгжийн мөрдөн шалгах ажиллагаа явуулсан эрүүгийн хэргийн шүүхийн харьяаллыг прокурорын саналыг үндэслэн Улсын дээд шүүхийн Эрүүгийн танхимын тэргүүн өөрчлөн тогтоож болно.” гэсэн саналыг дэмжье гэсэн санал хураалт явуулъя. 
Уг саналтай холбогдуулан Улсын Их Хурлын гишүүн О.Баасанхүү, Х.Нямбаатар нар үг хэлэв.

Зөвшөөрсөн
25


Татгалзсан

16


Бүгд


41

61,0 хувийн саналаар санал дэмжигдлээ.
6.Ажлын хэсгийн гаргасан, төслийн 2.3 дугаар зүйлийн 1 дэх хэсгийн “харьяаллын” гэсний өмнө “нутаг дэвсгэрийн” гэж нэмэх гэсэн саналыг дэмжье гэсэн санал хураалт явуулъя. 

Зөвшөөрсөн
29


Татгалзсан

12


Бүгд


41
70,7 хувийн саналаар санал дэмжигдлээ.
7.Ажлын хэсгийн гаргасан, төслийн 3.1 дүгээр зүйлийн 3 дахь хэсгийн “хуулийг зөв хэрэглэсэн эсэхтэй холбоотой” гэснийг “Эрүүгийн хуулийг зөв хэрэглэсэн эсэх, Эрүүгийн хэрэг хянан шийдвэрлэх тухай хуулийг ноцтой зөрчсөн эсэх” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн
30


Татгалзсан

11


Бүгд


41

73,2 хувийн саналаар санал дэмжигдлээ.
8.Ажлын хэсгийн гаргасан, төслийн 4.2 дугаар зүйлийн 1 дэх хэсгийн “хариуцлага хүлээлгэнэ.” гэснийг “хариуцлага тооцуулна.” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн
30


Татгалзсан

11


Бүгд


41

73,2 хувийн саналаар санал дэмжигдлээ.
9.Ажлын хэсгийн гаргасан, төслийн 6.1 дүгээр зүйлийн 2 дахь хэсгийн 2.1 дэх заалтын “Эрх мэдлээ урвуулан ашиглах” гэснийг “Эрх мэдэл, албан тушаалын байдлаа урвуулан ашиглах” гэж өөрчилж,  мөн заалтын “22.2/Албаны эрх нөлөөг урвуулан ашиглах/,” гэснийг хасаж, мөн заалтад “22.7/Улсын нөөцийг хууль бусаар зарцуулах, үрэгдүүлэх/, 22.8/Төсвийн хөрөнгийг зориулалтын бусаар зарцуулах/, 22.9/Төрийн өмчийн төсвийн бус хөрөнгийг зориулалтын бусаар зарцуулах/, 22.11/Дураараа аашлах/," гэж нэмэх гэсэн саналыг дэмжье гэсэн санал хураалт явуулъя. 

Зөвшөөрсөн
23


Татгалзсан

18


Бүгд


41

56,1 хувийн саналаар санал дэмжигдлээ.
10.Ажлын хэсгийн гаргасан, төслийн 6.2 дугаар зүйлийн 2 дахь хэсэгт доор дурдсан агуулгатай 2.6 дахь заалт нэмэх:
“2.6.гэрч, хохирогч, шинжээч, яллагдагчийг дуудан ирүүлэх;” гэсэн саналыг дэмжье гэсэн санал хураалт явуулъя. 
Уг саналтай холбогдуулан Улсын Их Хурлын гишүүн О.Баасанхүү, Н.Энхболд, Д.Лүндээжанцан, Я.Содбаатар нар санал хэлэв.


Зөвшөөрсөн
33


Татгалзсан

8


Бүгд


41

80,5 хувийн саналаар санал дэмжигдлээ.

11.Ажлын хэсгийн гаргасан, төслийн 6.2 дугаар зүйлийн 2 дахь хэсэгт доор дурдсан агуулгатай 2.12, 2.13 дахь заалт нэмэх: 

“2.12.прокурорын зөвшөөрлөөр мөрдөн шалгах нууц ажиллагааг явуулахаар эрх бүхий байгууллагад даалгавар бичиж, гүйцэтгүүлэх; 

2.13.шаардлагатай тохиолдолд өөр нутаг дэвсгэр, эрх бүхий байгууллагад мөрдөн шалгах тодорхой ажиллагаа явуулах, гэмт хэрэг үйлдсэн этгээдийг эрэн сурвалжлах саналаа прокурорт гаргах;” гэсэн саналыг дэмжье гэсэн санал хураалт явуулъя. 

Уг саналтай холбогдуулан Улсын Их Хурлын гишүүн О.Баасанхүү, М.Оюунчимэг, Т.Аюурсайхан нар санал хэлэв.

Зөвшөөрсөн
29


Татгалзсан

10


Бүгд


39

74,4 хувийн саналаар санал дэмжигдлээ.

12.Ажлын хэсгийн гаргасан, төслийн 6.3 дугаар зүйлийн 1 дэх хэсгийн 1.4 дэх заалтын “чиглэл” гэснийг “зааварчилга” гэж өөрчлөх гэсэн саналыг дэмжье гэсэн санал хураалт явуулъя. 
Уг саналтай холбогдуулан Улсын Их Хурлын гишүүн О.Баасанхүү, Я.Санжмятав нар санал хэлэв.


Зөвшөөрсөн
28


Татгалзсан

11


Бүгд


39

71,8 хувийн саналаар санал дэмжигдлээ.

Үдээс өмнөх хуралдаан 2 цаг 27 минут үргэлжилж, 76 гишүүнээс 52 гишүүн ирж, 68.4 хувийн ирцтэйгээр 13 цаг 00 минутад завсарлав.

Үдээс хойшхи хуралдаан 15 цаг 35 минутад эхлэв.

Чөлөөтэй: Б.Бат-Эрдэнэ, Ж.Батзандан, Х.Болорчулуун, С.Бямбацогт, Д.Ганболд, Ц.Мөнх-Оргил, Д.Мурат, Г.Занданшатар, С.Жавхлан, Б.Пүрэвдорж, Д.Сарангэрэл, Г.Солтан, Д.Сумъяабазар, Д.Тэрбишдагва, Ч.Улаан, Ч.Хүрэлбаатар, Д.Цогтбаатар, Б.Энх-Амгалан, Ж.Энхбаяр, Ө.Энхтүвшин, Ж.Эрдэнэбат;

Эмнэлгийн чөлөөтэй:  Ц.Гарамжав, Д.Эрдэнэбат;

Тасалсан: Х.Баделхан, Д.Мурат, Б.Наранхүү, Ж.Ганбаатар, З.Нарантуяа, Ш.Раднаасэд, Я.Санжмятав, О.Содбилэг, Д.Хаянхярваа;


Хоцорсон: Л.Болд-1 цаг 44 минут, Н.Номтойбаяр-3 цаг 39 минут.

Эрүүгийн хэрэг хянан шийдвэрлэх тухай /шинэчилсэн найруулга/ хуулийн төслийн талаар ажлын хэсгээс гаргасан зарчмын зөрүүтэй саналуудаар санал хураалтыг үргэлжлүүлэв.

М.Энхболд: -13.Ажлын хэсгийн гаргасан, төслийн 7.8 дугаар зүйлийн 1 дэх хэсгийн “шүүх” гэсний өмнө “анхан шатны” гэж нэмж, мөн хэсгийн “шүүхийн урьдчилсан хэлэлцүүлэг,” гэснийг, 8.3 дугаар зүйлийн 1 дэх хэсгийн доор дурдсан агуулгатай 1.2, 1.4 дэх заалтыг тус тус хасах саналыг дэмжье гэсэн санал хураалт явуулъя. 

Зөвшөөрсөн
28


Татгалзсан

13


Бүгд


41

68,3 хувийн саналаар санал дэмжигдлээ.

14.Ажлын хэсгийн гаргасан, төслийн 40.6 дугаар зүйлийн 4 дэх хэсгийг доор дурдсанаар өөрчлөн найруулах: 

“4.Хяналтын шатны шүүхэд гомдол, эсэргүүцэл гаргасан прокурор, өмгөөлөгч гомдол, эсэргүүцлийнхээ үндэслэлийг танилцуулна.” гэсэн саналыг дэмжье гэсэн санал хураалт явуулъя. 

Зөвшөөрсөн
31


Татгалзсан

13


Бүгд


44

70,5 хувийн саналаар санал дэмжигдлээ.

15.Ажлын хэсгийн гаргасан, төслийн 8 дугаар бүлэгт доор дурдсан агуулгатай 8.5 дугаар зүйл нэмэх:
“8.5 дугаар зүйл.Иргэний нэхэмжлэгч


1.Гэмт хэргийн улмаас учирсан эд хөрөнгийн болон эд хөрөнгийн бус хохирлыг нөхөн төлүүлэх, сэргээлгэхээр шаардлага тавьж байгаа хүн, хуулийн этгээдийг иргэний нэхэмжлэгч гэнэ.
2.Гэмт хэргийн улмаас эд хөрөнгийн болон эд хөрөнгийн бус хохирол хүлээсэн хүн, хуулийн этгээд нь сэжигтэн, яллагдагч, шүүгдэгч, эсхүл түүний учруулсан эд хөрөнгийн болон эд хөрөнгийн бус хохирлыг хариуцвал зохих этгээдэд холбогдуулан иргэний нэхэмжлэл гаргах эрхтэй бөгөөд тэрхүү нэхэмжлэлийг шүүх уг хэргийн хамт хянан шийдвэрлэнэ.

3.Мөрдөгч, прокурор, шүүх тогтоол, шүүгч захирамж гаргаж иргэний нэхэмжлэгчээр тогтооно.


4.Эрүүгийн хэрэгт гаргасан иргэний нэхэмжлэл нь улсын тэмдэгтийн хураамжаас чөлөөлөгдөнө.


5.Иргэний нэхэмжлэгчид энэ хуулийн 8.2 дугаар зүйлийн 1.1, 1.2, 1.4, 1.5, 1.8, 1.10, 1.11-т заасан эрх болон энэ бүлэгт заасан үүрэг мөн адил хамаарна.


6.Гэмт хэргийн улмаас учирсан хохиролтой холбогдолтой нэхэмжлэлийг тухайн эрүүгийн хэрэг шийдвэрлэгдээгүй байхад иргэний хэрэг шүүхэд хянан шийдвэрлэх ажиллагааны журмаар шийдвэрлэхийг хориглоно.


7.Иргэний нэхэмжлэгч нь шүүхийн тогтоол, магадлалын зөвхөн иргэний нэхэмжлэлтэй холбогдох хэсэгт давж заалдах болон хяналтын журмаар гомдол гаргаж болно.
8.Энэ зүйлийн 2 дахь хэсэгт заасан үндэслэл байхгүй бол нэхэмжлэл гаргасан хүн, хуулийн этгээдийн нэхэмжлэлийг хүлээн авах, иргэний нэхэмжлэгчээр тогтоохоос үндэслэл бүхий шийдвэр гарган татгалзаж болох ба энэхүү шийдвэрт гомдол гаргах журмыг нэхэмжлэл гаргагчид тайлбарлана.
9.Хэрэг бүртгэлт, мөрдөн байцаалтын шатанд нэхэмжлэгчээр тогтоохоос татгалзсан нь шүүхээр хэргийг хянан шийдвэрлэх шатанд тухайн асуудлаар дахин нэхэмжлэл гаргах эрхийг хязгаарлах үндэслэл болохгүй.
10.Иргэний нэхэмжлэгч гаргасан нэхэмжлэлээсээ татгалзах эрхтэй.
11.Нэхэмжлэлээс татгалзах тухай хүсэлтийг хэрэг бүртгэлт, мөрдөн байцаалтын болон шүүх хуралдааны тэмдэглэлд тусгах ба хэрэв бичгээр гаргасан бол хавтаст хэрэгт хавсаргана.
12.Нэхэмжлэлээс татгалзах тухай хүсэлтийг мөрдөгч, прокурор хэрэг хянан шийдвэрлэх  ажиллагааны аль ч үед хүлээн авах ба энэ тухай тогтоол гаргана.
13.Шүүхэд эрүүгийн хэргийг хянан шийдвэрлэх үед нэхэмжлэлээс татгалзах тухай хүсэлтийг шүүх зөвлөлдөх тасалгаанд орохоос өмнө гаргаж болох ба хүсэлтийг шүүх хангана.
14.Нэхэмжлэлээс татгалзсан нь хууль зөрчсөн, эсхүл аль нэг этгээдийн эрх, хууль ёсны ашиг сонирхлыг хохироосон гэж үзвэл мөрдөгч, прокурор, шүүх нь түүний хүсэлтийг хүлээн авахгүй байж болох ба энэ тухай үндэслэл бүхий шийдвэр гаргана.” гэсэн саналыг дэмжье гэсэн санал хураалт явуулъя. 
Уг саналтай холбогдуулан Улсын Их Хурлын гишүүн Ц.Нямдоржийн тавьсан асуултад Улсын Их Хурлын гишүүн, ажлын хэсгийн ахлагч Х.Нямбаатар хариулж, тайлбар хийв.


Зөвшөөрсөн
35


Татгалзсан

10


Бүгд


45

77,8 хувийн саналаар санал дэмжигдлээ.

16.Ажлын хэсгийн гаргасан, төслийн 8 дугаар бүлэгт доор дурдсан агуулгатай 8.6 дугаар зүйл нэмэх:

“8.6 дугаар зүйл.Иргэний хариуцагч


1.Өсвөр насны яллагдагчийн эцэг, эх, асран хамгаалагч, харгалзан дэмжигч, түүнчлэн гэмт хэргийн улмаас учирсан эд хөрөнгийн болон эд хөрөнгийн бус хохирлыг хууль ёсоор хариуцвал зохих хүн, хуулийн этгээдийг иргэний хариуцагчаар татан оролцуулж болно.


2.Иргэний хариуцагчаар татахдаа мөрдөгч, прокурор, шүүх тогтоол, шүүгч захирамж гаргана.


3.Иргэний хариуцагч, түүний төлөөлөгч дараахь эрх эдэлнэ.



3.1.нэхэмжлэлийн талаар тайлбар гаргах;



3.2.баримт сэлт, хүсэлт гаргах;


3.3.энэ хуулийн 8.2 дугаар зүйлийн 1.4, 1.5, 1.6, 1.7, 1.8, 1.10, 1.11, 1.12-т заасан эрх.


4.Иргэний хариуцагч, түүний төлөөлөгч нь энэ бүлэгт заасан үүргийг хүлээнэ.


5.Иргэний хариуцагчид энэ хуулийн 8.5 дугаар зүйлийн 4 дэх хэсэгт заасан журам мөн адил хамаарна.” гэсэн саналыг дэмжье гэсэн санал хураалт явуулъя.
Уг саналтай холбогдуулан Улсын Их Хурлын гишүүн Ц.Нямдоржийн тавьсан асуултад Улсын Их Хурлын гишүүн, ажлын хэсгийн ахлагч Х.Нямбаатар хариулж, тайлбар хийв.


Зөвшөөрсөн
32


Татгалзсан

13


Бүгд


45

71,1 хувийн саналаар санал дэмжигдлээ.

17.Ажлын хэсгийн гаргасан, төслийн 8 дугаар бүлгийн гарчгийн “ХОХИРОГЧ” гэсний дараа “, ИРГЭНИЙ НЭХЭМЖЛЭГЧ, ИРГЭНИЙ ХАРИУЦАГЧ” гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн
37


Татгалзсан

8


Бүгд


45

82,2 хувийн саналаар санал дэмжигдлээ.

18.Ажлын хэсгийн гаргасан, төслийн 1.4 дүгээр зүйлийн 1.13 дахь заалт, 5.2 дугаар зүйлийн 1, 4 дэх хэсэг, 12.1 дүгээр зүйлийн 1, 2 дахь хэсэг, 16.1 дүгээр зүйлийн 2 дахь хэсэг, 16.3 дугаар зүйлийн 1 дэх хэсэг, 16.10 дугаар зүйлийн 1, 2 дахь хэсэг, 25.1 дүгээр зүйлийн 1 дэх хэсэг, 32.1 дүгээр зүйлийн 1, 2 дахь хэсэг, 34.12 дугаар зүйлийн 1 дэх хэсэг, 35.6 дугаар зүйлийн 1 дэх хэсэг, 36.10 дугаар зүйлийн 1 дэх хэсгийн “хохирогч,” гэсний дараа “иргэний нэхэмжлэгч, иргэний хариуцагч,” гэж тус тус нэмж, 5.1 дүгээр зүйлийн 1 дэх хэсэг, 5.2 дугаар зүйлийн 2 дахь хэсэг, 34.10 дугаар зүйлийн 5 дахь хэсгийн “хохирогчийн” гэснийг “хохирогч, иргэний нэхэмжлэгч, иргэний хариуцагчийн” гэж өөрчилж, 5.2 дугаар зүйлийн 3 дахь хэсгийн “хохирогчийг” гэснийг “хохирогч, иргэний нэхэмжлэгч, иргэний хариуцагчийг” гэж өөрчилж, 8.1 дүгээр зүйлийн 1 дэх хэсгийн “хохирол” гэсний өмнө “болон эд хөрөнгийн бус” гэж, 9.5 дугаар зүйлийн 1.2 дахь заалтын "хуулийн этгээдийг" гэсний өмнө “хохирогч,” гэж, 12.2 дугаар зүйлийн 3 дахь хэсэг, 12.3 дугаар зүйлийн 1, 2, 3, 4 дэх хэсэг, 12.4 дүгээр зүйлийн 1.1 дэх заалтын “хохирогч,” гэсний дараа “иргэний хариуцагч,” гэж тус тус нэмэх гэсэн саналыг дэмжье гэсэн санал хураалт явуулъя. 

Зөвшөөрсөн
36


Татгалзсан

9


Бүгд


45

80,0 хувийн саналаар санал дэмжигдлээ.

19.Ажлын хэсгийн гаргасан, 36 дугаар бүлэгт доор дурдсан агуулгатай 36.3, 36.4, 36.5 дугаар зүйл нэмэх:

“36.3 дугаар зүйл.Шүүх тогтоол гаргах үед иргэний нэхэмжлэлийг 






        шийдвэрлэх
1.Шүүх шийтгэх тогтоол гаргахдаа иргэний нэхэмжлэлийг түүний үндэслэл, хэмжээний нотлогдсон байдлыг харгалзан бүгдийг, эсхүл хэсэгчлэн хангах, эсхүл хэрэгсэхгүй болгоно.
2.Шүүх цагаатгах тогтоол гаргахдаа дараахь зүйлийг шийдвэрлэнэ:
   2.1.гэмт хэрэг гарсан нь тогтоогдоогүй, эсхүл шүүгдэгч гэмт хэрэг үйлдэхэд оролцсон нь нотлогдоогүй бол иргэний нэхэмжлэлийг хэрэгсэхгүй болгох;
2.2.шүүгдэгчийн үйлдэл гэмт хэргийн шинжгүйгээс түүнийг цагаатгасан бол нэхэмжлэлийг хэлэлцэхгүй орхих.
3.Хэрэг хэлэлцэх ажиллагааг хойшлуулахгүйгээр иргэний нэхэмжлэлийн тодорхой тооцоо гаргах бололцоогүй тохиолдолд шүүх иргэний нэхэмжлэгч нь нэхэмжлэлээ хангуулах эрхтэй болохыг зааж, түүний хэмжээний тухай асуудлыг иргэний хэрэг шүүхэд хянан шийдвэрлэх журмаар шийдвэрлүүлэхээр шилжүүлж болно.

36.4  дүгээр зүйл.Иргэний нэхэмжлэлийг хэрэгсэхгүй болгосон, эсхүл




                 хэлэлцээгүй орхисны холбогдол

1.Хэрэг хэлэлцэх үед иргэний нэхэмжлэлийг хэрэгсэхгүй болгосон бол нэхэмжлэгч иргэний хэрэг шүүхэд хянан шийдвэрлэх журмаар нэхэмжлэлийг дахин гаргах эрхээ алдана.


2.Иргэний нэхэмжлэлийг хэлэлцээгүй орхисон бол нэхэмжлэгч түүнийг иргэний хэрэг шүүхэд хянан шийдвэрлэх журмаар дахин гаргах эрхтэй.


36.5 дугаар зүйл.Иргэний нэхэмжлэлийг хангах

1.Иргэний нэхэмжлэлийг хангасан ба түүнийг хангах талаар урьд нь арга хэмжээ аваагүй бол шүүх тогтоол хуулийн хүчин төгөлдөр болох хүртэл нэхэмжлэлийг хангах арга хэмжээ авч болно.


2.Иргэний нэхэмжлэл гараагүй боловч гэмт хэргийн улмаас эд хөрөнгийн хохирол учирсан гэж үзвэл шүүх шийтгэх тогтоол гаргахдаа цаашид иргэний хэрэг шүүхэд хянан шийдвэрлэх журмаар нэхэмжлэлээ хангуулах эрхтэй болохыг заана.” гэсэн саналыг дэмжье гэсэн санал хураалт явуулъя. 

Зөвшөөрсөн
37


Татгалзсан

8


Бүгд


45

82,2 хувийн саналаар санал дэмжигдлээ.

20.Ажлын хэсгийн гаргасан, төслийн 34 дүгээр бүлэгт доор дурдсан агуулгатай 34.11 дүгээр зүйл нэмэх:

“34.11 дүгээр зүйл.Иргэний нэхэмжлэгч, иргэний хариуцагч





 шүүх хуралдаанд оролцох

1.Анхан шатны журмаар хэргийг хянан шийдвэрлэх шүүх хуралдаанд иргэний нэхэмжлэгч, иргэний хариуцагч, тэдгээрийн төлөөлөгч оролцох тухай бичгээр хүсэлт гаргасан тохиолдолд оролцуулж болно.

2.Иргэний нэхэмжлэгч, иргэний хариуцагч, тэдгээрийн төлөөлөгч ирээгүй нь шүүх хуралдааныг хойшлуулах үндэслэл болохгүй.” гэсэн саналыг дэмжье гэсэн санал хураалт явуулъя. 

Зөвшөөрсөн
37


Татгалзсан

8


Бүгд


45

82,2 хувийн саналаар санал дэмжигдлээ.

21.Ажлын хэсгийн гаргасан, төслийн 38.1 дүгээр зүйлд доор дурдсан агуулгатай 5 дахь хэсэг нэмэх:
“5.Иргэний нэхэмжлэгч, иргэний хариуцагч, тэдний төлөөлөгч, өмгөөлөгч шүүхийн тогтоолын зөвхөн иргэний нэхэмжлэлтэй холбогдох хэсэгт давж заалдах гомдол гаргах эрхтэй.”
гэсэн саналыг дэмжье гэсэн санал хураалт явуулъя.

Зөвшөөрсөн
37


Татгалзсан

8


Бүгд


45

82,2 хувийн саналаар санал дэмжигдлээ.
22.Ажлын хэсгийн гаргасан, төслийн 8.2 дугаар зүйлийн 4 дэх хэсэг, 9.6 дугаар зүйлийн 4 дэх хэсгийн “саад учруулсан,” гэсний дараа “мэдүүлэг өгөхөөс санаатайгаар зайлсхийсэн,” гэж нэмж, “Зөрчлийн тухай хуульд, эсхүл” гэснийг хасах гэсэн саналыг дэмжье гэсэн санал хураалт явуулъя.

Зөвшөөрсөн
36


Татгалзсан

9


Бүгд


45

80,0 хувийн саналаар санал дэмжигдлээ.
23.Ажлын хэсгийн гаргасан, төслийн 11.1 дүгээр зүйлийн 7 дахь хэсгийн “хорих байгууллагын” гэснийг “цагдан хорих байрны” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн
35


Татгалзсан

10


Бүгд


45

77,8 хувийн саналаар санал дэмжигдлээ.
24.Ажлын хэсгийн гаргасан, төслийн 11.4 дүгээр зүйлийн 2 дахь хэсгийн “тооцох” гэсний дараа “, санхүүжүүлэх” гэж нэмэх гэсэн саналыг дэмжье гэсэн хураалт явуулъя. 

Зөвшөөрсөн
36


Татгалзсан

9


Бүгд


45

80,0 хувийн саналаар санал дэмжигдлээ.
25.Ажлын хэсгийн гаргасан, төслийн 11.11 дүгээр зүйлийн 1 дэх хэсгийн “хэрэгт” гэсний өмнөх “хавтаст” гэснийг хасаж, “бусад” гэснийг “хавсаргасан” гэсний дараа шилжүүлж, мөн зүйлд доор дурдсан агуулгатай 5 дахь хэсэг нэмэх:
“5.Хавтаст хэргийг хэрэг бүртгэлт, мөрдөн байцаалтын явцад мөрдөгч, энэ хуульд заасан үндэслэлээр шилжүүлсэн, эсхүл татаж хянах бол прокурор, шүүхийн шатанд тухайн шүүх хариуцна.” гэсэн саналыг дэмжье гэсэн санал хураалт явуулъя.
Уг саналтай холбогдуулан Улсын Их Хурлын гишүүн Ц.Нямдорж үг хэлэв.


Зөвшөөрсөн
35


Татгалзсан

10


Бүгд


45
77,8 хувийн саналаар санал дэмжигдлээ.
26.Ажлын хэсгийн гаргасан, төслийн 13.4 дүгээр зүйлийн 7, 8 дахь хэсгийн “хүсэлт, тайлбарыг” гэснийг “хүсэлтийг” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн
33


Татгалзсан

12


Бүгд


45
73,3 хувийн саналаар санал дэмжигдлээ.
27.Ажлын хэсгийн гаргасан, төслийн 13.5 дугаар зүйлд доор дурдсан агуулгатай 5 дахь хэсэг нэмэх:

“5.Энэ хуулийн 13.4 дүгээр зүйлийн 7 дахь хэсэгт зааснаар прокурор хүсэлт гаргасан бол энэ зүйлд заасан шүүхийн хэлэлцүүлэгт өмгөөлөгчийг оролцуулахгүй.” гэсэн саналыг дэмжье гэсэн санал хураалт явуулъя. 

Зөвшөөрсөн
6


Татгалзсан

39


Бүгд


45

13,3 хувийн саналаар санал дэмжигдсэнгүй.

Уг саналтай холбогдуулан Улсын Их Хурлын гишүүн Ц.Нямдоржийн тавьсан асуултад Улсын Их Хурлын гишүүн, ажлын хэсгийн ахлагч Х.Нямбаатар хариулж, тайлбар хийв.
28.Ажлын хэсгийн гаргасан, төслийн 13.5 дугаар зүйлийн 9 дэх хэсгийн “шийдвэрийн хуулбарыг” гэснийг “шийдвэрийг” гэж өөрчилж, “хамтран ажиллах этгээд,” гэснийг хасаж, 13.7 дугаар зүйлийн 4 дэх хэсгийг доор дурдсанаар өөрчлөн найруулах:

“4.Хамтран ажиллах этгээдээр тогтоосон шүүхийн шийдвэрийг энэ зүйлийн 3.1, 3.2, 3.3-т заасныг үндэслэн хүчингүй болгосон тохиолдолд үйлдсэн гэмт хэрэгт нь болон Эрүүгийн хуулийн 21.2 дугаар зүйлд зааснаар эрүүгийн хэрэг үүсгэж яллагдагчаар татаж шалгана.” гэсэн саналыг дэмжье гэсэн санал хураалт явуулъя. 

Зөвшөөрсөн
31


Татгалзсан

13


Бүгд


44

70,5 хувийн саналаар санал дэмжигдлээ.
29.Ажлын хэсгийн гаргасан, төслийн 14.1 дүгээр зүйлийн 1 дэх хэсгийн 1.3 дахь заалтыг доор дурдсанаар өөрчилж, 14.5 дугаар зүйлийн гарчгийг “Хязгаарлалт тогтоох таслан сэргийлэх арга хэмжээ” гэж өөрчлөх.
“1.3.хязгаарлалт тогтоох;” гэсэн саналыг дэмжье гэсэн санал хураалт явуулъя.
Уг саналтай холбогдуулан Улсын Их Хурлын гишүүн Ц.Нямдорж үг хэлэв.

Зөвшөөрсөн
27


Татгалзсан

16


Бүгд


43

62,8 хувийн саналаар санал дэмжигдлээ.
30.Ажлын хэсгийн гаргасан, төслийн 14.1 дүгээр зүйлийн 1 дэх хэсэгт “цэргийн ангийн удирдлагад хянан харгалзуулах.” гэсэн 1.6 дахь заалт нэмж, мөн бүлэгт доор дурдсан агуулгатай 14.14 дүгээр зүйл нэмэх:

“14.14 дүгээр зүйл.Цэргийн ангийн удирдлагад хянан харгалзуулах 





таслан сэргийлэх арга хэмжээ

1.Яллагдагч, шүүгдэгчээр татагдсан цэргийн алба хаагчийг цэргийн ангийн удирдлагад прокурор, шүүхийн шийдвэрээр хянан харгалзуулна.  
2.Цэргийн ангийн удирдлага цэргийн алба хаагчийг мөрдөгч, прокурор, шүүхээс дуудсан цагт ирүүлж байх үүрэг хүлээнэ.” гэсэн саналыг дэмжье гэсэн санал хураалт явуулъя. 

Зөвшөөрсөн
33


Татгалзсан

10


Бүгд


43

76,7 хувийн саналаар санал дэмжигдлээ.
31.Ажлын хэсгийн гаргасан, төслийн 14.1 дүгээр зүйлийн 2 дахь хэсэг, 3 дахь хэсэг, 4 дэх хэсэгт “, 1.6” гэж нэмэх гэсэн саналыг дэмжье гэсэн санал хураалт явуулъя. 

Зөвшөөрсөн
32


Татгалзсан

10


Бүгд


42
76,2 хувийн саналаар санал дэмжигдлээ.
32.Ажлын хэсгийн гаргасан, төслийн 14.13 дугаар зүйлийн 11 дэх хэсгийн 11.1 дэх заалтын “зохион байгуулалттай” гэсний өмнө “авлигын гэмт хэрэг,” гэж, мөн хэсэгт доор дурдсан агуулгатай 11.4 дэх заалт нэмэх:


“11.4.яллагдагчийн мэдүүлгийг газар дээр нь шалгах ажиллагааг өөр нутаг дэвсгэрт явуулах бол.” гэсэн саналыг дэмжье гэсэн санал хураалт явуулъя. 

Зөвшөөрсөн
34


Татгалзсан

8


Бүгд


42

81,0 хувийн саналаар санал дэмжигдлээ.

33.Ажлын хэсгийн гаргасан, төслийн 15.8 дугаар зүйлийн 3 дахь хэсгийн “Ерөнхий шүүгч” гэсний дараа “, түүний эзгүйд томилсон шүүгч даруй” гэж нэмэх гэсэн саналыг дэмжье гэсэн санал хураалт явуулъя. 

Зөвшөөрсөн
33


Татгалзсан

9


Бүгд


42

78,6 хувийн саналаар санал дэмжигдлээ.
34 дэх саналыг ажлын хэсэг татаж авсан тул санал хураалт явуулаагүй болно.
35.Ажлын хэсгийн гаргасан, төслийн 17.1 дүгээр зүйлийн 2 дахь хэсгийн “, түүний хууль ёсны төлөөлөгч” гэснийг, мөн зүйлийн 3 дахь хэсгийн “, түүний хууль ёсны төлөөлөгч, өмгөөлөгч” гэснийг тус тус хасах гэсэн саналыг дэмжье гэсэн санал хураалт явуулъя. 

Зөвшөөрсөн
30


Татгалзсан

12


Бүгд


42

71,4 хувийн саналаар санал дэмжигдлээ.
36.Ажлын хэсгийн гаргасан, төслийн 17.2 дугаар зүйлийн гарчгийг “Хүсэлтийг шийдвэрлэх” гэж өөрчилж, мөн зүйлд доор дурдсан агуулгатай 2, 3 дахь хэсэг нэмэх:

“2.Прокурор яллагдагчийн хүсэлтийг хүлээн авах, эсхүл татгалзах тухай тогтоол гаргана.
3.Прокурор хэргийг хялбаршуулсан журмаар шийдвэрлэх боломжтой гэж үзсэн бол мөрдөгч 14 хоногийн дотор мөрдөн байцаалт явуулна.” гэсэн саналыг дэмжье гэсэн санал хураалт явуулъя. 

Зөвшөөрсөн
30


Татгалзсан

12


Бүгд


42
71,4 хувийн саналаар санал дэмжигдлээ.
37.Ажлын хэсгийн гаргасан, төслийн 17.3 дугаар зүйлийг доор дурдсанаар өөрчлөн найруулах:

“17.3 дугаар зүйл.Прокурорын хяналт

1.Прокурор хялбаршуулсан журмаар мөрдөн шалгах ажиллагаа явуулсан хэргийн материалтай даруй танилцаж, дараахь нөхцөл байдал тогтоогдсон эсэхийг хянана:



1.1.гэмт хэрэг үйлдсэн гэм буруугаа сайн дураараа хүлээн зөвшөөрсөн эсэх;



1.2.Эрүүгийн хуулийн 6.7 дугаар зүйлд заасан нөхцөл хангагдсан эсэх;



1.3.гэмт хэрэг үйлдсэн нь нотлох баримтаар тогтоогдсон эсэх.

2.Яллагдагч нэмэлт мөрдөн шалгах ажиллагаа хийлгэх хүсэлт гаргасан, эсхүл хэргийг хялбаршуулсан журмаар хянан шийдвэрлүүлэх хүсэлтээсээ татгалзсан, хэргийн зүйлчлэл, хүлээлгэх эрүүгийн хариуцлагын талаар санал зөрсөн, эсхүл энэ зүйлийн 1 дэх хэсэгт заасан нөхцөл байдал тогтоогдоогүй бол хэргийг ердийн журмаар шийдвэрлэхээр прокурор тогтоол гаргана.

3.Прокурор хэргийг хялбаршуулсан журмаар хянан шийдвэрлэх үндэслэлтэй гэж үзвэл хэргийн зүйлчлэл, түүнд хүлээлгэх эрүүгийн хариуцлагын төрөл, хэмжээний талаархи саналыг яллагдагчид танилцуулж, зөвшөөрвөл гарын үсэг зуруулж, яллах дүгнэлт үйлдэн хэргийг шүүхэд даруй шилжүүлнэ.

4.Энэ зүйлийн 3 дахь хэсэгт заасан ажиллагааг явуулахад энэ хуулийн Гучин гуравдугаар бүлэгт заасан журмыг баримтлахгүй.” гэсэн саналыг дэмжье гэсэн санал хураалт явуулъя. 
Уг саналтай холбогдуулан Улсын Их Хурлын гишүүн Ц.Нямдоржийн тавьсан асуултад Улсын Их Хурлын гишүүн, ажлын хэсгийн ахлагч Х.Нямбаатар хариулж, тайлбар хийв.


Зөвшөөрсөн
31


Татгалзсан

11


Бүгд


42

73,8 хувийн саналаар санал дэмжигдлээ.

38.Ажлын хэсгийн гаргасан, төслийн 17.4 дүгээр зүйлийн гарчгийн “Гэм буруугаа хүлээн зөвшөөрсөн яллагдагчийн хэргийг” гэснийг “Шүүх хялбаршуулсан журмаар хэрэг” гэж, мөн зүйлийн 1 дэх хэсгийн “Гэм буруугаа хүлээн зөвшөөрсөн яллагдагчийн” гэснийг “Шүүх хялбаршуулсан журмаар” гэж тус тус өөрчилж, мөн зүйлийн 4 дэх хэсгийн “тодруулан” гэснийг хасаж, мөн зүйлийн 3 дахь хэсэг, 4 дэх хэсгийн 4.1 дэх заалт, 6 дахь хэсгийн “яллагдагч” гэснийг “шүүгдэгч” гэж тус тус өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн
33


Татгалзсан

9


Бүгд


42

78,6 хувийн саналаар санал дэмжигдлээ.
39.Ажлын хэсгийн гаргасан, төслийн 17.5 дугаар зүйлийн 2 дахь хэсгийн “шүүхэд шилжүүлэх тогтоол гаргана.” гэснийг “яллах дүгнэлт үйлдэн шүүхэд шилжүүлнэ.” гэж, мөн зүйлийн 3 дахь хэсгийн “Прокурор энэ зүйлийн 2 дахь хэсэгт заасан тогтоолд” гэснийг “Прокурорын яллах дүгнэлтэд” гэж тус тус өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн
35


Татгалзсан

7


Бүгд


42

83,3 хувийн саналаар санал дэмжигдлээ.

40.Ажлын хэсгийн гаргасан, төслийн 17.6 дугаар зүйлийн 2 дахь хэсгийн “хүрэлцэн ирж” гэснийг хасах гэсэн саналыг дэмжье гэсэн санал хураалт явуулъя. 

Зөвшөөрсөн
28


Татгалзсан

16


Бүгд


42

66,7 хувийн саналаар санал дэмжигдлээ.

41.Ажлын хэсгийн гаргасан, төслийн 20.2 дугаар зүйлийн 3 дахь хэсгийн “прокурор” гэсний дараа “, мөрдөгч” гэж нэмэх гэсэн саналыг дэмжье гэсэн санал хураалт явуулъя. 

Зөвшөөрсөн
30


Татгалзсан

13


Бүгд


43

69,8 хувийн саналаар санал дэмжигдлээ.

42.Ажлын хэсгийн гаргасан, төслийн 22.1 дүгээр зүйлд доор дурдсан агуулгатай 9 дэх хэсэг нэмэх: 


“9.Мөрдөгч, прокурор, шүүх энэ хуульд заасан өмгөөлөгч оролцвол зохих эрүүгийн хэргийн хянан шийдвэрлэх ажиллагаа хаана, хэзээ явагдах тухай боломжит хугацаанд өмгөөлөгчид урьдчилж мэдэгдэнэ.” гэсэн саналыг дэмжье гэсэн санал хураалт явуулъя. 
Уг саналтай холбогдуулан Улсын Их Хурлын гишүүн, ажлын хэсгийн ахлагч Х.Нямбаатар санал хэлэв.


Зөвшөөрсөн
33


Татгалзсан

10


Бүгд


43

76,7 хувийн саналаар санал дэмжигдлээ.

43.Ажлын хэсгийн гаргасан, төслийн 23.4 дүгээр зүйлийн 5 дахь хэсгийн “шинжээч, хөндлөнгийн гэрчийг” гэснийг “шинжээчийг” гэж өөрчилж, мөн зүйлд доор дурдсан агуулгатай 6, 7 дахь хэсэг нэмэх:

“6.Энэ зүйлийн 1 дэх хэсэгт заасан ажиллагаанд хөндлөнгийн гэрчийг оролцуулж болно.
7.Энэ зүйлийн 1 дэх хэсэгт заасан ажиллагааг дуу-дүрсний бичлэг хийж бэхжүүлнэ.” гэсэн саналыг дэмжье гэсэн санал хураалт явуулъя. 

Зөвшөөрсөн
29


Татгалзсан

14


Бүгд


43

67,4 хувийн саналаар санал дэмжигдлээ.
44.Ажлын хэсгийн гаргасан, төслийн 23.3 дугаар зүйлийн 5 дахь хэсгийн “хүний амь нас, эрүүл мэндэд аюул, орчинд хөнөөл учруулж болзошгүй тэсэрч дэлбэрэх болон химийн хортой бодис, бусад эд зүйл байна” гэснийг “шаардлагатай” гэж өөрчлөх гэсэн саналыг дэмжье гэсэн санал хураалт явуулъя.
Уг саналтай холбогдуулан Улсын Их Хурлын гишүүн Ц.Нямдорж үг хэлэв.

Зөвшөөрсөн
27


Татгалзсан

16


Бүгд


43

62,8 хувийн саналаар санал дэмжигдлээ.

45 дахь саналыг Улсын Их Хурлын гишүүн, ажлын хэсгийн ахлагч Х.Нямбаатар татаж авсан тул санал хураалт явуулаагүй болно. Улсын Их Хурлын гишүүн Ц.Нямдорж санал хэлэв.


46.Ажлын хэсгийн гаргасан, төслийн 28.3 дугаар зүйлийг доор дурдсанаар өөрчлөн найруулах:

“5.Тэмдэглэлд дутуу, буруу, ойлгомжгүй бичсэн зүйлийн талаар засвар оруулах тухай оролцсон, байлцсан хүн санал, хүсэлт гаргасан бол санал, хүсэлтийг хэрхэн хангасан талаар тэмдэглэлд тусгана.” гэсэн саналыг дэмжье гэсэн санал хураалт явуулъя. 

Зөвшөөрсөн
30


Татгалзсан

13


Бүгд


43

69,8 хувийн саналаар санал дэмжигдлээ.

47.Ажлын хэсгийн гаргасан, төслийн 29.2 дугаар зүйлийн 3 дахь хэсгийн “Эрүүгийн хэргийг нэгтгэхдээ” гэснийг хасаж, мөн зүйлийн 4 дэх хэсгийн “мөрдөн” гэсний өмнөх “Яллагдагчийн холбогдсон зарим эрүүгийн хэрэгт шаардлагатай” гэснийг хасаж, “нотлогдоогүй” гэсний өмнө “яллагдагчийн холбогдсон зарим эрүүгийн хэрэг нь” гэж нэмж, мөн зүйлд доор дурдсан агуулгатай 1 дэх хэсэг нэмэх:

“1.Хэд хэдэн яллагдагч нэг, эсхүл хэд хэдэн гэмт хэргийг хамтран үйлдсэн, эсхүл нэг яллагдагч хэд хэдэн гэмт хэрэг үйлдсэн бол үйлдэл тус бүрд нь эрүүгийн хэрэг үүсгэн яллагдагчаар татаж, мөрдөн байцаалт явуулна.” гэсэн саналыг дэмжье гэсэн санал хураалт явуулъя. 
Уг саналтай холбогдуулан Улсын Их Хурлын гишүүн Ц.Нямдорж үг хэлэв.

Зөвшөөрсөн
30


Татгалзсан

11


Бүгд


41
73,2 хувийн саналаар санал дэмжигдлээ.
48.Ажлын хэсгийн гаргасан, төслийн 29.2 дугаар зүйлд доор дурдсан агуулгатай 4 дэх хэсэг нэмэх:

“4.Эрүүгийн хуулийн тусгай ангид заасан ялын төрөл, хэмжээ ижил эрүүгийн хэргийг нэгтгэх бол эхэлж эрүүгийн хэрэг үүсгэж яллагдагчаар татсан хэрэгт нэгтгэнэ.” гэсэн саналыг дэмжье гэсэн санал хураалт явуулъя. 

Уг саналтай холбогдуулан Улсын Их Хурлын гишүүн Ц.Нямдоржийн тавьсан асуултад Улсын Их Хурлын гишүүн, ажлын хэсгийн ахлагч Х.Нямбаатар хариулж, тайлбар хийв. 

Улсын Их Хурлын гишүүн Ц.Нямдорж санал хэлэв.


Зөвшөөрсөн
27


Татгалзсан

13


Бүгд


40

67,5 хувийн саналаар санал дэмжигдлээ.

49.Ажлын хэсгийн гаргасан, төслийн 30.10 дугаар зүйлийг доор дурдсанаар өөрчлөн найруулах: 

“30.10 дугаар зүйл.Хэрэг бүртгэлтийн хэрэг нээхээс татгалзах
1.Гэмт хэргийн талаархи гомдол, мэдээлэлд эрүүгийн хэрэг үүсгэх үндэслэл байхгүй, эрүүгийн хэрэг хянан шийдвэрлэх ажиллагаа явуулж болохгүй нөхцөл байдал тогтоогдсон бол прокурор хэрэг бүртгэлтийн хэрэг нээхээс татгалзана.

2.Прокурорын хяналтын явцад, эсхүл энэ хуулийн 30.8 дугаар зүйлийн 1.2-т заасан саналыг үндэслэж прокурор хэрэг бүртгэлтийн хэрэг нээхээс татгалзах тухай тогтоол гаргана. 

3.Хэрэг бүртгэлтийн хэрэг нээхээс татгалзсан талаар гомдол, мэдээлэл гаргагчид мэдэгдэнэ.” гэсэн саналыг дэмжье гэсэн санал хураалт явуулъя. 

Зөвшөөрсөн
30


Татгалзсан

11


Бүгд


41

73,2 хувийн саналаар санал дэмжигдлээ.

50.Ажлын хэсгийн гаргасан, төслийн 31.4 дүгээр зүйлийн 5 дахь хэсэг, 31.12 дугаар зүйлийн 2 дахь хэсгийн “24” гэснийг “48” гэж өөрчлөх гэсэн саналыг дэмжье гэсэн санал хураалт явуулъя. 
Уг саналтай холбогдуулан Улсын Их Хурлын гишүүн С.Чинзориг, Л.Болд, Ц.Нямдорж нар санал хэлэв.


Зөвшөөрсөн
20


Татгалзсан

20


Бүгд


40

50,0 хувийн саналаар санал дэмжигдсэнгүй.

51.Ажлын хэсгийн гаргасан, төслийн 31.7 дугаар зүйлийн 1 дэх хэсгийн 1 дэх өгүүлбэрийг “Мөрдөгч сэжигтнийг баривчлахдаа тэмдэглэл үйлдэж бэхжүүлнэ.” гэж, мөн зүйлийн 2 дахь хэсгийн “Тэмдэглэлд баривчлах ажиллагаа эхэлснээс хойш сулласан, эсхүл эрүүгийн хэрэг үүсгэж яллагдагчаар татах тогтоол танилцуулах хүртэлх бүхий л үйл явцыг тусгахаас гадна дараахь зүйлийг тусгана:” гэснийг “Тэмдэглэлд баривчлах ажиллагааны үйл явцаас гадна дараахь зүйлийг тусгана:" гэж өөрчилж, 31.9 дүгээр зүйлийн 1 дэх хэсгийн “Баривчилсан хугацааг баривчилсан” гэснийг, “эхлэн” гэснийг тус тус хасаж, "үеэс" гэсний дараа “баривчилсан хугацааг” гэж нэмэх гэсэн саналыг дэмжье гэсэн санал хураалт явуулъя. 

Зөвшөөрсөн
33


Татгалзсан

8


Бүгд


41

80,5 хувийн саналаар санал дэмжигдлээ.

52.Ажлын хэсгийн гаргасан, төслийн 31.11 дүгээр зүйлийн 1 дэх хэсгийн 1.5 дахь заалтын “үнэ төлбөргүй” гэснийг хасах гэсэн саналыг дэмжье гэсэн санал хураалт явуулъя. 

Зөвшөөрсөн
31


Татгалзсан

11


Бүгд


42

73,8 хувийн саналаар санал дэмжигдлээ.

53.Улсын Их Хурлын гишүүн Ш.Раднаасэдийн гаргасан, төслийн 31.13 дугаар зүйлийн 1 дэх хэсгийг доор дурдсанаар өөрчлөн найруулах:


“1.Эрүүгийн хэрэгт тодорхой мөрдөн шалгах ажиллагаа явуулахгүйгээр тасралтгүй үргэлжилсэн хугацаа нь тухайн хэрэгт Эрүүгийн хуулийн 1.10 дугаар зүйлийн 1 дэх хэсэгт заасан хөөн хэлэлцэх хугацаанаас хэтэрвэл энэ хуулийн 1.5 дугаар зүйлийн 1.2-т заасан үндэслэлээр хэргийг хэрэгсэхгүй болгоно.” гэсэн саналыг дэмжье гэсэн санал хураалт явуулъя. 
Уг саналтай холбогдуулан Улсын Их Хурлын гишүүн Ц.Нямдорж санал хэлэв.  


Зөвшөөрсөн
27


Татгалзсан

15


Бүгд


42

64,3 хувийн саналаар санал дэмжигдлээ.


54.Улсын Их Хурлын гишүүн Б.Дэлгэрсайханы гаргасан, төслийн 31.14 дүгээр зүйлийн 1.4 дэх заалтыг хасах гэсэн саналыг дэмжье гэсэн хураалт явуулъя. 

Зөвшөөрсөн
33


Татгалзсан

9


Бүгд


42

78,6 хувийн саналаар санал дэмжигдлээ.

55.Ажлын хэсгийн гаргасан, төслийн 31.15, 32.2 дугаар зүйлийг нэгтгэн доор дурдсанаар өөрчлөн найруулж, 32.2 дугаар зүйл болгох:
“32.2 дугаар зүйл.Хэргийг прокурорт шилжүүлэх
1.Мөрдөгч энэ хуулийн 32.1 дүгээр зүйлд заасан ажиллагаа хийгдсэний дараа холбогдох саналыг хавтаст хэргийн хамт прокурорт шилжүүлнэ.” гэсэн саналыг дэмжье гэсэн санал хураалт явуулъя. 

Зөвшөөрсөн
34


Татгалзсан

8


Бүгд


42

81,0 хувийн саналаар санал дэмжигдлээ.
56.Ажлын хэсгийн гаргасан, төслийн 32.1 дүгээр зүйлийн 5 дахь хэсгийн "хэлэлцүүлэх" гэсний дараа "төрийн нууцад хамаарахаас бусад" гэж нэмж, мөн зүйлийн 9 дэх хэсгийн "материалтай танилцуулах ажиллагааг энэ зүйлд заасан журмын дагуу явуулна" гэснийг "материалыг тухайн ажиллагаанд холбогдох оролцогчид танилцуулна" гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн
34


Татгалзсан

8


Бүгд


42

81,0 хувийн саналаар санал дэмжигдлээ.
57.Ажлын хэсгийн гаргасан, төслийн 32.5 дугаар зүйлийн 4 дэх хэсгийг доор дурдсанаар өөрчлөн найруулах:

“4.Эрүүгийн хэрэг үүсгэж яллагдагчаар татан нэгтгэн шалгаж байгаа хэд хэдэн гэмт хэргийн аль нэг нь нотлогдохгүй байвал прокурор тухайн тогтоолыг хүчингүй болгож, хавтаст хэргийн материалыг хэрэг бүртгэлтэд буцаана.” гэсэн саналыг дэмжье гэсэн санал хураалт явуулъя. 
Уг саналтай холбогдуулан Улсын Их Хурлын гишүүн Ц.Нямдорж үг хэлэв.

Зөвшөөрсөн
34


Татгалзсан

8


Бүгд


42

81,0 хувийн саналаар санал дэмжигдлээ.
58.Ажлын хэсгийн гаргасан, төслийн 32.8 дугаар зүйлийн 1 дэх хэсгийн “нөхцөл байдал” гэснийг “үндэслэл” гэж өөрчилж, ", эсхүл өмнө нь яллагдагчаар татагдсан хүний гэмт хэрэг үйлдсэн гэм буруутай болохыг нотолсон шинэ нотлох баримт илэрсэн" гэснийг, мөн зүйлийн 3 дахь хэсгийг тус тус хасах гэсэн саналыг дэмжье гэсэн санал хураалт явуулъя. 

Зөвшөөрсөн
33


Татгалзсан

9


Бүгд


42
78,6 хувийн саналаар санал дэмжигдлээ.
59.Ажлын хэсгийн гаргасан, төслийн 33.1, 33.2 дугаар зүйлийг нэгтгэн доор дурдсанаар өөрчлөн найруулах:
“33.1 дүгээр зүйл.Яллагдагчийг шүүхэд шилжүүлэх асуудлыг 






шийдвэрлэх 
1.Прокуророос шүүхэд шилжүүлсэн эрүүгийн хэргийг шүүгч хүлээн авснаас хойш 15 хоногийн дотор тухайн хэргийн талаар дараахь шийдвэрийн аль нэгийг гаргана:
1.1.яллагдагчийг шүүхэд шилжүүлэх; 

1.2.хэргийг прокурорт буцаах;

1.3.хэргийг түдгэлзүүлэх;

1.4.хэргийг харьяалах шүүхэд шилжүүлэх.
2.Энэ зүйлийн 1 дэх хэсэгт заасан хугацаанд яллагдагчийг шүүхэд шилжүүлэх асуудлыг шийдвэрлэх боломжгүй бол тухайн шүүхийн Ерөнхий шүүгчийн захирамжаар хугацааг 30 хүртэл хоногоор сунгаж болно.
3.Энэ зүйлийн 1 дэх хэсэгт заасан шийдвэрт дараахь зүйлийг тусгана:

3.1.шийдвэрийг хэзээ, хаана гаргасан;

3.2.шийдвэр гаргасан шүүгчийн нэр;

3.3.шийдвэрийн үндэслэл.
4.Талууд шүүхийн урьдчилсан хэлэлцүүлэг явуулах хүсэлт гаргаагүй бол шүүхийн урьдчилсан хэлэлцүүлгийг явуулахгүй байж болно. 
5.Шүүхийн урьдчилсан хэлэлцүүлгийг энэ хуульд заасан үндэслэлээр хаалттай явуулж болно.
6.Шүүхийн урьдчилсан хэлэлцүүлгээр яллах дүгнэлтэд заасан гэмт хэргийн хүрээнд талуудын гаргасан хүсэлт, гомдлоор, эсхүл шүүгч өөрийн санаачилгаар дараахь асуудлыг хянан хэлэлцэж шийдвэр гаргана:
6.1.өмгөөлүүлэх эрхээ хэрэгжүүлэхтэй холбоотой хүсэлт;

6.2.хохирогчийн хууль ёсны төлөөлөгчийг томилох, өөрчлөх талаархи санал, хүсэлт;

6.3.эрүүгийн хэргийг түдгэлзүүлэх, эсхүл энэ хуулийн 1.5 дугаар зүйлийн 1.2, 1.3, 1.4, 1.5-д заасан нөхцөл байдал бий болсонтой холбоотой хүсэлт;

6.4.прокурорын яллах дүгнэлтэд гарсан үг, үсэг, тоо, тооцооны зэрэг техникийн шинжтэй алдааг засуулах хүсэлт;

6.5.яллагдагч гэмт хэргийн улмаас учирсан хохирол, нөхөн төлбөрийг төлөх тухай хүсэлт;


  6.6.хэргийг хялбаршуулсан журмаар хянан шийдвэрлүүлэх хүсэлт;

    6.7.яллагдагч, хохирогч нар сайн дураараа эвлэрэх тухай хүсэлт;

6.8.яллах дүгнэлт албан ёсоор гардуулаагүй тухай гомдол;

6.9.шүүх хуралдааны товын талаархи санал, хүсэлт;

6.10.шүүх хуралдаанд дуудах хохирогч, гэрч, шинжээч, шинжлэн судлуулах нотлох баримтын талаархи прокурор, оролцогчийн санал, хүсэлт;

6.11.шүүх хуралдааныг хаалттай явуулах хүсэлт;

6.12.таслан
сэргийлэх арга хэмжээтэй холбоотой санал, хүсэлт;

6.13.нотлох баримт цуглуулж бэхжүүлэх талаар энэ хуульд заасан журам зөрчигдсөн талаар гаргасан гомдол;

6.14.хэрэг бүртгэлт, мөрдөн байцаалтын явцад оролцогчийн эрхийг зөрчсөн, хууль бусаар хязгаарласан тухай гомдол;

6.15.мөрдөн шалгах ажиллагаа нэмж хийлгэх хүсэлт;

6.16.хөрөнгө хураан авах ажиллагаатай холбоотой санал, хүсэлт;

6.17.эрүүгийн хэрэг үүсгэж яллагдагчаар татсан тогтоол албан ёсоор танилцуулаагүй болон уг тогтоол ойлгомжгүй тухай гомдол.
7.Энэ зүйлийн 6.5, 6.6, 6.7-д заасан хүсэлтийг шүүх хүлээн авах үндэслэлтэй байвал хялбаршуулсан журмаар хэрэг хянан шийдвэрлэх ажиллагааг даруй үргэлжлүүлэн явуулж болно.
8.Шүүхийн урьдчилсан хэлэлцүүлэгт оролцох хүсэлт гаргасан тохиолдолд хохирогч, түүний хууль ёсны төлөөлөгч, өмгөөлөгчийг оролцуулж болно. Хохирогч, түүний хууль ёсны төлөөлөгч, өмгөөлөгч ирээгүй нь шүүхийн урьдчилсан хэлэлцүүлгийг хойшлуулах үндэслэл болохгүй.
9.Шүүхийн урьдчилсан хэлэлцүүлгийн товыг прокурор, өмгөөлөгчийн саналыг харгалзан шүүх тогтоож, урьдчилсан хэлэлцүүлэг явуулахаас 3-аас доошгүй хоногийн өмнө оролцогчид мэдэгдэнэ.
10.Шүүхийн
урьдчилсан хэлэлцүүлгийг шүүгч дангаар удирдан явуулж, шүүх хуралдааны нарийн бичгийн дарга энэ хуулийн 11.7, 11.8 дугаар зүйлд заасны дагуу тэмдэглэл үйлдэж, прокурор, оролцогчид танилцуулна.
11.Шүүхийн урьдчилсан хэлэлцүүлгээр яллагдагчийн гэм буруу, ял оногдуулах, албадлагын арга хэмжээ хэрэглэхтэй холбоотой асуудлыг хэлэлцэхгүй.
12.Урьдчилсан хэлэлцүүлгээр энэ зүйлийн 6.13, 6.14, 6.15, 6.16-д заасан хүсэлтийг шийдвэрлэх боломжгүй бол хэлэлцэхгүй орхиж, анхан шатны шүүх хуралдаанаар уг хүсэлтийг шийдвэрлэнэ.” гэсэн саналыг дэмжье гэсэн санал хураалт явуулъя. 
Уг саналтай холбогдуулан Улсын Их Хурлын гишүүн Ц.Нямдорж үг хэлэв.

Зөвшөөрсөн
35


Татгалзсан

7


Бүгд


42

83,3 хувийн саналаар санал дэмжигдлээ.

60.Ажлын хэсгийн гаргасан, төслийн 33.4 дүгээр зүйлийг доор дурдсанаар өөрчлөн найруулах:
“33.2 дугаар зүйл.Яллагдагчийг шүүхэд шилжүүлэх
1.Яллагдагчийг шүүхэд шилжүүлэх тухай шийдвэрт дараахь асуудлыг тусгана:

1.1.шүүх хуралдааныг хэзээ, хаана хийх;



1.2.шүүх хэргийг дангаар, эсхүл шүүх бүрэлдэхүүнээр хянан шийдвэрлэх эсэх;



1.3.шүүх хуралдаанд дуудан ирүүлэх хүний нэр;




1.4.шүүх хуралдааныг бүхэлд нь, эсхүл зарим хэсгийг нь хаалттай явуулах эсэх;




1.5.яллагдагчид авсан таслан сэргийлэх арга хэмжээг хэрхэн шийдвэрлэх;



1.6.зарим хэргийг тусгаарлах, нэгтгэх эсэх;




1.7.энэ хуулийн 33.1 дүгээр зүйлийн 6 дахь хэсэгт заасан хүсэлт, гомдлыг хэрхэн шийдвэрлэсэн тухай;



1.8.шүүх хуралдааны бэлтгэлийг хэн, хэрхэн хангах тухай.

2.Яллагдагчийг шүүхэд шилжүүлэх шийдвэр гарснаас хойш 14 хоногийн дотор хэргийг шүүх хуралдаанаар хэлэлцүүлэх ба шүүх хуралдааны товыг 3-аас доошгүй хоногийн өмнө талуудад мэдэгдэнэ.” гэсэн саналыг дэмжье гэсэн санал хураалт явуулъя. 

Зөвшөөрсөн
31


Татгалзсан

11


Бүгд


42

73,8 хувийн саналаар санал дэмжигдлээ.

61.Ажлын хэсгийн гаргасан, төслийн 33.3 дугаар зүйлийг доор дурдсанаар өөрчлөн найруулах:

“33.3 дугаар зүйл.Хэргийг прокурорт буцаах 
  
1.Урьдчилсан хэлэлцүүлгийн үед дараахь үндэслэлээр шүүх өөрийн санаачилгаар, эсхүл хэргийг буцаах тухай прокурорын санал, яллагдагч, хохирогч, тэдгээрийн хууль ёсны төлөөлөгч, өмгөөлөгчийн хүсэлтийг харгалзан хэргийг прокурорт буцаахаар шийдвэрлэнэ:
1.1.хэргийг буруу тусгаарласан бол;

1.2.шүүх хуралдаанаар нөхөн гүйцэтгэх боломжгүй мөрдөн шалгах ажиллагааг хийлгэх бол;

1.3.мөрдөн шалгах ажиллагаа явуулахад Эрүүгийн хэрэг хянан шийдвэрлэх тухай хуулийг ноцтой зөрчсөн бол.
2.Хэргийг прокурорт буцаасан шийдвэрийг прокурор эс зөвшөөрвөл уг шийдвэрийг хүлээн авснаас хойш ажлын 5 өдөрт багтаан эсэргүүцэл бичих эрхтэй.” гэсэн саналыг дэмжье гэсэн санал хураалт явуулъя. 

Зөвшөөрсөн
29


Татгалзсан

13


Бүгд


42

69,0 хувийн саналаар санал дэмжигдлээ.

62.Ажлын хэсгийн гаргасан, төслийн 34.1 дүгээр зүйлийн 2, 3, 4 дэх хэсгийг доор дурдсанаар өөрчлөн найруулж, 34.6 дугаар зүйлийн “Энэ хуулийн 34.1 дүгээр зүйлийн 3 дахь хэсэгт заасан шүүх хуралдаанд оролцох шүүгчид энэ зүйлийн 1 дэх хэсэг хамаарахгүй.” гэсэн 3 дахь хэсгийг хасах:
“2.Шүүх гэм буруугийн талаар маргасан шүүгдэгчийг гэмт хэрэг үйлдсэн гэм буруутайд тооцсон шийдвэрийнхээ үндэслэлийг танилцуулсны дараа түүнд Эрүүгийн хуульд заасан эрүүгийн хариуцлага хүлээлгэх асуудлыг хэлэлцэх шүүх хуралдааныг үргэлжлүүлэн явуулна.
3.Шүүгдэгчийн үйлдсэн гэмт хэргийн улмаас учирсан хохирлыг нөхөн төлөх талаар гаргасан шүүгдэгч, түүний хууль ёсны төлөөлөгч, өмгөөлөгчийн санал, хүсэлтийг үндэслэн шүүх хуралдааныг завсарлуулж болно.
4.Шүүх хуралдааныг завсарлуулах тухай шийдвэрт завсарлах хугацааг зааж, шүүх хуралдаан хэзээ үргэлжлэн явагдахыг талууд, шүүгдэгч, түүний хууль ёсны төлөөлөгчид мэдэгдэнэ.” гэсэн саналыг дэмжье гэсэн санал хураалт явуулъя. 

Уг саналтай холбогдуулан Улсын Их Хурлын гишүүн Ц.Нямдоржийн тавьсан асуултад Улсын Их Хурлын гишүүн, ажлын хэсгийн ахлагч Х.Нямбаатар хариулж, тайлбар хийв.

Улсын Их Хурлын гишүүн Ц.Нямдорж, Д.Лүндээжанцан нар санал хэлэв.

Улсын Их Хурлын дарга М.Энхболд дээрх саналыг эцсийн хэлэлцүүлэгт анхаарах тухай хэлэв.

Зөвшөөрсөн
27


Татгалзсан

15


Бүгд


42

64,3 хувийн саналаар санал дэмжигдлээ.

63.Ажлын хэсгийн гаргасан, төслийн 34.7 дугаар зүйлийн 6 дахь хэсгийг доор дурдсанаар өөрчлөн найруулах:

“6.Улсын яллагч доор дурдсан тохиолдолд шүүгдэгчийг яллахаас татгалзаж, саналаа бичгээр гаргана:


6.1.шүүгдэгчийг гэм буруугүй гэж үзсэн;



6.2.хэргийг прокурорт буцаах шаардлагатай гэж үзсэн.” гэсэн саналыг дэмжье гэсэн санал хураалт явуулъя. 

Зөвшөөрсөн
32


Татгалзсан

10


Бүгд


42

76,2 хувийн саналаар санал дэмжигдлээ.

64.Ажлын хэсгийн гаргасан, төслийн 34.7 дугаар зүйлд доор дурдсан агуулгатай 8 дахь хэсэг нэмэх:
“8.Төр, нийтийн эрх ашгийг хамгаалах шаардлагатай гэж үзвэл прокурор иргэний нэхэмжлэл гаргах, гарсан нэхэмжлэлийг дэмжих эрхтэй.” гэсэн саналыг дэмжье гэсэн санал хураалт явуулъя. 

Зөвшөөрсөн
34


Татгалзсан

8


Бүгд


42

81,0 хувийн саналаар санал дэмжигдлээ.
65.Ажлын хэсгийн гаргасан, төслийн 34.10 дугаар зүйлийн 2 дахь хэсгийн “төлөөлнө.” гэснийг “төлөөлж болно.” гэж өөрчилж, 2 дахь өгүүлбэрийг хасах гэсэн саналыг дэмжье гэсэн санал хураалт явуулъя. 

Зөвшөөрсөн
33


Татгалзсан

9


Бүгд


42
78,6 хувийн саналаар санал дэмжигдлээ.
66.Ажлын хэсгийн гаргасан, төслийн 34.13 дугаар зүйлийн 2 дахь хэсгийг доор дурдсанаар өөрчлөн найруулах:
“2.Шүүх нотлох баримтаар тогтоогдсон хэргийн нөхцөл байдлыг үндэслэн хэргийн зүйлчлэлийг хөнгөрүүлэн өөрчилж болно.” гэсэн саналыг дэмжье гэсэн санал хураалт явуулъя. 

Зөвшөөрсөн
33


Татгалзсан

9


Бүгд


42

78,6 хувийн саналаар санал дэмжигдлээ.
67.Ажлын хэсгийн гаргасан, төслийн 34 дүгээр бүлэгт доор дурдсан агуулгатай 34.18 дугаар зүйл нэмэх:
“34.18 дугаар зүйл.Хэргийг прокурорт буцаах  
1.Шүүх дараахь үндэслэлээр хэргийг прокурорт буцаах шийдвэр гаргана:
1.1.хэргийг буруу тусгаарласан бол;

1.2.шүүх хуралдаанаар нөхөн гүйцэтгэх боломжгүй мөрдөн шалгах ажиллагааг хийлгэх бол;

1.3.мөрдөн шалгах ажиллагаа явуулахад Эрүүгийн хуулийг буруу хэрэглэсэн, эсхүл Эрүүгийн хэрэг хянан шийдвэрлэх тухай хуулийг ноцтой зөрчсөн бол;

1.4.прокурор хэрэгт нэмэлт мөрдөн байцаалт хийлгэх шаардлагатай гэж үзсэн бол.
2.Хэргийг прокурорт буцаах тухай шүүгчийн захирамж, шүүхийн тогтоолыг улсын яллагч, шүүгдэгч, хохирогч, тэдгээрийн хууль ёсны төлөөлөгч, өмгөөлөгч өөрөө гардан авснаас хойш 14 хоногийн дотор давж заалдах гомдол гаргах, эсэргүүцэл бичих эрхтэй болохыг тусгана.” гэсэн саналыг дэмжье гэсэн санал хураалт явуулъя.

Уг саналтай холбогдуулан Улсын Их Хурлын гишүүн Л.Болд, Н.Энхболд нарын тавьсан асуултад Улсын Их Хурлын гишүүн, ажлын хэсгийн ахлагч Х.Нямбаатар хариулж, тайлбар хийв.
Улсын Их Хурлын гишүүн Ц.Нямдорж, Л.Мөнхбаатар нар санал хэлэв.

Зөвшөөрсөн
12


Татгалзсан

30


Бүгд


42

28,6 хувийн саналаар санал дэмжигдсэнгүй.

Дээрх 67 дахь санал дэмжигдээгүйтэй холбогдуулан 68 дахь саналаар санал хураалт явагдаагүй болно.

69.Ажлын хэсгийн гаргасан, төслийн 35 дугаар бүлэгт доор дурдсан агуулгатай 35.10 дугаар зүйл нэмэх: 
“35.10 дугаар зүйл.Хохирогч, иргэний нэхэмжлэгч, иргэний 





     




  хариуцагчийн мэдүүлгийг сонсох
1.Шүүгдэгчийн мэдүүлгийг сонсч дууссаны дараа энэ хуулийн 35.13, 35.14 дүгээр зүйлд заасан журмын дагуу хохирогч, иргэний нэхэмжлэгч, иргэний хариуцагчийн мэдүүлгийг сонсоно.
2.Хэрэг бүртгэлт, мөрдөн байцаалтын үед гаргасан мэдүүлэг нь шүүхэд гаргасан мэдүүлгээс ноцтой зөрсөн, хохирогч, иргэний нэхэмжлэгч, иргэний хариуцагч шүүх хуралдаанд ирээгүй бол хэрэг бүртгэлт, мөрдөн байцаалтын үед түүний гаргасан мэдүүлгийг уншиж сонсгоно.” гэсэн саналыг дэмжье гэсэн санал хураалт явуулъя. 

Зөвшөөрсөн
29


Татгалзсан

13


Бүгд


42

69,0 хувийн саналаар санал дэмжигдлээ.

70.Ажлын хэсгийн гаргасан, төслийн 32.6 дугаар зүйлийн 1 дэх хэсгийн “өмгөөлөгчид” гэсний өмнө “хууль ёсны төлөөлөгч,” гэж нэмэх гэсэн саналыг дэмжье гэсэн санал хураалт явуулъя. 

Зөвшөөрсөн
32


Татгалзсан

10


Бүгд


42

76,2 хувийн саналаар санал дэмжигдлээ.

71.Ажлын хэсгийн гаргасан, төслийн 36.6 дугаар зүйлд “Цагаатгах тогтоолыг улсын яллагч, шүүгдэгч, хохирогч, тэдгээрийн хууль ёсны төлөөлөгч, өмгөөлөгч өөрөө гардан авснаас хойш 14 хоногийн дотор давж заалдах гомдол гаргах, эсэргүүцэл бичих эрхтэй болохыг тусгана.” гэсэн 4 дэх хэсэг нэмж, мөн зүйлийн 1 дэх хэсгийн 1.3-1.9 дэх заалтыг доор дурдсанаар өөрчлөн найруулж, 2 дахь хэсэг болгох: 

“2.Шүүхийн цагаатгах тогтоолын тогтоох хэсэгт дараахь зүйлийг тусгана: 



2.1.шүүгдэгчийг цагаатгасан үндэслэл;



2.2.таслан сэргийлэх арга хэмжээ авагдсан бол түүнийг хүчингүй болгосон тухай;



2.3.иргэний нэхэмжлэл, эд хөрөнгө хурааж болзошгүй байдлыг хангах зорилгоор арга хэмжээ авагдсан бол түүнийг хүчингүй болгосон тухай;



2.4.хохирлоо нөхөн төлүүлэхээр нэхэмжлэл гаргах эрх, шүүхэд хандах хугацаа болон шүүхийн харьяаллын талаар; 



2.5.эд мөрийн баримтыг хэрхэн шийдвэрлэх тухай;



2.6.тогтоолд давж заалдах, эсэргүүцэл бичих журмын тухай.” гэсэн саналыг дэмжье гэсэн санал хураалт явуулъя. 

Зөвшөөрсөн
30


Татгалзсан

12


Бүгд


42

71,4 хувийн саналаар санал дэмжигдлээ.

72.Ажлын хэсгийн гаргасан, төслийн 37.6 дахь хэсгийн  6 дахь хэсгийн “ял шийтгүүлсэн этгээдийг” гэснийг “ялтныг” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн
29


Татгалзсан

13


Бүгд


42

69,0 хувийн саналаар санал дэмжигдлээ.

73.Ажлын хэсгийн гаргасан, төслийн 38.3 дугаар зүйлийн 5 дахь хэсгийн “мэдэгдэнэ” гэсний өмнө “багтаан” гэж нэмэх гэсэн саналыг дэмжье гэсэн санал хураалт явуулъя. 

Зөвшөөрсөн
28


Татгалзсан

13


Бүгд


41

68,3 хувийн саналаар санал дэмжигдлээ.

74.Ажлын хэсгийн гаргасан, төслийн 38.4 дүгээр зүйлийн 1 дэх хэсгийн “хүргүүлэхээр эрх бүхий байгууллагад хүлээлгэн өгнө.” гэснийг “хүргүүлнэ.” гэж өөрчлөх гэсэн саналыг дэмжье гэсэн хураалт явуулъя. 

Зөвшөөрсөн
28


Татгалзсан

13


Бүгд


41

68,3 хувийн саналаар санал дэмжигдлээ.

75.Ажлын хэсгийн гаргасан, төслийн 39.3 дугаар зүйлийн 4 дэх хэсгийн “тухай” гэсний дараа “прокурор, оролцогчид” гэж нэмэх гэсэн саналыг дэмжье гэсэн санал хураалт явуулъя. 

Зөвшөөрсөн
30


Татгалзсан

11


Бүгд


41

73,2 хувийн саналаар санал дэмжигдлээ.

76.Ажлын хэсгийн гаргасан, төслийн 40.1 дүгээр зүйлийн 1 дэх хэсгийн “Улсын ерөнхий прокурор, эсхүл түүний томилсон прокурор” гэснийг “прокурор, дээд шатны прокурор” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн
30


Татгалзсан

11


Бүгд


41

73,2 хувийн саналаар санал дэмжигдлээ.

77.Ажлын хэсгийн гаргасан, төслийн 44.3 дугаар зүйлийн 3 дахь хэсгийн 3.4 дэх заалтын “хэсэг” гэсний дараа “, заалт” гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн
30


Татгалзсан

11


Бүгд


41

73,2 хувийн саналаар санал дэмжигдлээ.

78.Ажлын хэсгийн гаргасан, төслийн 45.6 дугаар зүйлийн гарчгийн “Хууль зөрчсөн ажиллагааны” гэснийг “Хэргийг хэрэгсэхгүй болгосон” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн
28


Татгалзсан

13


Бүгд


41

68,3 хувийн саналаар санал дэмжигдлээ.

79.Ажлын хэсгийн гаргасан, төслийн 45.8 дугаар зүйлийн 8 дахь хэсгийн "шүүхийн" гэсний дараахь "байгууллагын" гэснийг хасаж, "явуулах" гэсний дараа "байгууллага" гэж нэмж, "холбогдох байгууллага" гэснийг "прокурор" гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн
25


Татгалзсан

16


Бүгд


41

61,0 хувийн саналаар санал дэмжигдлээ.
Хоёр.Хууль зүйн байнгын хорооны дэмжээгүй санал
М.Энхболд: -1.Улсын Их Хурлын гишүүн О.Баасанхүүгийн гаргасан, төслийн 6.1 дүгээр зүйлийн 3 дахь хэсэгт “тусгай чиг үүргийн мөрдөх алба” гэж нэмж, мөн зүйлд доор дурдсан агуулгатай 3.1 дэх заалт нэмэх:
“3.1.төрийн тусгай чиг үүрэг гүйцэтгэж байгаа алба хаагчийн үйлдсэн гэмт хэрэгт тусгай чиг үүргийн мөрдөх алба мөрдөн байцаалт явуулна.” гэсэн саналыг дэмжээгүй Байнгын хорооны саналыг дэмжье гэсэн санал хураалт явуулъя.
Уг саналтай холбогдуулан Улсын Их Хурлын гишүүн Д.Лүндээжанцан, Ц.Нямдорж нар санал хэлэв.


Зөвшөөрсөн
23


Татгалзсан

18


Бүгд


41
56,1 хувийн саналаар санал дэмжигдлээ.
2.Улсын Их Хурлын гишүүн Б.Пүрэвдоржийн гаргасан, төслийн 6.1 дүгээр зүйлд доор дурдсан агуулгатай 5 дахь заалт нэмэх:
“5.Улсын ерөнхий прокурорын дэргэдэх мөрдөн байцаах алба нь Эрүүгийн хуулийн Хорин нэгдүгээр бүлэгт заасан хэрэг шалган шийдвэрлэх ажиллагааны эсрэг гэмт хэрэгт хэрэг бүртгэлт, мөрдөн байцаалт явуулна.” гэсэн саналыг дэмжээгүй Байнгын хорооны саналыг дэмжье гэсэн санал хураалт явуулъя. 
Уг саналтай холбогдуулан Улсын Их Хурлын гишүүн Ё.Баатарбилэг үг хэлэв.

Зөвшөөрсөн
6


Татгалзсан

36


Бүгд


42

14,3 хувийн саналаар санал дэмжигдсэнгүй.

3.Улсын Их Хурлын гишүүн Б.Пүрэвдоржийн гаргасан, төслийн 16.1 дүгээр зүйлийн 4 дэх хэсгийг доор дурдсанаар өөрчлөн найруулах:


“4.Хуульд заасан үндэслэл журмын дагуу прокурорын зөвшөөрлөөр явуулсан гүйцэтгэх ажлын арга хэрэгсэл ашиглаж авсан баримт сэлтийг нотлох баримтаар тооцно.” гэсэн саналыг дэмжээгүй Байнгын хорооны саналыг дэмжье гэсэн санал хураалт явуулъя. 

Зөвшөөрсөн
26


Татгалзсан

16


Бүгд


42

61,9 хувийн саналаар санал дэмжигдлээ.

4.Улсын Их Хурлын гишүүн О.Баасанхүүгийн гаргасан, төслийн 22.1 дүгээр зүйлийн 3 дахь хэсгийн “прокурорын зөвшөөрлөөр” гэснийг “шүүхийн зөвшөөрлөөр” гэж өөрчлөх гэсэн саналыг дэмжээгүй Байнгын хорооны саналыг дэмжье гэсэн санал хураалт явуулъя. 

Зөвшөөрсөн
27


Татгалзсан

14


Бүгд


41

65,9 хувийн саналаар санал дэмжигдлээ.

5.Улсын Их Хурлын гишүүн Н.Оюундарийн гаргасан, төслийн 31.5 дугаар зүйлийн 5 дахь хэсгийг доор дурдсанаар өөрчлөн найруулах:

“5.Сэжигтэнд эрүүгийн хэрэг үүсгэж яллагдагчаар татах тухай тогтоол танилцуулсны дараа энэ хуульд заасны дагуу таслан сэргийлэх арга хэмжээ авна.” гэсэн саналыг дэмжээгүй Байнгын хорооны саналыг дэмжье гэсэн санал хураалт явуулъя. 

Зөвшөөрсөн
29


Татгалзсан

13


Бүгд


42

69,0 хувийн саналаар санал дэмжигдлээ.
СЭЖИГТЭН, ЯЛЛАГДАГЧИЙГ БАРИВЧЛАХ, ЦАГДАН ХОРИХ ШИЙДВЭРИЙГ БИЕЛҮҮЛЭХ ТУХАЙ ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ ХУУЛИЙН ТӨСЛИЙН ТАЛААРХИ ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ
Нэг.Хууль зүйн байнгын хорооны дэмжсэн санал:

М.Энхболд: -1.Ажлын хэсгийн гаргасан, төслийн 4 дүгээр зүйлийн “хэсэг, 14 дүгээр зүйлийн 14.1 дэх” гэснийг хасах гэсэн саналыг дэмжье гэсэн санал хураалт явуулъя. 

Зөвшөөрсөн
31


Татгалзсан

11


Бүгд


42

73,8 хувийн саналаар санал дэмжигдлээ.

Улсын Их Хурлын дарга М.Энхболд хуулийн төслийг эцсийн хэлэлцүүлэгт бэлтгэхдээ Улсын Их Хурлын гишүүдийн гаргасан саналыг сайн анхаарч нэгдсэн хуралдааны эцсийн хэлэлцүүлэгт оруулж ирэхийг Хууль зүйн байнгын хороонд үүрэг болгов.

Хуулийн төслийг эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлэв.

Уг асуудлыг 18 цаг 08 минутад хэлэлцэж дуусав.

Зургаа. Зөрчил шалган шийдвэрлэх тухай хуулийн төсөл болон хамт өргөн мэдүүлсэн бусад хуулиудын төсөл /анхны хэлэлцүүлэг/

Хэлэлцэж буй асуудалтай холбогдуулан Хууль зүй, дотоод хэргийн дэд сайд Б.Энхбаяр, Улсын дээд шүүхийн ерөнхий шүүгчийн зөвлөх С.Нямжав, Хууль зүй, дотоод хэргийн яамны Хууль зүйн бодлогын газрын дарга П.Сайнзориг, Татварын ерөнхий газрын Удирдлага, хамтын ажиллагааны хэлтсийн ахлах байцаагч И.Мөнхбаяр, Хууль зүй, дотоод хэргийн яамны Хууль зүйн бодлогын газрын мэргэжилтэн Д.Саруул  нар оролцов.

Хуралдаанд Хууль зүйн байнгын хорооны ажлын албаны ахлах зөвлөх Б.Баасандорж, зөвлөх Б.Баярмаа, референт П.Хулан нар байлцав.


Хуулийн төслийг анхны хэлэлцүүлэгт бэлтгэсэн тухай Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Х.Нямбаатар танилцуулав.


Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт гараагүй болно. 

Зөрчил шалган шийдвэрлэх тухай хуулийн төслийн талаар ажлын хэсгээс гаргасан зарчмын зөрүүтэй саналуудаар санал хураалт явуулав.
ЗӨРЧИЛ ШАЛГАН ШИЙДВЭРЛЭХ ТУХАЙ ХУУЛИЙН ТӨСЛИЙН 

ТАЛААРХИ АЖЛЫН ХЭСГИЙН САНАЛЫН ТОМЬЁОЛОЛ
Нэг.Хууль зүйн байнгын хорооны дэмжсэн санал:
М.Энхболд: -1.Улсын Их Хурлын гишүүн Х.Нямбаатар, Л.Болд, Ж.Ганбаатар, Л.Мөнхбаатар, Н.Учрал, Д.Цогтбаатар /цаашид “Ажлын хэсэг” гэх/ нарын гаргасан, төслийн 1.3 дугаар зүйлийн 4 дэх хэсгийг хасах гэсэн саналыг дэмжье гэсэн санал хураалт явуулъя. 

Зөвшөөрсөн
26


Татгалзсан

15


Бүгд


41

63,4 хувийн саналаар санал дэмжигдлээ.

2.Улсын Их Хурлын гишүүн Н.Оюундарийн гаргасан, төслийн 1.11 дүгээр зүйлийн 6 дахь хэсгийн “хохирлын хэр хэмжээг харгалзан” гэсний дараа “эрх бүхий албан тушаалтан, шүүх” гэж нэмэх гэсэн саналыг дэмжье гэсэн санал хураалт явуулъя. 

Зөвшөөрсөн
31


Татгалзсан

10


Бүгд


41

75,6 хувийн саналаар санал дэмжигдлээ.

3.Ажлын хэсгийн гаргасан, төслийн 1.8 дугаар зүйлийн 6.2 дахь заалтын “10 дахь хэсэг,” гэсний дараа “5.11 дүгээр зүйлийн 1.3 дахь заалт,” гэж, мөн зүйлийн 6.8 дахь заалтын “5.1” гэсний дараа “дүгээр зүйлийн 1, 2 дахь хэсэг” гэж, мөн заалтын “5.2, 5.3” гэсний дараа “дугаар зүйл” гэж, мөн заалтын “5.4” гэсний дараа “дүгээр зүйлийн 1, 2, 3 дахь хэсэг” гэж, мөн заалтын “5.7” гэсний дараа “дугаар зүйл” гэж, мөн заалтын “5.8” гэсний дараа “дугаар зүйлийн 1, 2, 3, 4, 5 дахь хэсэг” гэж, мөн заалтын “6.21” гэсний дараа “, 6.22, 8.8” гэж, мөн заалтын “10.25” гэсний дараа “, 10.27” гэж, мөн зүйлийн 6.10 дахь заалтын “6.12,” гэсний дараа “6.13,” гэж, мөн зүйлийн 6.11 дэх заалтын “8.3 дугаар зүйлийн 2 дахь хэсэг,” гэсний дараа “9.7 дугаар зүйлийн 1.4 дэх заалт,” гэж, мөн зүйлийн 6.14 дэх заалтын “6.18 дугаар зүйлийн 1, 3” гэсний дараа “, 6” гэж, мөн зүйлийн 6.15 дахь заалтын “хуулийн” гэсний дараа “10.17,” гэж, мөн зүйлийн 6.16 дахь заалтын “10.2” гэсний дараа “дугаар зүйл” гэж, мөн заалтын “10.3” гэсний дараа “дугаар зүйлийн 1.5 дахь заалт” гэж, мөн зүйлийн 6.18 дахь заалтын “13.3,” гэсний дараа “13.6,” гэж, мөн заалтын “13.8 дугаар зүйлд” гэсний дараа “, 15.2 дугаар зүйлийн 1 дэх хэсэгт” гэж, мөн зүйлийн 6.19 дэх заалтын “11.12,” гэсний дараа “11.17,” гэж, мөн заалтын “11.30” гэсний дараа “, 11.31” гэж тус тус нэмэх гэсэн саналыг дэмжье гэсэн санал хураалт явуулъя. 

Зөвшөөрсөн
32


Татгалзсан

9


Бүгд


41

78,0 хувийн саналаар санал дэмжигдлээ.

4.Ажлын хэсгийн гаргасан, төслийн 1.8 дугаар зүйлийн 6.5 дахь заалтын “15.21 дүгээр зүйлийн 3, 4 дэх хэсэг,” гэснийг “15.21 дүгээр зүйл,” гэж, мөн зүйлийн 6.7 дахь заалтын “онцгой байдлын асуудал эрхэлсэн байгууллагын эрх бүхий алба хаагч” гэснийг “гамшгаас хамгаалах улсын хяналтын байцаагч” гэж, мөн зүйлийн 6.8 дахь заалтын “ажилтан” гэснийг “алба хаагч” гэж, мөн зүйлийн 6.9 дэх заалтын “хэсэгт” гэснийг “хэсэг, 15.27 дугаар зүйлд” гэж, мөн зүйлийн 6.17 дахь заалтын “9.8 дугаар” гэснийг “7.9 дүгээр” гэж, 5.2 дугаар зүйлийн 1.1, 1.2 дахь заалтын “ажилтан” гэснийг “алба хаагч” гэж тус тус өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн
32


Татгалзсан

9


Бүгд


41

78,0 хувийн саналаар санал дэмжигдлээ.

5.Ажлын хэсгийн гаргасан, төслийн 1.8 дугаар зүйлийн 6.9 дэх заалтын “, ахлах тогтоол гүйцэтгэгч” гэснийг, мөн зүйлийн 6.10 дахь заалтын “13.3,” гэснийг, мөн зүйлийн 6.11 дэх заалтын “11.19 дүгээр зүйлийн 4 дэх хэсэг,” гэснийг, мөн зүйлийн 6.12 дахь заалтын “11.8 дугаар зүйлийн 3, 4 дэх хэсэг,” гэснийг, мөн зүйлийн 6.17 дахь заалтын “8.4 дэх заалт,” гэснийг, мөн зүйлийн 6.22 дахь заалтын “11.17,” гэснийг тус тус хасах гэсэн саналыг дэмжье гэсэн санал хураалт явуулъя. 

Зөвшөөрсөн
32


Татгалзсан

9


Бүгд


41

78,0 хувийн саналаар санал дэмжигдлээ.

6.Ажлын хэсгийн гаргасан, төслийн 1.8 дугаар зүйлийн 7 дахь хэсгийг доор дурдсанаар өөрчлөн найруулж, мөн зүйлд 8, 9, 10 дахь хэсэг нэмэх:
“7.Эрүүгийн хэргийн шүүх Зөрчлийн тухай хуулийн 5.1 дүгээр зүйлийн 3 дахь хэсэг, 5.2 дугаар зүйл, 5.4 дүгээр зүйлийн 4 дэх хэсэг, 5.5, 5.7 дугаар зүйл, 5.8 дугаар зүйлийн 6 дахь хэсэг, 6.13, 8.6, 8.7, 10.5 дугаар зүйл, 14.7 дугаар зүйлийн 5 дахь хэсэг, 15.4, 15.5, 15.7, 15.12 дугаар зүйлд заасан зөрчил үйлдсэн хүн, хуулийн этгээдэд шийтгэл оногдуулна.
8.Иргэний болон захиргааны хэргийн шүүхээр хэрэг, маргаан хянан шийдвэрлэх явцад Зөрчлийн тухай хуулийн 15.3, 15.5, 15.7 дугаар зүйлд заасан зөрчил үйлдсэн хүн, хуулийн этгээдэд тухайн шүүх шийтгэл оногдуулна.
9.Иргэний болон захиргааны хэргийн шүүхээр хэрэг, маргаан хянан шийдвэрлэх явцад Зөрчлийн тухай хуулийн 15.4 дүгээр зүйлд заасан зөрчил үйлдэгдсэн бол шүүгч зөрчил, илэрсэн нөхцөл байдлын талаар тэмдэглэлд тусган, холбогдох материалын хамт Эрүүгийн хэргийн шүүхэд даруй хүргүүлнэ. 
10.Зөрчлийн тухай хуулийн 15.3, 15.4, 15.5, 15.7 дугаар зүйлд заасан зөрчил үйлдсэн хүн, хуулийн этгээдэд тухайн хэрэг маргааныг хянан шийдвэрлэх ажиллагааг явуулсан шүүгч шийтгэл оногдуулахгүй.” гэсэн саналыг дэмжье гэсэн санал хураалт явуулъя. 

Зөвшөөрсөн
30


Татгалзсан

10


Бүгд


40

75,0 хувийн саналаар санал дэмжигдлээ.

7.Ажлын хэсгийн гаргасан, төслийн 1.9 дүгээр зүйлийн гарчиг, мөн зүйлийн 1 дэх хэсгийн “Зөрчил шалган шийдвэрлэх ажиллагаа явуулж болохгүй” гэснийг “Зөрчлийн хэрэг нээхгүй” гэж өөрчилж, мөн зүйлийн 1.5 дахь заалтын “прокурор,” гэснийг хасах гэсэн саналыг дэмжье гэсэн санал хураалт явуулъя. 

Зөвшөөрсөн
31


Татгалзсан

10


Бүгд


41

75,6 хувийн саналаар санал дэмжигдлээ.

8.Ажлын хэсгийн гаргасан, төслийн 1.12 дугаар зүйлийн 8 дахь хэсгийн “15.6 дугаар зүйлд” гэснийг “Арван тавдугаар бүлэгт” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн
31


Татгалзсан

10


Бүгд


41

75,6 хувийн саналаар санал дэмжигдлээ.

9.Ажлын хэсгийн гаргасан, төслийн 1.14 дүгээр зүйлийн 2 дахь хэсгийг доор дурдсанаар өөрчлөн найруулах:


“2.Энэ хуулийн 5.2 дугаар зүйлийн 1.1, 1.2, 1.3 дахь заалтыг зөрчиж үндэслэлгүй саатуулсан тухай гомдлыг прокурорт, 5.2 дугаар зүйлийн 1.4 дэх заалтыг  зөрчиж үндэслэлгүй саатуулсан тухай гомдлыг шүүхэд гаргана.” гэсэн саналыг дэмжье гэсэн санал хураалт явуулъя. 

Зөвшөөрсөн
31


Татгалзсан

10


Бүгд


41

75,6 хувийн саналаар санал дэмжигдлээ.

10.Ажлын хэсгийн гаргасан, төслийн 2.1 дүгээр зүйлийн 1 дэх хэсгийг доор дурдсанаар өөрчлөн найруулах:
“1.Эрүүгийн хэргийн шүүх энэ хуулийн 1.8 дугаар зүйлийн 7 дахь хэсэгт заасан зөрчлийг харьяаллын дагуу, энэ хуулийн 1.8 дугаар зүйлийн 6.1, 6.2, 6.3, 6.4, 6.5, 6.6, 6.8, 6.9, 6.13, 6.26 дахь заалтад заасан эрх бүхий албан тушаалтны шийтгэл оногдуулсан шийдвэрт гаргасан оролцогчийн гомдол, прокурорын дүгнэлтээр анхан шатны журмаар, оролцогчийн гомдол, прокурорын эсэргүүцлээр давж заалдах шатны журмаар зөрчил хянан шийдвэрлэнэ.” гэсэн саналыг дэмжье гэсэн санал хураалт явуулъя. 

Зөвшөөрсөн
32


Татгалзсан

9


Бүгд


41

78,0 хувийн саналаар санал дэмжигдлээ.

11.Ажлын хэсгийн гаргасан, төслийн 2.1 дүгээр зүйлд доор дурдсан агуулгатай 2 дахь хэсэг нэмэх:

“2.Захиргааны хэргийн шүүх нь энэ хуулийн 1.8 дугаар зүйлийн 6.7, 6.10, 6.11, 6.12, 6.14, 6.15, 6.16, 6.17, 6.18, 6.19, 6.20, 6.21, 6.22, 6.23, 6.24, 6.25, 6.27 дахь заалтад заасан эрх бүхий албан тушаалтны шийтгэл оногдуулсан шийдвэрт гаргасан оролцогчийн гомдол, прокурорын дүгнэлтээр зөрчил хянан шийдвэрлэнэ.” гэсэн саналыг дэмжье гэсэн санал хураалт явуулъя. 

Зөвшөөрсөн
29


Татгалзсан

12


Бүгд


41

70,7 хувийн саналаар санал дэмжигдлээ.

12.Ажлын хэсгийн гаргасан, төслийн 2.2 дугаар зүйлийн 1.13 дахь заалтыг доор дурдсанаар өөрчлөн найруулах:

“1.13.зөрчлийн хэрэг бүртгэлтийн явцад эрх бүхий албан тушаалтан хууль зөрчсөн бол зөрчлийг тухайн эрх бүхий албан тушаалтнаар шалгуулахыг зогсоох талаар дээд шатны албан тушаалтанд шаардлага хүргүүлэх;” гэсэн саналыг дэмжье гэсэн санал хураалт явуулъя. 

Зөвшөөрсөн
30


Татгалзсан

11


Бүгд


41

73,2 хувийн саналаар санал дэмжигдлээ.

13.Ажлын хэсгийн гаргасан, төслийн 2.3 дугаар зүйлд доор дурдсан агуулгатай 5 дахь хэсэг нэмэх:
“5.Зөрчлийн хэрэг бүртгэлтийг удирдах албан тушаалтан энэ зүйлийн 1 дэх хэсэгт заасан бүрэн эрхээ хэрэгжүүлэх явцдаа гэмт хэргийн шинжийг илрүүлсэн бол прокурорт даруй мэдэгдэнэ.” гэсэн саналыг дэмжье гэсэн санал хураалт явуулъя. 

Зөвшөөрсөн
31


Татгалзсан

10


Бүгд


41

75,6 хувийн саналаар санал дэмжигдлээ.

14.Ажлын хэсгийн гаргасан, төслийн 2.4 дүгээр зүйлд доор дурдсан агуулгатай 1.6 дахь заалт нэмэх:
“1.6.шинжилгээнд зориулж хэв загвар, дээж авах, шинжилгээ хийх;” гэсэн саналыг дэмжье гэсэн санал хураалт явуулъя. 

Зөвшөөрсөн
31


Татгалзсан

10


Бүгд


41

75,6 хувийн саналаар санал дэмжигдлээ.

15.Ажлын хэсгийн гаргасан, төслийн 2.4 дүгээр зүйлд доор дурдсан агуулгатай 5, 6 дахь хэсэг нэмэх:

“5.Эрх бүхий албан тушаалтан оногдуулсан шийтгэл, шийтгэлийг албадан  гүйцэтгүүлэх үндэслэлийг шүүхэд нотлох үүрэг хүлээнэ.


6.Эрх бүхий албан тушаалтан энэ зүйлийн 1 дэх хэсэгт заасан бүрэн эрхээ хэрэгжүүлэх явцдаа гэмт хэргийн шинжийг илрүүлсэн бол прокурорт даруй мэдэгдэнэ.” гэсэн саналыг дэмжье гэсэн санал хураалт явуулъя. 

Зөвшөөрсөн
31


Татгалзсан

10


Бүгд


41

75,6 хувийн саналаар санал дэмжигдлээ.

16.Ажлын хэсгийн гаргасан, төслийн 3.2 дугаар зүйлд доор дурдсан агуулгатай 4.3 дахь заалт нэмэх:


“4.3.зөрчлийн хэргийн талаар үнэн зөв мэдүүлэх үүрэгтэй.” гэсэн саналыг дэмжье гэсэн санал хураалт явуулъя. 

Зөвшөөрсөн
29


Татгалзсан

12


Бүгд


41

70,7 хувийн саналаар санал дэмжигдлээ.

17.Ажлын хэсгийн гаргасан, төслийн 3.3 дугаар зүйлийн 4 дэх хэсгийг доор дурдсанаар өөрчлөн найруулж, мөн зүйлд 5, 6 дахь хэсэг нэмэх:
“4.Өмгөөлөгч дараахь эрхтэй:

4.1.холбогдогчтой ганцаарчлан уулзах, түүнээс мэдүүлэг авахад байлцах, асуулт тавих;

4.2.хохирогч, гэрч, шинжээчээс мэдүүлэг авахуулахаар хүсэлт гаргах;

4.3.зөрчил шалган шийдвэрлэх ажиллагааны явцад шинжээчийн дүгнэлттэй танилцах, дахин шинжилгээ хийлгэх хүсэлт гаргах;

4.4.хууль зүйн туслалцаа үзүүлэхэд шаардлагатай эд зүйл, баримт бичиг, мэдээлэл, бусад баримтыг эрх бүхий албан тушаалтан, прокурор, шүүхэд гаргаж өгөх, түүнийг зөрчлийн хэрэгт бэхжүүлж тусгуулах, зөрчил шалгах тодорхой ажиллагаа явуулах  хүсэлт гаргах, энэ хуульд заасан журмын дагуу оролцох;

4.5.өмгөөлж
байгаа хохирогч, холбогдогчийн, эсхүл өөрийнхөө хүсэлтээр хийгдэж байгаа зөрчил шалгах ажиллагаанд байлцаж, аль ч үед асуулт тавих, хүсэлт гаргах;

4.6.өөрийн
оролцсон зөрчил шалгах ажиллагаа, шүүх хуралдааны тэмдэглэлтэй танилцаж, засвар оруулах тухай хүсэлт гаргах;

4.7.өөрсдийнх нь зөвшөөрснөөр хүн, хуулийн этгээдээс хэрэгт ач холбогдол бүхий тайлбар, баримт бичиг, тодорхойлолт гаргуулж авах;

4.8.эрх бүхий албан тушаалтан,
прокурор, орчуулагч, хэлмэрч, шинжээч, шүүгч,  шүүх хуралдааны нарийн бичгийн даргыг татгалзан гаргах хүсэлт гаргах;

4.9.зөрчлийн хэрэгтэй танилцаж, төр, байгууллага, хувь хүний нууцад хамаарахаас бусад нотлох баримтыг өөрийн зардлаар хуулбарлаж, хувилж авах;

4.10.эрх бүхий албан тушаалтан, прокурор, шүүхийн ажиллагаа, шийдвэрт гомдол гаргах;

4.11.хэрэг хянан шийдвэрлэх шүүх хуралдаанд оролцох;

4.12.энэ хуульд заасан бусад.

5.Өмгөөлөгч
тухайн хүн, хуулийн этгээдийн өмгөөлөгчөөр оролцох болсон тухай шүүх, прокурор, эрх бүхий албан тушаалтанд бичгээр мэдэгдэнэ.

6.Өмгөөлөгч хүндэтгэн үзэх шалтгаангүйгээр гэрээгээр хүлээсэн өмгөөлөх, хууль зүйн туслалцаа үзүүлэх үүргээс татгалзаж болохгүй.” гэсэн саналыг дэмжье гэсэн санал хураалт явуулъя. 

Зөвшөөрсөн
30


Татгалзсан

11


Бүгд


41

73,2 хувийн саналаар санал дэмжигдлээ.

18.Ажлын хэсгийн гаргасан, төслийн 4.14 дүгээр зүйлийн 2 дахь хэсгийн “мэдээлэл,” гэсний дараа “ стандартаар баталгаажсан хэмжилт-хяналтын төхөөрөмжийн мэдээлэл,” гэж нэмэх гэсэн саналыг дэмжье гэсэн санал хураалт явуулъя. 

Зөвшөөрсөн
30


Татгалзсан

11


Бүгд


41

73,2 хувийн саналаар санал дэмжигдлээ.

19.Ажлын хэсгийн гаргасан, төслийн 5.1 дүгээр зүйлийн 1 дэх хэсгийн  “зорилгоор” гэсний дараа  “энэ хуульд заасан журмын дагуу” гэж, мөн зүйлийн 3 дахь хэсгийн “прокурор” гэсний дараа “, эрүүгийн хэргийн шүүгч” гэж  тус тус нэмэх гэсэн саналыг дэмжье гэсэн санал хураалт явуулъя. 

Зөвшөөрсөн
31


Татгалзсан

10


Бүгд


41

75,6 хувийн саналаар санал дэмжигдлээ.

20.Ажлын хэсгийн гаргасан, төслийн 5.2 дугаар зүйлийн 1.4 дэх заалт, мөн зүйлийн 2, 6 дахь хэсэг, 8.2 дугаар зүйлийн 1 дэх хэсгийн “шүүх” гэсний өмнө “эрүүгийн хэргийн” гэж тус тус нэмэх гэсэн саналыг дэмжье гэсэн санал хураалт явуулъя. 

Зөвшөөрсөн
31


Татгалзсан

10


Бүгд


41

75,6 хувийн саналаар санал дэмжигдлээ.

21.Ажлын хэсгийн гаргасан, төслийн 5.2 дугаар зүйлийн 7 дахь хэсгийн “дэглэмийг” гэснийг “дэглэм, журмыг” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн
32


Татгалзсан

10


Бүгд


42

78,0 хувийн саналаар санал дэмжигдлээ.

22.Ажлын хэсгийн гаргасан, төслийн 5.4 дүгээр зүйлд доор дурдсан агуулгатай 3 дахь хэсэг нэмэх:


“3.Баримт бичгийг хураан авах эрх хязгаарлах арга хэмжээний хугацаа ажлын 5 өдрөөс хэтрэхгүй байна.” гэсэн саналыг дэмжье гэсэн санал хураалт явуулъя.

Зөвшөөрсөн
21


Татгалзсан

20


Бүгд


41

51,2 хувийн саналаар санал дэмжигдлээ.

Санал дэмжигдээгүйтэй холбогдуулан Улсын Их Хурлын гишүүн Л.Мөнхбаатар санал хураалтыг дахин явуулах горимын санал гаргав.


М.Энхболд: -Улсын Их Хурлын гишүүн Л.Мөнхбаатарын гаргасан 22 дахь саналаар дахин санал хураалт явуулах горимын саналыг дэмжье гэсэн санал хураалт явуулъя.

Зөвшөөрсөн

29


Татгалзсан


12


Бүгд



41


70,7 хувийн саналаар горимын санал дэмжигдлээ.

22.Ажлын хэсгийн гаргасан, төслийн 5.4 дүгээр зүйлд доор дурдсан агуулгатай 3 дахь хэсэг нэмэх:

“3.Баримт бичгийг хураан авах эрх хязгаарлах арга хэмжээний хугацаа ажлын 5 өдрөөс хэтрэхгүй байна.” гэсэн саналыг дэмжье гэсэн дахин санал хураалт явуулъя. 

Зөвшөөрсөн

9


Татгалзсан


32


Бүгд



41


22,0 хувийн саналаар санал дэмжигдсэнгүй.

23.Ажлын хэсгийн гаргасан, төслийн 5.5 дугаар зүйлийн 1 дэх хэсгийн “тэнцэх” гэсний дараа “, эсхүл хөрөнгө, орлого, хохирлын тодорхой хувиар  тооцсон торгох шийтгэлийн хэмжээ нь арван мянгаас дээш нэгжтэй тэнцэх” гэж нэмж, мөн зүйлийн 2 дахь хэсгийн “хэмжээ нь зөрчил шалган шийдвэрлэх нийт хугацаанаас хэтэрч болохгүй” гэснийг “хэмжээний нийт хугацаа зөрчлийн хэрэг бүртгэлтийн хугацаанаас хэтрэхгүй байна.” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн

31


Татгалзсан


10


Бүгд



41

75,6 хувийн саналаар санал дэмжигдлээ.

24.Ажлын хэсгийн гаргасан, төслийн 6.6 дугаар зүйлийн 1 дэх хэсэгт доор дурдсан агуулгатай 1.3 дахь заалт нэмж, мөн зүйлийн 4 дэх хэсгийн “6.12 дугаар” гэснийг “7.1 дүгээр” гэж өөрчлөх:
   “1.3.зөрчил үйлдсэн болох нь стандартаар баталгаажсан хэмжилт-хяналтын төхөөрөмжөөр нотлогдсон бол.” гэсэн саналыг дэмжье гэсэн санал хураалт явуулъя. 

Зөвшөөрсөн

31


Татгалзсан


10


Бүгд



41


75,6 хувийн саналаар санал дэмжигдлээ.

25.Ажлын хэсгийн гаргасан, төслийн 6.11 дүгээр зүйлд доор дурдсан агуулгатай 1.4 дэх заалт нэмэх:

“1.4.зөрчлийн хэрэг бүртгэлтийн хугацаа дууссан.” гэсэн саналыг дэмжье гэсэн санал хураалт явуулъя.

Зөвшөөрсөн

32


Татгалзсан


9


Бүгд



41

78,0 хувийн саналаар санал дэмжигдлээ.
26.Ажлын хэсгийн гаргасан, төслийн 6.11 дүгээр зүйлд доор дурдсан агуулгатай 4, 5 дахь хэсэг нэмэх:
“4.Прокурор нь дараахь үндэслэл тогтоогдвол эрх бүхий албан тушаалтны зөрчлийн хэргийг хэрэгсэхгүй болгосон шийдвэрийг хүчингүй болгон эрүүгийн хэрэг үүсгэж яллагдагчаар татах, эсхүл зөрчлийн хэрэг бүртгэлтэд буцаана:


4.1.гэмт хэргийн шинжтэй бол;


4.2.илтэд зөрчил үйлдсэн.

5.Прокурор энэ зүйлийн 4 дэх хэсэгт заасан шийдвэр гаргасан даруй эрх бүхий байгууллагад хэргийг шилжүүлнэ.” гэсэн саналыг дэмжье гэсэн санал хураалт явуулъя. 

Зөвшөөрсөн

29


Татгалзсан


12


Бүгд



41


70,7 хувийн саналаар санал дэмжигдлээ.

27.Ажлын хэсгийн гаргасан, төслийн 7.1 дүгээр зүйлийн 2 дахь хэсгийн “хүн, хуулийн этгээдийг” гэснийг “, эзэмшигчийг” гэж өөрчилж, мөн зүйлийн 4 дэх хэсгийн “энэ зүйлийн 1.5-д заасан” гэснийг хасах гэсэн саналыг дэмжье гэсэн санал хураалт явуулъя. 

Зөвшөөрсөн

29


Татгалзсан


12


Бүгд



41


70,7 хувийн саналаар санал дэмжигдлээ.

28.Улсын Их Хурлын гишүүн Н.Оюундарийн гаргасан, төслийн 7.2 дугаар зүйлийн 2 дахь хэсгийн “шийтгэл, албадлагын арга хэмжээ,” гэсний дараа “зөрчил шалган шийдвэрлэх ажиллагааны зардлыг хуваарилсан тухай,” гэж нэмэх гэсэн саналыг дэмжье гэсэн санал хураалт явуулъя. 

Зөвшөөрсөн

23


Татгалзсан


18


Бүгд



41


56,1 хувийн саналаар санал дэмжигдлээ.

29.Ажлын хэсгийн гаргасан, төслийн 7.2 дугаар зүйлд доор дурдсан агуулгатай 8 дахь хэсэг нэмэх:

“8.Эрх бүхий албан тушаалтны шийтгэл оногдуулсан шийдвэрийг хүчингүй болгох, өөрчлөх үндэслэлтэй гэж үзвэл прокурор дүгнэлт бичиж шүүхэд хүргүүлнэ.” гэсэн саналыг дэмжье гэсэн санал хураалт явуулъя. 

Зөвшөөрсөн

27


Татгалзсан


14


Бүгд



41

65,9 хувийн саналаар санал дэмжигдлээ.
30.Ажлын хэсгийн гаргасан, төслийн 7.3 дугаар зүйлийг доор дурдсанаар өөрчлөн найруулах:


“7.3 дугаар зүйл.Албадлагын арга хэмжээ хэрэглэх
1.Эрх бүхий албан тушаалтан нь зөрчил үйлдсэн хүн, хуулийн этгээдэд шийтгэл оногдуулахдаа Зөрчлийн тухай хуульд заасан албадлагын арга хэмжээ авах үндэслэл байгаа эсэхийг шалган тогтооно.
2.Эрх бүхий албан тушаалтан нь зөрчил үйлдсэн хүн, хуулийн этгээдэд Зөрчлийн тухай хуулийн 4.1 дүгээр зүйл, 4.2 дугаар зүйлийн 1 дэх хэсэг, 4.3 дугаар зүйлд заасан албадлагын арга хэмжээг авна. 

3.Эрх бүхий албан тушаалтан нь зөрчил үйлдсэн хүн, хуулийн этгээдэд Зөрчлийн тухай хуулийн 4.2 дугаар зүйлийн 2 дахь хэсэг, 4.4 дүгээр зүйлд заасан албадлагын арга хэмжээ авахуулах тухай хүсэлтийг шийтгэл оногдуулсан шийдвэр гаргаснаас хойш 24 цагийн дотор харьяалах шүүхэд гаргана.
4.Эрх бүхий албан тушаалтан энэ зүйлийн 3 дахь хэсэгт заасан хүсэлтийг шүүх шийдвэрлэх хүртэл зөрчил үйлдэхэд ашигласан тээврийн хэрэгсэл, уналгыг Эрүүгийн хэрэг хянан шийдвэрлэх тухай хуулийн 21.2, 24.4 дүгээр зүйлд  заасан журмын дагуу хураан авах, эсхүл битүүмжлэх арга хэмжээг авна. 
5.Зөрчил үйлдсэн хүн донтох сэтгэцийн эмгэгтэй болохыг эмнэлгийн дүгнэлтээр тогтоосон байна. 
6.Шийтгэл оногдуулсан шийдвэрт холбогдогчийн гаргасан гомдлыг шийдвэрлэх хүртэл түүнд албадлагын арга хэмжээ авахуулах тухай эрх бүхий албан тушаалтны хүсэлтийг шийдвэрлэхийг шүүх түдгэлзүүлнэ.
7.Шүүх энэ зүйлийн 3 дахь хэсэгт заасан хүсэлтийг хүлээн авснаас хойш ажлын 2 өдрийн дотор шийдвэрлэнэ.” гэсэн саналыг дэмжье гэсэн санал хураалт явуулъя. 

Зөвшөөрсөн

32


Татгалзсан


9


Бүгд



41

78,0 хувийн саналаар санал дэмжигдлээ.
31.Ажлын хэсгийн гаргасан, төслийн 7.4 дүгээр зүйлийн 1 дэх хэсгийн “буцаан татах,” гэсний дараа “хохирлыг нөхөн төлүүлэх,” гэж нэмэх гэсэн саналыг дэмжье гэсэн санал хураалт явуулъя. 

Зөвшөөрсөн

31


Татгалзсан


10


Бүгд



41

75,6 хувийн саналаар санал дэмжигдлээ.
32.Ажлын хэсгийн гаргасан, төслийн 7.5 дугаар зүйлийн 8 дахь хэсгийн “шүүхэд” гэсний өмнө “харьяалах” гэж нэмэх гэсэн саналыг дэмжье гэсэн санал хураалт явуулъя. 

Зөвшөөрсөн

32


Татгалзсан


9


Бүгд



41


78,0 хувийн саналаар санал дэмжигдлээ.
33.Ажлын хэсгийн гаргасан, төслийн 7.6 дугаар зүйлийн 1 дэх хэсгийн “Оролцогч” гэсний дараа “энэ хуулийн 1.8 дугаар зүйлийн 6.1, 6.2, 6.3, 6.4. 6.5, 6.6, 6.8, 6.9, 6.13, 6.26 дахь заалтад заасан” гэж, “шүүхэд” гэсний өмнө “Эрүүгийн хэргийн” гэж нэмж, мөн зүйлд доор дурдсан агуулгатай 2 дахь хэсэг нэмэх: 

“2.Оролцогч энэ хуулийн 1.8 дугаар зүйлийн 6.7, 6.10, 6.11, 6.12, 6.14, 6.15, 6.16, 6.17, 6.18, 6.19, 6.20, 6.21, 6.22, 6.23, 6.24, 6.25, 6.27 дахь заалтад заасан эрх бүхий албан тушаалтны шийдвэрийг эс зөвшөөрвөл Захиргааны хэрэг шүүхэд хянан шийдвэрлэх тухай хуульд заасан журмаар гомдол гаргаж шийдвэрлүүлнэ.” гэсэн саналыг дэмжье гэсэн санал хураалт явуулъя. 

Зөвшөөрсөн

29


Татгалзсан


12


Бүгд



41


70,7 хувийн саналаар санал дэмжигдлээ. 

34.Ажлын хэсгийн гаргасан, төслийн наймдугаар бүлгийн гарчгийн “ЗӨРЧИЛ” гэсний өмнө “ЭРҮҮГИЙН ХЭРГИЙН ШҮҮХИЙН” гэж нэмэх гэсэн саналыг дэмжье гэсэн санал хураалт явуулъя. 

Зөвшөөрсөн

31


Татгалзсан


10


Бүгд



41


75,6 хувийн саналаар санал дэмжигдлээ.

35.Ажлын хэсгийн гаргасан, төслийн 8.1 дүгээр зүйлийн 1 дэх хэсгийг доор дурдсанаар өөрчлөн найруулах:
“1.Эрүүгийн хэргийн шүүх зөрчлийн хэргийг энэ хуулийн 7.2 дугаар зүйлийн 8 дахь хэсэгт заасан прокурорын дүгнэлт, 7.6 дугаар зүйлийн 1 дэх хэсэгт заасан оролцогчийн гомдлоор анхан шатны журмаар хянан шийдвэрлэнэ.” гэсэн саналыг дэмжье гэсэн санал хураалт явуулъя. 

Зөвшөөрсөн

32


Татгалзсан


9


Бүгд



41

78,0 хувийн саналаар санал дэмжигдлээ.
36.Ажлын хэсгийн гаргасан, төслийн 8.1 дүгээр зүйлийн 3, 8 дахь хэсгийн ”гомдлыг” гэсний өмнө “дүгнэлт,” гэж, мөн зүйлийн 5, 13 дахь хэсгийн “тушаалтан” гэсний дараа “, прокурор” гэж, мөн зүйлийн 12 дахь хэсгийн “шийдвэрийнхээ,” гэсний дараа “прокурор дүгнэлтийнхээ,” гэж тус тус нэмж, мөн зүйлийн 6 дахь хэсгийн “оролцоно.” гэснийг “оролцож болно.” гэж,  мөн зүйлийн  8 дахь хэсгийн “10” гэснийг “3” гэж, мөн зүйлийн 9 дэх хэсгийн “5” гэснийг “2” гэж тус тус өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн

31


Татгалзсан


10


Бүгд



41

75,6 хувийн саналаар санал дэмжигдлээ.

37.Ажлын хэсгийн гаргасан, төслийн 8.1 дүгээр зүйлийн 7 дахь хэсгийг хасах гэсэн саналыг дэмжье гэсэн санал хураалт явуулъя. 

Зөвшөөрсөн

32


Татгалзсан


9


Бүгд



41

78,0 хувийн саналаар санал дэмжигдлээ.
38.Ажлын хэсгийн гаргасан, төслийн 8.1 дүгээр  зүйлийн 11 дэх хэсгийг доор дурдсанаар өөрчлөн найруулах:  

“11.Шүүгч шүүх хуралдаанд оролцогчдыг бүртгэж, талуудын гаргасан гомдол, дүгнэлтийн үндэслэл, тайлбарыг сонсож шийдвэр гаргана.” гэсэн саналыг дэмжье гэсэн санал хураалт явуулъя. 

Зөвшөөрсөн

28


Татгалзсан


13


Бүгд



41

68,3 хувийн саналаар санал дэмжигдлээ.

39.Ажлын хэсгийн гаргасан, төслийн 8.1 дүгээр зүйлд доор дурдсан агуулгатай 14 дэх хэсэг нэмэх:
“14.Энэ хуулийн 7.6 дугаар зүйлд заасан оролцогчийн гаргасан гомдлыг шийдвэрлэх хүртэлх хугацаанд шийтгэл оногдуулсан, албадлагын арга хэмжээ авсан шийдвэрийн биелэлтийг шүүх түр түдгэлзүүлнэ.” гэсэн саналыг дэмжье гэсэн санал хураалт явуулъя. 

Зөвшөөрсөн

31


Татгалзсан


10


Бүгд



41

75,6 хувийн саналаар санал дэмжигдлээ. 
40.Ажлын хэсгийн гаргасан, төслийн 8.2 дугаар зүйлийн 4 дэх хэсгийн “шийдвэрийг” гэсний дараа “прокурор,” гэж, мөн зүйлийн 6 дахь хэсгийн “гомдол” гэсний дараа “, прокурор эсэргүүцэл” гэж нэмж, мөн зүйлийн 5 дахь хэсгийн “захирамж” гэснийг “шийтгэвэр” гэж, мөн зүйлийн 7 дахь хэсгийн “хуульд” гэснийг “хуулийн Гучин наймдугаар, Гучин есдүгээр бүлэгт” гэж тус тус өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн

31


Татгалзсан


10


Бүгд



41

75,6 хувийн саналаар санал дэмжигдлээ.
41.Ажлын хэсгийн гаргасан, төслийн 8.2 дугаар зүйлд доор дурдсан агуулгатай 8 дахь хэсэг нэмэх:
“8.Зөрчлийн хэргийг хянан шийдвэрлэсэн давж заалдах шатны шүүхийн шийдвэр нь шүүхийн эцсийн шийдвэр байна.” гэсэн саналыг дэмжье гэсэн санал хураалт явуулъя. 

Зөвшөөрсөн

32


Татгалзсан


9


Бүгд



41

78,0 хувийн саналаар санал дэмжигдлээ.
42.Ажлын хэсгийн гаргасан, төсөлд доор дурдсан агуулгатай 9 дүгээр бүлэг нэмэх:






“ЕСДҮГЭЭР БҮЛЭГ
ЗАРИМ ЗӨРЧЛИЙГ ШАЛГАН ШИЙДВЭРЛЭХ ЖУРАМ

9.1 дүгээр зүйл.Зөрчил шалган шийдвэрлэх ажиллагаа
1.Цагдаагийн байгууллагын эрх бүхий алба хаагч Зөрчлийн тухай хуулийн 5.1 дүгээр зүйлийн 3 дахь хэсэг, 5.2 дугаар зүйл, 5.4 дүгээр зүйлийн 4 дэх хэсэг, 5.5, 5.7 дугаар зүйл, 5.8 дугаар зүйлийн 6 дахь хэсэг, 8.6, 8.7 дугаар зүйл, 14.7 дугаар зүйлийн 5 дахь хэсэг, 15.4 дүгээр зүйлд заасан зөрчлийг энэ хуульд заасан ердийн журмаас гадна энэ зүйлд заасан тусгай журмыг баримтлан хэрэг бүртгэлтийн ажиллагаа явуулна.
2.Энэ зүйлийн 1 дэх хэсэгт заасан зөрчлийг шалгахад энэ хуулийн 4 дүгээр бүлэгт зааснаас гадна дараахь ажиллагааг явуулж болно:


2.1.хэргийн газрын үзлэг;

2.2.таньж олуулах;
2.3.туршилт хийх;
2.4.нүүрэлдүүлж мэдүүлэг авах;
2.5.ердийн ажиглалт явуулах;
2.6.мэдүүлгийг газар дээр нь шалгах.


3.Энэ зүйлийн 2 дахь хэсэгт заасан ажиллагааг Эрүүгийн хэрэг хянан шийдвэрлэх тухай хуулийн 23.3, 23.5, 25.4, 25.6, 25.7, 26.4 дүгээр зүйлд заасан журмыг баримтлан явуулна.


4.Холбогдогч оргон зайлах, эсхүл дахин зөрчил үйлдэж болзошгүй тохиолдолд  прокурорт мэдэгдэж 24 цаг хүртэлх хугацаагаар саатуулж болно. Шаардлагатай бол энэ хугацааг харьяалах шүүхийн зөвшөөрлөөр 48 хүртэл цагаар нэг удаа сунгаж болно. 

5.Энэ бүлэгт заасан зөрчлийн хэрэг бүртгэлтийн ажиллагааг энэ хуулийн 6.8 дугаар зүйлд заасан хугацаанд явуулна.

6.Энэ хуулийн 6.8 дугаар зүйлийн 2 дахь хэсэгт заасан хугацаанд хэрэг бүртгэлтийн ажиллагаа явуулсан боловч зөрчил гаргасан этгээд тогтоогдоогүй бол прокурор хугацааг 30 хоногоор гурван удаа сунгаж болно. 

7.Цагдаагийн байгууллагын эрх бүхий алба хаагч энэ зүйлийн 1 дэх хэсэгт заасан зөрчлийг шалгаж дараахь шийдвэрийг гаргана:


7.1.зөрчлийн хэргийг хэрэгсэхгүй болгох;

7.2.шийтгэл оногдуулах, албадлагын арга хэмжээ авах саналыг шүүхэд хүргүүлэх.


8.Холбогдогч зөрчил үйлдсэнээ сайн дураараа хүлээн зөвшөөрч, хохирлоо нөхөн төлсөн, зөрчил үйлдсэн нь нотлох баримтаар тогтоогдож байгаа бол хэргийг ажлын 2 өдрийн дотор шүүхэд шилжүүлнэ.
9.Цагдаагийн байгууллагын эрх бүхий алба хаагч энэ зүйлийн 7.1 дэх заалтад заасан шийдвэрийг гаргасан бол хэргийг прокурорт даруй хүргүүлнэ.
10.Прокурор энэ зүйлийн 9 дэх хэсэгт заасан шийдвэрийг ажлын 5 өдөрт багтаан хянаж дараахь шийдвэр гаргана:
10.1.зөрчлийн хэргийг хэрэгсэхгүй болгосон шийдвэрийг хэвээр үлдээх;
10.2.шийдвэрийг хүчингүй болгож зөрчлийн хэрэг бүртгэлтэд буцаах, шүүхэд шилжүүлэх, эрүүгийн хэрэг бүртгэлтийн хэрэг нээх, эсхүл эрүүгийн хэрэг үүсгэж яллагдагчаар татах.
11.Цагдаагийн байгууллагын эрх бүхий алба хаагч зөрчлийн хэрэг бүртгэлтэд буцаах тухай прокурорын шийдвэрийг үндэслэлгүй гэж үзвэл тухайн прокурорын газрын дээд шатны прокурорт тайлбарыг даруй хүргүүлнэ. 
12.Энэ зүйлийн 11 дэх хэсэгт заасан цагдаагийн байгууллагын эрх бүхий алба хаагчийн тайлбарыг дээд шатны прокурор ажлын 3 өдрийн дотор хянаж шийдвэрлэх бөгөөд уг шийдвэрт гомдол гаргахгүй.  
13.Цагдаагийн байгууллагын эрх бүхий алба хаагч шийтгэл оногдуулах үндэслэлтэй гэж үзвэл зөрчлийн хэргийг шүүхэд даруй хүргүүлж шийдвэрлүүлнэ.

9.2 дугаар зүйл.Зөрчил шүүхээр хянан шийдвэрлэх ажиллагаа
1.Шүүгч дараахь үндэслэлээр зөрчлийг анхан шатны журмаар хянан шийдвэрлэнэ: 
1.1.энэ хуулийн 9.1 дүгээр зүйлийн 1 дэх хэсэгт зааснаар хэрэг бүртгэлтийн ажиллагаа явагдаж шийтгэл оногдуулах, албадлагын арга хэмжээ авахуулах тухай санал;
1.2.энэ зүйлийн 1.1 дэх заалтад зааснаас бусад Эрүүгийн хэргийн шүүх харьяалан шийдвэрлэх зөрчил үйлдсэн хүн, хуулийн этгээдэд шийтгэл оногдуулах, албадлагын арга хэмжээ авахуулах тухай санал;
1.3.энэ хуулийн 9.1 дүгээр зүйлийн 10.2 дахь заалтад заасны дагуу прокурорын гаргасан дүгнэлт.  
2.Шүүхээр хэрэг, маргаан хянан шийдвэрлэх явцад Зөрчлийн тухай хуулийн 15.3, 15.4, 15.5, 15.7 дугаар зүйлд заасан зөрчил үйлдэгдсэн бол шүүгч зөрчил, илэрсэн нөхцөл байдлын талаар тэмдэглэлд тусган, холбогдох материалын хамт Эрүүгийн хэргийн шүүхэд даруй хүргүүлнэ.  
3.Шүүгч энэ зүйлийн 1 дэх хэсэгт заасан саналыг хүлээн авснаас хойш ажлын 3 өдрийн дотор хэргийг шийдвэрлэнэ. 
4.Энэ зүйлийн 1 дэх хэсэгт заасан үндэслэлээр зөрчлийн хэрэг хянан шийдвэрлэх шүүх хуралдаанд прокурор оролцоно. Шаардлагатай тохиолдолд эрх бүхий цагдаагийн алба хаагчийг оролцуулж болно.
5.Шүүгч энэ зүйлийн 1 дэх хэсэгт заасан үндэслэлээр зөрчил хянан шийдвэрлэхэд энэ хуулийн 8.1 дүгээр зүйлд заасан журмыг баримтална.
6.Шүүгч нэмэлт нотлох баримт гаргуулах тухай талуудын хүсэлтийг харгалзан шүүх хуралдааныг 14 хүртэл хоногоор завсарлуулж, хэрэг бүртгэлтийн нэмэлт ажиллагаа хийлгүүлэхээр цагдаагийн байгууллагад даалгаж болно.
7.Шүүгч зөрчлийг хянан шийдвэрлэж дараахь шийдвэрийн аль нэгийг гаргана:

     7.1.зөрчлийн хэргийг хэрэгсэхгүй болгох;
    7.2.шийтгэл оногдуулах;
7.3.Зөрчлийн тухай хуулийн 3.2 дугаар зүйлийн 3 дахь хэсэгт заасан үндэслэл байгаа бол шийтгэлээс чөлөөлөх.

8.Энэ хуулийн 9.1 дүгээр зүйлийн 8 дахь хэсэгт заасан журмаар шилжүүлсэн хэргийг шүүх хүлээн авсан даруй шийдвэрлэнэ.

9.Энэ зүйлийн 2 дахь хэсэгт заасан материалыг хүлээн авсан шүүх зөрчлийн хэргийг улсын нэгдсэн бүртгэлд бүртгэж, энэ хуульд заасан журмын дагуу хянан шийдвэрлэнэ. Зөрчил шалгах нэмэлт ажиллагаа явуулах шаардлагатай гэж үзвэл хэргийг цагдаагийн байгууллагад шилжүүлнэ.

10.Шүүгч дараахь үндэслэлийн аль нэг байвал зөрчил үйлдсэн хүнд  оногдуулсан баривчлах шийтгэл биелүүлэхийг 7 хүртэл хоногоор хойшлуулж болно:



10.1.гамшиг, аюулт үзэгдэл, осол тохиолдсоны улмаас ар гэрт нь хор хөнөөл учирсан, эсхүл гэр бүлийн гишүүн хүндээр өвчилсөн, нас барсан;


10.2.гэр бүлд нь болон суралцах, хөдөлмөр эрхлэхтэй холбоотой үүссэн асуудалд тухайн хүн биечлэн оролцох, эсхүл эрүүл мэндийн байдлын улмаас эмчилгээ хийлгэх зайлшгүй нөхцөл байдал үүссэн бол. 
11.Шүүгчийн шийтгэврийг уншиж сонсгосноор хүчинтэй болно.

12.Шүүгчийн шийтгэврийг уншиж сонсгосноос хойш ажлын 5 өдрийн дотор бичгээр үйлдэж, оролцогч, эсхүл түүний хууль ёсны төлөөлөгч, эсхүл өмгөөлөгчид гардуулан өгнө.

13.Энэ зүйлийн 12 дахь хэсэгт заасан шүүхийн шийтгэврийг прокурорт даруй хүргүүлнэ.

14.Шүүгчийн шийтгэвэрт Эрүүгийн хэрэг хянан шийдвэрлэх тухай хуулийн Гучин наймдугаар, Гучин есдүгээр бүлэгт заасан  үндэслэл, журмын дагуу оролцогч гомдол,  прокурор эсэргүүцэл гаргана.  
15.Зөрчлийн хэргийг хянан шийдвэрлэсэн давж заалдах шатны шүүхийн шийдвэр нь шүүхийн эцсийн шийдвэр байна. 


9.3 дугаар зүйл.Шүүгчийн шийтгэл оногдуулсан шийдвэрийг биелүүлэх
1.Шүүгчийн  торгох шийтгэл оногдуулсан  шийдвэрийг  зөрчил үйлдсэн хүн, хуулийн этгээд хүлээн авснаас хойш 15 хоногийн дотор сайн дураараа биелүүлэх үүрэгтэй. 

2.Энэ хуулийн 9.2 дугаар зүйлийн 1 дэх хэсгийн 1.2, 1.3 дахь заалт, 9 дэх хэсэгт заасан үндэслэлээр шүүгчийн хянан шийдвэрлэсэн, баривчлах шийтгэл оногдуулсан шийдвэрийг Шүүхийн шийдвэр гүйцэтгэх байгууллага биелүүлнэ.  

3.Энэ хуулийн 9.1 дүгээр зүйлийн 1 дэх хэсэгт заасан зөрчил үйлдсэн хүнд  оногдуулсан шүүгчийн торгох шийтгэлийн биелэлтийг тухайн зөрчилд хэрэг бүртгэлтийн ажиллагааг явуулсан эрх бүхий албан тушаалтан хариуцна.
4.Шүүгчийн оногдуулсан торгох шийтгэлийг энэ хуулийн 9.1 дүгээр зүйлийн 1 дэх хэсэгт заасан зөрчил үйлдсэн хүн биелүүлээгүй бол баривчлах шийтгэлээр солиулах тухай саналыг эрх бүхий албан тушаалтан  шүүхэд даруй гаргана.

5.Шүүгч энэ зүйлийн 4 дэх хэсэгт заасны дагуу гаргасан эрх бүхий албан тушаалтны хүсэлтийг хүлээн авснаас хойш ажлын 2 өдрийн дотор шийдвэрлэнэ.” гэсэн саналыг дэмжье гэсэн санал хураалт явуулъя. 

Зөвшөөрсөн

29


Татгалзсан


12


Бүгд



41


70,7 хувийн саналаар санал дэмжигдлээ.


                                                                                                                                              
43.Ажлын хэсгийн гаргасан, төслийн 7.7 дугаар зүйлийг хасах гэсэн саналыг дэмжье гэсэн санал хураалт явуулъя. 

Зөвшөөрсөн

29


Татгалзсан


12


Бүгд



41


70,7 хувийн саналаар санал дэмжигдлээ.
ЗӨРЧИЛ ШАЛГАН ШИЙДВЭРЛЭХ ТУХАЙ ХУУЛИЙН ТӨСЛИЙН ХАМТ ӨРГӨН МЭДҮҮЛСЭН ХУУЛИЙН ТӨСЛҮҮДИЙН ТАЛААРХИ ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ

Нэг.ЗӨРЧИЛ ШАЛГАН ШИЙДВЭРЛЭХ ТУХАЙ ХУУЛИЙГ ДАГАЖ МӨРДӨХ ЖУРМЫН ТУХАЙ ХУУЛИЙН ТӨСӨЛ:
М.Энхболд: -1.Ажлын хэсгийн гаргасан, төслийн нэрийг “Зөрчлийн тухай хуулийг дагаж мөрдөх журмын тухай” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн

29


Татгалзсан


12


Бүгд



41


70,7 хувийн саналаар санал дэмжигдлээ.
 2.Ажлын хэсгийн гаргасан, төслийн 1 дүгээр зүйлийн “Гамшгаас хамгаалах тухай хуульд өөрчлөлт оруулах тухай,” “Гэр бүлийн хүчирхийлэлтэй тэмцэх тухай хуульд өөрчлөлт оруулах тухай,” “Монгол Улсын хилийн тухай хуульд өөрчлөлт оруулах тухай,” “Монгол Улсын Хөгжлийн банкны тухай хуульд өөрчлөлт оруулах тухай,” “Хилийн боомтын тухай хуульд өөрчлөлт оруулах тухай,” “Зөрчил шалган шийдвэрлэх тухай хууль,” гэснийг тус тус хасах гэсэн саналыг дэмжье гэсэн санал хураалт явуулъя. 

Зөвшөөрсөн

28


Татгалзсан


13


Бүгд



41


68,3 хувийн саналаар санал дэмжигдлээ.

Хуулийн төслийг эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлэв.
Уг асуудлыг 19 цаг 00 минутад хэлэлцэж дуусав.
Долоо.Залуучуудын хөгжлийг дэмжих тухай хуулийн төсөл болон хамт өргөн мэдүүлсэн бусад хуулиудын төсөл /анхны хэлэлцүүлэг/
Хэлэлцэж буй асуудалтай холбогдуулан Хөдөлмөр, нийгмийн хамгааллын яамны Хүн амын хөгжлийн газрын дарга С.Тунгалагтамир, мөн яамны Гэр бүл, хүүхэд залуучуудын хөгжлийн газрын дарга О.Алтансүх, Хүн амын хөгжлийн газрын Залуучууд, өсвөр үеийнхний эрх, хөгжил, хамгааллын асуудал хариуцсан мэргэжилтэн Ц.Мягмарсүрэн нар оролцов.
Хуралдаанд Нийгмийн бодлого, боловсрол, соёл, шинжлэх ухааны байнгын хорооны ажлын албаны ахлах зөвлөх Л.Лхагвасүрэн, зөвлөх Г.Баяртуяа, референт А.Болортуяа нар байлцав.
Хуулийн төслийг анхны хэлэлцүүлэгт бэлтгэсэн талаар Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг Улсын Их Хурлын гишүүн Л.Энх-Амгалан танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт гараагүй болно. 
Залуучуудын хөгжлийг дэмжих тухай хуулийн төслийн талаар ажлын хэсгээс гаргасан зарчмын зөрүүтэй саналаар санал хураалт явуулав.
Нэг. Нийгмийн бодлого, боловсрол, соёл, шинжлэх ухааны 
байнгын хорооны дэмжсэн санал:
М.Энхболд: -1.Улсын Их Хурлын гишүүн Н.Учрал, Д.Гантулга, Я.Санжмятав, Б.Саранчимэг, Ц.Цогзолмаа  /цаашид “Ажлын хэсэг” гэх/ нарын гаргасан, төслийн 4 дүгээр зүйлийн 4.1.1 дэх заалтыг хасах гэсэн саналыг дэмжье гэсэн санал хураалт явуулъя.

Зөвшөөрсөн

31


Татгалзсан


9


Бүгд



40


77,5 хувийн саналаар санал дэмжигдлээ.

2.Төслийн 4 дүгээр зүйлийн 4.1.2 дахь заалтын “байгаа” гэсний дараа “хөгжлийн бэрхшээлтэй хүний эрхийн тухай хуулийн 4.1.1-д заасан, Хөдөлмөр эрхлэлтийг дэмжих тухай хуулийн 3.1.7-д заасан” гэж, 4.1.3 дахь заалтын “залуучуудын бие бялдар,” гэсний өмнө “залуучуудад тулгарах асуудал, бэрхшээлийг даван туулах чадамж,” гэж  тус тус нэмэх гэсэн саналыг дэмжье гэсэн санал хураалт явуулъя.

Зөвшөөрсөн

34


Татгалзсан


8


Бүгд



42

80,9 хувийн саналаар санал дэмжигдлээ.

3.Төслийн 4 дүгээр зүйлийн 4.1.7, 4.1.9 дэх заалтыг доор дурдсанаар тус тус өөрчлөн найруулах:

“4.1.7.“сайн дурын ажил” гэж залуучуудын идэвхи санаачилгаар явуулж байгаа ашгийн төлөө бус нийтэд тустай үйл ажиллагааг;

4.1.9.“амьдрах ухааны чадвар” гэж гэр бүл төлөвлөлт, санхүүгийн мэдлэг болон эрүүл, аюулгүй ажиллах, амьдрах зан үйл, дадал төлөвшил, нийгэм сэтгэл зүйн чадварыг.” гэсэн саналыг дэмжье гэсэн санал хураалт явуулъя.

Зөвшөөрсөн

35


Татгалзсан


7


Бүгд



42

83,3 хувийн саналаар санал дэмжигдлээ.

4.Төслийн 4 дүгээр зүйлд доор дурдсан агуулгатай 4.1.10 дахь заалт нэмэх:


“4.1.10.“залуучуудын хөгжлийг дэмжих сан” гэж залуучуудын хөгжил, оролцоог дэмжихийн тулд төвлөрүүлсэн мөнгөн хөрөнгийг.” гэсэн саналыг дэмжье гэсэн санал хураалт явуулъя.

Зөвшөөрсөн

36


Татгалзсан


6


Бүгд



42

85,7 хувийн саналаар санал дэмжигдлээ. 

5.Төслийн “ХОЁРДУГААР БҮЛЭГ”-ийг “НЭГДҮГЭЭР БҮЛЭГ”-т нэгтгэж, 6 дугаар зүйлийг доор дурдсанаар өөрчлөн найруулах:

“6 дугаар зүйл.Залуучуудын эрхэмлэх зүйл

6.1.Залуучууд нийгмийн хөгжил, бүтээн байгуулалтад оролцохдоо дараахь зүйлсийг эрхэмлэнэ: 


6.1.1.эрүүл, чадварлаг, бүтээлч, ёс зүйтэй, боловсролтой, соёлтой иргэн болж төлөвших, өөрийгөө хөгжүүлэх;

6.1.2.нийтэд тустай сайн дурын ажилд манлайлан оролцох;

6.1.3.гамшгаас хамгаалах үйл ажиллагаанд оролцох;

6.1.4.амьдрах ухааны болон санхүүгийн мэдлэг, чадвар эзэмшиж, сахилга баттай байх;


6.1.5.хэвлэл мэдээлэл, цахим орчинд бусдыг гутаан доромжлохгүй байх.” гэсэн саналыг дэмжье гэсэн санал хураалт явуулъя.

Зөвшөөрсөн

35


Татгалзсан


7


Бүгд



42

83,3 хувийн саналаар санал дэмжигдлээ.

6.Улсын Их Хурлын гишүүн Г.Мөнхцэцэгийн гаргасан, төслийн 6 дугаар зүйлд доор дурдсан агуулгатай 6.1.6 дахь заалт нэмэх:

“6.1.6.эх оронч үзлийг эрхэмлэж, ёс заншил, өв уламжлалаа дээдлэх.” гэсэн саналыг дэмжье гэсэн санал хураалт явуулъя.

Зөвшөөрсөн

36


Татгалзсан


6


Бүгд



42

85,7 хувийн саналаар санал дэмжигдлээ.

7.Төслийн 8 дугаар зүйлийн 8.1.3 дахь заалтын “хувь хүний хөгжлийг дэмжих” гэснийг “амьдрах ухааны чадварыг эзэмшүүлэх” гэж өөрчилж, “сайн дурын үндсэн дээр” гэснийг хасах гэсэн саналыг дэмжье гэсэн санал хураалт явуулъя.

Зөвшөөрсөн

35


Татгалзсан


7


Бүгд



42

83,3 хувийн саналаар санал дэмжигдлээ. 

8.Төслийн 8 дугаар зүйлд доор дурдсан агуулгатай 8.1.4 дэх заалт нэмэх:

“8.1.4.энэ хуулийн 8.1.3-т заасан цэргийн мэргэжил олгох сургалтад 18-27 насны эмэгтэйчүүд сайн дурын үндсэн дээр хамрагдаж болно;” гэсэн саналыг дэмжье гэсэн санал хураалт явуулъя.

Зөвшөөрсөн

36


Татгалзсан


6


Бүгд



42

85,7 хувийн саналаар санал дэмжигдлээ.

9.Төслийн 8 дугаар зүйлийн 8.1.5 дахь заалтыг доор дурдсанаар өөрчлөн найруулах:


“8.1.5.залуучуудын хөгжлийг дэмжсэн хөтөлбөрийг хэвлэл, мэдээллийн байгууллагын мэдээллийн агуулга, хөтөлбөрт тусгах;”  гэсэн саналыг дэмжье гэсэн санал хураалт явуулъя.

Зөвшөөрсөн

36


Татгалзсан


6


Бүгд



42

85,7 хувийн саналаар санал дэмжигдлээ.

10.Төслийн 8 дугаар зүйлд доор дурдсан агуулгатай 8.1.6 дахь заалт нэмэх:


“8.1.6.энэ хуулийн 8.1.5-д заасан хэвлэл, мэдээллийн байгууллагын мэдээллийн агуулга, хөтөлбөрийг зохицуулсан журмыг Засгийн газар батална.”  гэсэн саналыг дэмжье гэсэн санал хураалт явуулъя.

Зөвшөөрсөн

35


Татгалзсан


7


Бүгд



42

83,3 хувийн саналаар санал дэмжигдлээ.

11.Төслийн 8 дугаар зүйлд доор дурдсан агуулгатай 8.4, 8.5 дахь хэсэг тус тус нэмэх:

“8.4.Энэ хуулийн 8.1.4-т заасан бүтээлийг сонгон шалгаруулах журмыг залуучуудын асуудал эрхэлсэн төрийн захиргааны төв байгууллага батална. 

8.5.Энэ хуулийн 8.4-т заасан сонгон шалгаруулалтад тэнцсэн бүтээлийг Залуучуудын хөгжлийг дэмжих сангаас санхүүжүүлнэ.”  гэсэн саналыг дэмжье гэсэн санал хураалт явуулъя.

Зөвшөөрсөн

35


Татгалзсан


7


Бүгд



42

83,3 хувийн саналаар санал дэмжигдлээ. 

12.Төслийн 9 дүгээр зүйлийн гарчгийн “Залуучуудын боловсролыг дэмжих” гэснийг “Залуучуудын боловсрол, соёл, урлаг, спорт, шинжлэх ухааны хөгжлийг дэмжих” гэж өөрчилж, мөн зүйлийн 9.1.1 дэх заалтыг доор дурдсанаар өөрчлөн найруулах: 


“9.1.1.үндэстний цөөнх, шилжин суурьшигч, зорилтот бүлгийн залуучуудын боловсролын хэрэгцээнд суурилсан сургалтыг насан туршийн боловсролын хөтөлбөрийн дагуу эзэмшүүлэх”  гэсэн саналыг дэмжье гэсэн санал хураалт явуулъя.

Зөвшөөрсөн

35


Татгалзсан


7


Бүгд



42

83,3 хувийн саналаар санал дэмжигдлээ.

13.Төслийн 9 дүгээр зүйлд доор дурдсан агуулгатай 9.1.5 дахь заалт нэмэх:

“9.1.5.энэ хуулийн 8.1.3, 8.1.4-т заасан цэргийн мэргэжил олгох сургалтад хамрагдсан, их, дээд сургуульд элсэн суралцах болзол хангасан залуучуудыг Боловсролын зээлийн сангаас олгох оюутны хөгжлийн зээлд хөнгөлөлттэй нөхцөлөөр хамруулах.”  гэсэн саналыг дэмжье гэсэн санал хураалт явуулъя.

Зөвшөөрсөн

36


Татгалзсан


6


Бүгд



42

85,7 хувийн саналаар санал дэмжигдлээ.

14.Төслийн 9 дүгээр зүйлийн 9.4 дэх хэсгийг доор дурдсанаар өөрчлөн найруулж, 9.4, 9.5, 9.6, 9.7 дахь хэсэг тус тус болгох:

“9.4.Залуучуудын нийгэм, улс төрийн оролцоо, нас сэтгэхүй, түүх соёл, хөгжлийг судлахад чиглэсэн залуучууд судлалыг хөгжүүлнэ.



9.4.1.монгол залуу хүний нас, сэтгэхүй, бие бялдар, соёл төлөвшлийн  онцлогийг тусгайлан судлах;


9.4.2.энэ хуулийн 9.4.1-д заасан арга хэмжээг Шинжлэх ухааны академи хэрэгжүүлж, Засгийн газарт тайлагнах;

9.5.Соёл, урлаг, шинжлэх ухааны шинэ бүтээл туурвихыг дэмжинэ.

9.6.Шинжлэх ухаан, өндөр технологи, инноваци, шинжилгээ, судалгааны чиглэлээр үндэсний тэтгэлэгт хөтөлбөр хэрэгжүүлнэ.


9.7.Энэ хуулийн 9.5, 9.6-д заасан үйл ажиллагааг залуучуудын асуудал эрхэлсэн төрийн захиргааны төв байгууллага хэрэгжүүлж, Залуучуудын хөгжлийг дэмжих сангаас санхүүжүүлнэ.”  гэсэн саналыг дэмжье гэсэн санал хураалт явуулъя.

Зөвшөөрсөн

37


Татгалзсан


5


Бүгд



42

88,1 хувийн саналаар санал дэмжигдлээ.

15.Төслийн 10 дугаар зүйлийн 10.1.1 дэх заалтын “оюутнуудыг” гэснийг “их, дээд сургууль, коллеж, мэргэжлийн боловсролын байгууллагын суралцагчийг” гэж,  10.1.2 дахь заалтын “байгууллагын зүгээс оюутан, залуучуудыг” гэснийг “байгууллага нь оюутан, суралцагчийг” гэж тус тус өөрчлөх  гэсэн саналыг дэмжье гэсэн санал хураалт явуулъя.

Зөвшөөрсөн

37


Татгалзсан


5


Бүгд



42

88,1 хувийн саналаар санал дэмжигдлээ. 

16.Төслийн 10 дугаар зүйлийн 10.1.3, 10.1.4, 10.1.5 дахь заалтыг доор дурдсанаар тус тус өөрчлөн найруулж, мөн зүйлд 10.2 дахь хэсэг нэмэх:


“10.1.3.өсвөр үе, залуучуудад ээлтэй эрүүл мэндийн тусламж, үйлчилгээг үзүүлэх, цахим эрүүл мэндийн үйлчилгээг нэвтрүүлэх;


10.1.4.залуучуудад гэр бүл төлөвлөлт, бэлгийн болон нөхөн үржихүйн эрүүл мэндийн мэдлэг, зан үйлийг төлөвшүүлэхэд чиглэсэн сургалт, нөлөөллийн үйл ажиллагааг боловсрол, эрүүл мэнд болон залуучуудын асуудал эрхэлсэн төрийн захиргааны төв байгууллага хамтран зохион байгуулах;


10.1.5.зорилтот бүлгийн залуучуудад чиглэсэн биеийн тамир, спорт, сэтгэл зүй, сэтгэл заслын үйлчилгээ үзүүлэх;

10.2.Энэ хуулийн 10.1.1, 10.1.2, 10.1.3, 10.1.5, 10.1.6-д заасан арга хэмжээг эрүүл мэндийн асуудал эрхэлсэн төрийн захиргааны төв байгууллага хэрэгжүүлнэ.”  гэсэн саналыг дэмжье гэсэн санал хураалт явуулъя.

Зөвшөөрсөн

36


Татгалзсан


6


Бүгд

85,7 хувийн саналаар санал дэмжигдлээ.

17.Төслийн 11 дүгээр зүйлийн 11.1 дэх хэсэг, 11.1.1, 11.1.3, 11.1.4, 11.1.5, 11.1.6, 11.1.8, 11.1.9  дэх заалтыг доор дурдсанаар тус тус өөрчлөн найруулах:

“11.1.Залуучуудын хөдөлмөр эрхлэлтийг дараахь чиглэлээр дэмжинэ:

11.1.1.оюутан, залуучуудыг ажилд зуучилсан хөдөлмөрийн биржийг дэмжиж, хөдөлмөр эрхлэлтийн нийтлэг үйлчилгээ үзүүлэх асуудлыг хөдөлмөрийн болон залуучуудын асуудал эрхэлсэн төрийн захиргааны байгууллага хамтран хэрэгжүүлэх;


11.1.3.гадаад улсын тэргүүн туршлага, өндөр технологи, шинэ санааг үндэсний технологи болгон нутагшуулах, гарааны бизнес эрхлэхэд нь дэмжлэг үзүүлэх;



11.1.4.хөдөлмөрийн болон хөдөө аж ахуйн асуудал эрхэлсэн төрийн захиргааны төв байгууллага хамтран малчин залуучуудын хөдөлмөр эрхлэлтийг дэмжих хөтөлбөр боловсруулж хэрэгжүүлэх;


11.1.6.гадаад улсад өндөр технологи, нарийн мэргэжил, ур чадвар эзэмшсэн залуучуудыг эх орондоо эргэн ирж ажиллахыг дэмжих хөтөлбөрийг гадаад харилцааны болон залуучуудын асуудал эрхэлсэн төрийн захиргааны төв байгууллага хамтран хэрэгжүүлэх;


11.1.8.орон нутгийн захиалгат ажлын байранд ажиллахаар очсон залуучуудыг дэмжих;


11.1.9.ажил олоход хүндрэлтэй болон мэргэжлийн боловсрол, сургалтын байгууллагыг төгссөн төгсөгчдийг дадлагажуулан байнгын ажлын байраар хангасан ажил олгогчийг Хөдөлмөр эрхлэлтийг дэмжих сангаас дэмжих.” гэсэн саналыг дэмжье гэсэн санал хураалт явуулъя.

Зөвшөөрсөн

37


Татгалзсан


5


Бүгд

88,1 хувийн саналаар санал дэмжигдлээ.

18.Төслийн 11 дүгээр зүйлийн 11.2, 11.3 дахь хэсгийг доор дурдсанаар өөрчлөн найруулж, 11.1.10, 11.1.11, 11.1.12  дахь заалт, 11.2 дахь хэсэг болгох:


“11.1.10.хувийн хэвшлийн байгууллага /100 ба түүнээс дээш ажилтантай/ нийт ажилтнуудын 5 хувьтай тэнцэхүйц оюутны цагийн ажлын орон тоо гаргах;


11.1.11.энэ хуулийн 11.1.10-т заасан цагаар хөдөлмөр эрхлэх журмыг Засгийн газар батлан хэрэгжүүлнэ;


11.1.12.энэ хуулийн 6.1.2, 6.1.3, 8.1.3, 8.1.4-т заасан үйл ажиллагаанд хамрагдаж, төрийн албанд орох сонгон шалгаруулалтад тэнцсэн залуучуудыг төрийн албанд ажиллахад давуу тал болгон тооцох;

11.2.Энэ хуулийн 11.1.1, 11.1.2, 11.1.3, 11.1.4, 11.1.5, 11.1.6, 11.1.7, 11.1.8, 11.1.9-т заасан арга хэмжээг хөдөлмөрийн асуудал эрхэлсэн төрийн захиргааны төв байгууллага хэрэгжүүлнэ.” гэсэн саналыг дэмжье гэсэн санал хураалт явуулъя.

Зөвшөөрсөн

37


Татгалзсан


5


Бүгд



42

88,1 хувийн саналаар санал дэмжигдлээ.

19.Төслийн 12 дугаар зүйлийн 12.1.1 дэх заалтын “түрээслэх,” гэсний дараа “зорилтот бүлгийн залуучууд,” гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн

37


Татгалзсан


5


Бүгд



42

88,1 хувийн саналаар санал дэмжигдлээ.

20.Төслийн 12 дугаар зүйлийн 12.1.2 дахь заалтыг 20.5.5 дахь заалтад, 12.1.6 дахь заалтыг 20.5.4 дэх заалтад тус тус нэгтгэж, доор дурдсанаар өөрчлөн найруулах:


“20.5.4.залуучуудыг эрүүл мэндийн болон хууль зүйн тусламж үйлчилгээнд холбон зуучлах;


20.5.5.залуучуудад гэр бүлийн боловсрол олгох, залуу гэр бүл тулгамдсан бэрхшээлээ хамтран даван туулах, сэтгэл зүйн дэмжлэг үзүүлэх бүлгийн уулзалт, чөлөөт ярилцлага зохион байгуулах санал, санаачилгыг дэмжих;” гэсэн саналыг дэмжье гэсэн санал хураалт явуулъя.

Зөвшөөрсөн

34


Татгалзсан


8


Бүгд



42

81,0 хувийн саналаар санал дэмжигдлээ.

21.Төслийн доор дурдсан агуулгатай 12 дугаар зүйлийн 12.3.2 дахь заалтыг доор дурдсанаар өөрчлөн найруулж, мөн зүйлийн 12.3.6, 12.3.7, 12.3.8 дахь заалтыг тус тус хасах:


“12.3.2.залуучуудын авьяас чадвар, бие бялдар, сэтгэхүйг хөгжүүлэхэд шашин болон улс төрөөс ангид урлаг, соёл, спортын арга хэмжээнд залуучууд оролцох, эдгээр арга хэмжээг зохион байгуулсан хуулийн этгээдийг дэмжих;” гэсэн саналыг дэмжье гэсэн санал хураалт явуулъя.

Зөвшөөрсөн

34


Татгалзсан


8


Бүгд



42

81,0 хувийн саналаар санал дэмжигдлээ.

22.Төслийн 12 дугаар зүйлд доор дурдсан агуулгатай 12.4 дэх хэсэг нэмэх:

“12.4.Энэ хуулийн 12.3.1, 12.3.2, 12.3.3, 12.3.4, 12.3.5-д заасан үйл ажиллагааг бүх шатны Засаг дарга нар хэрэгжүүлнэ.” гэсэн саналыг дэмжье гэсэн санал хураалт явуулъя.

Зөвшөөрсөн

36


Татгалзсан


6


Бүгд



42

85,7 хувийн саналаар санал дэмжигдлээ.

23.Төслийн 14 дүгээр зүйлийн 14.1.1 дэх заалтыг 20.5.2 дахь заалтад нэгтгэж, доор дурдсанаар өөрчлөн найруулах:


“20.5.2.залуучуудын эрх ашгийг нь хөндсөн аливаа асуудлаар шийдвэр гаргах үйл ажиллагаанд бүх түвшинд оролцож, саналаа холбогдох төрийн байгууллагад хүргүүлэх боломжийг бүрдүүлэх, мэдээллээр хангах;” гэсэн саналыг дэмжье гэсэн санал хураалт явуулъя.

Зөвшөөрсөн

37


Татгалзсан


5


Бүгд



42

88,1 хувийн саналаар санал дэмжигдлээ.

24.Төслийн 16 дугаар зүйлийг 15 дугаар зүйлд нэгтгэж, гарчгийг “Сайн дурын ажилд оролцох оролцоог дэмжих” гэж, 15.1.3 дахь заалтын “хүнд нөхцөлд амьдарч байгаа” гэснийг “зорилтот бүлгийн” гэж өөрчилж, мөн заалтын “үе тэнгийнхэн болон” гэснийг хасаж, “16.1” дэх хэсгийн дугаарыг “15.2” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн

35


Татгалзсан


7


Бүгд



42

83,3 хувийн саналаар санал дэмжигдлээ.

25.Төслийн 15 дугаар зүйлд доор дурдсан агуулгатай 15.3 дахь хэсэг нэмэх:

“15.3.Энэ хуулийн 6.1.2, 6.1.3-т заасан сайн дурын ажилд оролцсон цагийг бүртгэж, баталгаажуулах журмыг хөдөлмөрийн асуудал эрхэлсэн төрийн захиргааны төв байгууллага баталж, залуучуудын асуудал эрхэлсэн төрийн захиргааны байгууллага хэрэгжүүлнэ.” гэсэн саналыг дэмжье гэсэн санал хураалт явуулъя.

Зөвшөөрсөн

37


Татгалзсан


5


Бүгд



42

88,1 хувийн саналаар санал дэмжигдлээ.

26.Төслийн 18 дугаар зүйлийн 18.1 дэх хэсгийн “залуучуудын хөгжлийг дэмжих талаар дараахь” гэснийг хасаж, “бүрэн эрхийг” гэснийг “дараахь чиг үүргийг” гэж өөрчлөх, 18.1.3 дахь заалтын “улсын” гэсний дараа “болон орон нутгийн” гэж нэмж, “батлуулах” гэснийг “өргөн мэдүүлэх” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн

36


Татгалзсан


6


Бүгд



42

85,7 хувийн саналаар санал дэмжигдлээ.

27.Төслийн доор дурдсан агуулгатай 19 дүгээр зүйлийн 19.1.3 дахь заалтыг хасаж, 19.1.5, 19.1.6 дахь заалтыг доор дурдсанаар өөрчлөн найруулах:


“19.1.5.залуучуудын сайн дурын ажлыг бүртгэх, үнэлэмжийг нэмэгдүүлэх, тухайн салбарт ажилласныг ажлын туршлагад тооцох тогтолцоог бий болгох;


19.1.6.оюутан, суралцагчдад цагийн ажил хийх тогтолцоог бий болгож, хэрэгжилтийг зохион байгуулах;” гэсэн саналыг дэмжье гэсэн санал хураалт явуулъя.

Зөвшөөрсөн

36


Татгалзсан


6


Бүгд



42

85,7 хувийн саналаар санал дэмжигдлээ.

28.Төслийн 20 дугаар зүйлийн 20.3 дахь хэсгийг доор дурдсанаар өөрчлөн найруулах:

“20.3.Залуучуудын асуудал эрхэлсэн төрийн захиргааны байгууллага нь орон нутагт залуучуудад зориулсан нэг цэгийн үйлчилгээ үзүүлэх залуучуудын хөгжлийн төвтэй байна.” гэсэн саналыг дэмжье гэсэн санал хураалт явуулъя.

Зөвшөөрсөн

34


Татгалзсан


8


Бүгд



42

81,0 хувийн саналаар санал дэмжигдлээ.

29.Төслийн 20 дугаар зүйлд доор дурдсан агуулгатай 20.5.7 дахь заалт нэмэх:


“20.5.7.залуучуудын гарааны бизнес эрхлэхийг дэмжих чиглэлээр орон нутгийн хөдөлмөр эрхлэлтийн асуудал эрхэлсэн төрийн байгууллагатай хамтран ажиллах.” гэсэн саналыг дэмжье гэсэн санал хураалт явуулъя.

Зөвшөөрсөн

36


Татгалзсан


6


Бүгд



42

85,7 хувийн саналаар санал дэмжигдлээ.

30.Төслийн 20 дугаар зүйлд доор дурдсан агуулгатай 20.6, 20.7, 20.8 дахь хэсэг тус тус нэмэх:

“20.6.Залуучуудын асуудал эрхэлсэн төрийн захиргааны байгууллага нь орон нутаг дахь залуучуудын хөгжлийн төвийг мэргэжил, арга зүйн удирдлагаар хангаж ажиллана.

20.7.Залуучуудын хөгжлийн төв нь залуучуудын хөгжлийн салбар зөвлөлийн ажлын алба байна.


20.8.Залуучуудын хөгжлийн төв нь улсын болон орон нутгийн төсвөөс санхүүжинэ.” гэсэн саналыг дэмжье гэсэн санал хураалт явуулъя.

Зөвшөөрсөн

36


Татгалзсан


6


Бүгд



42

85,7 хувийн саналаар санал дэмжигдлээ.

31.Төслийн 21 дүгээр 21.1.4 дэх заалтын “13-16 дугаар” гэснийг “11.1.8 дахь заалт, 13, 14, 15 дугаар” гэж өөрчилж, мөн зүйлд доор дурдсан агуулгатай 21.1.5 дахь заалт нэмэх:

“21.1.5.энэ хуулийн 9.5, 11.1.8, 20.8-д заасан арга хэмжээнд шаардагдах хөрөнгийг жил бүрийн орон нутгийн төсөвт тусгах.” гэсэн саналыг дэмжье гэсэн санал хураалт явуулъя.

Зөвшөөрсөн

35


Татгалзсан


7


Бүгд



42

83,3 хувийн саналаар санал дэмжигдлээ.

32.Төслийн 22 дугаар зүйлийн 22.4.3 дахь заалтын “байгууллага, ижил төстэй үйл ажиллагаа эрхэлж байгаа төрийн болон төрийн бус” гэснийг хасах гэсэн саналыг дэмжье гэсэн санал хураалт явуулъя.

Зөвшөөрсөн

36


Татгалзсан


6


Бүгд



42

85,7 хувийн саналаар санал дэмжигдлээ.

33.Төслийн “23 дугаар зүйл” гэснийг “24 дүгээр зүйл” гэж өөрчилж, 23.3 дахь хэсгийг доор дурдсанаар өөрчлөн найруулж, 24.3, 24.4 дэх хэсэг болгох:

“24.3.Энэ хуулийг зөрчсөн албан тушаалтны үйлдэл нь гэмт хэргийн шинжгүй бол Төрийн албаны тухай хуульд заасан хариуцлага хүлээлгэнэ.

24.4.Энэ хуулийг зөрчсөн хүн, хуулийн этгээдэд Эрүүгийн хууль, эсхүл Зөрчлийн тухай хуульд заасан хариуцлага хүлээлгэнэ.” гэсэн саналыг дэмжье гэсэн санал хураалт явуулъя.

Зөвшөөрсөн

37


Татгалзсан


5


Бүгд



42

88,1 хувийн саналаар санал дэмжигдлээ. 

34.Төсөлд доор дурдсан агуулгатай “ТАВДУГААР БҮЛЭГ” нэмэх:






“ТАВДУГААР БҮЛЭГ




ЗАЛУУЧУУДЫН ХӨГЖЛИЙГ ДЭМЖИХ САН

23 дугаар зүйл.Залуучуудын хөгжлийг дэмжих сан

23.1.Залуучуудын хөгжлийг дэмжих үйл ажиллагааг санхүүжүүлэх зорилгоор залуучуудын асуудал эрхэлсэн төрийн захиргааны төв байгууллага дэргэдээ Залуучуудын хөгжлийг дэмжих сан /цаашид “сан” гэх/ -тай байна.

23.2.Сангийн үйл ажиллагааны дүрмийг Засгийн газар батална.

23.3.Сангийн хөрөнгийн удирдлагыг залуучуудын асуудал эрхэлсэн төрийн захиргааны төв байгууллага хэрэгжүүлнэ.” гэсэн саналыг дэмжье гэсэн санал хураалт явуулъя.

Зөвшөөрсөн

35


Татгалзсан


7


Бүгд



42

83,3 хувийн саналаар санал дэмжигдлээ.

35.Төслийн 24 дүгээр зүйлийн 24.1 дэх хэсгийг доор дурдсанаар өөрчлөн найруулах:

 “24.1.Энэ хуулийг 2018 оны 01 дүгээр сарын 01-ний өдрөөс эхлэн дагаж мөрдөнө.” гэсэн саналыг дэмжье гэсэн санал хураалт явуулъя.

Зөвшөөрсөн

36


Татгалзсан


6


Бүгд



42

85,7 хувийн саналаар санал дэмжигдлээ.

ХАМТ ӨРГӨН МЭДҮҮЛСЭН ДЭЭД БОЛОВСРОЛЫН ТУХАЙ ХУУЛЬД НЭМЭЛТ ОРУУЛАХ ТУХАЙ ХУУЛИЙН ТӨСЛИЙН ТАЛААРХИ ЗАРЧМЫН

ЗӨРҮҮТЭЙ САНАЛЫН ТОМЬЁОЛОЛ

М.Энхболд: -1.Төслийн 1 дүгээр зүйлийг доор дурдсанаар өөрчлөн найруулах:

“1 дүгээр зүйл.Дээд боловсролын тухай хуулийн 12 дугаар зүйлд доор дурдсан агуулгатай 12.1.15 дахь заалт нэмсүгэй:

“12.1.15.дээд боловсролын болон мэргэжлийн боловсрол, сургалтын байгууллага нь суралцагчийн тухайн жилд төлөх эрүүл мэндийн даатгалын шимтгэлийг эрүүл мэндийн даатгалын санд төвлөрүүлэх ажлыг зохион байгуулна;” гэсэн саналыг дэмжье гэсэн санал хураалт явуулъя.

Зөвшөөрсөн

38


Татгалзсан


4


Бүгд



42

90,5 хувийн саналаар санал дэмжигдлээ.
ХАМТ ӨРГӨН МЭДҮҮЛСЭН ОЛОН НИЙТИЙН РАДИО, ТЕЛЕВИЗИЙН ТУХАЙ ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ ХУУЛИЙН ТӨСЛИЙН ТАЛААРХИ ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ

М.Энхболд: -1.Төслийн гарчгийн “НЭМЭЛТ” гэсний дараах “, ӨӨРЧЛӨЛТ” гэснийг хасаж, төслийн 1 дүгээр зүйлийг доор дурдсанаар өөрчлөн найруулах:

“1 дүгээр зүйл.Олон нийтийн радио, телевизийн тухай хуулийн 9 дүгээр зүйлд доор дурдсан агуулгатай 9.3 дахь хэсэг нэмсүгэй.

9.3.Энэ хуулийн 8.2.6-д заасан нэвтрүүлэг нь залуучуудын хөгжлийг дэмжсэн хөтөлбөрийн тусгайлан тогтоосон цагийн хуваарьтай байна.” гэсэн саналыг дэмжье гэсэн санал хураалт явуулъя.

Зөвшөөрсөн

37


Татгалзсан


5


Бүгд



42

88,1 хувийн саналаар санал дэмжигдлээ.

2.Төслийн 2 дугаар зүйлийг хасах гэсэн саналыг дэмжье гэсэн санал хураалт явуулъя.

Зөвшөөрсөн

37


Татгалзсан


5


Бүгд



42


88,1 хувийн саналаар санал дэмжигдлээ.
Хоёр. Нийгмийн бодлого, боловсрол, соёл, шинжлэх ухааны 

байнгын хорооны дэмжээгүй санал:

М.Энхболд: -1.Төслийн 9 дүгээр зүйлд доор дурдсан агуулгатай 9.8, 9.9 дэх хэсэг тус тус нэмэх: 

“9.8.Залуучуудын дунд биеийн тамир, спортыг хөгжүүлнэ.


9.9.Энэ хуулийн 9.9-т заасан үйл ажиллагааг спортын асуудал эрхэлсэн төрийн захиргааны төв байгууллага болон бүх шатны Засаг дарга нар хэрэгжүүлнэ.” гэсэн саналыг дэмжээгүй Байнгын хорооны саналыг дэмжье гэсэн санал хураалт явуулъя.

Зөвшөөрсөн

35


Татгалзсан


7


Бүгд



42

83,3 хувийн саналаар санал дэмжигдлээ.

Хуулийн төслийг эцсийн хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлэв.

Уг асуудлыг 19 цаг 34 минутад хэлэлцэж дуусав.

Найм. Баяжуулсан хүнсний тухай хуулийн төсөл /төслийн үзэл баримтлалыг хэлэлцэх эсэх/ 

Хэлэлцэж буй асуудалтай холбогдуулан Хүнс, хөдөө аж ахуй, хөнгөн үйлдвэрийн яамны Хүнсний үйлдвэрийн бодлогын хэрэгжилтийг зохицуулах газрын дарга Т.Гантогтох, мөн яамны Худалдаа, нийтийн хоол, үйлчилгээний зохицуулалтын хэлтсийн дарга О.Онон, Мэргэжлийн хяналтын ерөнхий газрын Худалдаа, үйлдвэрлэл, үйлчилгээний хяналтын хэлтсийн дарга Б.Болорчимэг, Эрүүл мэндийн яамны Нийгмийн эрүүл мэндийн газрын мэргэжилтэн Б.Бямбатогтох, Нийгмийн эрүүл мэндийн хүрээлэнгийн Хоол судлалын төвийн эрдэм шинжилгээний ажилтан Н.Болормаа нар оролцов.

Хуралдаанд Байгаль орчин, хүнс, хөдөө аж ахуйн байнгын хорооны ажлын албаны ахлах зөвлөх Б.Пүрэвдагва, зөвлөх Б.Мөнхцэцэг, референт Ц.Рэнцэнтогтох нар байлцав.

Хууль санаачлагчийн илтгэлийг Улсын Их Хурлын гишүүн А.Ундраа, төслийн үзэл баримтлалыг хэлэлцэх эсэх талаар Байгаль орчин, хүнс, хөдөө аж ахуйн байнгын хорооноос гаргасан санал, дүгнэлтийг Улсын Их Хурлын гишүүн Г.Мөнхцэцэг нар танилцуулав.

Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт болон санал гараагүй болно.

М.Энхболд: -Байнгын хорооны саналаар Баяжуулсан хүнсний тухай хуулийн төслийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн

36

Татгалзсан


6


Бүгд



42

85,7 хувийн саналаар Байнгын хорооны санал дэмжигдлээ.

Хуулийн төслийн үзэл баримтлалыг дэмжиж хэлэлцэх нь зүйтэй гэж үзсэн тул төслийг анхны хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүлэв.

Уг асуудлыг 19 цаг 44 минутад хэлэлцэж дуусав.

“Эрдэнэт үйлдвэрийн хаалт, хотын хөгжлийн сан байгуулах талаар Засгийн газарт чиглэл өгөх тухай” Улсын Их Хурлын тогтоолын төслийн үзэл баримтлалыг хэлэлцэх эсэх асуудлыг хууль санаачлагч байхгүй учраас хойшлуулав.

Батлагдсан хууль тогтоомжийн эцсийн найруулгыг сонсов.

Улсын Их Хурлын дарга М.Энхболд Хууль тогтоомжийн тухай хуульд нэмэлт, өөрчлөлт оруулах тухай, Монгол Улсын Их Хурлын тухай хуульд өөрчлөлт оруулах тухай, Монгол Улсын Их Хурлын чуулганы хуралдааны дэгийн тухай хуульд өөрчлөлт оруулах тухай, Монгол Улсын Үндсэн хуульд нэмэлт, өөрчлөлт оруулах журмын тухай хуульд өөрчлөлт оруулах тухай, Олон улсын гэрээний тухай хуульд өөрчлөлт оруулах тухай хуулиудын эцсийн найруулгыг танилцуулав.

Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно. Улсын Их Хурлын гишүүд дээрх хуулиудын эцсийн найруулгыг сонслоо /19:44 цагт/.

Бусад: Улсын Их Хурлын гишүүн Я.Санжмятавын урилгаар Завхан аймгийн Эрдэнэхайрхан сумын иргэдийн төлөөлөл, Улсын Их Хурлын гишүүн Н.Учралын урилгаар Сонгинохайрхан дүүргийн 23 дугаар хорооны иргэдийн төлөөлөл, Улсын Их Хурлын гишүүн Д.Оюунхоролын урилгаар Олон улсын сувилагчийн өдрийг тохиолдуулан залуу сувилагчдын төлөөлөл, Улсын Их Хурлын гишүүн Л.Энхболд, Н.Амарзаяа нарын урилгаар Өмнөговь аймгийн Манлай, Мандал-Овоо сумдын иргэдийн Төлөөлөгчдийн Хурлын төлөөлөгчид, Улсын Их Хурлын гишүүн Т.Аюурсайханы урилгаар Налайх дүүргийн иргэдийн төлөөлөл, Улсын Их Хурлын гишүүн Д.Оюунхоролын урилгаар Баянзүрх дүүргийн 199 дүгээр цэцэрлэгийн багш, ажилтнууд Улсын Их Хурлын чуулганы үйл ажиллагаа болон Төрийн ордонтой танилцав.

Чуулганы нэгдсэн хуралдааны зохион байгуулалтыг Улсын Их Хурлын Тамгын газрын Хуралдаан зохион байгуулах хэлтсийн дарга Н.Цогтсайхан, мөн хэлтсийн шинжээч Б.Баярсайхан, Р.Дэлгэрмаа нар хариуцан ажиллав.


Өнөөдрийн чуулганы нэгдсэн хуралдаан 6 цаг 39 минут үргэлжилж, 76 гишүүнээс 44 гишүүн ирж, 57.9 хувийн ирцтэйгээр 19 цаг 46 минутад өндөрлөв.

Тэмдэглэлтэй танилцсан:


ТАМГЫН ГАЗРЫН ЕРӨНХИЙ НАРИЙН БИЧГИЙН ДАРГА






Ц.ЦОЛМОН

Тэмдэглэл хөтөлсөн:


ПРОТОКОЛЫН АЛБАНЫ
ШИНЖЭЭЧ











Б.БАТГЭРЭЛ
 УЛСЫН ИХ ХУРЛЫН 2017 ОНЫ ХАВРЫН ЭЭЛЖИТ ЧУУЛГАНЫ 

5 ДУГААР САРЫН 12-НЫ ӨДРИЙН НЭГДСЭН ХУРАЛДААНЫ 

ДЭЛГЭРЭНГҮЙ ТЭМДЭГЛЭЛ


М.Энхболд: - Улсын Их Хурлын гишүүдийн өглөөний амгаланг айлтгая. Гишүүдийн ирц 52.9 хувьд хүрсэн байна. 2017 оны хаврын ээлжит чуулганы 5 сарын 12-ны өдрийн нэгдсэн хуралдааны ажиллагаа нээснийг мэдэгдье. 

Өнөөдрийн чуулганы нэгдсэн хуралдаанаар хэлэлцэх асуудлыг саналыг та бүхэнд танилцуулъя. 

Нэгдүгээрт.“Хөгжлийн бэрхшээлтэй хүний эрхийн тухай хуулийг хэрэгжүүлэх зарим арга хэмжээний тухай” Улсын Их Хурлын тогтоолын төсөл.

Хоёрдугаарт.Хог хаягдлын тухай хуулийн шинэчилсэн найруулгын төсөл болон хамт өргөн мэдүүлсэн бусад хууль.

Гуравдугаарт.Нялх балчир хүүхдийн хүнсний тухай хуулийн шинэчилсэн найруулгын төсөл болон хамт өргөн мэдүүлсэн хууль. 

Дөрөвдүгээрт.Хууль тогтоомжийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хууль.

Тавдугаарт.Эрүүгийн хэрэг хянан шийдвэрлэх тухай хуулийн шинэчилсэн найруулгын төсөл болон хамт өргөн мэдүүлсэн хууль. 

Зургадугаарт.Зөрчил шалган шийдвэрлэх тухай хуулийн төсөл болон хамт өргөн мэдүүлсэн бусад хууль.

Долдугаарт.Залуучуудын хөгжлийг дэмжих тухай хуулийн төсөл болон хамт өргөн мэдүүлсэн бусад хууль.

Наймдугаарт.Баяжуулсан хүнсний тухай хуулийн төсөл.

Есдүгээрт:“Эрдэнэт үйлдвэрийн хаалт, хотын хөгжлийн сан байгуулах тухай” Улсын Их Хурлын тогтоолын төсөл гэсэн ийм асуудлуудыг хэлэлцэхээр гишүүд танилцуулж байна. 

Хэлэлцэх асуудал дээр саналтай гишүүн байна уу? Микрофоноо даръя. О.Баасанхүү гишүүн үг авч байгаа юу? О.Баасанхүү гишүүнээр тасаллаа. 


-Х.Нямбаатар гишүүн хэлэлцэх асуудалтай холбогдуулж үг хэлье. 

Х.Нямбаатар: - Эрүүгийн хэрэг хянан шийдвэрлэх хууль хэлэлцэх асуудалд орсон уу, би сая анзаарсангүй.

М.Энхболд: - 5 дугаарт орсон. 

Х.Нямбаатар: - Зөрчил шалган шийдвэрлэх нь?

М.Энхболд: - Орсон. 

Х.Нямбаатар: - Баярлалаа. 

М.Энхболд: - Би ер нь өглөө танд өрөөнд чинь хэлэлцэх асуудлаа хүргүүлж байдаг юм уу? О.Баасанхүү гишүүн үгээ хэлье. 

О.Баасанхүү: - Баярлалаа. Энэ өчигдөр Эрүүгийн хууль баталсан. Тийм учраас бас энэ хуралдааны төгсгөлөөр ч юм уу бас магадгүй Эрүүгийн хуулийг ёсчилж унших байх. Би өчигдөр уг нь хэвлэлийн хурал хийгээд энэ тэр гээд Ц.Нямдорж гишүүнтэй хүртэл яриад бас энэ тагнуулын байгууллагад хуучин ажиллаж байсан ахмад туршлагатай генерал, хурандаа нартай бас яриад энэ хуульд байгаа 19 дүгээр зүйл нь ерөөсөө болохгүй байна. Редакцаар өөрчлөөд гэдэг зарчмын санал тавиад байгаа юм. Уг нь. 

Яагаад гэхээр эсхүл 19.1 дээр эх орноосоо урвах гэж үг байгаа. Гэхдээ зөвхөн дайны үед дайсны талд орохыг л эх орноосоо урвах гээд 19.2 нь тагнуул хийх, 19.3 нь төрийн нууц мэдээ тараах гэдэг юм уу иймэрхүү зүйл хэлж байгаа. 

Тэгэхээр тэд нар нь бол эх орноосоо урвах гэдэг утгаар биш зөвхөн үйлдлээр явж байгаа байхгүй юу. Жишээлбэл энхийн цагт цэргийн нууц мэдээ өгөх, дайны цагт цэргийн нууц мэдэх өгөх аль аль нь тэгээд эрх орноосоо урвах мөн.

Тэгээд үүнийг хэлсний төлөө яг ний нуугүй хэлэхэд өнөөдөр ингээд Facebook, twitter танай дэд сайд чинь ингээд цуурдаг барьдаг юмаа уншдаггүй ч гэх шиг гээд. Энэ та намын дарга хүн байна бас энэ намын сахилга бат энэ тэр. Ялангуяа төрийн сайд хийж байгаа хүн бол юманд жаахан тийм ултай суурьтай тодорхой хэмжээгээр бас тэр мэдээлэл эд нараа бас үзэж харж ярих ийм чиглэл өгч болох уу? 

Энэ 65-лаа ирээд энд балбаад байхаар сүүлдээ гадна байгаа хэн ч гэсэн яаж ч болно гэсэн маягтай ингээд тал талаас нэр төрд халдах, доромжлох, гутаах юм яваад байна. Тэгэхээр зүгээр жишээлбэл хэвлэл мэдээллээр Ардчилсан намыг манай намыг доромжилж байгаад дэд сайдын шагнал авсан байхыг үгүйсгэхгүй. 

Гэхдээ тэр ажлаа хойш нь тавиад төрийн ажил руу орооч гэдэг чиглэл өгөхгүй болохоор энэ бол ер нь их ноцтой байна. Би бас энэ ахмад бас энэ төр засагт ажилласан олон хүмүүсээс асуусан. 7 сарын 01-нээс хэрэгжээд л эхлэх юм бол 79-ээр зүйлчлэгдсэн бүх хүмүүс суллагдана. Хэдэн хүн байдаг юм би бол бас хэлэхэд хэцүү байна. 

Яагаад гэхээр 79 дээр бол энэ бол тодорхой заасан байгаа. Эх орноосоо урвах гээд тавьсан байгаа. Тэгэхээр 19.1 дээр байгаа заалтаараа тэр хүчингүй болж байгаа юм. Яагаад гэхээр дайны үед хийгээгүй гээд. Тэр тагнуул эд нар чинь процессын хувьд бол өөр болоод явдаг юм. Тэр төрийн нууц мэдээ тараах гээд. Нууц гэдэг чинь заавал эх орноосоо урвахгүй ч байж болно, урвах ч болно.

Жишээлбэл юу гэдэг юм байгууллага дээр байсан нууц болон онц нууц гээд тамга дарсан зүйлийг урвах зорилгогүйгээр олон нийтэд ил зарлаад унших юм бол яах уу? Одоо Ц.Элбэгдорж Ерөнхийлөгч тэгээд хэлээд л явсан. Тэр чинь эх орноосоо урвах зорилго агуулаагүй. Мэдээ хадгалагдсан мэдээллийг ил болгосон. 


Гэтэл зорилгоороо бүр Монгол Улсын үндэсний аюулгүй байдал энэ тэр юманд халдах зорилгоор ингээд явах юм бол энэ бол их ноцтой болоод явна. Тэгэхээр процесс нь өөрөө ийм байхад энэ гаднын гар хөл болдог юм уу яадаг юм. Ерөөсөө ямар нэгэн утгаар иймэрхүү юм яваад. 

Тэгээд хэвлэл мэдээллээр энэ төрд халдаад энэ асуудлуудыг бас зогсоож өгөөч. Яагаад гэхээр асуудлыг гол нь би ажил л яриад байгаа. Хүн яриагүй. Энэ байгаа 19-ийг та нар хараач. Үүн дээрээ засахгүй бол би албан ёсоор энэ урвагчдыг зарлана шүү. Энэ тэртээ тэргүй хууль  нь байхгүй юм чинь одоо ярихаас өөр аргагүй боллоо гэж хэлмээр байна. Баярлалаа. 

М.Энхболд: - 2 гишүүн хэлэлцэх асуудалтай холбогдуулж санал хэллээ. Ер нь 2 дахь удаагаа О.Баасанхүү гишүүн тэр Эрүүгийн хуультай холбогдсон тэр асуудлаар ярилаа. Өчигдөр бас нэг ярьсан. Эцсийн найруулгаас өмнө Хууль зүйн байнгын хороо тэр юмнуудыг нь бас яг үнэн зөвөөр нь тогтоогоод олон түмэнд зөв ойлголт өгөх, тэр аль зүйл заалт нь аль дээрээ ороод тэр хариуцлага юм нь байгаа үгүй эсэх талаар ойлголтыг нь зүгээр нэг өгөх зөв байх. Эцсийн найруулга сонсохоос өмнө. Үүн дээр анхаарах нь зөв.

Тэр бусад гишүүдийн сайд нарын ярьж хөөрч байгаа юмыг бол би түүнийг амыг нь барьж зохицуулах боломж байхгүй. Манай нам тэгж намын дарга нь бүгдийг зохицуулж байдаг тийм юм байхгүй. 

Ярьсан гишүүд сайд нар хариуцлага юмаа өөрсдөө хүлээнэ. Б.Жавхлан гишүүн үг хэлэх үү? Б.Жавхлан гишүүн хэлэлцэх асуудалтай холбогдуулж үг хэлнэ. 

Б.Жавхлан: - Баярлалаа. Бүгдэд нь өглөөний мэнд. Хэлэлцэх асуудлуудыг анхаарал тавьж сонслоо. Тэгээд даргаа юу Үндэсний төлбөрийн системийн хууль хэлэлцэгдэх гээд хүлээгдээд байгаа. Өнөөдөр уг нь байна гэж байсан яасан юм бол? Өнөөдөр оруулж болохгүй. Оруулах боломж байна уу? 

М.Энхболд: - Эцсийн хэлэлцүүлэг Үндэсний төлбөрийн системийн тухай хуулийн төсөл, энэ хуулийг дагаж мөрдөх журам гэсэн 2 асуудал байгаа. Гэхдээ өнөөдөр яг хариуцсан сайд нь байхгүй байна. Тэгээд яах юм бэ оруулна гэвэл яах вэ хамгийн сүүлд нь оруулаад явж байж болно. Гэхдээ сайд нь байхгүй тэгээд энэ чинь би нөгөө анхны хэлэлцүүлэг нэлээн асуудалтай болсон Б.Жавхлан гишүүн өөрөө мэдэж байгаа тийм ээ? 

Тэгээд энэ юмнууд нь Байнгын хороон дээрээ эцсийн хэлэлцүүлэгт бэлтгэгдэхдээ цэгцэрсэн үү, яасан бэ? Тэгээд үүнийг хэлэлцээд тэгээд сайд нь байхгүй тэгээд эцсийн хэлэлцүүлэг дээр унагаавал бүр их юу юм болно. Тэгэхээр би бол үүнийг нэлээн сайн нэгдсэн ойлголтод хүрч байж эцэслэн батлах нь зөв байх гэж бодох юм. Дэд сайд ч яах вэ байх нь ч байгаа байх. 

Ингээд хэлэлцэх асуудал дээр гишүүдийн саналыг сонслоо. Засгийн газрын Хэрэг эрхлэх газраас нэг бичиг ирсэн. Өнөөдөр энэ Засгийн газрын мэдээллийн цагийн мэдээллийг хийх бас жаахан боломж муу боллоо, гадаад арга хэмжээтэй учраас Ерөнхий сайд, сайд нар гадаадад томилолттой байгаа учраас ийм боломжгүй байна гэсэн 5 сарын 10-ны өдрийн 787 тоот бичиг ирсэн.

Тийм учраас үдээс хойш бол шууд чуулганыхаа асуудлыг хэлэлцээд үргэлжлээд ингээд явна. Хэлэлцэх асуудал шийдэгдлээ. 

“Хөгжийн бэрхшээлтэй хүний эрхийн тухай хуулийг хэрэгжүүлэх арга хэмжээний тухай” Улсын Их Хурлын тогтоолын төслийн үзэл баримтлалыг хэлэлцэх асуудалдаа оръё. Хууль санаачлагчийн илтгэлийн Улсын Их Хурлын гишүүн Ц.Цогзолмаа танилцуулна. Ц.Цогзолмаа гишүүнийг индэрт урьж байна. 

Ц.Цогзолмаа: - Улсын Их Хурлын дарга, эрхэм гишүүд ээ, 

Монгол Улсын Их Хурлын Нийгмийн бодлого, боловсрол соёл шинжлэх ухааны байнгын хорооны даргын 2016 оны 9 дүгээр сарын 10-ны өдрийн тогтоолоор Улсын Их Хурлын гишүүн М.Билэгт, О.Баасанхүү, Б.Саранчимэг, Н.Учрал нарын нэр бүхий гишүүд тус Байнгын хорооны ажлын алба, Боловсрол, соёл, шинжлэх ухаан, спортын яам, Хөдөлмөр, нийгмийн хамгааллын яамны холбогдох албаны хүмүүс хөгжлийн бэрхшээлтэй иргэдийн чиглэлээр үйл ажиллагаа явуулдаг төрийн бус байгууллага, Хөгжлийн бэрхшээлтэй иргэдийн төлөөлөл бүхий өргөн бүрэлдэхүүнтэй 3 дэд ажлын хэсэг байгуулагдаж миний бие ажлын хэсгийн ахлагчаар ажиллаж ерөнхий боловсролын тусгай хэрэгцээтэй 25, 29, 55, 63, 70, 116 дугаар сургууль, мөн 186 дугаар цэцэрлэгүүдийн үйл ажиллагаатай ажлын хэсгийн гишүүд газар дээр нь очиж танилцаж ажилласан байгаа билээ. 

Монгол Улсад өнөөдрийн байдлаар 101730 хөгжлийн бэрхшээлтэй иргэд байгаагийн 10 гаруй хувийг хүүхдүүд эзэлж байгаа бөгөөд ерөнхий боловсролын дээрхи тусгай сургуулиудад 1658 хүүхэд, сургуулийн өмнөх боловсролын байгууллага буюу цэцэрлэгт 402 хүүхэд тус тус суралцаж хүмүүжиж байна. 

2016 оны 2 дугаар сарын 05-ны өдөр баталсан Хөгжлийн бэрхшээлтэй хүний эрхийн тухай хуулийн хэрэгжилтийн байдалтай газар дээр нь танилцахад зарим талаараа хангалтгүй байгаа байдал ажиглагдсан бөгөөд өнөөдөр ч энэ асуудал нийгмийн анхаарлын төвд байсаар байгааг та бүхэн мэдэж байгаа.

Мөн хүүхдийн хөгжлийн бэрхшээлийг эрт илрүүлэх, оношлох, үнэлэх асуудлыг хуульчилсан ч гэсэн бодит байдал дээр хэрэгжилт маань хангалтгүй, эдгээр хүүхдүүдийн сургалт эмчилгээ тоног төхөөрөмж эмийн зардал тусгай хэрэгцээт сургууль цэцэрлэгт багшлах боловсон хүчин, санхүүжилт хүрэлцээгүй байгаагаас тусгай сургуулиуд өөрсдийн нөөц бололцоондоо тулгуурлан ажилладаг бөгөөд энэ нь нэлээд учир дутагдалтай хүндрэлтэй байгаад бид анхаарлаа цаашид хандуулах зайлшгүй шаардлагатай байна. 

Хөгжлийн бэрхшээлтэй хүн хүүхэд амьдарч байгаа гэр бүлийн амьдрал өнөөдөр маш хүнд байгааг эцэг эхчүүд бид нартай тэр үеэр уулзахад маш олон удаагийн давтамжтайгаар хэлж, учирлаж тайлбарлаж байсан.

Учиг нь хөгжлийн бэрхшээлтэй хүүхдээ харж байгаа эцэг эхийн аль нэг нь хүүхдээ асарч хараад ажил хөдөлмөр эрхлэх ямар ч боломжгүй байдаг бөгөөд тухайн хүүхдийн эм эмчилгээ сувилгаанд нэлээд их хэмжээний мөнгө санхүүгийн эх үүсвэр шаардлагатай болдог нь тэр айлыг санхүүгийн хүндрэлтэй байдалд оруулдаг байна. 

Хөгжлийн бэрхшээлтэй хүүхдийн тусгай хэрэгцээт сургууль, цэцэрлэгүүдийн багш нарын бэлтгэх цалин урамшууллыг нэмэгдүүлэх, хүүхдээ асарч байгаа эцэг, эхчүүдийн асаргааны зардал, хөгжлийн бэрхшээлтэй хүүхдийн тэтгэмжийг үе шаттайгаар тодорхой түвшинд нэмэгдүүлэх хүний нөөцийн бодлого бэлтгэх сургалтын орчин дэд бүтэц хөрөнгө оруулалт санхүүгийн хүрээнд шийдвэрлэвэл зохих олон тулгамдсан асуудлууд байгаа юм.

 Иймд дээрхи дурдсан асуудлыг шийдвэрлэх, хуулийн хэрэгжилтийг хангах зорилгоор “Хөгжлийн бэрхшээлтэй хүний эрхийн тухай хуулийг хэрэгжүүлэх зарим арга хэмжээний тухай” Улсын Их Хурлын тогтоолын төслийг боловсрууллаа. 

Уг тогтоолын төсөл батлагдсанаар нийгэмд ямар нэгэн сөрөг үр дагавар гарахгүй бөгөөд Хөгжлийн бэрхшээлтэй хүний эрхийн тухай хуулийн хэрэгжилт хангагдахад маш бодитой дэмжлэг болох юм. 


Та бүхэнд бидний санаачлан боловсруулж Улсын Их Хуралд өнөөдөр өргөн мэдүүлж байгаа тогтоолын төслийг дэмжиж өгөхийг хүсье. Анхаарал хандуулсанд баярлалаа. 

М.Энхболд: -Ц.Цогзолмаа гишүүнд баярлалаа. Тогтоолын төслийн үзэл баримтлалын талаар Нийгмийн бодлого, боловсрол, соёл, шинжлэх ухааны байнгын хороо санал, дүгнэлт гаргасан. Санал, дүгнэлтийг Улсын Их Хурлын гишүүн М.Билэгт танилцуулна.  М.Билэгт гишүүнийг индэрт урьж байна. 

М.Билэгт: - Улсын Их Хурлын дарга, эрхэм гишүүд ээ,

Улсын Их Хурлын гишүүн Ц.Цогзолмаа нарын 7 гишүүнээс Улсын Их Хуралд 2017 оны дүгээр сарын 06-ны өдөр өргөн мэдүүлсэн “Хөгжлийн бэрхшээлтэй хүний эрхийн тухай хуулийг хэрэгжүүлэх зарим арга хэмжээний тухай” Улсын Их Хурлын тогтоолын төслийн үзэл баримтлалыг хэлэлцэх эсэх асуудлыг тус Байнгын хороо 2017 оны 4 дүгээр сарын 26-ны өдрийн хуралдаанаараа хэлэлцлээ. 

Тогтоолын төсөлд хөгжлийн бэрхшээлтэй хүний эрхийн тухай болон нийгмийн халамжийн тухай хуулийн хэрэгжилтийг хангах хүрээнд хүүхэд хөгжил хамгааллын үндэсний хөтөлбөр 2017-2022-ыг боловсруулан батлуулах, хөгжлийн бэрхшээлтэй хүүхдийн сурч боловсрох боломж орчин нөхцөлийг боловсронгуй болгох, шаардлагатай тоног төхөөрөмжөөр хангах, багшлах боловсон хүчнийг бэлтгэх ажлыг төрийн бодлогоор дэмжих хөгжлийн бэрхшээлтэй хүүхдийг асран хамгаалж байгаа асран хамгаалагчийн асаргааны тэтгэмжийг нэмэгдүүлэх зэрэг асуудлыг Засгийн газарт даалгахаар тусгасан байна. 

Уг төслийн үзэл баримтлалыг хэлэлцэх үеэр Улсын Их Хурлын гишүүн Ё.Баатарбилэг, Г.Мөнхцэцэг, Ө.Энхтүвшин нар хөгжлийн бэрхшээлтэй иргэдийг нийт статистик тоо баримт болон төсвийн тооцоо судалгааг нарийвчлан хийсэн эсэх тусгай хэрэгцээт сургууль цэцэрлэгийн харьяалал оновчтой эсэх, хөгжлийн бэрхшээлтэй иргэдийн нийгэм соёлын оролцоог сайжруулах, тусгай хэрэгцээт сургуулийн хүрэлцээ, багшлах боловсон хүчнийг бэлтгэх талаар холбогдох яамны баримталж байгаа бодлогын талаар асуулт асууж, хариулт авсан. 

Улсын Их Хурлын гишүүн Ё.Баатарбилэг төрийн болон хувийн өмчийн сургуульд хөгжлийн бэрхшээлтэй хүүхдийг тэгш хамруулан сургах болон хөгжлийн бэрхшээлтэй хүүхдийг сургаж байгаа хувийн өмчийн сургууль, цэцэрлэгт дэмжлэг үзүүлэх эрх зүйн орчин бий болгох. 

Улсын Их Хурлын гишүүн М.Оюунчимэг одоо хэрэгжиж байгаа хуулийг хэрэгжүүлэхэд онцгой анхаарч хариуцлагын тогтолцоог тодорхой болгох нь зүйтэй гэсэн саналуудыг тус тус гаргасан болно. 

Байнгын хорооны хуралдаанд оролцсон гишүүдийн олонхийн саналаар тогтоолын төслийн үзэл баримтлалыг Улсын Их Хурлын чуулганы нэгдсэн хуралдаанаар хэлэлцүүлэх нь зүйтэй гэж үзлээ. 

Улсын Их Хурлын эрхэм гишүүд ээ,

“Хөгжлийн бэрхшээлтэй хүний эрхийн тухай хуулийг хэрэгжүүлэх зарим арга хэмжээний тухай” Улсын Их Хурлын тогтоолын төслийн үзэл баримтлалын хэлэлцэх эсэх талаархи Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа. 

М.Энхболд: - М.Билэгт гишүүнд баярлалаа. Хууль санаачлагчийн илтгэл болон Байнгын хорооны дүгнэлтээс асуулттай гишүүн байна уу? Н.Амарзаяа гишүүнээр тасаллаа. О.Баасанхүү гишүүн асуултаа асууя.

О.Баасанхүү: - Би асуухгүй, үг хэлье гэж бодоод байгаа юм бас. Яагаад гэхээр үүнийг бас төслийг санаачилсан гишүүний нэг учраас. Та бүгд зүгээр ингээд хар даа. Сая тэр танилцуулга дээр байна. Хөгжлийн бэрхшээлтэй 100000 гаруй хүн байна гэж. 

Бид чинь 21 аймагтай. Нэг аймагт 100000 гаруй хүн байдаг. Тэгэхээр бүхэл бүтэн нэг аймгийн бүх хүнтэй тэнцэх хүн өнөөдөр яг ингээд Монгол Улсын төр засгаас анхаарал халамж хууль эрх зүйн хамгаалалт хүсээд байна. 

Тэгэхээр үүнийг бид нар өнөөдөр бас их бодитой анхаарч үзмээр байна. Ялангуяа үнэнийг хэлэхэд саажилттай хүүхдүүд гэж яриад байдаг. Энэ саажилттай хүүхдүүдийн чинь бараг 30, 40 хувь бараг эмчийн буруугаас болоод байгаа. Бараг 50 хувь ч гэж хэлж болохоор. 

Яагаад вэ гэхээр төрөх үед нь бүтэлт өгдөг. Төрөх үедээ төрөхийн эмчийн алдаа гаргадаг. Төрснөөсөө болоод янз бүрийн байдалтай асуудал үүсдэг. Дээрээс сонсголын бэрхшээлтэй хүүхдүүд гээд аваад үзэхээр сонсголын бэрхшээлтэй хүүхдүүд гээд аваад үзэхээр сонсголын бэрхшээлтэй би хүүхдүүдтэй уулзаад ярьж байхад надад хэлж байсан. 

Бид хөгжлийн бэрхшээлтэй биш. Харин та хөгжлийн бэрхшээлтэй юу? Яагаад гэвэл та дохионы хэлээр ярьж чадахгүй. Бид бэрхшээлтэй хөгжилгүй хүн юм бол бид харин бүр та нараас илүү сонсголын бэрхшээлийн чинь тэр хэлээр ярьж байна гэж.

Тэгэхээр цаашдаа энэ хөгжлийн бэрхшээл гэдэг үгийг ч гэсэн бид нар бас солимоор юм байна. Өөрсдөө энэ үгэнд бол эмзэглэдэг юм байна лээ. Тахир дутуу гэдэг үгийг солиод хөгжилгүй болгоод явсан. Гэтэл тэд нарыг хөгжилгүй гээд байгаа юм бид нарын хувьд магадгүй бид нар тэдний нүдээр хөгжилгүй харагдаад байна гэж би хэлэх гээд байгаа юм. 

Тийм учраас энэ төсөл дээр гишүүд их анхааралтай бас хандаж хариуцлагатай шийдээсэй гэж хүсэж байна. Ялангуяа өнөөдөр манайд өнөөдөр бэлтгэгдсэн багш нар алга. Бэлтгэгдсэн гэдэг нь би юу гэж байгаа гэвэл жишээлбэл саажилттай хүүхдийн хувьд бол хөдөлгөөн заслын төв бүх аймагт баймаар байна. Бүх аймагт. Манайд нэг ч байхгүй. 

Орхон аймагт гэхэд өнөөдөр хөдөлгөөн заслын байхгүйгээс болоод хүүхдүүд нь булчингийн чангаралтай, хөл гар нь хатангиршсан болоод байна. Энэ бол үнэхээр аймшигтай л даа. Байнгын хөдөлгөөнтэй байвал цоо эрүүл болохгүй ч гэсэн ямар ч байсан хөл гараа чирээд ч гэсэн амьдраад өөрийгөө аваад явдаг тийм бас туршлага байдаг юм байна. 

Түүнээсээ болоод өнөөдөр хэвтэрт байгаа хүүхдүүд маань өнөөдөр 5, 6 удаа хөл гар нь хугарч байна. Яагаад хугарч байгаа вэ гэхээр кальцийн дутагдалд ороод. Бидний нэг хуруу хугарахад яаж өвддөг билээ. Тэдний хөл гар нь хугарахад ийм болох вэ.

Тэгэхээр ийм учраас энэ бүгдийг ингээд бөөнд нь аваад нэг юм хиймээргүй байна. Бас үүнийг тус тусаар нь авч хэрэгжүүлмээр байна. Сонсголын бэрхшээл гэж юу юм. Сэтгэцийн өөрчлөлт гэж юу юм. Дээрээс нь саажилттай хүүхэд гэж юу юм гээд. Саажилттай хүүхдүүдийн 100 хувь оюун санааны эв эрүүл шүү дээ. Зөвхөн хөдөлгөөний асуудлаасаа болоод өнөөдөр юу ч хийж чадахгүй ийм хүнд хэцүү амьдралыг туулдаг.

Бидний хэнд ч ийм амьдрал тохиолдохыг үгүйсгэхгүй. Тийм учраас яг өөрсдийнхөө үр хүүхэд шиг, өөрсдийнхөө тэр ах дүү хамаатан садан шиг хайрлаж хүндэлж юу гэдэг юм энэ дээр өгөөмөр хандаасай гэж би хүсэж байна. 

Тэр утгаараа бас үүнийг 100000 хүний эцэг эхүүд хамаатан садангууд гээд бодохоор 500000 бараг 1 сая шахуу хүн өнөөдөр үүн дээр анхаарал тавиад бидний шийдвэрийг харж байгаа шүү. 

Тийм учраас үүн дээр маш юу гэдэг ухаалаг шийдвэр гаргаасай гэж би хүсэж байна. Баярлалаа.

М.Энхболд: - О.Баасанхүү гишүүн үг хэллээ. Г.Тэмүүлэн гишүүн асуултаа асууя.

Г.Тэмүүлэн: -Баярлалаа. Хөгжлийн бэрхшээлтэй иргэдийн эрх ашгийг хамгаалах төр засгийн бодлого, шийдвэрийг бол хандуулах бол энэ бол зарчмын бол асуудал байгаа. Өнөөдөр бол хүн бүр тэгш эрхээр бол хангагдах эрхтэй. 

Тэгэхээр бид нар ер нь зүгээр энэ үүднээсээ хөгжлийн бэрхшээлтэй иргэдийн асуудлыг бол төр засгийн түвшинд бодлогын түвшинд бол дэмжих бол зайлшгүй шаардлагатай байгаад байгаа. Монгол хүн бүр бол өнөөдөр ажлын байраар хангагдах чанартай боловсрол эзэмших бол эрхтэй байгаад байгаа. 

Гэтэл зүгээр би өнөөдөр авсан энэ судалгаагаар аваад үзэхэд бол улсын хэмжээнд бол нийт Монгол Улсад маань байгаа нийт хөгжлийн бэрхшээлтэй хүүхдүүдийн маань тал орчим хувь нь бол суралцах боломжоор хангагдаж байна. Нөхөн сэргээх төвийн эмчилгээнд хангагдах боломжтой байна гэсэн судалгаа бол гаргаж ирж байгаа юм. 

Тэгэхээр би бол энэ өнөөдрийн энэ орж байгаа энэ тогтоолын төсөл дээр тодорхой бол саналуудыг бол оруулж өгье. Хөгжлийн бэрхшээлтэй хүүхэд залуучуудад тэгш боломжийг эдлүүлэх үүднээс аймаг дүүрэг бүрд энэ хөгжлийн бэрхшээлтэй хүүхдийг асран сувилах нөхөн сэргээх төвүүдийг байгуулах арга хэмжээг авах гэдэг энэ асуудыг бол оруулж өгье гэсэн бол саналтай байгаад байгаа.

Дээрээс нь болж өгвөл аймаг, дүүрэг бүрд хөгжлийн бэрхшээлтэй хүүхдийг асарч сувилах цэцэрлэгүүдийг бас болж өгвөл байгуулж өгье. Тухайн тэр хандалт судалгаа дээрээс тооцож үзэж байгаад. Ингэж байж бол тэдгээр хүүхдүүдийг бол асарч хамгаалж байгаа тэр нөгөө аав ээжүүд маань өөрсдөө бас хөдөлмөр эрхлэх боломжоор бол хангагдах бүрэн боломжтой болно. Энэ бол зарчмын том асуудал байгаа шүү.

2 дахь асуудал нь бол хөгжлийн бэрхшээлтэй залуучуудын боловсрол, мэргэжил эзэмших тэгш эрх бол хангагдахгүй байгаад байгаа. Тэгэхээр ажил төрөлтэй хүн бол байя гэвэл өнөөдөр бол хүн мэргэжилтэй байх ёстой. Энэ бол зарчмын асуудал. Гэтэл улсын хэмжээнд бол мэргэжлийн сургалт үйлдвэрлэлийн 52 төв байхад хөгжлийн бэрхшээлтэй залуучуудад зориулсан сургалтын орчин, сургалтын хөтөлбөртэй газар бол тийм хангалттай бус байгаад байна. Ганц нэг ангиуд бол байгаад байна. Эдгээр 52 мэргэжлийн сургалт үйлдвэрлэлийн төвөөс.

Тэгэхээр мэргэжлийн сургалт үйлдвэрлэлийн төвүүдэд бол энэ тулгамдаж байгаа асуудал нь боловсрол олгох тэр зохих орчин нь бүрдээгүй байгаад байна. Багш нар нь бол тэд нартай ажиллах арга зүйд суралцаагүй байгаад байна, сургалтын тусгай ном материал бол байхгүй байгаагаас эдгээр залуучууд маань мэргэжил эзэмших боломж бол байхгүй байгаад байна. 

Тэгэхээр би үүн дээр 2 санал тавих гээд байгаа нь хөгжлийн бэрхшээлтэй иргэдийн сурч боловсрол нөхцөлийг хангах үүднээс Монгол Улсын хэмжээнд байгаа энэ 52 мэргэжлийн сургалт үйлдвэрлэлийн төвөөс нэгийг нь ядаж хөгжлийн бэрхшээлтэй иргэд залуучууддаа бол зориулъя.

Хөгжлийн бэрхшээлтэй иргэдэд зориулсан мэргэжлийн сургалт үйлдвэрлэлийн тусгай сургууль байгуулъя гэдэг саналыг бол үүн дээр оруулж өгвөл ямар боломжтой юу үгүй гэдэг асуудал байна.

2 дахь нь бол 3 дахь нь бол мэргэжлийн сургалт үйлдвэрлэлийн төвүүдтэй хамтраад тусгай хөтөлбөр бол гаргах зайлшгүй шаардлагатай байгаад байна. Тухайн тэр багш нарыг бол ажиллах арга зүйд сургах, сургуулиудын тусгай ном материал тоног төхөөрөмж дэд бүтцийг сайжруулахад төрөөс бол дэмжлэг үзүүлэх бол зайлшгүй шаардлагатай байна гэдэг асуудлууд байгаа юм.

Тэгэхээр энэ 3 асуудлыг бол тогтоолын төсөлд бол нарийвчилж тусгаж өгөөч гэсэн ийм саналыг оруулж өгч байна. Энэ боломжтой юу гэдэг асуудлыг бол бас холбогдох тогтоолын төсөл санаачлагч болоод яамны сайдаас бол асууж байна. 

М.Энхболд: - Би зочин танилцуулъя. Улсын Их Хурлын гишүүн Я.Санжмятавын урилгаар Завхан аймгийн Эрдэнэхайрхан сумын иргэдийн төлөөлөл Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд ажлын амжилт, эрүүл энх сайн сайхныг хүсэн ерөөе. 

Хэлэлцэж байгаа асуудалтай холбогдуулж ажлын хэсэг хүрэлцэн ирсэн байна.  Хөдөлмөр, нийгмийн хамгааллын яамны Хүн амын хөгжлийн газрын дарга С.Тунгалагтамир, мөн яамны Хүн амын хөгжлийн газрын Хөгжлийн бэрхшээлтэй иргэдийн Хөгжлийн хэлтсийн дарга Т.Батдулам, мөн яамны Бодлого, төлөвлөлтийн газрын нийгмийн халамжийн бодлого, төлөвлөлт хариуцсан ахлах мэргэжилтэн Ю.Отгонбилэг нарын ажлын хэсэг хүрэлцэн ирсэн байна. Г.Тэмүүлэн гишүүний асуултад хууль санаачлагч хариулах уу, сайд хариулах уу? Н.Номтойбаяр сайд хариулъя. 

Н.Номтойбаяр: - Г.Тэмүүлэн гишүүний асуултад хариулъя. Хөгжлийн бэрхшээлтэй иргэдийн тухай хуулиар хөгжлийн бэрхшээлтэй хүүхдийн эрүүл мэнд боловсролын нийгмийн хамгааллын комисс байгуулагдсан. 

Энэ комисс бол 3 хүний бүрэлдэхүүнтэй энэ хуулийн хэрэгжилтийг хангах төлөвлөгөөт ажлын хэрэгжилтийг хангах үүднээс ажиллаж байгаа. Дээрээс нь энэ хуулийн дагуу үндэсний зөвлөл байгуулагдсан. Үндэсний зөвлөлийн даргаар Монгол Улсын Ерөнхий сайд даргаар нь ажиллаж байгаа. Миний бие дэд даргаар нь ажиллаж байгаа.

Тэгээд хөгжлийн бэрхшээлтэй иргэдийн дунд үүсээд байгаа хэд хэдэн асуудлыг бол бид нар ангилж бас нэлээн томоохон өргөн хэлэлцүүлгийг бид хийж, гарсан саналуудыг багцлаад бид Засгийн газрын хуралдаанаар өнгөрсөн 4 сард бол бид нар оруулж бас тодорхой чиглэл шийдвэрүүдийг гаргаад бол ажиллаж байгаа. 

Г.Тэмүүлэн гишүүний асуусан нэг чухал асуулт бол хөгжлийн бэрхшээлтэй иргэдийн хөдөлмөр эрхлэлтийн асуудал байгаа. Үүнийг бас шийдвэрлэх үүднээсээ бид хөдөлмөр эрхлэлтийг дэмжих сангаас урд нь олгодог байсан мөнгийг 2 ангиллаар олгож эхэлсэн. Нэг нь юу вэ гэхээр бизнесийн сургалт ер нь жижиг дунд үйлдвэрлэл эрхлэхэд ямар мэдлэг мэдээлэл шаардлагатай энэ бүгдийг бас бизнес бойжуулалтын хүрээнд санхүүжүүлэх бас тодорхой эх үүсвэр. Энэ бол эргэн төлөгдөх нөхцөлгүйгээр бас олгогдож байгаа. 

Засгийн газрын үйл ажиллагааны хөтөлбөртэй уялдуулаад итгэлийн зээлийг бас олгож эхэлсэн байгаа. Тодорхой хөнгөлөлттэй нөхцөлтэйгөөр. Эргээд бас хөгжлийн бэрхшээлтэй иргэдийн хөдөлмөр эрхлэлтийг дэмжих ийм хуримтлалын сан бий болгоё. Мөн Азийн хөгжлийн банкнаас 25 сая долларын зээлийг өнгөрсөн Засгийн газрын үед бол бас авахаар шийдвэрлэж холбогдох шийдвэрүүд бол гарсан. 

Тэгээд энэ мөнгийг бас энэ хөгжлийн бэрхшээлтэй хүүхдүүд болон хөгжлийн бэрхшээлтэй хөдөлмөр хүсэлтэй иргэд рүү бас чиглүүлж хөрөнгө оруулалтыг хийхээр бол таны хэлсэн төвүүдийг байгуулах ийм бас санхүүгийн эх үүсвэрүүд байгаа гэдгийг хэлье. 

М.Энхболд: - Санаачлагч Ц.Цогзолмаа гишүүн хариулъя. Дараа нь Г.Тэмүүлэн гишүүн тодруулна. 

Ц.Цогзолмаа: - Г.Тэмүүлэн гишүүний саналууд бол маш чухал санал байна. Н.Номтойбаяр сайд маань залуучуудыг дэмжих, мэргэжлийн сургалт үйлдвэрлэлийн төвүүдийг байгуулах боломжтой, дэмжих боломжтой гэж хариулж байгаад талархалтай байна. 

Би нэг зүйлийг нэмээд хэлэхэд өнөөдөр энэ хөгжлийн бэрхшээлтэй иргэн буюу хүүхдүүдийн асуудал нэг яамны дагнасан асуудал ерөөсөө биш юм. Хөгжлийн бэрхшээлтэй хүүхдийг оношлох асран сувилах нөхөн сэргээх үйл ажиллагааг эрүүл мэндийн байгууллага маань хариуцна.

Халамж хамгааллын асуудлыг Нийгмийн хамгааллын яам энэ хүүхдүүдэд зориулагдсан тусгай сургалтын хэрэгцээг нь болохоор Боловсролын яам. Ингэхээр нийгмийн салбарын 3 яам зайлшгүй хоорондоо маш нягт уялдаа холбоотой ажиллах тэгж байж энэ хүмүүсийн маань асуудал цогцоороо шийдэгдэх ийм зайлшгүй шаардлага тулгарч байгаа юм.

Тэгэхээр манай Нийгмийн бодлого, боловсрол, соёл, шинжлэх ухааны байнгын хорооны дарга Л.Энх-Амгалан дараг болон манай Байнгын хорооныхон дэд 3 хэсгийн ажлыг бол үндсэндээ 2 сарын хугацаанд бүх асуудлуудыг нэлээн нээлттэй зохион байгуулж холбогдох тооцоо судалгааг бол гаргаад ингээд үндсэндээ Сангийн яаманд хүргүүлсэн.

Тийм учраас Г.Тэмүүлэн гишүүний хэлж байгаа үнэхээр 100000 хүн ам түүн дотор 10 хувийг эзэлдэг энэ хүүхдүүдийнхээ сургалтын орчин, сургалтын сурах бичиг, сонсголын бэрхшээлтэй харааны бэрхшээлтэй гээд энэ хүүхдүүдэд зориулагдсан гарах гэж байгаа тэр цөөхөн хэмжээний мөнгийг бас төсөвт хэдийгээр хямралтай байгаа ч гэсэн төсвийн тодотголоор удахгүй шийдэж өгөөд ингээд ажил үйлчилгээ маань бодитой яваасай гэж бодож байгаа. 

Нэг зүйлийг танд бас нэмээд хэлэхэд Г.Тэмүүлэн гишүүний асуултад нэмээд хариулахад эдгээр хүмүүсийн ар гэрийн нөхцөл байдал санхүүгийн байдал хүндрэлтэй байгаа учраас тэр хүүхдээ асарч байгаа аав ээжийн сувилгаа асаргааны зардлыг болж өгвөл амьжиргааны баталгаажих түвшний доод орлоготой тэнцүүлэх, бүр цаашлах юм бол боломж болох юм эдгээр аав ээжүүд ажил хийх боломжгүй учраас нийгмийн даатгалын шимтгэлийг нь улсаас төлдөг байх энэ жишиг рүү явуулах юм бол эдгээр хүмүүсийн асуудал ер нь бүхэлдээ шийдэгдэх ийм боломжтой байгаа юм гэсэн ийм хариултыг өгье. Баярлалаа. 

М.Энхболд: - Г.Тэмүүлэн гишүүн тодруулах уу? 1 минут Г.Тэмүүлэн гишүүнд. 

Г.Тэмүүлэн: - Үүн дээр би бас нэмж тодруулж асуух гээд байгаа асуудал маань энэ Засгийн газарт үүрэг өгч байгаа хэрэгжилтийг хангуулах гэж байгаа энэ 1 дүгээр заалтын маань 9 дэд хэсэг дээр бол дийлэнхи нь ерөөсөө хүүхэд хөгжлийн бэрхшээлтэй хүүхдэд хамааралтай асуудлууд байгаа юм. 

Би бол яриад байгаа асуудал маань бол 1 дүгээрт бол хүүхэд дээр бол бид нар ерөөсөө аймаг болгонд энэ асран сувилах нөхөн сэргээх тэр төвүүдийг бол байгуулах асуудал чухал. Үүн дээрээс нэмэх нь бид нар энэ тогтоол дээр орхигдуулаад байгаа нэг асуудал маань бол хөгжлийн бэрхшээлтэй иргэдийн ажиллаж хөдөлмөрлөх нөхцөл боломжоор хангахын тулд мэргэжлийн сургалт үйлдвэрлэлийн төвүүдэд суралцах боломжоор хангая. Анги танхимуудыг нь нэмэгдүүлье гэдэг асуудлууд байгаа. 

Болж өгвөл дээрээс нь тусгай мэргэжлийн сургалт үйлдвэрлэлийн нэг сургууль байгуулъя. 52 сургуулиасаа нэгийг нь байгуулъя гэж байгаа. Сайд бол бас боломжтой гэж байх шиг байна. Анги танхимуудыг нэмэгдүүлэхэд та хэд маань анхаарч ажиллаарай. Тэгээд одоо өнөөдөр ер нь нөхцөл байдал маань яг хэдэн анги танхимын 52 мэргэжлийн сургалт үйлдвэрлэлийн төвөөс ер нь байгаа вэ? 

Үүнийг хэд ... /минут дуусав/

М.Энхболд: - Н.Номтойбаяр сайд тодруулгад нь хариулт өгөх үү. Н.Номтойбаяр сайд.

Н.Номтойбаяр: - Хөгжлийн бэрхшээлтэй хүүхэд ер нь хөдөлмөрийн насанд хүрсэн иргэдийг хөдөлмөрт бэлтгэх бодлогын хүрээнд мэргэжлийн боловсролын байгууллагуудаа түшиглэж ажил мэргэжлийн чиг баримжаа ийм шинэчилсэн хөтөлбөрийг боловсруулж байгаа. Үүнийг бас мэргэжлийн боловсролын тухай хуульд бас суулгаж өгч байгаа. Шинэчилсэн найруулгын түвшинд.

Тэгээд саяхан 2 долоо өмнө хэлэлцүүлгийг нь бас хийсэн байгаа. Гол хөгжүүлэх аргачлал нь юу вэ гэхээр эрүүл саруул хүүхдүүдийн дунд хөгжүүлэх ийм аргачлалаар тэгэхээр зүгээр яг тусгайлсан бага насны хүүхдүүдэд бол тусгайлсан зарим хөгжлийн бэрхшээлийн онцлогоос шалтгаалж бол сургууль бол зайлшгүй шаардлагатай байдаг. 


Одоо жишээлбэл ... /минут дуусав/

М.Энхболд: - Л.Энх-Амгалан гишүүн. Байнгын хорооны дарга. 

Л.Энх-Амгалан: - Г.Тэмүүлэн гишүүнээ энэ Ц.Цогзолмаа нарын Их Хурлын гишүүдийн санаачилсан энэ хуулийн тогтоол бол Хөгжлийн бэрхшээлтэй хүний эрхийн тухай хуулийн хэрэгжилтийг л ерөөсөө хангаж ажиллуулъя гэсэн ийм л зорилготой гарч байгаа Их Хурлын тогтоол л доо.

Бид нар хууль дээрээ өөрөө бүр том заалтууд байж байгаа. Энэ хөгжлийн бэрхшээлтэй хүний хөдөлмөр эрхлэлт, хөгжлийн бэрхшээлтэй хүний эрхлэлтийг төрөөс дэмжих сурч боловсрох хөгжлийн бэрхшээлтэй иргэнд үзүүлэх эрүүл мэндийн тусламж үйлчилгээ нийгмийн халамж энэ тэр гээд ингээд энэ бүх хуулиуд дээр үндсэн хуулиуд дээр нь энэ бүх заалтууд сая таны үндсэн гаргаж байгаа саналууд Үнсдэн хууль дээрээ байгаа учраас энэ хуулийн хэрэгжилтийг хангах энэ Улсын Их Хурлын тогтоол батлагдаад гарахад таны ярьж байгаа хөндөж байгаа гаргаж байгаа саналууд бас хэрэгжээд явах ийм бололцоотой гэж үзэж байгаа. 

М.Энхболд: - Л.Болд гишүүн асуултаа асууя.

Л.Болд: - Баярлалаа. Энэ ажлын хэсэгт орж ажилласан. Бид нар бол нэлээн удаан хугацаанд олон сургуулиар орж энэ асуудлуудыг бол Их Хурлын гишүүд танилцаад ингээд өнөөдөр энэ тогтоол нь бол өргөн баригдаад явж байна. 

Тэгээд Засгийн газрын өгч байгаа хариултад бол сэтгэл их дундуур байгаа юм. Үндсэндээ бол гишүүд санаачлаад явж байгаа өөрөө бас тийм зөв биш байж магадгүй. Уг нь Засгийн газар санаачлах ёстой юм. Засгийн газар нь санаачлахгүй болохоор энэ гишүүд энэ асуудлаар ингээд нэлээд өргөн судалгаа асуудлыг нь санаачлаад ингээд оруулдаг. 

Засгийн газрын хариулт нь болохоор ер нь та нарын энэ гишүүдийн энэ үзэл баримтлал энэ асуудлаар ингээд хөөцөлдөөд явж байгаа чинь зөв ч юм уу буруу ч юм уу гэж нэг тэгж байгаа. 

2 дугаарт нь юу гэж байна гэхээр наадах дээр чинь тавьж байгаа энэ асуудлууд санхүүгийн хувьд бол бололцоогүй гэж байгаа. Тэгэхээр ерөөсөө үндсэндээ энэ тогтоол бол зүгээр нэг тийм хоосон тунхаглал болоод хувирах гэж байгаа юм.

Гэтэл бол энд бол нэг их тийм их ч мөнгө хэрэггүй юм байгаа юм. Үзэхэд бол энэ Засгийн газар дээр зардаг тэр олон тэрбум долларынхаа зээл тусламж өчнөөн л хөтөлбөрүүд яриад байгаа. Гэтэл бол энэ бол үнэхээр Монгол Улсын 100000 үнэхээр тодорхой бэрхшээл зовлон тулгарч байгаа үнэхээр асуудал нь тулгамдаж байгаа ийм иргэдийн асуудлыг өнөөдөр Их Хурал ингээд яриад Их Хурал үүн дээр бас бодитой тодорхой шийдвэр гаргаад үүнийг нь Засгийн газар өөрөө яг хүлээж аваад явах ёстой юм байгаа юм. 

Энэ бол ганц Нийгмийн хамгааллын яамны асуудал биш. Энэ яам руу гээд байдаг. Гэтэл бол өнөөдөр асуудал нь өөрөө ямар их тулгамдаж байгааг одоо сүүлийн үеийн үйл явдал бол бүрэн харуулж байна. Та бүхэн тэр 29 дүгээр сургууль тойрсон үйл явдлыг хар л даа. 

Яаж хандаж байна. Тэр хүүхдүүд нь өөрсдөө тийм ээ аргаа бараад бол эсэргүүцлээ илэрхийлээд. Өнөөдөр тэнд байгаа тэр багшлах боловсон хүчин тэр наад захын тэр дээвэр засварын асуудал ерөөсөө бүр байх суухын аргагүй тийн нөхцөл тэр хэдэн сургуулийг үнэхээр нүдний гадна, тэгээд л анхаарлын гадна байлгаад л байгаа.

Тэгэхээр энэ бүх асуудлыг өнөөдөр бол Засгийн газар нэг бодитой тодорхой нэг авч хэлэлцээд энэ бодлогоо гаргаад ирмээр байгаа юм. Энэ жишээ нь Боловсролын сайд нь суугаад тэр 29 дүгээр сургууль тойрсон асуудлаар Их Хурлын чуулган дээр тайлбар өгч баймаар байгаа юм.

Үнэхээр тэр хүүхдүүдийг ямар байдлаар үл тоомсорлож, доромжилж, үнэхээр нийгэм бол өмнөөс нь ичихээр ийм л нөхцөл байдал үүсэж байна. Яг өнөөдөр бид энэ хууль нь гарлаа. Хууль хэрэгждэггүй. Эргээд Их Хурал дээр яг энэ тогтоол гаргана гэдэг. Гэтэл бол түүнд нь цаана хэрэгжих тэр тогтоолыг дэмжээд ажиллах ямар ч тийм хүсэл зорилго байхгүй. 

Ийм нөхцөлтэй л байна. Энэ бол яг манай нийгмийн өнөөдрийн хамгийн том үзүүлэлт л болно доо. Үнэхээр бид хөгжлийн бэрхшээлтэй иргэдээ хүн шиг, иргэн шиг яваад явж чадахгүй бол энэ нийгэм, энэ улс бол цаашдаа бол ямар замаар явж байгаа вэ гэдэг нь бол өөрөө маш эргэлзээтэй зүйл болж байна.

Тэгээд үүн дээр Засгийн газар маш тодорхой хариу өгмөөр байгаа юм. Үнэхээр энэ тогтоолд тавьж байгаа заалтууд ингээд бололцоогүй, мөнгөгүй энэ хууль эрх зүйн хувьд бол хэрэгжих үндэслэл алга гээд ингээд үүний ард ингээд гарах юм уу тэгээд эндээс дахиад л нэг ээлжит тунхаглал дэвшүүлэх юм уу эсхүл үнэхээр ажил болгоод үнэхээр асуудалд бодитой шуурхай хандаад Засгийн газар дээрээ тодорхой шийдвэр гаргаад шаардлагатай бол Их Хурал ч гэсэн оруулж ирээд ингээд энэ хөрөнгө эх үүсвэр санхүүгийн асуудлыг бол шийдэх үү үгүй юу? 

Түүнийг нь шийдэхгүйгээр өнөөдөр бид энэ сайхан тунхаглал яриад бол ямар ч нэмэр байхгүй. Эргээд энэ хүүхдүүд энэ хүмүүс бүгд ингээд хохирсон чигээрээ л энэ ийм маш хэцүү нөхцөл байдалтай чигээрээ үлдэнэ. Ийм хариултыг бол хүсэж байна. 

М.Энхболд: - Н.Номтойбаяр сайд хариулъя.

Н.Номтойбаяр: - Л.Болд гишүүний асуултад хариулъя. Энэ бол тунхаглалын шинж чанартай зүйл огтхон ч биш. 0-16 настай хөгжлийн бэрхшээлтэй хүүхдийг асарч байгаа асрагчид нь өгөх тэтгэмжийг халамжийн сангаас өгдөг энэ тэтгэмжийг нэмэгдүүлж амьжиргааны дундаж түвшинд авчрах ийм л асуудал. 

Бүх санхүү шаардлагатай төсвийг бол энд бид тооцоо судалгааг гаргасан байгаа. Танд нэг хувийг нь одоо өгье. 

2-т гэхээр энэ Засгийн газар хөгжлийн бэрхшээлтэй иргэдийн талаар авч хэрэгжүүлж байгаа арга хэмжээг та шүүмжлэлтэй хандаж байх шиг байна. Үндэсний зөвлөлийн дарга нь Ерөнхий сайд Ж.Эрдэнэбат өөрөө ахалж байгаа. Хуралдааныг зохион байгуулж зохих шийдвэрүүдийг гаргаад байнгын тогтмол ажиллаж байгаа. 

Хөгжлийн бэрхшээлтэй иргэд энэ Засгийн газар хөгжлийн бэрхшээлтэй иргэдийн талаар ямар шат дараалалтай арга хэмжээ авч байгааг тэнд дүгнэвэл илүү бодит хийж байгаа ажилд нийцэж дүгнэлт хийх байх. Та биш. Олон ч нээлттэй хэлэлцүүлгүүдийг зохион байгуулсан. Та ерөөсөө оролцож байгаагүй. 

Одоо шат дараалалтай арга хэмжээнүүд зохион байгуулагдана. Энд бас мөнхөд бас оролцож байхыг бас танаас хүсэж байна. Энэ хөгжлийн бэрхшээлтэй нэг иргэдийн зовлон жаргалын энд бас нэг улс төржүүлээд байх шаардлага байхгүй. 

Маш олон арга хэмжээнүүд авч байгаа. Тэгээд танд бүр тусгайлан өөрийн чинь нэр дээр төлөвлөлт болон түүний хэрэгжилтийг хангаж байгаа байдлын тайланг бас хүргүүлье. Тэгээд та бас дүгнэлтээ хийнэ биз үүн дээр.

М.Энхболд: - Л.Болд гишүүнд 1 минут өгье. 

Л.Болд: - Миний хувьд бол энэ Засгийн газрын хуралдааны тэмдэглэлийг үндэслэж ярьж байна Н.Номтойбаяр сайдаа. Та энд өнөөдөр агсрах яах вэ. Их Хурлын гишүүдийг дээрэлхэж доромжлох та бол мундаг тийм чадвартай байх. Үнэхээр та нарын энэ өгсөн хариулт чинь боломжгүй л гэсэн байна. Арга хэмжээ авахгүй л гэсэн байна. 

Та бол ямар нэгэн тэтгэмж ярьж байна ямар нэгэн зөвлөгөөн хэлэлцүүлэг ярьж байна. Би өнөөдөр энэ хүмүүсийн яг амьдрал бид нар яг тэр сургуулиуд дээр нь очиж үзээд байдал ямар байгааг хараад өнөөдөр гишүүд аргаа бараад энэ тогтоол орж байгаа. Энэ тогтоолыг уг нь та оруулж байх ёстой байсан юм.

Гэтэл бол өмнөөс чинь гишүүд ажил хийсний төлөө одоо та тэгээд гишүүдийг доош нь чихээд та нар юу юм бэ бид хэлэлцүүлгээ хийсэн гээд одоо улс төржлөө барилаа энэ тэр гээд ийм олон юм яриад ингээд сууж байгаа байхгүй юу. 

Ингэж бол Засгийн газрын сайд нар бол үнэхээр толгой дээр гарсан байгаа юм. Ердөө энэ Их Хурал гэдэг бол 65 зүгээр хууль баталдаг нэг хэлтэс болсон. Тэгээд дуртайгаараа орж ирээд дуртай сайд нь ингээд доромжлоод сууж байдаг ийм л болоод байгаа. 

Энэ бол би буруу гэж бодож байна. Зөрчлийн хуульд ямар заалт орсноо та хараарай. Иймэрхүү нөхцөлөөр өнөөдөр хөгжлийн бэрхшээлтэй иргэд өнөдөөр эрхээ ч эдлэх бололцоогүй ... /минут дуусав/

М.Энхболд: - Ц.Цогзолмаа гишүүн хариултаа өгье. 

Ц.Цогзолмаа: - Л.Болд гишүүний асуусан асуулт дээр нэмэлт өгье. Тэгэхээр үнэхээр ажлын хэсэг маань ажиллаад одоо ч гэсэн энэ чиглэлээр Боловсрол, соёл, шинжлэх ухааны яам тэгээд Нийгмийн хамгаалал, хөдөлмөрийн яам, Нийслэлийн Засаг даргын Тамгын газар маань 29, 116 дугаар сургууль дээр гарсан үйл ажиллагаатай холбоотой анхаарлаа хандуулаад ажиллаж байгаа гэдгийг энд хэлэхийг хүсэж байна.

Нэг зүйлийг нэмээд тодруулаад хэлэхэд бол даргаа, Л.Болд гишүүнээ нэг зүйлийг тодруулаад хэлэхэд үнэхээр хөгжлийн бэрхшээлтэй хүүхдүүдтэй ажилладаг багшлах боловсон хүчнийг бүр бодлогоор дэмжиж нэмэгдэх асуудал дээр энд та тогтоолынхоо төслүүдийг өргөн барьж байгаа тогтоолынхоо төслийг бас энэ ажлын хэсэгт орж ажилласан хүний хувиар та харах хэрэгтэй. 

Тусгай сургуульд ажиллаж байгаа багш, ажилтан албан хаагчдын цалингийн нэмэгдлийг шинэчлэн тогтоогоод жил болгон энэ чиглэлийнхээ багш нарыг төрийн захиалгаар төрийн тэтгэлгээр сургах энэ юмдаа оруулаад суралцуулна гэдэг дээр үндсэндээ шийдвэр маань гарч байгаа. 

Тийм учраас энэ чиглэлд бол ... /минут дуусав/

М.Энхболд: - Н.Номтойбаяр сайд нэмэлт тайлбар өгье. 

Н.Номтойбаяр: - Энэ тогтоолын төслийг хэрэгжүүлэхэд 13.6 орчим тэрбум төгрөгийн зөрүү буюу нэмэлт санхүүжилт бол шаардлагатай байгаа. Тэгээд үндэсний зөвлөл бас хуралдаад Ерөнхий сайдтай бас үүнийг ярилцаад тэгээд Ц.Цогзолмаа гишүүн санаачлаад энэ бол хэн санаачлах нь чухал биш. Гол нь бодит нүдээ олсон энэ тулгамдаж байгаа асуудлыг шийдэх арга замыг нь тодорхойлсон ажил. 

Тэгээд үүнийг бас Байнгын хороон дээр бид нар ярьсан үүнийг. Ерөнхий сайдтай бас ярьсан. Ерөнхий сайд өөрөө хөгжлийн бэрхшээлтэй иргэдийн үндэсний зөвлөлийн дарга. Тэгээд энэ асуудлуудыг шийдээд явъя гээд явж байгаа л ажил. 

Хуулийн хэрэгжилтийг хангах үүднээс бид энэ Төрийн ордонд нээлттэй хэлэлцүүлэг зохион байгуулаад бүх талуудыг оролцуулж байгаад ерөөсөө нэг л зарчим ярьсан. Юу вэ гэхээр хуулийн хэрэгжилтийн бид тогтоол шийдвэр гаргаад амьдрал дээр хэрэгждэггүй олон зүйл байдаг. 

М.Энхболд: - Н.Оюундарь гишүүн асуултаа асууя.

Н.Оюундарь: - Энэ үнэхээр хөгжлийн бэрхшээлтэй хүний асуудлын  тухай энэ сэдвийг аваад энэ Улсын Их Хурлын тогтол гаргаж байгаа бас энэ нэр бүхий гишүүдэд бас баяр хүргэмээр байна.

Мэдээж хөгжлийн бэрхшээлтэй хүний талаар ярихаар бид нартай л адилхан улсууд. Бид нартай адилхан хүсдэг, бид нартай адилхан мөрөөддөг, бид нартай адилхан оюун санааны хувьд бол цоо эрүүл ийм л улсууд байж байгаа. 

Түүнээс гадна ерөөсөө манай Үндсэн хуульд бол бүх иргэн тэгш эрхээр хангагдах ёстой гэж заасан байдаг. Гэтэл энэ хөгжлийн бэрхшээлтэй гэж нэрлэгдээд байгаа улсууд маань тэр болгон тэгш эрхээр хангагдаад байна уу үгүй юу гэдэг маань өөрөө дараагийн асуудал болж байгаа.

Тэгэхээр энэ тэгш эрхээр хангагдах энэ боломжийг хангаж өгч байгаа энэ танилцуулгаас харахад ерөөсөө 4, 5 сургууль байдаг юм байна. Тэр нь дандаа Улаанбаатарт байдаг. 25 дугаар сургууль, 29 дүгээр сургууль, 55 дугаар сургууль гээд заасан байна. 

Хөдөө орон нутагт ийм хөгжлийн бэрхшээлтэй хүүхдүүдийг сургах тусгай сургуулиуд ер нь хэд ажиллаж байна вэ? Сурагчдыг тэр зориулалтын сурах бичиг шаардлагатай тоног төхөөмжөөр хэрхэн яаж хангаж байна вэ? Үүнийг хангаж байгаа нөхцөл нь ямар байна вэ?  Боломж нь ер нь ямар байна вэ? Сая Н.Номтойбаяр сайд бас хэллээ. 13 тэрбум төгрөг баталж байгаа. Энэ маань бол бас нэг тодорхой алхам хийж байгаа энэ манай энэ Засгийн газраас. Үүнд бас талархалтай хандаж байна. 

Нөгөө талаар ялангуяа энд бас Боловсролын сайд маань байж баймаар л байна. Ялангуяа хөгжлийн бэрхшээлтэй хүүхдүүдийн боловсролын асуудлыг ярьж байгаа энэ цаг мөчид. Энэ багш нарт нь хэрхэн яаж сурах бичгээр хангах юм бэ, яаж гарын авлагаар хангах юм бэ, ямар тоног төхөөрөмж материал бэлдэх юм, ямар ном бэлдэх юм тэр эд нар дээр бол бас Боловсролын сайдаас хариулт авмаар байна. 

2 дахь асуудал маань бол энэ хөгжлийн бэрхшээлтэй хүүхдүүдийг энэ тогтоол дээр 2 дугаар заалт нь байна. Тусгай хэрэгцээт сан байгуулна гэж байна. Энэ санхүүжилтийг ямар эх үүсвэрээр бүрдүүлэх юм бэ? Саяын яриад байгаа энэ 13 тэрбум уу үгүй юу гэдэг асуулт байна. 

3 дахь асуудал маань бол бас энэ тогтоолын 5 дугаар заалттай холбоотой. Бүх шатын Засаг даргыг үүрэгжүүлэх юм байна. Энэ Засаг дарга нар Иргэдийн хурлын дарга нар хэнд тайлагнах вэ? Энэ үндэсний зөвлөлдөө тайлагнах уу тэгээд энэ үүрэгжүүлж байгаа арга хэмжээ яаж явагдах вэ гэдгийг нь асуумаар байна. 

Энд ямар нэгэн тусгайлсан зохицуулалт хийж өгч байна уу үгүй юу? Баярлалаа.

М.Энхболд: - Хариулъя хэн хариулах вэ? Н.Номтойбаяр сайд хариулъя. 

Н.Номтойбаяр: - Санхүүгийн эх үүсвэр нь бол халамжийн сангаас. Халамжийн сан маань аж ахуйн нэгж байгууллагын албан татвараас болон юунаас бүрддэг. 

Хөдөлмөр эрхлэлтийн эх үүсвэр гээд энэ хөдөлмөр эрхлэлтийг дэмжих сангаас санхүүжүүлдэг. Тэгээд харамсалтай нь өнгөрсөн 4 жилийн хугацаанд Ардчилсан нам эрх барьж байх үед бол энэ сангийн мөнгийг бол үндсэндээ үрэн таран хийж дууссан. Хөгжлийн бэрхшээлтэй иргэдэд бас нэг хүртээмжтэй очих ёстой мөнгө бол янз бүрийн байдлаар хууль зөрчиж Их Хурлын гишүүдийн болон Засгийн газрын гишүүдийн шулуухан хэлэхэд албан тушаалаа хэтрүүлэн ашигласан байдлаар олон тэрбум төгрөгийн хөрөнгийг бол шамшигдуулсан. 

Тэгээд энэ шалгалтын тайланг би Нийгмийн бодлогын байнгын хороон дээр ойрын хугацаанд тавих бас энэ хүсэлтийг энэ асуултад хариулахын ялдамд бас тавьж байна. Яаж хөгжлийн бэрхшээлтэй иргэдэд энэ өнгөрсөн 2 Засгийн газар Ч.Сайханбилэг, Н.Алтанхуягийн Засгийн газрын үед энэ Л.Болд гишүүн Гадаад хэргийн сайд байх үед яаж зарцуулдаг байсныг би нэг тайлагная. 

М.Энхболд: - Н.Амарзаяа гишүүн асуултаа асууя. 

Н.Амарзаяа: - Баярлалаа. Хөгжлийн бэрхшээлтэй иргэдийн асуудлыг манай Нийгмийн бодлого, боловсрол, соёл шинжлэх ухааны байнгын хороо Ц.Цогзолмаа гишүүнтэй бас гишүүд маань санаачлан энэ асуудлыг Улсын Их Хурлын тогтоол болгон орж ирж байгаад би хувьдаа их талархаж байна.

Энэ ажлыг ерөнхийдөө Улсын Их Хурлын тогтоолоос гадна 2018 оны төсвөөс эхлээд төсөв санхүүгийн орчинд нь өөрчлөлт оруулах нөгөө талаараа энэ тусгай хэрэгцээтэй боловсролын асуудал эрт оношлон илрүүлэхтэй холбоотой эрүүл мэндийн салбарын асуудал нийгмийн халамж үйлчилгээтэй холбоотой хөдөлмөр эрхлэлт энэ халамж үйлчилгээтэй холбоотой асуудлууд гээд бүгд төсөв санхүүтэй асуудлууд дээр тулгараад байгаа асуудлууд байгаа гэдгийг бас хэлэх нь зүйтэй. 

Сая сайд ярьж байна. 13.6 тэрбумын нэмэлт санхүүжилт хэрэгжээд хэрэгцээтэй гээд. Яар аргагүй хөгжлийн бэрхшээлтэй хүүхдийн боловсролын асуудал, эрүүл мэндийн асуудал гээд зайлшгүй шаардлагатай тулгамдсан асуудлууд энэ санхүү хөрөнгөтэй холбоотой байгаа юм.

Тийм болохоор би энэ манай гишүүд маань тэгээд нөгөө Байнгын хороод маань Засгийн газар маань бүх энэ асуудлуудаа нэгтгээд 2018 оны төсвөөс эхлээд энэ тусгай хэрэгцээтэй сангийн асуудал, үндэсний хөтөлбөр батлах энэ асуудлуудыг төсөв төлөвлөгөөтэй нь уялдуулан зохион байгуулж ингэж ажиллах энэ саналыг би тогтоолын төсөл дээр бас нэмж оруулах саналтай байна. 

Ингээд энэ асуудлыг бас бүх талаар дэмжиж байна. 3 асуулт байна. 

Үүн дээр дандаа сая Н.Оюундарь гишүүний саналтай нэг байна. Улаанбаатар хотод ажиллаж байгаа ерөнхий боловсролын тусгай хэрэгцээтэй сургууль цэцэрлэгүүдийн асуудлыг ярьж байна. 

Тэгэхээр хөдөө орон нутагт байгаа энэ хөгжлийн бэрхшээлтэй хүүхдийн иргэдийн тусгай хэрэгцээ шаардлагатай байгаа хүүхдүүдийн сурах боловсрох энэ эрхээ хангуулах энэ орчны асуудлыг аль хэр судалсан бэ Үүн дээр бас гол анхаарлаа хандуулж байгаа зүйлүүд байна уу 1 дүгээр асуудал. 


2 дугаар асуудал хөдөө орон нутагт хөгжлийн бэрхшээлтэй иргэдийн холбоо, төрийн бус байгууллагууд янз бүрийн төвүүд үйл ажиллагаануудаа явуулж байна. Үүнээс төрөөс үзүүлж байгаа үйлчилгээ, хөрөнгө, дэмжлэг туслалцаа аль хэр байдаг юм бол. Энэ асуудлыг бас асуух нь зүйтэй гэж ингэж бодож байна. 2 дугаар асуудал.


3 дугаар асуудал. Тойргоор иргэдтэйгээ уулзаад явж байхад нэг бухимддаг бухимдлын асуудал байна. Өнгөрсөн хугацаанд өнгөрсөн Засгийн газрын үед Эрүүл мэндийн сайд, Нийгмийн хамгааллын сайд хоёр хамтраад төр хөдөлмөрийн чадвараа алдаж байгаа иргэдийн группийн асуудлыг тушаалаар 7 сарын 01-нээс хэрэгжихээр ингээд түүнийг зогсоох ийм шийдвэр гаргасан байсан. 


Энэ асуудал ер нь ямар түвшинд явж байгаа вэ? Группийнхээ асуудлыг сунгуулах гээд тэр хөгжлийн бэрхшээлтэй 320 км, 420 км аймаг рүүгээ хүрэлцэн ирэхэд нөгөө тушаал гарсан, группийг тогтоох боломжгүй болгосон ийм асар олон иргэдийн гомдол хүсэлтүүд байгаад байгаа юу.

Тэгээд мэдээж энэ бол би тушаал шийдвэр эргэж би гарсан энэ асуудал хэрэгжээд явж байгаа гэдэг тийм байр суурийг би өмнө нь бас дэд сайдаас сонсож байсан. Тийм болохоо энэ иргэд өөрсдөө ирж очих зардал хоол унд гэх мэт зүйлүүдээрээ хохироод явж байгаа. Үүнийг төрөөс нэг удаа үнэ төлбөргүй эсхүл ирж очсон зардлыг нь шийдүүлээд групп нь дахин хамруулах ийм хамралтын асуудлыг манай яамнууд бас зохих ёсны зохион байгуулалтууд хийж авч хэрэгжүүлсэн арга хэмжээ байгаа юу гэдэг ийм асуудал байна. 

Тэгээд үүний ард хэлэхэд юу вэ гэхээр төрийн аль нэгэн сайд, төрийн аль нэгэн албан тушаалтын хариуцлагагүй үйлдлээс болоод тэнд байгаа нэг хөгжлийн бэрхшээлтэй иргэн хохирч байгаа энэ асуудлыг ер нь аль түвшинд нь хариуцлага тооцох юм бэ? Энэ талаар дараагийн ээлжит бас хууль эрх зүйн орчныг сайжруулах тал дээр нэлээн анхаарч ажиллах шаардлага байна гэсэн ийм асуулт саналууд байна. Баярлалаа.

М.Энхболд: - Ц.Цогзолмаа гишүүн хариулъя. 

Ц.Цогзолмаа: - Яг өнөөдрийн байдлаар хөгжлийн бэрхшээлтэй хүүхдүүдийг тусгайлан сургаж байгаа ийм сургууль нь байгуулагдаад, цэцэрлэг нь байгуулагдаад ингээд явж байгаа орон нутаг бие даасан орон нутгийн сургууль цэцэрлэг бол их ховор байгаа. 


Ямар нөхцөл байдал байна вэ гэхээр нэг цэцэрлэг дээр нэг анги нээх хэмжээнд тийм ээ халамжийн анги гэдэг юм уу хөгжлийн бэрхшээлтэй хүүхдүүдийг авах ийм байдлаар зохицуулалт маань өнөөдөр яг ийм түвшинд явж байгаа. 


Цаашдаа бид нар яах ёстой вэ гэхээр ажлын хэсэг дээр гаргасан нэг шийдвэр маань юу вэ гэхээр ер нь хөгжлийн бэрхшээлтэй хүүхдүүдийнхээ судалгаа яг орон нутаг, орон нутагт, аймаг нийслэлийн түвшинд дахин бүр нэр, хаяг, регистртэй нь гаргая. Тэгээд үнэхээр нэмж олон хүүхэд шаардлагатай байгаа ийм хэрэгцээтэй орон нутаг байх юм бол үүнийг бодлогоор дэмжиж байгуулах асуудлыг судалъя гээд энэ судалгаа дээр суурилж байж энэ асуудлыг хийнэ гэсэн энэ ч чухал асуудлыг Н.Амарзаяа гишүүн хөндлөө.


2 дугаарт нь маш их дахин чухал асуудал маань юу вэ гэхээр төрөөс энэ чиглэлээр үйл ажиллагаа явуулж байгаа төрийн бус байгууллагууд өгч байгаа дэмжлэг бол яг үнэнийг хэлэхэд манай Нийгмийн хамгаалал, хөдөлмөрийн яамнаас бусад яамнууд маань үүн дээр нэг их төдийлөн дэмжлэг олгож бол чадахгүй байгаа. 

Ихэвчлэн олон улсын байгууллага, сайн дурын байгууллагуудад нэг төсөл хөтөлбөр бичээд, тэгээд нэг зорилтод хэдэн хүүхдэд чиглэсэн, зорилтод эцэг, эхчүүдэд чиглэсэн ийм хэмжээнд хязгаарлагдмал байдлаар иргэний нийгмийн байгууллагууд энэ хүүхдүүдийнхээ эрхийг хамгаалаад явж байгаа аав ээжүүдийн асуудлыг шийдэж байгаа. 


Тэгэхээр цаашид бол үнэхээр тогтоолын төсөлд ийм заалтыг нэмэхэд ерөөсөө буруутахгүй юм байхгүй гэсэн таны саналыг бол хүлээж авч байна. 


3 дугаар асуудал юу вэ гэхээр хөдөлмөрийн чадвараа алдаж байгаа иргэдийн групп тогтоох асуудал дээр өмнөх Засгийн газрын гаргасан шийдвэрээс болоод алдаатай зүйл гарсан. Одоо манай Эрүүл мэндийн яам, Нийгмийн хамгааллын яам бол энэ алдаатай гарсан шийдвэрийг засаад явж байгаа. 

Яагаад засаад явах ёстой вэ гэхээр хөдөлмөрийн чадвараа алдсан гэдэг нь нэгэнт 10 жилийн өмнө тогтоогдоод группээ аваад явж байсан хүн цаг хугацаа өнгөрөх тусам улам л муудна уу гэхээс хэзээ ч байдал нь сайжрахгүй шүү дээ. Тэгэхэд ингээд одоо хүний эрхийг ноцтой зөрчсөн шийдвэр гаргасан. Үүнийг манай Засгийн газар засаад хэрэгжүүлээд явж байгаа гэдгийг хэлэхийг хүсэж байна.

М.Энхболд: - Гишүүд асуулт асууж, хариулт авч дууслаа. Үг хэлэх гишүүн байна уу? Дэмжсэн, дэмжээгүй 3, 3 гишүүн үг хэлж болно. Нэрсээ өгье. Ё.Баатарбилэг гишүүнээр тасаллаа. Л.Элдэв-Очир гишүүн үг хэлье. 


Л.Элдэв-Очир: - Энэ тогтоолын төслийг дэмжиж үг хэлж байна. Үнэхээр өнөөдрийн энэ хөгжлийн бэрхшээлтэй иргэдийн асуудал бол сэтгэл эмзэглүүлэх хэмжээнд улсын хэмжээнд нийтдээ 101000 хүн байна гэж байгаа. Тэдний 10 хувь нь буюу 10000 хүүхэд хөгжлийн бэрхшээлтэй байна гэж байгаа тоо бол үнэхээр сэтгэл түгшээм ийм тоо байгаа. 


101000 гэдэг маань үндсэндээ улсын хэмжээнд 1 аймгийн хүн амтай дүйцэх ийм л түгшүүртэй тоо. Үүн дээр бол халамж, бодлогын асуудлыг бол хайрлах юм байж болмооргүй байгаа юм. Ялангуяа танай манай нам гэж үүн дээр бодлогоор мэтгэлцэх асуудал байхгүй. Бодлого бол нэг. Тэр нь бол дэмжих бодлого гэдэг дээр санал нэгдмээр байгаа юм.


Хөрөнгө хүчийг гамгүй зарцуулмаар байна. Тэр битгий хэл зүйлд бид нар янз янзын байдлаар хөрөнгө зарцуулдаг. Тийм болохоор энэ асуудал дээр бол хөрөнгө мөнгийг хайрлаад баймааргүй байгаа юм. Мөн цаашдаа яах вэ гэхээр энэ хөгжлийн бэрхшээлтэй иргэдийн тоог нэмэгдүүлэхгүй байх. Эрүүлжүүлэх тал дээр нь бас салбарын яамнууд бодлого гаргаж ирж бас хэлэлцүүлж энэ бодлогоо хэрэгжүүлэх нь зүйтэй байх гэж бодож байна. 


Тогтоолын төслийг дэмжиж байна. Баярлалаа. 

М.Энхболд: - С.Чинзориг гишүүн үг хэлье. 

С.Чинзориг: - Тогтоолын төслийг дэмжиж байгаа юм. Гэхдээ яах вэ анхны хэлэлцүүлэг дээр нэлээн жаахан ажиллаж өргөжүүлэх шаардлагатай болов уу гэж бодож байна. Одоогийн орж ирсэн тогтоолын төсөл бол үндсэндээ хөгжлийн бэрхшээлтэй хүүхдүүдтэй холбоотой тэдний эрхийг хамгаалахтай холбоотой асуудал нэлээн түлхүү орсон юм байна. 


Тийм учраас нэгэнт тогтоол гаргаж байгаа учраас нийт хөгжлийн бэрхшээлтэй иргэдийн асуудалтай холбоотой асуудлаар нэлээн өргөжүүлж оруулах нь зүйтэй болов уу гэсэн ийм бодолтой байна. 


2 дахь асуудал нь зөвхөн хүүхдээ асарч байгаа асаргааны тэтгэмжийг нэмэгдүүлэх тухай асуудал биш ерөөсөө хөгжлийн бэрхшээлтэй иргэдэд олгож байгаа тэтгэвэр тэтгэмжийг нэмэгдүүлэхтэй холбоотой асуудыг бид авч үзэх цаг нь болсон. 

Одоо бие даан амьдрах чадваргүй, өөрийнхөө амьдралыг бусдын дэмжлэггүйгээр аваад явж чадахгүй байгаа энэ хөгжлийн бэрхшээлтэй иргэдэд бид нар олгож байгаа тэтгэвэр тэтгэмж нь амьжиргааны түвшнээс доогуур хэмжээнд байгаа юм. Амьжиргааны түвшнээс доогуур хэмжээний тэтгэвэр тэтгэмж өгөөд өөрийнхөө амьдралыг бие даан аваад явж чадахгүй, хөгжиж чадахгүй байгаа иргэдээ бид нар хүнээс дутахгүй энгийн амьдраад амьдарлаа аваад яв гэж хэлэх нөхцөл нь бол буруу байгаа юм.


Тийм учраас цаашдаа бид нар халамжийн тэтгэвэр тэтгэмжтэй холбоотой асуудлыг ярихдаа амьжиргааны түвшнээс дээгүүр тогтоодог байх ядаж өөрийнхөө амьдралыг хэвийн хэмжээнд бусдаас дэмжлэг хүсэхгүйгээр хэвийн хэмжээнд аваад явдаг байх тэр хэмжээнд хүрэх ийм зарчмын бодлого бид авах цаг нь болсон. 


2 дахь асуудал хөгжлийн бэрхшээлтэй иргэдийн хөдөлмөр эрхлэлтийг дэмжихтэй холбоотойгоор энэ тогтоол нэлээн бас заалтууд оруулж өгөх ёстой тухай асуудлыг бид нар цаашдаа анхаарах хэрэгтэй байна. 


Олон жил яригдаж байгаа нэг шийдэгддэггүй асуудал байгаа юм. Хөгжлийн бэрхшээлтэй иргэд нийгмийн амьдрал хэнээс ч дутахгүйгээр тэгш оролцох нөхцөл боломжийг нь хангаж өгнө. Ялангуяа нийгмийн амьдралд оролцоход шаардлагатай байгаа дэд бүтцийг нь бий болгох ёстой гэж олон жил ярьж байгаа юм. 


Тэгсэн атал өнөөдөр ерөөсөө орон нутагт битгий хэл Улаанбаатар хотдоо хөгжлийн бэрхшээлтэй иргэд нийгмийн амьдрал тэгш оролцох тийм дэд бүтцийг нь бид бий болгож чадахгүй байгаа юм.


Тэгэхээр энэ дэд бүтэцтэй холбоотой асуудлыг бас энэ тогтоолд тусгах ёстой байх гэж. 


3 дахь асуудал нь би хүүхэд хөгжлийн бэрхшээлтэй хүүхдүүдийг тусгай сургууль, цэцэрлэгт хамруулан хөгжүүлэх гэхээсээ илүүтэйгээр энгийн хүүхдүүдтэй нэгэн адил тэдэнтэйгээ нэг дор сурч боловсрох тэр нөхцөлийг нь бүрдүүлэх ёстой. 


Тусгаарлаад байх тусмаа л улам л тусгаар болоод байдаг асуудлууд байдаг. Тийм учраас ялангуяа орон нутагт бол энгийн хүүхдүүдтэй нэг адилхан хэмжээнд нэг ангид сурч боловсрох тэр нөхцөлийг нь бүрдүүлэх, нийгэм хамт олонд төлөвшүүлэх энэ асуудлыг бид нар бас анхаарах ёстой гэж ийм бодолтой байна. 


Хөгжлийн бэрхшээлтэй иргэдэд бол маш их зовлон бий. Аав ээжүүд нь хөгжлийн бэрхшээлтэй хүүхдээ асраад хараад өөрөө ажил орлогогүй болдог. Дээр нь асар их сэтгэл санааны дарамтад байдаг. 


Нөгөө талаасаа хөгжлийн бэрхшээлтэй иргэд маань онцлог өөр өөрийн онцлог хөгжлийн бэрхшээлийн төрлөөсөө хамаараад асар олон хоорондоо маш их зөрчилтэй асуудлууд нийтлэг эрх ашгийг нь зохицуулж чадахгүй асуудлууд байдаг. 

Нийтдээ миний баримжаагаар 30 гаруй төрийн бус байгууллага бий. Хөгжлийн бэрхшээлийн төрлөөс хамаараад. Тэгэхээр энэ хөгжлийн бэрхшээлтэй иргэдийн эрх ашгийг хамгаалан ажиллаж байгаа төрийн бус байгууллагуудыг чадавхжуулах, бэхжүүлэх талаас нь төрөөс онцгой бас анхаарч ажиллах зайлшгүй шаардлагатай байгаа. Өөр өөрийнхөө онцлогийг илэрхийлж ажилладаг, тэднийхээ эрх ашгийн төлөө ажилладаг /0-60 минут, Д.Уянга/, тэднийхээ эрх ашгийн төлөө ажилладаг энэ төрийн бус байгууллагын холбоодыг Засгийн газраас онцгойлон анхаарч гэрээний үндсэн дээр санхүүжилт олгодог, бэхжүүлдэг байх, төлөвшүүлэх асуудал дээр нь, чадавхижуулах асуудал дээр нь онцгой анхаарах ёстой гэсэн ийм хэдэн асуудлаа цаашдаа хэлэлцүүлгийн явцад өргөтгөж санал оруулж ажиллах.

М.Энхболд:  -Баасанхүү гишүүн үг хэлье.

О.Баасанхүү:  -Баярлалаа. Хуулийг Их Хурлын гишүүд бид өөрсдөөсөө эхэлж дагаж байвал уг нь сайн л даа. Жишээлбэл, Хөгжлийн бэрхшээлтэй хүний эрхийн тухай хууль болон холбогдох хуулиуд дээр жишээлбэл хөгжлийн бэрхшээлтэй иргэнийг заавал ажилд авна гэж байдаг юм, тодорхой хувьд нийцүүлээд гээд. Тэгэхээр бид одоо 76-уулаа байна, дөрвөн туслах гээд байна. Би ямар ч байсан харааны бэрхшээлтэй нэг хүнийг аваад ажиллаж байгаа. Ер нь буруугүй, цаанаа тусдаа, дэмтэй их зөв юм билээ. Та нар минь ч гэсэн одоо надаар жишиг болоод хүн бүр нэг, нэг хөгжлийн бэрхшээлтэй иргэнийг ажилд авч өгөөч ээ гэж би уриалмаар байна. Яагаад гэхээр тэр чинь хүн шүү дээ. Тэд маш боломжтой хүмүүсээ гэж би хэлж байна.

Хоёрдугаарт нь, би бас нэг зүйлийг онцолж хэлмээр байна. Одоо хөгжлийн бэрхшээлтэй, ялангуяа хүүхдүүд дээр өнөөдөр Эрүүл мэндийн сайд, Боловсролын сайд нэлээн анхаармаар байна. Манай Орхон аймагт гэхэд 131 эцэг, эх 0-6 настай, тэгээд аймгийн хэмжээнд нэг ширхэг ч хөдөлгөөн заслын төв байхгүй. Гэтэл өнөөдөр бид нарын яриад байдаг шинэ Шангрила гэдэг газарт байгаа яг тэр зориулалтын тоглоом нь 100 мянгаас дээшээ үнэтэй байгаа. Хүүхдийн өнөөдөр тоглоомоор хөгжлийн хөдөлгөөний засал хийдэг юм байна л даа, зориулалтын тоглоомууд байдаг юм байна. Жирийн хүүхдээс арай өөр, бас нэг янз бүрийн гар хөл нь илүү идэвхтэй ажилладаг. 

Ийм тоглоомуудыг тодорхой газруудад судалгаатай оруулж ирээд явмаар байна. Интернетээр харахаар 20 доллараас дээш үнэтэй байдаг юм байна. Тийм тоглоомууд нэлээн үнэтэй байна. Дээрээс нь, өнөөдөр бас нэгэнт ийм зүйл ярьж байгаа үед бол би түрүүн бас хэлж байсан, 100 мянга гаруй гэдэг бол бүхэл бүтэн аймаг шүү дээ. Монгол Улсын нэг бүтэн аймаг 0-80, 90 настай бүх хүн хөгжлийн бэрхшээлтэй адил тэгж бид нар өнөөдөр эмзэглэ хүлээж авч үүнийг хөгжлийн бэрхшээлтэй иргэнийг бодлогоор бууруулах, байгаа хүмүүсийгээ өнөөдөр нийгэмшүүлэх, дээрээс нь тодорхой хэмжээгээр дэмжин туслах ёстой юм.

Наад зах нь өнөөдөр барилгын стандарт дээр нэг ширхэг ч стандартын шат байхгүй байгаа, нэг ширхэг ч лифт байхгүй байгаа. Сая би тэр харааны хөгжлийн бэрхшээлтэй хүмүүсийн сургуулиар үзэхэд сурах бичиг 100 сая төгрөг гээд Боловсролын яам авчихаад сурах бичиг нь биш зүгээр бараг, ний нуугүй хэлэхэд хүүхдэд уншихад зохисгүй ном гаргаад л явж байгаа юм.

Ер нь энэ хөгжлийн бэрхшээлтэй хүмүүсийг дагаж зарим нэгэн 1990 оноос хойш нэлээн хөгжлийн бэрхшээлгүй хүмүүс хөлжчихсөн байгаа шүү. Гадна, дотнын төсөл, энээ тэрээ гээд явахад. Тэгж явахад юу гэдэг юм бэ, ядарсан нэгнээрээ өнөөдөр бизнес хийдэг ийм системийг өнөөдөр болимоор байна. Энэ дээр бүгдээрээ анхаараач ээ гэж би бас уриалмаар байна.

Дээрээс нь, энэ тогтоолын төслийг бүгдээрээ, бүгд дэмжмээр байна. Нэг л удаа эрх олгоё гэж хэлмээр санагдаж байна, хүний өмнөөс кноп дарахыг чинь гэж. Яагаад гэхээр ирцэн дээр би үнэхээр их санаа зовдог юм шүү дээ. Баасанхүү гишүүн дэмжээд байгаа юм чинь  дэмжихгүй ээ гээд манайхан чинь миний хуулийг унагаадаг. Тийм өнцгөөр битгий хандаарай, гуйж байна. Энэ дээр бол Монголын хүүхдүүд, Монголын иргэд, Монгол Улсын 1 сая гаруй, бараг хүн амын тал хувь нь өнөөдөр энэ дээр зовлон зүдгүүрийг хамтдаа үүрээд явж байгаа шүү. Амьжиргаа нь ч хэцүү байна, эрүүл мэндийн хувьд ч хэцүү байна.

Нэг айл нэг зовлонтой хүүхэд төрөхөд гэр бүлээрээ давхар зовдог байхгүй юу. Ажил төрөлгүй, эд хөрөнгөгүй, тэгээд гадаад, дотоод руу болчих юм болов уу гээд эмчилгээ гээд бүхэл бүтэн 20 мянга гаруй хүн өнөөдөр эрүүл мэндийн шалтгаантай байна.

М.Энхболд:  -Ундармаа гишүүн.

Улсын Их Хурлын гишүүн Учралын урилгаар Сонгинохайрхан дүүргийн 23 дугаар хорооны иргэдийн төлөөлөл Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд ажлын амжилт, сайн сайхан бүхнийг хүсэн ерөөе.

-Ундармаа гишүүн үгээ хэлье.

Б.Ундармаа:  -Баярлалаа. Өнөөдөр энэ хэлэлцэж байгаа тогтоолын төслийг дэмжиж байна. Үнэхээр бас бодлогоор хүүхэд байхаас нь эхлүүлээд энэ хөгжлийн бэрхшээлтэй хүүхдүүдийн асуудлыг шийдэх ёстой. Гэхдээ бас давхар хамгийн гол юм маань тэд маань том болсон хойноо яах вэ, ажлын байран дээр гараад яах вэ гээд ийм олон асуудлууд тулгарч байгаа юм. Тийм учраас аж ахуйн нэгжүүд 25 хүн тутмын нэгийг нь хөгжлийн бэрхшээлтэй иргэн байх ёстой гээд хуульчлаад заачихсан байдаг. Энийг бас мөрддөг, дэмждэг. 

Гэтэл ажиллаж байгаа хөгжлийн бэрхшээлтэй иргэн маань очоод ажлын байран дээрээ мэргэжил нь гологдоод байдаг, мэргэжил нь бас хангалтгүй болоод байдаг. Цалин мөнгөө бас ахиу авмаар байдаг. Ийм бэрхшээлүүд гардаг. Тийм учраас мэргэжил олгох мэргэжлийн сургалтын төвийг дэмжих нь зүйтэй гэсэн саналыг нэмж хэлье.

М.Энхболд: -Дэмжиж хэлэх байр сууринаас квот байхгүй байна.

Саналаа хураах уу?

Хөгжлийн бэрхшээлтэй хүний эрхийн тухай хуулийг хэрэгжүүлэх зарим арга хэмжээний тухай Улсын Их Хурлын тогтоолын төслийн үзэл баримтлалыг хэлэлцэх нь зүйтэй гэсэн саналын томьёоллоор санал хураалт явуулъя.

47 гишүүн оролцож 83 хувийн саналаар санал дэмжигдлээ.

Тогтоолын төслийн үзэл баримтлалыг хэлэлцэх нь зүйтэй гэж гишүүдийн олонхи үзсэн тул анхны хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлье.

Дараагийн асуудал.

Хоёр. Хог хаягдлын тухай хуулийн шинэчилсэн найруулга, хамт өргөн мэдүүлсэн хуулийн эцсийн хэлэлцүүлэг.

Эцсийн хэлэлцүүлэгт бэлтгэсэн Байгаль орчин, хүнс, хөдөө аж ахуйн байнгын хорооны танилцуулгыг Улсын Их Хурлын гишүүн Тэмүүлэн танилцуулна. 

Тэмүүлэн гишүүн таныг индэрт урьж байна.

Г.Тэмүүлэн: -Улсын Их Хурлын дарга, эрхэм гишүүд ээ, Монгол Улсын Засгийн газраас Улсын Их Хуралд 2016 оны 12 дугаар сарын 28-ны өдөр өргөн мэдүүлсэн Хог хаягдлын тухай хуулийн шинэчилсэн найруулгын төсөл болон хамт өргөн мэдүүлсэн бусад хуулийн төслийн анхны хэлэлцүүлгийг Улсын Их Хурал 2017 оны 5 дугаар сарын 5-ны өдрийн чуулганы нэгдсэн хуралдаанаараа хэлэлцэж эцсийн хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүлсэн билээ.

Байгаль орчин, хүнс, хөдөө аж ахуйн байнгын хороо 2017 оны 5 дугаар сарын 09-ний өдрийн хуралдаанаараа дээрх хуулийн төслүүдийн эцсийн хэлэлцүүлгийг хийж, нэгдсэн хуралдааны анхны хэлэлцүүлгээр олонхийн дэмжлэг авсан саналуудыг төслүүдэд нэмж тусган төслийн эцсийн хувилбарын төсөл болон эцсийн хэлэлцүүлэгт бэлтгэсэн тухай танилцуулгыг нэгдсэн хуралдаанд оруулж байна.

Санал хурааж шийдвэрлэсэн дараах асуудлыг төсөлд тусгалаа. Үүнд:

Төслийн 2 дугаар бүлэгт тухайн салбарын үйл ажиллагааны мэргэжлийн онцлогтой холбоотойгоор хог хаягдлын менежментийг хэрэгжүүлэх журам боловсруулах, хог хаягдлын норматив хэмжээг тогтоох, мэдээллийн сан бүрдүүлэх, үнэ тарифыг тогтоох, санхүүжүүлэх, заавар, аргачлал батлах эрхийг төрийн захиргааны зарим байгууллагад тусгайлан зааж өгсөн болон бусад хууль, тогтоомжтой нийцүүлсэн өөрчлөлтүүдийг хийлээ.

Хог хаягдлын чиглэлээр үйл ажиллагаа явуулах этгээдэд газар эзэмшүүлэх, ашиглуулахтай холбоотой зохицуулалтыг Газрын тухай хуультай нийцүүлэн нэгтгэж нэг заалт болгон төслийн зургадугаар бүлэгт нэмж тусгасан.

Хог хаягдлын үйлчилгээний хураамж, төлбөр төлөх асуудлыг Иргэний хуулийн гэрээний заалттай уялдуулж томьёолсон. 

Хог хаягдал ангилах, дахин боловсруулах, сэргээн ашиглах, устгах үйл ажиллагаанд ашиглах техник, тоног төхөөрөм, материал, сэлбэг хэрэгслийн жагсаалтыг батлах тухай асуудал нь татварын бие даасан хуулиар зохицуулах харилцаа тул төслөөс хассан.

Тендерт оролцогч нь дахин боловсруулсан, сэргээн ашигласан түүхий эд, бүтээгдэхүүнийг санал болгосон бол түүнд давуу эрх олгохоор заасан нь Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуулиар зохицуулах харилцаа тул хассан. 

Төслийн үг хэллэг, нэр томьёог жигдэлж, зүйл, хэсэг, заалтуудын дагуур, ишлэлийг өөрчлөв.

Хог хаягдлын тухай хуулийн шинэчилсэн найруулгын төсөл болон хамт өргөн мэдүүлсэн бусад хуулийн төслийг чуулганы нэгдсэн хуралдаанд танилцуулж батлуулах саналыг Байнгын хорооны хуралдаанд оролцсон гишүүдийн олонхи дэмжлээ.

Төслийн эцсийн хувилбарыг Байнгын хорооны танилцуулгын хамт та бүхэнд тараасан болно.

Улсын Их Хулын гишүүд ээ, Хог хаягдлын тухай хуулийн шинэчилсэн найруулгын төсөл болон Хог хаягдлын тухай хуулийг хүчингүй болсонд тооцох тухай, Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт оруулах тухай, Аж ахуйн нэгжийн орлогын албан татварын тухай хуульд нэмэлт оруулах тухай, Зар сурталчилгааны тухай хуульд өөрчлөлт оруулах тухай, Үйлдвэрлэл, технологийн паркийн эрх зүйн байдлын тухай хуульд нэмэлт оруулах тухай, Химийн хорт болон аюултай бодисын тухай хуульд нэмэлт, өөрчлөлт оруулах тухай хуулийн төслүүдийг хэлэлцэн баталж өгөхийг та бүхнээс хүсье. Анхаарал тавьсанд баярлалаа.

М.Энхболд:  -Тэмүүлэн гишүүнд баярлалаа.

Асуулттай гишүүн байвал нэрээ өгье.

-Оюунчимэг гишүүнээр тасаллаа.

Ажлын хэсэг танилцуулъя. Байгаль орчин, аялал жуулчлалын сайд Оюунхорол, Байгаль орчин, аялал жуулчлалын яамны Хүрээлэн буй орчны байгалийн нөөцийн удирдлагын газрын дарга Нямдаваа, мөн яамны Хуулийн хэлтсийн дарга Раднаабазар, мөн яамны  Хүрээлэн буй орчны байгалийн нөөцийн удирдлагын газрын мэргэжилтэн Оюун, Шинжлэх ухааны академийн Хими, технологийн хүрээлэнгийн захирал Жаргалсайхан, НҮБ-ын Аж үйлдвэрийн хөгжлийн газрын төслийн зохицуулагч Дэлгэрбаяр, Улаанбаатар хотын захирагчийн албаны Тохижилт, хог хаягдлын удирдлагын хэлтсийн ахлах мэргэжилтэн Аригун, Мэргэжлийн хяналтын ерөнхий газрын Байгаль орчин, геологи, уул уурхайн хяналтын газрын дарга Батбаяр, Мэргэжлийн хяналтын ерөнхий газрын Эрүүл мэнд, боловсрол, соёлын хяналтын газрын дарга Сүнжин, Мэргэжлийн хяналтын ерөнхий газрын Эрүүл ахуй, халдвар хяналтын улсын ахлах байцаагч Баясгалан нарын ажлын хэсэг хүрэлцэж ирсэн байна.

-Оюунчимэг гишүүн асуултаа асууя.

М.Оюунчимэг:  -Ямар ч байсан агаарын бохирдол, хөрсний бохирдол манай улсын хувьд хамгийн эмзэг сэдэв, ер нь тулгамдсан асуудал болсон энэ үед хог хаягдалтай холбоотой энэ хуулийг шинэчлэн найруулж оруулж ирж хэлэлцүүлж байгаа нь чухал ач холбогдолтой юм.

Би сая өөрийнхөө тойргуудаар явж ажиллалаа, өнгөрсөн 7 хоногт. Тэгээд иргэдээс ийм хүсэлт их ирж байна л даа. Өмнө нь энэ Хог, хаягдлын тухай хуульд  байсан юм байна, 9 дүгээр зүйл дээр нь хорооны засаг дарга хорооны хог хаягдлын хариуцна гэж үүрэгжүүлж өгсөн. Яг үүнтэй адил өмнөх хуульд байсан шиг эрүүл мэндийн төвийн ажилтнууд сувилагч, эмч нарыг ч гэсэн давхар үүрэгжүүлж өгөх нь хорооны айлууд ил задгай хог хаяхад хяналт тавьж анхааруулахад их чухал ач холбогдолтой байдаг байсан юм. Одоо тэгэхээр энэ эрүүл мэндийн ажилтнууд, эмнэлгийн ажилтнуудад энэ  хамаагүй болчихоор зөвхөн хорооны засаг дарга, иргэдийн Төлөөлөгчдийн хурал энд анхаардаг. 

Энэ дэндүү, гэр хороолол дээр ялангуяа жаахан хязгаарлагдмал байгаад байна. Тэгэхээр хог хаяж байгаа хүнийг ядахдаа эрүүл мэндийн тэр хавийн өрхийн эмнэлгүүд хуучин шиг эрүүл мэндийн төвийн ажилтнууд давхар үүрэгжүүлээд явчихаар ач холбогдолтой байдаг юм. Энийг энэ хуульд тусгаж өгөх тал дээр та анхаараач гэсэн хүсэлтийг иргэдээс тавьж байна. Ийм бололцоог энэ хуулийн 9 дүгээр зүйл дээр оруулж өгөх бололцоо байгаа юу гэсэн асуулт байна.

М.Энхболд:  -Байгаль орчны сайд хариулъя.

-Ажлын хэсэг хариулах уу? 

2 дугаар индэр Нямдаваа дарга уу?

Г.Нямдаваа: -Салбарын яамдад өөр өөрсдийнх нь хариуцсан тодорхой чиглэлүүдийг чиглэл, чиглэлээр нь өгчихсөн байгаа. Гэхдээ яг саяын асуудалтай холбогдуулсан тусгайлан заалт өмнөх хууль дээр нь байгаагүй. Энэ дээр бас нэмэгдэж ороогүй байгаа. Ажлын чиг үүргийн шугамаар ерөнхийдөө ажил төрлийн шугамаар явахаас өөр аргагүй байж байгаа.

М.Энхболд:  -Гишүүд асуулт асууж хариулт авч дууслаа.

Одоо санал хураана.


Хог хаягдлын тухай хуулийн шинэчилсэн найруулгын төслийг бүхэлд нь баталъя гэсэн саналын томьёоллоор санал хураалт.

48 гишүүн оролцож 77,1 хувийн саналаар санал дэмжигдлээ.

Санал дэмжигдсэн тул хамт өргөн мэдүүлсэн Хог хаягдлын тухай хуулийг хүчингүй болсонд тооцох тухай хуулийн төслийг бүхэлд нь баталъя гэсэн санал хураалт явуулъя.

48 гишүүн оролцож 75 хувийн саналаар санал дэмжигдлээ.

Төрийн болон орон нутгийн өмчийн хөрөнгөөр бараа, ажил, үйлчилгээ худалдаж авах тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн томьёоллоор санал хураалт.

48 гишүүн оролцож 75 хувийн саналаар санал дэмжигдлээ.

Аж ахуйн нэгжийн орлогын албан татварын тухай хуульд нэмэлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт.


48 гишүүн оролцож 64,6 хувийн саналаар санал дэмжигдлээ.


 Үйлдвэрлэл, технологийн паркийн эрх зүйн байдлын тухай хуульд нэмэлт оруулах тухай хуулийн төслийг баталъя гэсэн саналын томьёоллоор санал хураалт явуулъя.


47 гишүүн оролцож 68,1 хувийн саналаар санал дэмжигдлээ.

 Химийн хорт болон аюултай бодисын тухай хуульд нэмэлт, өөрчлөлт оруулах тухай хуулийн төслийг баталъя гэсэн саналын томьёоллоор санал хураалт явуулъя.


47 гишүүн оролцож 55,3 хувийн саналаар санал дэмжигдлээ.


Ингээд хууль батлагдлаа. Хуулийн төсөл батлагдаж байна. Ажлын хэсэгт баярлалаа.


Гурав. Нялх балчир хүүхдийн хүнсний тухай хуулийн шинэчилсэн найруулгын төсөл болон хамт өргөн мэдүүлсэн хуулийн эцсийн хэлэлцүүлэг.

Эцсийн хэлэлцүүлэгтэй холбогдуулж Нийгмийн бодлого, боловсрол, соёл, шинжлэх ухааны байнгын хорооны танилцуулга гарсан.
Танилцуулгыг Улсын Их Хурлын гишүүн Цогзолмаа танилцуулна.


Цогзолмаа гишүүнийг индэрт урьж байна.


Ц.Цогзолмаа: -Улсын Их Хурлын дарга, эрхэм гишүүд ээ, Нялх балчир хүүхдийн хоол, хүнсний бүтээгдэхүүний тухай хуулийн төсөл болон хамт өргөн мэдүүлсэн бусад хуулийн төслүүдийг анхны хэлэлцүүлэгт бэлтгэсэн тухай асуудлыг Улсын Их Хурлын 2017 оны 5 дугаар сарын 15-ны өдрийн нэгдсэн хуралдаанаар хэлэлцэж төслүүдийг эцсийн хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлсэн билээ.


Байнгын хорооны 2017 оны 5 дугаар сарын 10-ны өдрийн хуралдаанаар дээрх хуулийн төслүүдийн эцсийн хэлэлцүүлгийг Улсын Их Хурлын чуулганы хуралдааны дэгийн тухай хуулийн 23 дугаар зүйлд заасны дагуу хийсэн болно.


Байнгын хорооны хуралдаанаар дээрх асуудлыг хэлэлцэх үед Улсын Их Хурлын гишүүн Оюунчимэг  Нялх балчир хүүхдийн хоол, хүнсний бүтээгдэхүүний тухай хуулийн төсөлд аж ахуйн нэгж импортоор хүүхдийн сүүн тэжээл оруулж ирэхийг хязгаарласан эсэх тухай асуудлыг ажлын хэсгээс асууж хариултаа авсан болно.


Нэгдсэн хуралдааны анхны хэлэлцүүлгээр санал хурааж шийдвэрлэсэн зарчмын зөрүүтэй саналын томьёоллыг хуулийн төслүүдийн холбогдох зүйл, хэсэг, заалтад нэмж тусгаснаас гадна хууль зүйн техникийн талаас нь хянан үзэж үг хэллэг, найруулгын шинжтэй засвар, өөрчлөлтийг хийсэн болно.


Байнгын хорооны хуралдаанд оролцсон Улсын Их Хурлын гишүүд  Нялх балчир хүүхдийн хоол, хүнсний бүтээгдэхүүний тухай хуулийн төсөл болон хамт өргөн мэдүүлсэн бусад хуулийн төслүүдийг нэгдсэн хуралдаанаар хэлэлцүүлж батлуулахыг санал нэгтэй дэмжсэн бөгөөд хуулийн төслүүдийн эцсийн хувилбарыг та бүхэнд тараасан болно.


Улсын Их Хурлын эрхэм гишүүд ээ,  Нялх балчир хүүхдийн хоол, хүнсний бүтээгдэхүүний тухай, Зар сурталчилгааны тухай хуульд нэмэлт оруулах тухай, Хүнсний тухай хуульд нэмэлт оруулах тухай, Хүнсний бүтээгдэхүүний аюулгүй байдлыг хангах тухай хуульд өөрчлөлт оруулах тухай, Эхийн сүү орлуулагч бүтээгдэхүүний хууль хүчингүй болсонд тооцох тухай хуулийн төслүүдийг эцсийн хэлэлцүүлэгт бэлтгэсэн тухай Нийгмийн бодлого, боловсрол, соёл, шинжлэх ухааны байнгын хорооны танилцуулгыг хэлэлцэж хуулийн төслүүдийг баталж өгөхийг та бүхнээс хүсье. Анхаарал тавьсанд баярлалаа.



М.Энхболд:  -Цогзолмаа гишүүнд баярлалаа.


Ажлын хэсэг танилцуулъя. Эрүүл мэндийн сайд Цогцэцэг, Эрүүл мэндийн яамны Төрийн нарийн бичгийн дарга Очирбат, Эрүүл мэндийн яамны Бодлого, төлөвлөлтийн газрын дарга Төмөртогоо, мөн яамны Эм үйлдвэрлэл технологийн газрын мэргэжилтэн Ганзориг, НҮБ-ын Хүүхдийн сангийн хоол тэжээлийн хөтөлбөрийн ажилтан Мөнхжаргал нарын ажлын хэсэг хүрэлцэж ирсэн байна.


Танилцуулгаас асуулттай гишүүн байна уу?


-Алга байна.


Гишүүд асуулт асууж дууслаа.


Байнгын хорооны саналаар  Нялх балчир хүүхдийн хүнсний тухай хуулийн шинэчилсэн найруулгын төслийг бүхэлд нь баталъя гэсэн томьёоллоор санал хураалт явуулъя.


45 гишүүн оролцож 68,9 хувийн саналаар санал дэмжигдлээ.


Энэ санал дэмжигдсэн тул хамт өргөн мэдүүлсэн хуулийн төслүүдийг батлах санал хураалт явуулъя.


Эхийн сүү орлуулагч бүтээгдэхүүний хууль хүчингүй болсонд тооцох тухай хуулийн төслийг бүхэлд нь баталъя гэсэн санал хураалт явуулъя.


45 гишүүн оролцож 60 хувийн саналаар санал дэмжигдлээ.


 Хүнсний тухай хуульд нэмэлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя.


45 гишүүн оролцож 64,4 хувийн саналаар санал дэмжигдлээ.


 Хүнсний бүтээгдэхүүний аюулгүй байдлыг хангах тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя.


45 гишүүн оролцож 62,2 хувийн саналаар санал дэмжигдлээ.


 Зар сурталчилгааны тухай хуульд нэмэлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя.


45 гишүүн оролцож 60 хувийн саналаар санал дэмжигдлээ. 


Үүгээр хуулийн төсөл батлагдлаа.


Ажлын хэсэг, гишүүдэд баярлалаа.


Дараагийн асуудалд орох уу?


Дөрөв. Хууль тогтоомжийн тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг явуулъя.

Энэ анхны хэлэлцүүлэгтэй холбогдуулсан Байнгын хорооны дүгнэлт гарсан. Дүгнэлтийг Учрал гишүүн танилцуулна.

Учрал гишүүнийг индэрт урьж байна.

-Оюундарь гишүүн дүгнэлтийг танилцуулна.

Н.Оюундарь: -Улсын Их Хурлын дарга, эрхэм гишүүд ээ, Монгол Улсын Засгийн газраас 2017 оны 5 дугаар сарын 10-ны өдөр Улсын Их Хуралд өргөн мэдүүлсэн Хууль тогтоомжийн тухай хуульд нэмэлт, өөрчлөлт оруулах тухай болон бусад хуульд өөрчлөлт оруулах тухай хуулийн төслийг хэлэлцэх эсэх асуудлыг Улсын Их Хурлын 2017 оны 5 дугаар сарын 11-ний өдрийн нэгдсэн хуралдаанаараа хэлэлцэж анхны хэлэлцүүлэгт бэлтгэхээр Хууль зүйн байнгын хороонд шилжүүлсэн билээ.

Хууль зүйн байнгын хороо 2017 оны 5 дугаар сарын 12-ны өдрийн хуралдаанаараа Хууль тогтоомжийн тухай хуульд нэмэлт, өөрчлөлт оруулах тухай болон бусад хуульд өөрчлөлт оруулах тухай хуулийн төслүүдийн анхны хэлэлцүүлгийг хийсэн бөгөөд гишүүдээс зарчмын зөрүүтэй санал гараагүй.

Иймд Монгол Улсын Их Хурлын чуулганы хуралдааны дэгийн тухай хуулийн 16 дугаар зүйлийн 16.3 дахь хэсэгт заасны дагуу анхны хэлэлцүүлгээр нь батлах горимын саналыг хуралдаанд оролцсон гишүүдийн олонхи нь дэмжсэн болно.

Их Хурлын эрхэм гишүүд ээ,  Хууль тогтоомжийн тухай хуульд нэмэлт, өөрчлөлт оруулах тухай, Монгол Улсын Их Хурлын тухай хуульд өөрчлөлт оруулах тухай, Монгол Улсын Их Хурлын чуулганы хуралдааны дэгийн тухай хуульд өөрчлөлт оруулах тухай, Монгол Улсын Үндсэн хуульд нэмэлт, өөрчлөлт оруулах журмын тухай хуульд өөрчлөлт оруулах тухай, Олон улсын гэрээний тухай хуульд өөрчлөлт оруулах тухай хуулийн төслүүдийн анхны хэлэлцүүлгийг явуулсан талаар Хууль зүйн байнгын хорооны санал, дүгнэлтийг хэлэлцэж шийдвэрлэж өгнө үү. Хуулийн төслийг баталж өгөхийг та бүхнээс хүсье. Анхаарал хандуулсанд баярлалаа. 

М.Энхболд: -Оюундарь гишүүнд баярлалаа.

Байнгын хорооны дүгнэлтээс асуулттай гишүүн байна уу?

-Мөнхбаатар гишүүнээр тасаллаа.

Баасанхүү гишүүн асуулт асууя.

О.Баасанхүү:  -Би анх 2015 оны байна уу даа, энэ батлагдсан хуулийг анхнаасаа дэмжихгүй байсан юм. Яагаад гэхээр хууль санаачлах. Бид нарын үндсэн ажил чинь ийм байгаа шүү дээ. Хууль санаачлах, хуулийн хэрэгжилтэд хяналт тавих, дээрээс нь хууль батлах гээд. Тэгээд энэ эрхийг маань энэ  Хууль тогтоомжийн тухай хуулиар нэлээн хязгаарлачихсан байсан л даа. Өөрөөр хэлбэл, ямар нэгэн байдлаар хууль санаачлах гэхээр тэрийг заавал Засгийн газар л санаачлах эрхтэй юм шиг. Энэ хууль санаачилж байгаа хүмүүс энийг ер нь яаж эргэж гаргасан бэ гэдгийг хэлмээр байна.

Хоёрдугаарт нь, би нэгэнт л энэ хууль ярьж байгаа юм чинь 10 секундэд кноп дардгийг 2 секунд болгоод өгөөч ээ гэж би гуйгаад байгаа юм. 2 секунд гэдэг чинь бас л урт шүү дээ. Дэлхийн аварга хийчихдэг л юм шүү дээ, бас. Олимпт бол. Кнопоо дараад л өгөхөд өнөөдөр заавал 10 байх хэрэггүй л дээ. Дамба-Очир гишүүн ингээд ярьж байгаа юмаа боль гээд. 

Би юу ярих, юу ярихгүйгээ танаар заалгахгүй ээ. Та Орхончуудыг төлөөлж сууж байгаа бол бас шударга ёсны талд жаахан үг хэлж сур. Бод, сэтгэ, анхаар. Ялангуяа энэ бол зам тавьж байгаа асуудал биш.Энэ бол бид нар ард түмэнд шударга ёсны замыг тавих гэж байгаа асуудал ярьж байна.

Тийм учраас ирцийн асуудал дээр Хууль тогтоомжийн тухай хууль батлагдсанаар ирцийн асуудлыг цэгцлэх хуулийн төсөл санаачлах боломж байна уу гэдгийг хэлмээр байна. Хулгайч хүн хүнийг хулгайч гэж битгий хэлээрэй гээд байдаг гэдэг шиг манай энэ хүн галзуу солиотой гээд аваад байна. Би заримдаа Дамба-Очир гишүүнийг харахаар өрөвдөөд байдаг юм, хөөрхий зайлуул. Ийм байна. Тэгэхээр үнэхээр энэ ирцтэй тэмцсэний төлөө битгий бухимд аа.

Та өмнө нь дөрвөн жил завсарласан болохоор тэр өмнөх дөрвөн жилийг хараагүй байх. Ардчилсан намынхан кноп дараад байхаар нь аргаа бараад картуудыг сугалаад, сугалаад аваад хурлыг бүр бойкотолчихдог байсан юм. Харин ч би бас хурал нь яваг гэж бодоод, төрийн үйл ажиллагаа хэвийн үргэлжилж байна гэж бодоод карт руу дайрахгүй байгаа шүү дээ.


Одоо болохоор үнэхээр аргаа бараад картыг нь хураадаг юм уу, яадаг юм бэ, ийм л алхам руу явахгүй бол энэ ирц болохоо болилоо. Энэ эхний жил ийм байгаа юм чинь сүүлийн жил 76 тойрог руугаа яваад бүр энэ хурал хаах юм байна л даа гэж санаа зовж байна л даа. Тэгэхээр энэ шударга ёсыг ярьсан хүн уруу битгий дайр, битгий бухимд. Яагаад гэвэл би ийм хууль санаачлах гээд байгаа юм. Таны санаачилсан хууль батлагдвал миний энэ хууль бас батлагдах бололцоо гарах уу гэдгийг нэг хариулж өгөөч ээ. Баярлалаа.


М.Энхболд:  -Хариулт хэн өгөх вэ. Байнгын хороо өгөх үү?


-Учрал гишүүн.


Н.Учрал: -Баасанхүү гишүүн Хууль тогтоомжийн тухай хуульд нэмэлт, өөрчлөлт оруулах тухай хуулийн төслийг дэмжиж байна гэж ойлголоо. Сая 9 асуудал л байгаа. Түүн дотор энэ дэгийн тухай хууль, Үндэсний аюулгүй байдлын тухай хуулийн 3.4.1, 3.4.3, Дипломат харилцаа тогтоох төлөөлөгчийн газар байгуулах, бүтцийн өөрчлөлт, бүдүүвч. Тэгээд Улсын Их Хурлын чуулганы дэг, хуулийн давхардал, хийдэл гээд ингээд 9 зүйл байгаа юм.


Таны санаачилсан хууль бол яг энэ 9 дотор хамаарах эсэхийг та өөрөө хууль санаачлагчийнхаа хувиар өөрөө дүгнэлтээ хийнэ биз. Угаасаа зургаан аргачлалаараа явж байгаа шүү дээ. Энэ 9 бол угаасаа 480 гаруй хуулийн 20 гаруй хуульд нь л хамаатай асуудал. Тэгэхээр бас өчигдрийн чуулганы хуралдаанаар хэлэлцэх эсэхийг ярьж байхад энэ хууль дээр хүмүүс олон янзын байр суурь илэрхийлж байсан. Тэр байр суурь дотор болохоор бүх л, яг энэ Хууль тогтоомжийн хуулиа барихаа больчих дм байна, бүх хуульд хамаатай болчих юм байна, яг хуучин шигээ ингээд шууд хууль өргөн барьдаг болчих юм байна гээд яриад байсан. Ийм зүйл ерөөсөө байхгүй. 


Та хэрвээ шинээр хууль санаачилж байгаа бол тухайн 9 асуудалд хамаагүй байх юм бол та яг тэр 6 аргачлалаараа л хуулиа санаачилна. Тандалт, судалгаа бүх зүйлээ Хууль тогтоомжийн хуулийн дагуу л хийх шаардлагатай гэдгийг бас хэлье. Энэ 9-д таных хамаарагдах, хамаарагдахгүйг та тэр хуулийнхаа төслийн судалгаагаа харж үзэж байгаад дүгнэж хуулийн төслөө өргөн барина биз дээ.


М.Энхболд:  -Мөнхбаатар гишүүн асуултаа асууя.


Л.Мөнхбаатар:  -Хууль тогтоомжийн хуульд нэмэлт, өөрчлөлт оруулж байна. Нэгэнт хууль тогтоомжийн хууль хэлэлцэж байгаатай холбоотой хоёр зүйлийг хэлье гэж бодож байгаа юм.


Хуулийн төслийн хэлэлцүүлгийн явцад энэ хуулийнхаа зүйл, заалтаас илүүтэй зарчмын зөрүүтэй саналууд их хураагддаг болж байгаа. Хэдүүн Их Хурлын дарга бас шүүмжлэлтэй хандаж байсан. 49 зүйл, заалттай Төлбөрийн нэгдсэн системийн тухай хууль гэж орж ирэхэд 150 гаруй зарчмын зөрүүтэй санал хураагдаж байгаа юм. Тэгэхээр энэ уг хуулийн маань үзэл баримтлал, үндэслэл юу болох вэ гэдэг ийм шүүмжлэлийг хэлж байсан.
Энэ нь бодит байдал дээр ийм байгаад байгаа юм.


Ер нь эдгээр зарчмын томьёоллуудыг үзэхээр бодлогын зөрүүтэй тодорхой хэсэг байна. Үүний ихэнх нь хууль нийцүүлэх, төсөл дотроо зөрчилтэй байгаа зүйлүүдийг шийдвэрлэх, мөн хууль зүйн техникийн бичилтийн асуудалд нийцүүлэх, найруулга, үг хэллэгийн ийм асуудлууд дээр хураадаг болсон. Олон хуулиуд дээр 60, 70, 80 ийм зарчмын зөрүүтэй саналууд хураагдаад байгаа юм.


Энэ нь юуг харуулж байна вэ гэхээр өргөн баригдаж байгаа хуулиудын маань төслийн боловсруулалт шаардлага хангахгүй байна л гэсэн үг. Энэ бол Ерөнхийлөгч ч тэр, Улсын Их Хурлын гишүүд, Засгийн газарт бүгдэд нь хамааралтай зүйл.


Нийт батлагдаж байгаа хууль тогтоомжийн талаас илүү дийлэнх хувийг Засгийн газар санаачилдаг. Тэгэхээр Засгийн газар, Хууль зүй, дотоод хэргийн яам энэ хуулийн төсөл боловсруулалтдаа илүү анхаарах зайлшгүй шаардлага байна. Засгаас өргөн мэдүүлсэн хуулийг та бүхэн мэдэж байгаа. Ингээд нээгээд үзэхээр хуулийн төсөл дотор ийм байдаг шүү дээ. Хууль тогтоомжийн хуульд нийцсэн тул өргөн мэдүүлэхийг зөвшөөрөв гэсэн ийм бичиг байгаа. Хэрвээ ийм зөвшөөрөлгүйгээр Хууль тогтоомжийн хуулийн дагуу угаасаа хуулийн төсөл өргөн баригддаггүй л дээ, бараг хэлэлцэгддэггүй юм.


Ийм учраас Хууль тогтоомжийн хуульд нийцсэн гэдэг нь Үндсэн хууль болон бусад хуульд нийцсэн, үг хэллэг, техникийнхээ хувьд шаардлагыг хангасан ийм утга агуулгыг илэрхийлж байгаа юм. Гэтэл өнөөдөр Улсын Их Хурал дээр ажлын хэсэг байгуулагдаад Их Хурлын гишүүд зарчмын зөрүүтэй ийм олон зүйлүүд байна, дээр нь үг, үсэг найруулгын хувьд ийм алдаа байна гээд маш олон зүйл болоод зарчмын зөрүүтэй санал хураагддаг ийм жишигтэй боллоо. Ийм учраас энэ Хууль тогтоомжийн хуулийг дагаж мөрдөхдөө бид нэлээн анхааралтай, хариуцлагатай хандах зайлшгүй шаардлага байна. Магадгүй цаашдаа энэ асуудлыг Хууль зүйн байнгын хороо Хууль тогтоомжийн хуулийн хэрэгжилт, энэ үр нөлөө, төслийн боловсруулалтын асуудлаар Хууль зүйн байнгын хороо тусгайлан авч хэлэлцэх шаардлагатай байна гэж бас үзэж байгаа юм.


Нөгөөтэйгүүр яамдынхаа хууль бичдэг хүмүүсийн чадварыг сайжруулъя. Одоо тухайн асуудал хариуцсан яамдын мэргэжилтэн нь хууль бичээд байдаг. Энийг хуулийн төсөл бичдэг төсөл бичигчээр бичүүлмээр байгаа юм. Энэ төсөл бичигчийг тодорхой ур чадвар шаардлага хангасан энэ хүмүүсийг л бэлтгэх ёстой л доо. Би бас Хууль зүй, дотоод хэргийн яаманд бас арваад жил ажилласан юм. Энэ үед энэ чиглэлээр нэлээн олон арга хэмжээнүүд авч хэрэгжүүлдэг, хүмүүсээ бэлтгэдэг, шаардлагын хэмжээнд бас бэлтгэдэг. 


Хууль зүйн яам энэ дээр зөвшөөрөл өгөхдөө бүхий л үг, үсэг, найруулга, алдаа, хуульд нийцээгүй бүх зүйлийг шалгаад, зөвлөөд энэ асуудлыг цэгцлээд Засгийн газраар хэлэлцдэг, Их Хурал руу оруулдаг байсан юм. Ийм учраас Хууль зүй, дотоод хэргийн яам энэ асуудал дээр онцгойлон анхаарах шаардлагатай байна.


Ер нь Хууль зүйн байнгын хороо, бусад Байнгын хороод үнэхээр шаардлага хангахгүй байгаа хуулиудын төслүүдийг буцаадаг энэ зарчимдаа шилжих нь зүйтэй гэсэн ийм л байр суурьтай байгаа юм. Энийг бас цаашид Байнгын хороод болон Засгийн газар, ялангуяа хууль санаачилж байгаа Засгийн газар харах шаардлагатай байна гэж бодож байгаагаа хэлье.


М.Энхболд:  -Мөнхбаатар гишүүн үг хэлчихлээ.


Гишүүд асуулт асууж, үг хэлж дууслаа.


Зочин танилцуулъя. Улсын Их Хурлын гишүүн Оюунхоролын урилгаар Олон улсын сувилагчдын өдрийг тохиолдуулан залуу сувилагчдын төлөөлөл Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд ажлын амжилт хүсье. Олон улсын сувилагчдын өдрийн баярын мэнд хүргэе.


Байнгын хороо уг төслийг анхны хэлэлцүүлгээр нь батлах горимын санал гаргасан юм байна. 


Байнгын хорооны горимын саналыг дэмжье гэсэн томьёоллоор санал хураалт явуулъя.


46 гишүүн оролцож 69,6 хувийн саналаар санал дэмжигдлээ.


Горимын санал дэмжигдсэн тул хууль тогтоомжийн тухай хуульд нэмэлт, өөрчлөлт оруулах тухай хуулийн төслийг баталъя гэсэн саналын томьёоллоор санал  хураалт явуулъя.


46 гишүүн оролцож 73,9 хувийн саналаар санал дэмжигдлээ.


Дагаж өргөн мэдүүлсэн  Монгол Улсын Их Хурлын тухай хуульд өөрчлөлт оруулах тухай хуульд өөрчлөлт оруулах тухай хуулийн төслийг баталъя гэсэн томьёоллоор санал хураалт явуулъя.


46 гишүүн оролцож 65,2 хувийн саналаар санал дэмжигдлээ.


Монгол Улсын Их Хурлын чуулганы хуралдааны дэгийн тухай хуульд өөрчлөлт оруулах тухай хуулийн төслийг баталъя гэсэн томьёоллоор санал хураалт явуулъя.


48 гишүүн оролцож 62,5 хувийн саналаар санал дэмжигдлээ.

 Монгол Улсын Үндсэн хуульд нэмэлт, өөрчлөлт оруулах журмын тухай хуульд өөрчлөлт оруулах тухай хуулийн төслийг баталъя гэсэн томьёоллоор санал хураалт явуулъя.


48 гишүүн оролцож 62,5 хувийн саналаар санал дэмжигдлээ.

 Олон улсын гэрээний тухай хуульд өөрчлөлт оруулах тухай хуулийн төслүүдийн хуулийн төслийг баталъя гэсэн томьёоллоор санал хураалт явуулъя.


48 гишүүн оролцож 62,5 хувийн саналаар санал дэмжигдлээ.


Дараагийн асуудалд оръё.


Эрүүгийн хэрэг хянан шийдвэрлэх тухай хуулийн төсөл болон хамт өргөн мэдүүлсэн бусад хуулийн төслийн анхны хэлэлцүүлгийг явуулъя.

Байнгын хорооны санал, дүгнэлт гарсан биз дээ. Энэ чинь завсарлага авсан тийм ээ? 3 хоногоор өг лүү, 4-өөр өг лүү? Нэг хоног дутуу өгсөн тийм ээ.

Ажлын хэсэг ирсэн үү? Ажлын хэсэг өмнөх 7 хоногийнхтой адилхан байгаа юу?

Завсарлага авсан Ардчилсан намын бүлгээс тайлбар хийх үү? Завсарлагынхаа талаар тайлбар хийх хүн байна уу?

Асуултаа асууя. Асуулт асуух гишүүний нэрийг өгье. Хоёр гишүүн байгаа.

-Билэгт гишүүн.

М.Билэгт:  -Асуулт байхгүй.

М.Энхболд:  -Чинзориг гишүүн асуултаа асууя.

С.Чинзориг:  -Хоёр юм тодруулдаг юм уу гэсэн юм. Нэг дэх асуудал нь энэ хуулиар чинь бас зорчих эрхийг түр хугацаагаар хязгаарлах, таслан сэргийлэх арга хэмжээ авахтай холбоотой заалт орж ирж байгаа юм. Тэгэхээр Монгол Улс газар нутаг томтой ийм оронд зорчих эрхийг түр хугацаагаар хязгаарлах ийм боломж байна уу, үгүй юу гэсэн. Нөгөө талаас хяналтын тоног төхөөрөмж нь бэлэн байгаа юм уу гэсэн нэг дэх асуулт байгаа юм.

Хоёр дахь асуудал нь, өмнөх парламентын үед ч нэлээн их яригддаг байсан асуудал. Прокурорын мөрдөн байцаах албатай холбоотой асуудлыг сэргээх тухай асуудал энэ хуулийн хүрээнд яригдаагүй юм уу  гэсэн асуудлууд байгаа юм. Энэ прокурорын мөрдөн байцаах албыг сэргээн байгуулахтай холбоотой асуудал энэ хуулиар зохицуулах боломжгүй юм уу гэсэн ийм хоёр асуулт байна.

М.Энхболд:  -Хэн хариулт өгөх вэ?

Ажлын хэсэг хариулт өгөх үү, Байнгын хороо Мөнхбаатар гишүүн хариулт өгөх үү?

-Энхбаяр дэд сайд. 2 дугаар индрийн микрофоныг өгье.

Б.Энхбаяр:  -Чинзориг гишүүний асуултад хариулъя. Зорчих эрхийг хязгаарлах ялын хувьд өчигдөр батлагдсан хуулиар бол хэрэгжих хугацааг 2019 оны 1 сарын 1-ээс хэрэгжүүлэхээр байгаа. Тодорхой хугацаагаар бэлтгэл хангах, дэд бүтцийг хангах, цахим гавтай холбоотой санхүүжилт, техник, технологийн асуудлыг бас шийдвэрлэх ийм хэрэгцээ шаардлага байгаа. Энэ хуулийг яг яаж хэрэгжүүлэх вэ, ямар хүрээнд хэрэгжүүлэх вэ гэдэг маань Шүүхийн шийдвэр гүйцэтгэх хуулиар зохицуулагдаж ингэж явахаар хууль санаачлагч оруулж ирсэн байгаа.

Прокурорын дэргэдэх мөрдөн байцаах албаны хувьд бол Засгийн газраас өргөн мэдүүлсэн хуульд энэ асуудал тусгагдаагүй. 2015 онд батлагдсан гэх төсөлд прокурорын дэргэд дэмжлэг үзүүлэх алба ажиллана, тухайн алба нь хэргийн харьяалал үл харгалзаж мөрдөн шалгах ажиллагааг явуулахаар ингэж зохицуулагдсан байсан. Энэ маань өөрөө Үндсэн хуулийн зөрчилтэй асуудал болжээ. Прокурор өөрөө дурын хэргийг өөрөө мөрдөн шалгах албаараа дамжуулж харьяалал үл харгалзаж. Өөрөөр хэлбэл, авлигатай тэмцэх газрын, тагнуулын, цагдаагийн дурын хэргийг өөрөө сонгож шалгах Үндсэн хуулийн зөрчилтэй асуудлууд болсон байна гэдэг үндэслэлээр хууль санаачлагч энэ асуудлыг хасаж өргөн мэдүүлсэн байгаа.

М.Энхболд:  -Гишүүд асуулт асууж хариулт авч дууслаа.

Байнгын хорооноос зарчмын зөрүүтэй санал гарсан байгаа. Санал хураалт явуулна.

Байнгын хороо дэмжсэн санал.

1.Төслийн 1.1 дэх зүйлийн 1 дэх хэсгийн “хамгаалахад” гэснийг “хамгаалах, зөрчигдсөн эрхийг сэргээхэд” гэж өөрчлөх. Санал гаргасан Улсын Их Хурлын гишүүн Нямбаатар, Болд, Ганбаатар, Мөнхбаатар, Учрал, Цогтбаатар. Цаашид ажлын хэсэг гэнэ.

Санал хураалт.

40 гишүүн оролцож 77,5 хувийн саналаар санал дэмжигдлээ.

2.Төслийн 1.7 дугаар зүйлийн гарчгийг “Хэргийн бодит байдлыг тогтоох” гэж өөрчлөх. Санал гаргасан ажлын хэсэг.

Санал хураалт.

-Баасанхүү гишүүнд үг өгье. Санал хураалтыг түр түдгэлзүүлье.

Санал хураалт эхлэхээс өмнө үг хэлэхээ хэлж байвал зүгээр л байгаа юм.

О.Баасанхүү:  -Эрүүгийн байцаан шийтгэх гэж бид нар нэрлэж байсан, одоо Эрүүгийн хянан шалгах гээд энэ хуулийг бид нар орж батлуулах гээд байна л даа. Тэгэхээр би нэгдүгээрт нь горимын гэх нь хаашаа юм бэ, санал хэлмээр байна. Ирцээ аль болох бүтэн байлгаж хийхгүй бол цагдаа, прокурор, шүүх чинь хүнийг шоронд хийх, дээрээс нь барих, хорих, баривчлах, ялангуяа миний энэ хэлэх гээд байгаа хэргийн бодит байдлыг тогтоох нэрээр саатуулах гээд хүний эрхийг шууд зөрчдөг тийм үйлдэл рүү орно л доо. 

Сая би гадаа дэд сайдад бараг л зодуулчихсангүй. Яагаад вэ гэхээр би хэлж байсан юм, та нар энэ Эрүүгийн хуулийг сая батлахдаа эх орноосоо урвах гэдгийг аваад хаячихжээ. Зөвхөн дайны үед дайсны талд ажиллах юм бол эх орноосоо урвах, энгийн цагт би тагнуул хийсэн, гэхдээ эх орноосоо урваагүй л дээ, би төрийн нууц задалсан, эх орноосоо урваагүй л дээ гээд ингээд явах болчихлоо гээд хэлсэн юм. 

Одоо яг үнэндээ энэ нөхцөл байдлыг би хараад маш их санаа зовж байна. Ялангуяа эх орноосоо урвах гэдэг асуудлын хэргийн бодит байдлыг тогтооход маш хүнд байдал үүснэ. Яагаад вэ гэхээр 8 жилийн ялтай тийм зүйлчлэлээр явах гэж байна шүү дээ. Одоо энэ дээр манай ахмадууд харж байна, хичнээн хүн өнөөдөр энд сууж байгааг. Бид нар бүгдээрээ л Монгол Улсын иргэдийг төлөөлөөд сууж байгаа. Зөвхөн өөрсдийнхөө тойргийг өөрсдийнхөө сонгогчдыг төлөөлж л хууль баталмаар байна.

Тийм учраас би юу гэж хэлж байгаа вэ гэвэл эсхүл үдээс хойш ч юм уу. Ийм чухал хууль дээр энэ юуг хойшлуулж өгөөч ээ, нэгдүгээрт.
Үгүй бол энэ санал хураалтыг 10 секундыг 2 секунд болгож тохиргоо хийж өгөөч ээ гэдэг хүсэлт тавиад байна л даа. Намайг ингэсний төлөө тэнэг мангар, юу юу ч гэнэ вэ, хавар эхэллээ, галзуу ч гэх шиг ингээд нэр төрд их халдаж байна. Тэгэхээр би өөрийнхөө төлөө явж байгаа юм биш ээ, Монголын ард түмний төлөө, сонгогчдын төлөө явж байна.

Эсхүл хүмүүсийн энэ кноп дээр дарахгүй байвал ирцэнд орсноороо татгалзсанаараа явмаар байна л даа. Тэгээд би та хэдтэйгээ муудаад байгаа юм биш ээ, хуулийг шударга ёсыг тогтоохын тулд хуульчдынхаа өмнө ийм шившиг тарихгүй байгаач ээ гэж би уриалж байна. Баярлалаа.

М.Энхболд:  -Зочин танилцуулъя. Монгол Улсын Ерөнхий сайд Ж.Эрдэнэбат, Улсын Их Хурлын гишүүн Оюундарь нарын урилгаар Сэлэнгэ аймгийн Мандал сумын ахмадын төлөөлөл Улсын Их Хурлын үйл ажиллагаа, Төрийн ордонтой танилцаж байгаа юм байна. Ахмадууд та бүхэндээ эрүүл энх, сайн сайхныг хүсэн ерөөе.

Санал хураалт.

42 гишүүн оролцож, 64,3 хувийн саналаар санал дэмжигдлээ.

3.Төслийн 1.13 дугаар зүйлийн доор дурдсан агуулгатай 2 дахь хэсгийг хасах. Санал гаргасан:Ажлын хэсэг

42 гишүүн оролцож 76,2 хувийн саналаар санал дэмжигдлээ.

4.Төслийн 2.2 дугаар зүйлийн 5 дахь хэсгийн “Ерөнхий шүүгчтэй зөвшилцөж, тухайн шүүхийн Ерөнхий шүүгчийн” гэснийг “дээд шатны шүүхийн Ерөнхий шүүгчийн” гэж өөрчлөх. Санал гаргасан: Ажлын хэсэг

Санал хураалт.

42 гишүүн оролцож 61,9 хувийн саналаар санал дэмжигдлээ.

5.Төслийн 2.2 дугаар зүйлд доор дурдсан агуулгатай 9 дэх хэсэг нэмэх:
“9.Эрүүгийн хэргийн оролцогч, гэрчийн олонхи байгаа газарт, эсхүл дагнасан чиг үүрэгтэй алба, нэгжийн мөрдөн шалгах ажиллагаа явуулсан эрүүгийн хэргийн шүүхийн харьяаллыг прокурорын саналыг үндэслэн Улсын дээд шүүхийн Эрүүгийн танхимын тэргүүн өөрчлөн тогтоож болно.” Санал гаргасан: Ажлын хэсэг

-Баасанхүү гишүүнд үг өгье. 
Санал хураалтыг түдгэлзүүллээ. Баасанхүү гишүүн, Нямбаатар гишүүн хоёр үг  хэлье. 
-Баасанхүү гишүүнд үг өгье. Дараа нь Нямбаатар гишүүн.
О.Баасанхүү: -Харьяаллын асуудал яригдаж байна гэж би ойлгож байгаа. Ялангуяа уг нь хуучин хууль дээр гэмт хэрэг болсон газраар шууд харьяаллыг тогтоодог байсан бол одоо оролцогчдын байдлаар нь тогтоох гээд байна л даа. Нэг талаас, одоо жишээлбэл Өвөрхангайд ч юм уу автын осол хийчхээд Улаанбаатарт амьдардаг хүн Өвөрхангайд байн, байн байцаагдаад дуудагдаад явахад хэцүү юм шиг боловч нөгөө талаасаа аваад үзэхээр хэргийн бодит үнэнийг тогтооход уул нь их чухал байсан юм.
Хоёрдугаарт нь, түрүүн прокурорын дэргэд тусгай чиг үүргийн мөрдөх алба, хуучнаар ярих юм бол прокурорын дэргэдэх мөрдөн гэж байдаг юмыг Үндсэн хууль зөрчсөн гээд байна л даа. Харьяаллын бус гээд. Энэ дээр бас байж байна. Дагнасан шүүх гэдэг шиг дагнасан чиглэлээр мөрдөх алба ажиллуулах бололцоотой гэж би ойлгож байгаа юм. Жишээлбэл, авлигатай тэмцэх чинь Үндсэн хуулийн ямар заалт дээр байдаг юм бэ? Би бүр гайхаад байгаа юм. Авлигатай тэмцэх газар гээд тусгай чиг үүргийн бас нэг Үндсэн хуульд байхгүй байгууллага байгуулчихаад байгаа шүү дээ, бид. Улсын Их Хурлын дэргэд. Улсын Их Хурал чинь хууль тогтоох байгууллага болохоос биш Улсын Их Хурал дэргэдээ мөрдөн шалгах байгууллага байгуулж болохгүй шүү дээ. Гүйцэтгэх засаглал бол хамаа алга, хуулийг хэрэгжүүлэх гээд явж байгаа болохоос биш. Улсын Их Хурал дэргэдээ мөрдөн шалгах ажлыг явуулдаг эрхийг авчихаж байгаа нь Үндсэн хуулийн бус л байгаа юм. Харьяаллын хувьд ярихад. Тэгэхээр харьяалал өөрөө ийм байгаа учраас зайлшгүй хэрэгцээтэй, тухайн нөхцөл байдлаас хамаараад бас байгууллага байгуулахыг болохгүй юм ч гэж байхгүй дээ.

Ялангуяа сүүлийн үед энэ хуулийн байгууллагуудын нөхцөл байдал нэлээн хүндэрсэн. Одоо тэртэй тэргүй би дахиад л хэлье, эх орноосоо урвах гэдэг энэ зүйлийг байхгүй болгочихсон шүү. Давхар зүйлчлэх боломжгүй. Тагнуул хийхээр би эх орноосоо урваагүй, би тагнуул хийсэн л гэж ярина. Дайсагнасан ажиллагаа хийж байгаа улс орнууд зөндөө байдаг. Түрүүн дэд сайд надад бас хэлж л байсан. Та одоо дайсан гээд Хятад гээд зарла ч гэх шиг. Бараг зодчихоогүй л дээ. Би дахиад хэлье. Энхийн цагт аль ч орон дайсагнасан үйл ажиллагаа явуулахыг үгүйсгэхгүй. Нарийн ярих юм бол бид нар өнөөдөр, дахиад хэлэхэд бас зарим нэгэн улс орны хувьд бид нар дайн бүхий байдал гэж хэлж болохоор. Жишээ нь Лалын улсуудтай бид нар энхийн ажиллагаанд оролцсон шүү дээ. Энэ нөхцөл байдлуудыг ч гэсэн өнөөдөр бодоод үзэх юм бол бид нар яаж ч бодлоо гэсэн эх орноосоо гэдэг энэ заалт дээр одоо мөрдөн шалгах бололцоогүй болгочих харагдаад байна.

Энэ бол маш ноцтой шүү. Тэгээд одоо хүний эрхийг зөрчдөг ийм юман дээр, би дахиад хэлье. Дарга аа, 10 секундыг 2 секунд болгоод өгчих л дөө. Ганц гуйх юм энэ байна. Үгүй бол энэ картуудыг битгий дараач ээ, тэгэх үү? Би найз нөхрийн хувьд, нөхрийн хувьд, адилхан Их Хурлын гишүүдийнхээ хувьд та нараас гуйж байна. Яагаад гэвэл асуудал нь та нартай би тэмцээд байгаа юм биш, намтай тэмцээд байгаа юм биш. Яагаад гэхээр нөгөө иргэд чинь өөрөө миний эрхийг зөрчдөг хуулийг эд нар хууль зөрчиж баталсан шүү дээ гэж ярихаар яаж хуулийг хэрэгжүүлэх юм бэ?
Прокурор бол хяналт тавьдаг. Хяналтын чиг үүргээ хэрэгжүүлээд ингээд харж байгаа байлгүй дээ, бодвол. Хууль хэрхэн биелж байгааг. Хүний өмнөөс кноп дарах чинь Монгол Улсын Үндсэн хуульд ч гэсэн хориотой шүү дээ. Ийм байгаа учраас би үдээс хойш ч гэдэг юм уу, ирцээ бүрэн болохоор энэ хуулийг цаашаа хэлэлцмээр байна. Алхам тутамдаа энэ чинь хүний эрхийг зөрчих асуудал явна шүү дээ. Тэгээд цай ууж байгаа хүмүүс байвал одоо хурдан цайгаа дуусгаад ороод ир л дээ, эсхүл энэ өрөөнд цай уу л даа. Яахав, зурагт телевизээр гаргахгүй байж болно шүү дээ. Би тэгж гуйж байна. Боов идэхээр хүн байгаа бол энд орж ирээд идээдэх л дээ. Би гуйж байна. Тэгэхгүй болохоор үнэхээр санаа зовж байна. Та бүгддээ ийм хууль битгий хэрэгжүүлээч ээ гэж хүсэж байна.
М.Энхболд:  -Нямбаатар гишүүн үг хэлье.
Х.Нямбаатар:  -Баасанхүү гишүүн ингээд иргэдийг төөрүүлээд ийм нэг худлаа мэдээлэл хийгээд байх юм аа. Та нам Ардчилсан намтай эрх барьж байх үед энэ Эрүүгийн хууль чинь батлагдсан шүү дээ. Энэ Эрүүгийн хуулийн 19 дүгээр зүйл чинь 2015 онд батлагдсан, яг тэр хэвээрээ байгаа шүү дээ. Та одоо хоёр жил зургаан сарын дараа та өөрөө дарчихаад хоёр жил зургаан сарын дараа гэнэт санасан юм уу, сэрсэн юм уу, ийм асуудалтай байгаа. Тэгээд хууль санаачилсан хүмүүстэй нь бид нар уулзсан. Тагнуулын ерөнхий газрын дэд даргатай уулзлаа. Эх орноосоо урвах гэдгийг 19.1 дээр бие даасан гэмт хэрэг болгоод 19.4 дээр гадаадын тагнуулын байгууллага иргэнтэй хууль бусаар хамтран ажилласан гэж оруулаад 19.8 дээр экстермент үйл ажиллагаа явуулах гээд, ингээд гурван тусад нь гэмт хэрэг болгоод гурвууланд нь эрүүгийн хариуцлагын зохих хир хэмжээгээр нь энэ ял шийтгэлийн бодлогоо барьчихсан явж байгаа.
Баасанхүү гишүүн ээ, та хариултаа сонсохгүй юм уу? Ийм гурван юуг та бүхэн баталсан, яг тэр хэвээрээ байгаа. МАХН Ардчилсан намтай эрх барьж байх үед Эрүүгийн хуулийг баталсан яг тэр хэвээр нь байгаа. Сая Монгол Улсын Засгийн газраас өргөн мэдүүлсэн Эрүүгийн хуулийн нэмэлт, өөрчлөлтийн асуудлаар энэ зүйл, заалтыг нэг ч хөндөөгүй. Энэ Эрүүгийн хуулийн төсөл дээр яг та бүгдийн баталсан тэр хэвээрээ байгаа шүү.

Дарга энэ Баасанхүү гэдэг нөхөрт яг хэлэлцэж байгаа асуудалтай холбоотой л үг өгөхгүй бол дэвэн дэлхийн юм яриад, нэг бол даргыгаа яриад, нэг бол өглөө боссон нэг шинэ санасан сэдвээ яриад ерөөсөө хурал үймүүлээд байх юм.
М.Энхболд:  -Гишүүд үг хэллээ. Ирц яаж байна вэ? Гадаа гишүүд байна уу?
5 дугаар саналаар санал хураалт. Гаднаас гишүүд орж ирсэн.

41 гишүүн оролцож, 61 хувийн саналаар санал дэмжигдлээ.

Гишүүд ирцээ жаахан. Ардчилсан намын бүлгийн дарга байгаа билүү? 

Цаашаа явах уу?
6.Төслийн 2.3 дугаар зүйлийн 1 дэх хэсгийн “харьяаллын” гэсний өмнө “нутаг дэвсгэрийн” гэж нэмэх. Санал гаргасан: Ажлын хэсэг

Санал хураалт.

41 гишүүн оролцож, 70,7 хувийн саналаар санал дэмжигдлээ.


-Энд ерөөсөө давхар дарсан хүн алга байна шүү дээ, яг л өөрөө өөрсдийнхийгөө дараад л гарлаа шүү дээ. 


7.Төслийн 3.1 дүгээр зүйлийн 3 дахь хэсгийн “хуулийг зөв хэрэглэсэн эсэхтэй холбоотой” гэснийг “Эрүүгийн хуулийг зөв хэрэглэсэн эсэх, Эрүүгийн хэрэг хянан шийдвэрлэх тухай хуулийг ноцтой зөрчсөн эсэх” гэж өөрчлөх. Санал гаргасан: Ажлын хэсэг

Санал хураалт.

41 гишүүн оролцож, 73,2 хувийн саналаар санал дэмжигдлээ.

8.Төслийн 4.2 дугаар зүйлийн 1 дэх хэсгийн “хариуцлага хүлээлгэнэ.” гэснийг “хариуцлага тооцуулна.” гэж өөрчлөх. Санал гаргасан: Ажлын хэсэг

Санал хураалт.

41 гишүүн оролцож, 73,2 хувийн саналаар санал дэмжигдлээ.
9.Төслийн 6.1 дүгээр зүйлийн 2 дахь хэсгийн 2.1 дэх заалтын “Эрх мэдлээ урвуулан ашиглах” гэснийг “Эрх мэдэл, албан тушаалын байдлаа урвуулан ашиглах” гэж өөрчилж,  мөн заалтын “22.2/Албаны эрх нөлөөг урвуулан ашиглах/,” гэснийг хасаж, мөн заалтад “22.7/Улсын нөөцийг хууль бусаар зарцуулах, үрэгдүүлэх/, 22.8/Төсвийн хөрөнгийг зориулалтын бусаар зарцуулах/, 22.9/Төрийн өмчийн төсвийн бус хөрөнгийг зориулалтын бусаар зарцуулах/, 22.11/Дураараа аашлах/," гэж нэмэх. Санал гаргасан: Ажлын хэсэг

Санал хураалт.


Дэмжигдчихлээ. Нэг самбар дээр нь санал хураалт чөлөөтэй явагдаад.
Улсын Их Хурлын гишүүн Л.Энхболд, Амарзаяа нарын урилгаар Өмнөговь аймгийн Манлай, Мандал-Овоо сумын иргэдийн Төлөөлөгчдийн хурлын төлөөлөгчид Улсын Их Хурлын үйл ажиллагаа, Төрийн ордонтой танилцаж байгаа юм байна.  Та бүхэнд ажлын амжилт, сайн сайхныг хүсэн ерөөе.

Дараагийн санал руугаа орох уу?

10.Төслийн 6.2 дугаар зүйлийн 2 дахь хэсэгт доор дурдсан агуулгатай 2.6 дахь заалт нэмэх:
“2.6.гэрч, хохирогч, шинжээч, яллагдагчийг дуудан ирүүлэх;” Санал гаргасан: Ажлын хэсэг

-Баасанхүү гишүүн үг хэлье.

О.Баасанхүү:  -Би энэ гэрч, шинжээч, яллагдагчийг дуудан ирүүлэх гээд. Энийг хууль сануулаад, ирэхгүй бол хүчээр албадан ирүүлнэ гээд хуучин хуульд байсан л даа. Тэгсэн, сая энэ батлагдсан Эрүүгийн хуулийг харсан чинь хэрвээ гэрч бас нааштай аятайхан хандвал ялаас чөлөөлнө ч гэнэ үү, тийм юм бид бас батлаад хаячихсан л даа. Мэдээж, Цэг.мн дээр онцлон юун дээрээ байж байна лээ. Тэгэхээр би энэ дээр юу гэж хэлэх гээд байгаа вэ гэвэл хэргийн талаар бодит байдлыг мэдэж байгаа хүнийг л гэрч гэнэ шүү дээ. Манайд чинь байцаагч нар яадаг вэ гэвэл гэрчээр дуудаж байгаад эвгүй юм ярьчихлаа гэнгүүт нь сэжигтнээр болгоод тэгээд нөгөө сэжигтэн нь цаашаа яллагдагч болоод шүүх дээр очоод цагаадаад явчихдаг тал байдаг л даа. Тэгэхээр энэ албадан ирүүлэх, ядаж энэ санкци хугацаагаа арай өөрөөр, зөрчил маягаар оруулмаар байна.

Хоёрдугаарт нь, эх орноосоо урвах гээд 19.1 дээр байгаа юм. 19.1 дээр байгаа юмыг дайны үед л хэрэглэх юм билээ. 19.2, 19.3, 19.4 гэдэг чинь бие даасан хуулийн санкци учраас давхар зүйлчлэх боломжгүй. Яагаад гэвэл дайны үед би урваагүй шүү дээ, дайны биш үед урвачихсан учраас би эх орноосоо урвагч биш гээд байгаа юм. Тийм учраас одоо энэ ноцтой шүү. Тэгээд хүний өмнөөс кноп дараад байгаа юм чинь энийг түр завсарлая, дарга аа. Би гуйж байна, эсхүл 10 секундыг нь багасгаад өгөөч л гэж гуйж байна. Яагаад гэхээр энэ чинь маш ноцтой хүний эрхийн асуудал яриад байна шүү дээ.

М.Энхболд: -Үг хэлэх үү.

Н.Энхболд, Лүндээжанцан, Содбаатар гурван гишүүн үг хэлэх юм байна. Одоо хүний кноп дарж байгаа хүн байхгүй шүү дээ, энд байгаа 27 хүн чинь өөрөө өөрсдийнхийгөө дараад.

Н.Энхболд гишүүн.

Н.Энхболд:  -Одоо бид нар шал өөр хууль ярьж байна шүү дээ. Баасанхүү гишүүн өчигдөр аль хэдийн батлагдаад өнгөрчихсөн юмны тухай л нэг юмыг ингээд дахин, дахин яриад. Тэгээд худлаа яриад ингээд байх юм аа. Их Хурлын үйл ажиллагааг явуулахгүй, санаатайгаар цагийг нь аваад, үрээд. Жаахан хариуцлагатай бай л даа, Баасанхүү гишүүн ээ? Нэг юмаа бараг л арав ярилаа, тэр нэг урвасан гэдэг урвалттай холбоотой юмыг. Нямбаатар гишүүн арав тайлбарлалаа. Жаахан Их Хурлынхаа ажилд, бусад гишүүддээ хүндэтгэлтэй хандвал яасан юм бэ? Таны ярьж байгаа шүүмжлэлүүдийг хүлээж авч байна. Гэхдээ Их Хурлын ажиллагааг ингэж цирк шиг юм болгож болохгүй шүү дээ. Шүүмжлэлгүй л яах вэ, шүүмжлэхээр юм зөндөө байгаа. Тэрийг бид нар ойлгож байна. Гэхдээ зүгээр тоглоом шиг энэ чинь арай дэндлээ шүү дээ.

Жишээ нь саяынх дээр гэхэд гэрч, хэдхэн хүний нэрийг нэмж оруулах тухай дуудаж ирүүлэх тухай хуулийн заалт ярьж байхад дахиад л нөгөө өчигдрийн урвалттай холбоотой юм яриад. Үүнтэй огт холбоогүй асуудал. Өчигдөр аль хэдийн  батлаад өнгөрчихсөн. Хэрэв тэрийг буруу гэж үзэж байгаа бол та  нэг хэллээ, олон нийтэд хандчихлаа, ойлгуулчихлаа. Өөрийнхөө эрхийн дагуу хуулиа санаачлаад өөрчлүүлэх эрх нь байгаа шүү дээ. Ажлаа жаахан явуулъя л даа, Баасанхүү гишүүн ээ?

М.Энхболд:  -Лүндээжанцан гишүүн үг хэлье.

Д.Лүндээжанцан:  -Эх орноосоо урвах гэдгийг өмнөх парламентын үед ярих үед зөндөө асуудал тойрч яригдсан л даа. Тэгээд, олон нийтэд хэтэрхий олон ярьчихаар олон нийтийн анхааралд бас нэг зөв ойлголт өгөхгүй бол болохгүй байна. Мэдээ алдсан, мэдээ дамжуулсан гэдэг юм уу, эх орноосоо урвасан уу, үгүй юу гэдэг маргаан гараад Дээд шүүх дээр эх орноосоо урвасан гэдэг зүйлчлэлийг авч хаяж байсан тохиолдлууд бас гарсан юм шиг байгаа юм. Ингээд энэ ингээд батлагдчихжээ, 19 дүгээр зүйлээр өмнөх парламент баталчихжээ. Гэтэл Засгийн газрын өргөн барьсан төсөлд энэ асуудал хөндөгдөөгүй, нэмэлт өөрчлөлт оруулах төсөлд орж ирээгүй байна. Тэгэхээр энэ ажлын хэсгийнхэн чинь өргөн барьсан төслөөс гадуур өөр томьёолол оруулж ирэх, хальж өөр зүйл, ангид томьёолол оруулж ирэх эрх нь хаагдчихлаа.

Хэрвээ энийг та саналын зөрүүтэй байвал хууль санаачлаад явах эрх нь нээлттэй байна. Ер нь би зүгээр л хуулийнхаа хувьд гарц ярьж байна шүү дээ. Ер нь эх орноосоо урвах гэдэг гэмт хэргийг Эрүүгийн хуулиас хасчихсан уу, хасаагүй юу гэдэг нь жич маргааны сэдэв. Ямар ч байсан 19 дүгээр зүйл дээр нь байгаа. Энэ нь яригдаад явчихсан асуудал байна. Хэрвээ одоо энэ асуудлыг сөхөж тавья гэвэл хууль санаачлаад явах нь зүйтэй байна. Энийг нэг асуудлыг хаавал яасан юм бэ? Одоо ер нь тэгээд тэр тагнуулын байгууллагын ахмадууд, янз бүрийн хүмүүс яриад байгаа бол тэр хүмүүсийнхээ санаа, оноог нийлүүлж байгаад яг яаж, яаж оруулах юм бэ гэдэг, хуулийн байгууллагуудаасаа санаа, оноог нь авч байгаад тэгээд нэмэлт, өөрчлөлт оруулах хуулийн төсөл хийх нь зүйтэй байна гэсэн ийм зүйлийг хэлэхийг хүсэж байна.

Дээр нь энэ танхимд байгаа хүмүүс өөр өөрсдийнхөө кнопыг дарах үүрэгтэй, хүний кноп дарж болохгүй ээ. Ингээд хүрлээ. Тэгвэл өглөө ирцэнд орж ирсэн хүмүүс бол татгалзах санал өгөөд явна гээд Дэгийн хуульд байж байна. Яг үүгээрээ л цаашаа явъя гэж ингэж хэлмээр байна. Ер нь цаашдаа хурууны хээгээр мэдэрдэг юм хийж болох байх. Тэгээд боловсронгуй болоод явах байх. Бид бүхэн ганцхан хуульд хийж өгсөн. Үндсэн хуульд нэмэлт, өөрчлөлт оруулах журмын хуулиар хүний саналыг өгч болохгүй зөвхөн өөрийнхөө саналыг өгнө гэдэг зүйлийг тэр хуульд хийж өгсөн. Тэгээд бүр болохгүй бол Үндсэн хуульд хийж болно л доо. Хүний өмнөөс санал өгөхийг хориглоно гээд. Тэгээд Үндсэн хуулийн зөрчил болоод явбал болох юм.

Гэхдээ аль ч улсын хуульд ийм заалт Үндсэн хуульд байхгүй учраас хэрэггүй юм гэж ажлын хэсэг дээр ярилцсан байгаа. Ингээд цаашдаа байгаа ирцээрээ тэр өгөх саналуудаа өгөөд явах нь зүйтэй байх аа гэж ингэж бодож байна.

М.Энхболд:  -Содбаатар гишүүн үг хэлье. 

Я.Содбаатар:  -Одоо зааланд 27 хүн байж байна, зарим нь танхим дээр. Тийм учраас энэ ирц дээр санал өгсөн хүмүүсийг хүмүүс харж байгаа байх. Өглөөний ирцээр орсон хүмүүс сөрөг саналаа өгөөд л явж байгаа. Өнөөдөр энэ чинь бас Улсын Их Хурлын бүрэн эрхийн хүрээнд тойргоос нь хүмүүс ирж байна, зарим дээр нь гарч туган дээр зураг авахуулдаг. Өнөөдөр тав дахь өдөр учраас хоёр, гурван арга хэмжээ давхцаж байна. Ийм зүйлүүд аль ч парламентын үед байсан зүйл шүү дээ. Тэрийг буруу, зөв ойлгох гэж байгаа юм шиг гишүүдийнхээ бичлэгийг хийгээд ингээд бүрэн эрхэд халдаад байж болохгүй. Бааска, чи энэ дээр жаахан тавьтартай бай. Зүгээр хараад, энэ шинэ бүрэн эрх эхэлснээс хойш нэг жил болж байна. Чи бид нар адилхан л Их Хурлын гишүүд, нэг үеийн хүмүүс. Бүр өөрийгөө юу гээд бодчихсон юм бэ, юу гэж ойлгочихсон юм бэ, буруу зөв яриад. Тэгээд бүх юман дээр буруу, зөв ярих юм. Нэг асуудлаар сая манай туршлагатай парламентчид хэллээ, өчигдрөөс хойш батлагдсан хуулийн асуудлаар зургаан удаа үг хэлэх юм. 

Үүнийг нь таслах ёстой шүү дээ. Ард түмэнд буруу, зөв ойлголт өгөөд, ингээд энэ танхимаас хашгираад байж болохгүй. Бид нар бүгдээрээ ардаа сонгогчидтой, бүгдээрээ бүрэн эрхтэй, бүгдээрээ үг хэлэх эрхтэй хүмүүс байгаа. Тийм учраас өөрөө тэгээд энэ хуулиа уншихгүй юм. Энэ хуулийнхаа юмнуудыг тодорхой яахгүй. Өөрөө өглөө орж ирэхгүй. Сүүлийн хоёр хоног л орж ирж байна, чи. Тэгээд орж ирэнгүүтээ заалаар нэг бужигнасан хүмүүс, гишүүн, гишүүн дээр очоод, тэнд ч очиж хүнтэй буруу зөв юм яриад, ингээд буруу яриад байх юм. Би чамд нөхөрсгөөр  зөвлөж байгаа юм. Энийгээ боль оо. Энэ чамд ч сайн харагдахгүй. Зарим хүмүүс хөөргөж байгаа, үүгээрээ чи олны танил болж байна, зөв байна гэж. Ийм зүйл байхгүй ээ. Аргагүй болоод бас энэ зүйлийг нөхөрсгөөр зөвлөж хэлэхгүй бол бас болохгүй байна. Өглөөнөөс хойш энд дөвчигнөнө гэхэд хаашаа юм бэ, их л юм боллоо шүү дээ. 

Тийм учраас энэ гишүүд чинь өөрсдөө бүрэн эрхийн хүрээнд. Энэ зааланд өнөөдөр хэдэн хүн байна вэ, хүн болгон хараад. Болдог бол энэ заалыг бас харуулчихмаар байгаа юм. Ийм зүйлүүдийг хэлмээр байгаа юм. Тэгээд чухал, чухал хууль гарч байгаа. Энэ чухал хуулиуд дээр бид нар мэдээж мэргэжлийн хүмүүсийн, судлаачдын, холбоодын хүмүүсийн санал, оноог аваад ингээд явж байгаа. Ялангуяа энэ чухал, чухал хууль гарч байгаа энэ үед бас мэдээж цаашдаа бид дэгийн хуулиа боловсронгуй болгож ирцийн асуудал, бусад асуудал дээр анхаарах зүйлүүд байна. Энэ зүйлүүд дээр анхаараад цаашдаа явъя гэж бодож байна. Баярлалаа.

М.Энхболд:   -Гишүүд үг хэллээ.

-9 дүгээр саналаар хураасан саналын дүн 41 гишүүн оролцож 56,1 хувийн санал дэмжигдсэн байгаа. 

10 дугаар саналыг уншсан. Одоо 10 дугаар саналаар санал хураалт явуулна.

Санал хураалт.

41 гишүүн оролцож, 80,5 хувийн саналаар санал дэмжигдлээ.


11.Төслийн 6.2 дугаар зүйлийн 2 дахь хэсэгт доор дурдсан агуулгатай 2.12, 2.13 дахь заалт нэмэх:
“2.12.прокурорын зөвшөөрлөөр мөрдөн шалгах нууц ажиллагааг явуулахаар эрх бүхий байгууллагад даалгавар бичиж, гүйцэтгүүлэх; 


2.13.шаардлагатай тохиолдолд өөр нутаг дэвсгэр, эрх бүхий байгууллагад мөрдөн шалгах тодорхой ажиллагаа явуулах, гэмт хэрэг үйлдсэн этгээдийг эрэн сурвалжлах саналаа прокурорт гаргах;” Санал гаргасан: Ажлын хэсэг


-Баасанхүү гишүүн үг хэлнэ, Оюунчимэг гишүүн үг хэлнэ.


О.Баасанхүү:  -Энэ ингээд байгаа юм аа. Прокурор даалгавар өгдөг, өмгөөлөгч болохоор даалгавар өгдөггүй, бүх юмыг нь шалгаад дууссаны дараа саналаа гаргадаг. Тэгсэн хирнээ шүүх дээр бас дүгнэлт уншина гээд байгаа юм. Юуг үндэслэж дүгнэх юм бэ? Ийм ойлгомжгүй болчхоод байгаа юм л даа. Уул нь өмгөөлөгч, прокурор хоёр тэгш нотлох баримт дээр ажиллаад шүүх дээр очоод шүүх өөрөө эргэлзээгүйгээр өөрийнхөө дотоод итгэлээр шийдэх ёстой. 


Хоёрдугаарт нь, Эрүүгийн хуулийг бид нар яриад байна гээд манайхан эсэргүүцээд байна, энээ тэрээ гээд. Өмнөх парламентад Нямдорж гишүүн, би гээд бүгдээрээ энэ хуулийг эсэргүүцээд та нар маань засъя гэж орж ирээд зассангүй шүү дээ. Энийг би яримаар байна. 


Гуравдугаарт нь, хүний өмнөөс кноп дараад байгаа болохоор л бичээд байгаа шүү дээ. Тэрнээс надад ингэж интернетийнхээ төлбөрийг барж та хэдийнхээ мууг үзэх ямар ч шаардлага байхгүй. Нөхөрсөг зөвлөгөө өгч байна гэж байна. Би ажлаа хийж байна, та нар ч бас ажлаа хийж байна. Та нар минь яг ний нуугүй хэлэхэд би хуулийн үг, үсгээсээ ингээд та нараас болж хулгайлагдаж, алдагдаж байгаад их харамсаж байгаа байхгүй юу. Яагаад вэ гэхээр энэ хуулийг ярья гэхээр нүдэн дээр хүний өмнөөс кноп дараад. Би тэгээд нэр усаар нь хэлэхгүй болохоор чинь хүн гүтгэсэн болчих гээд байна шүү дээ. Тэгээд аргаа бараад л хэлж байна шүү дээ. Тийм учраас битгий бусдын өмнөөс кноп дараач ээ. 


Яагаад гэхэээр нэг кноп чинь та нарын өөр хүний эрхийг зөрчиж байгаатай адил. Зарим нь үнэхээр орж ирэх сонирхолгүйгээрээ татгалзаж байж болно шүү дээ. Намын бүлэг дээрээ базуулчихсан, тэгээд өөрсдийгөө ажилтай, төрөлтэй гэж хэлээд зугтаагаад ч явж байгаа юм уу бид мэдэхгүй шүү дээ. Тэр хүмүүсийн өмнөөс бид хариулж чадахгүй.  Харин та нар дураараа очоод ингээд л кноп дараад яваад байгаа чинь аймшигтай байна л даа. Энэ чинь азаар бас бичлэг гэдэг чинь монтаж хийхгүй шууд гарч байгаа шууд бичлэг учраас ямар нэгэн худлаа ярьж байна уу, үнэн ярьж байна уу гэдэг бол тодорхой л доо.


Би 10 секундыг 2 секунд болгочихооч ээ гэдэг арга хэрэглэлээ. Лүндээ гишүүн болохоор хурууны хээ гэж, бөөн мөнгө л орох гээд байна л даа. Швейцарийн тийм систем байдаг юм байна. Доороо кноптой, дээрээ кноптой, тэгээд хоёр кнопоо зэрэг дарж байж саналаа өгдөг. Тэрэн шиг мөнгө төгрөг оруулаад явах юм бол энэ ард түмний чинь амьдрал хүнд байна шүү дээ. Тэрний оронд нь эсхүл бид ухамсартай байя, үгүй бол  10 секундыг 2 секунд болгочихооч ээ. 2 секундэд бид нар өнөөдөр өөрсдийнхөө л кнопыг дарна. Өөр хүн рүү анхаарах ямар ч шаардлагагүй шүү дээ. Ийм үйлдэл хийж болдоггүй юм болов уу гэж үзээд байна л даа. Тэгээд сонгогчид чинь бүгдээрээ харж байна шүү дээ. Та ч сонгогчидтой, би ч сонгогчидтой. Хамгийн гол нь энэ сонгогчид чинь шударга ёсыг хүсэж л та нарыг олуулаа болгосон. 65 гэдэг чинь үнэмлэхүй олонхи болгосон. 


Бид тэдэндээ хүндэтгэлтэй л хандъя л даа. АН ингэдэг юм чинь, та ингэдэг юм чинь гээд. Миний тухай биш ээ, өөрсдийнхөө төлөө санаа зовооч ээ, энэ ард түмний төлөө санаа зовооч ээ. Нийт сонгогчдын 65 суудлыг авчихсан хүмүүс гэдэг чинь бас нэг баавартай байдаг даа, уг нь. 72 байхдаа лав ийм байгаагүй шүү. Одоо хөөрхий тэр хүн бас хэцүү байгааг та нар өөрсдөө мэдэж байгаа. Тэгэхээр би зүгээр та нартаа уриалж байгаа юм, нөхөр ёсны хувьд зөвлөж байгаа юм. Битгий хүний өмнөөс кноп дар. Хүчээр битгий янз бүрийн юм батлах гэж гүй. Яагаад гэхээр энэ чинь нэг цэг, нэг таслал, нэг үг чинь өөрөө тэр хүний амьдралыг бүхлээр нь орвонгоор нь өөрчлөөд хаячихдаг байхгүй юу. Ийм учраас энэ маш ноцтой хууль учраас би санаа зовоод байгаа юм.


Би бол ирдэг цагтаа ирээд явдаг цагтаа явдаг. Намайг бас ордог, гардаг, орохгүй барихгүй гээд янз бүрийн, миний тухай ярих биш өөрсдийнхөө тухай ярьцгаая, бүгдээрээ. Тийм учраас нөхөр ёсны зөвлөгөө өгсөнд баярлалаа. Хамгийн гол нь одоо энэ байгаад байгаа, тэр прокурорын даалгаврыг зөвхөн, би энэ асуудалтай холбож яриад байна шүү дээ. Даалгаврыг зөвхөн прокурор өгдөг биш, яагаад өмгөөлөгч нотлох баримтыг цуглуулчихаад, үзчихээд ингээд мөрдөн байцаагчид даалгавар бичиж болдоггүй юм бэ? Даалгавар бичье л дээ. Энэ чинь юу вэ гэвэл ийм, ийм юмыг яаралтай шалга гэсэн л үг шүү дээ.


М.Энхболд:  -Оюунчимэг гишүүн үг хэлье.


М.Оюунчимэг:  -Яг энэ асуудалтай холбоотой ярихаасаа өмнө бид нар асуудалд яг олон нийтийн эрх ашгийн үүднээс маш хариуцлагатай хандаж байгаа. Улсын Их Хурлын танхим бол хууль тогтоох, төрийн эрх барих дээд байгууллага. Миний өмнөөс янз бүрийн юм ярьж шоу хийхгүй байхыг Баасанхүү гишүүн танаас хүсье. Бид ч гэсэн хэн нэгний эрх ашигт юм уу, ямар нэгэн намын бүлгийн үүднээс энд суугаагүй. Тэгэхээр та битгий шоу хийгээд бай, юманд маш хариуцлагатай ханд гэж хэлмээр байна. Хэлсэн үгэндээ эзэн болох хэрэгтэй. Битгий миний өмнөөс юм тайлбарлаад бай гэж танаас хүсье.


Ингээд энэ асуудалдаа оръё. Бид нар бүгдээрээ мэдэж байгаа. Яагаад гэвэл энэ Эрүүгийн хэрэг хянан шийдвэрлэх хууль, Зөрчлийн энэ хууль бүгд хүний хувь заяатай холбоотой асуудал учраас бид энд маш хянуур хандах ёстой. Тэгээд энэ прокурорын зөвшөөрлөөр мөрдөн шалгах нууц ажиллагаа явуулахаар эрх бүхий байгууллагад даалгавар бичих гэхээр, даалгавар бичих нь зөвхөн прокурор байх нь ямар ч хөндлөнгийн хяналтгүй болчихоод байна. Энийг мэргэжлийн хүмүүс ч хэлээд байгаа юм. Тэгэхээр ядахдаа шүүгчээс зөвшөөрөл авдаг юм уу, ямар нэгэн хөндлөнгийн хяналт заавал байх ёстой. Тэгэхгүй бол прокурорын эрх мэдлийг дэндүү тавьчихаад байна. 


Тийм учраас миний санал гэвэл төслийн 4.3 дугаар зүйлийн 2 дахь хэсэгт энэ зүйлийн 1 дэх хэсэгт заасны дагуу прокурор үзлэг, нэгжлэг, туршилтыг давтан хийх, мөрдөн шалгах, нууц ажиллагаа, хуульд заасан үндэслэл журмын дагуу явагдсан эсэхийг хянан шалгах ажиллагаа явуулахад энэ хуульд заасан үндэслэл журмыг баримтлах, мөн шүүгчийн зөвшөөрөл урьдчилан авсан байна ч гэдэг юм уу, ийм нэмэлт юуг оруулах хэрэгтэй байна. Тэгэхгүй бол хүмүүс яриад байна, ямар ч хөндлөнгийн хяналт байхгүй болчихоод байна. Прокурор даалгавар бичээд л явчихаад байна гээд. Энэ чинь бас хүний хувь заяатай холбоотой асуудал.


Ер нь энэ Эрүүгийн хянан шийдэх энэ шинэ шинэчилсэн найруулга дээр хохирогчийн эрх ашгийг хамгаалсан тэр өмнөх хамгаалсан, хангасан заалтууд нэлээд дутагдаж, зөрчигдөж орж ирээд байгаа юм. Наад зах нь гэхэд 8.2 дахь хэсэг дээр байгаа шүү дээ. Хохирогч өөрөө хэргийн материалтай бүрэн танилцах, энэ нь хүртэл хасагдаад зөвхөн өөртөө хамааралтай хэсэгтэй л танилцах гээд бас ороод ирчихээд байгаа юм. Тэгэхээр бид Үндсэн хуульдаа хүн бүхэн тэгш эрхтэй байна гээд заачихсан. Иймэрхүү юман дээр хөндлөнгийн хяналт байх, бас хохирчихсон гэж байгаа шалгагдаж байгаа тэр хүнд эрхийг нь эдлүүлэх тэр боломжийг нь энэ хуулиар хангаж өгөх хэрэгтэй гээд. Тийм учраас энэ прокурорын, одоо бид нарын хэлэлцээд байгаа прокурорын зөвшөөрлөөр гэдэг дээр хөндлөнгийн хяналтыг заавал оруулах санал байна.


М.Энхболд:  -Зочин танилцуулъя. Улсын Их Хурлын гишүүн Аюурсайханы урилгаар Налайх дүүргийн иргэдийн төлөөлөл Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд ажлын амжилт, сайн сайхныг хүсэн ерөөе.


-Аюурсайхан гишүүн үг хэлье.


Т.Аюурсайхан:  -Энэ хоёр нүүртэй ингээд худлаа яриад байгаа хүмүүсийг харахаар дургүй хүрээд байх юм. Баасанхүүд хандаж хэлж байгаа юм. Наанаа нэг юм яриад цаагуураа шал өөр юм хийгээд явдаг. Тэгээд одоо энийгээ болих хэрэгтэй шүү дээ. Эрдэнэтийн 49 хувьтай холбоотой тэр асуудлыг ярья, ярьж байгаад л сонгогдсон. Эрдэнэтчүүдийн саналыг аваад, итгэлийг нь аваад. Орж ирчихээд яг түүнийхээ эсрэг ажиллаж байгаа байхгүй юу. Тэр шийдвэрийг ямар их хүч, чармайлтаар Улсын Их Хурлын чуулганд орж ирлээ? Тэгээд эсрэг дараад ингээд явсан. Тэгээд хүн бусдын кнопыг дараад байна гээд ингээд байна гээд яриад байдаг. Саяын Монголын банкаар Оюутолгойн орлогыг оруулах тэр төсөл дээр би өөрт нь хэлсэн шүү дээ, ингэж ийм юм яриад байдаг юм билээ, одоо энэ дээрээ суугаарай, кнопоо дараарай, бусдын кнопыг даруулах боломжийг нь битгий гаргаад, их бичлэг хийдэг юм билээ. Тэр бичлэгээ хийгээрэй гэж хэлсэн шүү дээ. Тэгэхэд гаднын гар хөл болоод зугтаагаад алга болсон шүү дээ.


Хаана байгаа юм бэ, тэр чинь. Тэгээд наанаа нэг юм ярьдаг, цаанаа шал худлаа ярьдаг хоёр нүүртэй. Араараа булхай луйвар хийдэг, бусдын гар хөл болчихсон, карманд нь орчихсон. Тэгээд одоо энд эрүүл өвчтэй нь мэдэгдэхгүй юм яриад будилуулаад, бусниулаад. Энэ цаг чинь хайран байна шүү дээ. Би ч гэсэн үг хэлмээр байна шүү дээ. Гэтэл энийгээ бас оновчтой үг хэлдэг хүмүүстээ боломжийг нь гаргаад ингээд бас ажилламаар байна шүү дээ. Юм болгон дээр оролцоод, хүн гүтгээд, худлаа яриад. Цаагуураа өөрөө шал өөр юм хийгээд л. Одоо эндээ өөртөө дүгнэлт өгмөөр байна шүү дээ. Бүхэл бүтэн намын ганц цорын ганц төлөөлөл юм байгаа биз дээ? Тэр улс төрийн намаа маш муухай харагдуулж байна шүү дээ. Тэгээд бүхлээрээ тэр нам чинь тийм юм уу? Дандаа хоёр нүүртэй, гаднын гар, хөл болоод өөр, өөр юм ярьдаг ю уу? Энэ дээр бас бие биендээ хүндэтгэлтэй хандаад хэлсэн, ярьсан ам, ажил хоёроо нэг болгоод ингээд цаашдаа явмаар байна гэдгийг бас хэлмээр байна. Тэгээд тэвчихгүй хэлчихлээ. Цаашдаа бодох юм байгаа биз.


М.Энхболд: -Гишүүд үг хэллээ. Санал хураалт явуулъя.


11 дүгээр саналаар хурааж байгаа. 


39 гишүүн оролцож 74,4 хувийн саналаар санал дэмжигдлээ.
12.Төслийн 6.3 дугаар зүйлийн 1 дэх хэсгийн 1.4 дэх заалтын “чиглэл” гэснийг “зааварчилга” гэж өөрчлөх. Санал гаргасан: Ажлын хэсэг
-Баасанхүү гишүүнд үг өгье.
О.Баасанхүү:  -Улсын Их Хурлын гишүүний бас бүрэн эрх бол үг хэлэх, санал бодлоо хэлэх. Тэрнийхээ төлөө ямар нэгэн байдлаар гаргасан саналдаа хариуцлага үүрдэггүй юм л даа. Би жишээлбэл, саяын өмнөх юун дээр яриад байгаа юм чинь прокурор хэрэг бүртгэлт, мөрдөн байцаалтад хяналт тавьдаг. Хяналт тавьдаг хүнийг хянана гэдэг чинь хэцүү байгаа байхгүй юу. Яг ижил төвшний мөрдөн шалгах, мөрдөн байцаах ажиллагаанд өмгөөлөгч давуу эрхтэйгээр орж байж тэгж байж цагаатгах нотлох баримтаа гаргаад шүүхээр мэтгэлцдэг юм аа. Энэ утгаараа өнөөдөр юу гэж хэлээд байгаа вэ гэхээр өмгөөлөгчийн эрх байцаан шийтгэх ажиллагаан дээр яг л хуучнаараа санал хэлэх гэдгээс өөр юм орж ирээгүй байна аа.
Хоёрдугаарт нь, 49-ийг яримаар байна шүү дээ. Ярь л даа, тэгээд. 49-ийг яриад би Их Хурлын гишүүн болчихсон юм шиг яриад байх юм. Тэрийг 49 та нар л ярьсан шүү дээ. Та нар Хятадын компани авсан гээд хэвлэл, мэдээллээр яриад байсан. Тэгээд одоо гарсан тогтоол чинь өөрөө хууль, шүүх дээр унаад байгаа чинь та нарынх шүү дээ. Би мэргэжлийн хувьд тогтоолын наад хууль зүйн үндэслэл чинь болохгүй байгаа юм. Хоёрдугаарт нь, би танай намын гишүүн биш учраас надад ямар нэгэн чиглэл өгчихсөн юм шиг ярихаа боль оо. Би энэ ОУВС-г дэмжээд байгаа юм. Үгүй бол Хятадын колон болцгооё, бүгдээрээ. Хятадаас зээл авна гэдэг чинь бид нар тэнд. Бид одоо хоёр сонголтгүй л болчихоод байна шүү дээ. Би Японд айлчлал хийхдээ энэ асуудлыг чинь бас судлаад мэдээд явж байгаа юм. Популизм хэрэггүй л дээ, бодит байдлыг бид харахаас өөр аргагүй.
Гадны банкны энээ тэрээ юмнууд дээр яриад өнөөдөр доромжлуулаад явж байгааг бид мэдэж байгаа. Тэгэхээр би энийг яримааргүй байхад өөрсдөө өдөж ингээд яриад байгаа юм л даа. Би уг нь Лүндээжанцан гуайн хэлснээр ямар ч байсан кнопоо дарахгүй юм болов уу гэсэн. Ингээд хүний өмнөөс дараад, хүний өмнөөс яваад. Би бичлэг хийж байгаа нь аз юм даа. Дээр нь энэ манай хэдэн сэтгүүлчид харж байгаа нь аз юм даа. Тэгэхгүй бол би ганцаараа учраас ганцхан үг хэлнэ, та нар 65-уулаа учраас 65 үг хэлнэ. Тийм учраас та нарыг олуулаа хэлж байгаа учраас үнэн, би ганцаархнаа хэлж байгаа учраас худлаа болж харагдах гээд байгаа байхгүй юу. 

Аргаа бараад л энэ бичлэг хийж байна шүү дээ, аргаа бараад л та нарыг ирцээ бүрдүүлээч ээ, эсхүл байгаагаараа кнопоо дарчихаач ээ. Наадах чинь хүний өмнөөс кноп дараад байна шүү  дээ гээд. Нямбаатар зөндөө л дарлаа, Ундраа гишүүн зарлаа, Оюунчимэг гишүүн ч дарсан. Би хэнийг нь хэлэх юм бэ. Тэгээд энийг хэлэхээр юу гэдэг юм бэ, гүтгээд байна, ингээд байна гээд. Миний өмнөөс битгий санаа зовоо. Би гишүүн болохын тулд Их Хуралд орж ирсэн юм биш. Би ажил хийх гэж ирсэн юм, ажлаа л хийж байна. Та нарт хяналт тавих гэсэн, аргаа барж байна. Ардчилсан нам нь алга болчихож байна. Тэгээд одоо яах вэ? Ганц хүн рүү битгий ингэ л дээ, тэгэх үү? Ийм байдлаар өнөөдөр явж болохгүй ээ. Гүжирдсэн юм байхгүй. Би картуудыг чинь сугалаад тийшээ хүлээлгээд өгчихсөн шүү дээ. Хэлэхгүй яах юм бэ, энэ чинь бичлэг дээр.
М.Энхболд:  -Санжмятав гишүүн үг хэлнэ.
Я.Санжмятав:  -Ийм байна л даа, дарга аа одоо энэ холбогдолтой асуудлаар л үг хэлэх ёстой байхгүй юу. Манай дарга бас л зөөлдөөд байгаа юм уу, яагаад байгаа юм бэ, холбогдолгүй асуудал яавал. Өмнөх парламент бол таслаад л дараагийн хүнд нь шилжүүлээд өгдөг шүү дээ. Энийгээ бас зарим, танд байгаа эрх шүү дээ, энэ чинь ажил явуулахын тулд болохоос биш, Энхболд дарга даргын үүднээс хийж байгаа үйлдэл биш байхгүй юу.
Хоёрдугаарт, манай Баасанхүү гишүүн заримдаа хэтрүүлээд байгаа юм аа. Ганцаараа байж болно. Айлын тэнэг эрх хүүхэд байдаг шүү дээ, баян айлын. Тэрэн шиг элдэв хангайн юм ярина. Би тэвчээртэй байдаг, цөөнх юм, бас манайхантай адилхан зовлонтой гэж ойлгодог, хүндэтгэдэг. Зөв юмнууд их ярьдаг байсан чинь сүүлийн үед нэг юмаа давтсаар байгаад одоо наад үнэ цэнэтэй. Одоо хэлж байгаа санал уг нь зөв. 2 секунд, 3 секунд болгоод өг гэсэн үнэ цэнэтэй саналаа арван долоо, найм хэлсээр байгаад бүр ямар ч үнэ цэнэгүй болгоод, нөгөөдөхийг нь дэмжих хүнгүй болгоод хаячихдаг ийм зүйлүүд байгаад байхгүй юу.
Олонхи байгаа. Олонхийн олноороо цөөнхөө барьж идэж болохгүй ээ. Баасанхүүгийн араас гурван хүн үг хэлээд, дөрвөн хн үг хэлээд нөгөөдөх нь улам шазруунтаад ингээд байдгаа больё. Одоо бид нарт бас цаг бага байна шүү дээ. Ийм учраас манай Баасанхүү гишүүн яг холбогдолтой асуудлуудаараа миний дүү гэдэг юм уу, Их Хурлын гишүүний хувьд холбогдолтой асуудал дээрээ одоо хэлээч ээ. Хангалттай. Тэгээд л нэг цаг авдаг, цаг авахаараа нөгөө л өмнөх 3 секунд, 2 секундын юм яриад, цөөнх, олонхи, тэгээд ирц бүртгэдэг хүн шиг. Энэ Тамгын газарт чинь ирцийг нь бүртгэдэг, хянадаг хүмүүс бүр цалин аваад ажиллаж байгаа шүү дээ.
Тэгээд Ардчилсан намынхан алга байна, байхгүй байна гээд гүтгээд, доромжлоод. Би чамайг байхгүй гадаадад явчихсан, энэ ажил дээрээ байхгүй байхад бид нар дурсдаггүй шүү дээ. Хөөрхий ганц хүн байгаа юм, завтай ганцаараа явж л байг, залуу хүн энд тэнд бас уулзалтаа хийг гээд хүлээн зөвшөөрөөд л байдаг шүү дээ. Тийм учраас хаана, хаанаа бие биендээ хүндэтгэлтэй хандъя. Цаг нэлээн тулгуу болчихсон байж байна. Бид нар даргын өвлөлийн хурал болно, энэ хуулиа ингээд явуулаад гүйцээчихье. Тэгээд л 39 хүн ирцэн дээрээ кнопоо дараад байхад л гүжирдээд байж болохгүй шүү дээ. Сүүл уруугаа бүр Ардчилсан намын дотоод хэрэг рүү орж байна. Одоо больж үз. 
М.Энхболд:  -Би зочин танилцуулаадахъя. Улсын Их Хурал дахь Ардчилсан намын бүлгийн урилгаар Сэлэнгэ аймгийн Жавхлант сумын ерөнхий боловсролын сургуулийн багш, сурагчид Улсын Их Хурлын үйл ажиллагаа, Төрийн ордонтой танилцаж байгаа юм байна. Багш, сурган хүмүүжүүлэгчдэд сурлага, хөдөлмөрийн өндөр амжилт хүсэн ерөөе.
12 дугаар саналаар санал хураана.
Санал хураалт.
Одоо, холбогдолгүй юм ярихаар микрофон хаана гэхээр Санжмятав гишүүн таны саяын ярьсныг ч бас хааж таарах гээд байгаа байхгүй юу. Баасанхүү, та хоёрын хоёуланг нь хааж таарах гээд байгаа юм. Тэгэхээр энэ чинь цөөнхийнхөө амыг барьсан гэдэг л асуудал үүсэх гээд байгаа юм.
39 гишүүн оролцож 71,8 хувийн саналаар санал дэмжигдлээ.
Ингээд 13 цаг боллоо. Үдийн завсарлага. 15 цагт гишүүд танхимд цуглая  /01:01-02:27 минут, Б.Батгэрэл/
ЗАВСАРЛАГА

М.Энхболд: - Гишүүд ээ, үдээс хойшхи чуулганы нэгдсэн хуралдаанаа эхэлье.

Үргэлжлүүлж санал хураана. 13 дугаар саналаар санал хурааж эхэлнэ. 


13.Төслийн 7.8 дугаар зүйлийн 1 дэх хэсгийн “шүүх” гэсний өмнө “анхан шатны” гэж  нэмж, мөн хэсгийн “шүүхийн урьдчилсан хэлэлцүүлэг” гэснийг 8.3 дугаар зүйлийн 1 дэх хэсгийн 1.2, 1.4 дэх заалтыг тус тус хасна. Санал гаргасан ажлын хэсэг санал хураалт. 

Санал хурааж байна гишүүд ээ, анхааралтай байгаарай. 


41 гишүүн оролцож, 68.3 хувийн саналаар санал дэмжигдлээ. 


14.Дээрх 13 дахь санал дэмжигдсэнтэй холбогдуулан төслийн 40.6 дугаар зүйлийн 4 дэх хэсгийг доор дурдсанаар өөрчлөн найруулах: 

“4.Хяналтын шатны шүүхэд гомдол, эсэргүүцэл гаргасан прокурор, өмгөөлөгч гомдол эсэргүүцлийнхээ үндэслэлийг танилцуулна” санал гаргасан ажлын хэсэг санал хураалт.

44 гишүүн оролцож, 70.5 хувийн саналаар санал дэмжигдлээ. Би уншъя, тэгээд танд өгье. Дараагийн санал. 

15.Төслийн 8 дугаар бүлэгт доор дурдсан агуулгатай 8.5 дугаар зүйл нэмэх: 

8.5 дугаар зүйл. Иргэний нэхэмжлэгч

1.Гэмт  хэргийн улмаас учирсан эд хөрөнгийн болон эд хөрөнгийн бус хохирлыг нөхөн  төлүүлэх, сэргээлгэхээр шаардлага тавьж байгаа хүн, хуулийн этгээдийг иргэний нэхэмжлэгч гэнэ. 

2.Гэмт хэргийн улмаас эд хөрөнгийн болон эд хөрөнгийн бус хохирол хүлээсэн хүн, хуулийн этгээд нь сэжигтэн, яллагдагч, шүүгдэгч эсхүл түүний учруулсан эд хөрөнгийн болон эд хөрөнгийн бус хохирлыг хариуцвал зохих этгээдэд холбогдуулан иргэний нэхэмжлэл гаргах эрхтэй бөгөөд тэрхүү нэхэмжлэлийг шүүх уг хэргийн хамт хянан  шийдвэрлэнэ. 

3.Мөрдөгч, прокурор, шүүх тогтоол, шүүгч захирамж гаргаж иргэний нэхэмжлэлээр тогтооно. 

4.Эрүүгийн хэрэгт гаргасан иргэний нэхэмжлэл нь улсын тэмдэгтийн хураамжаас чөлөөлөгдөнө. 

5.Иргэний нэхэмжлэгчид энэ хуулийн 8.2 дугаар зүйлийн 1.1., 1.2, 1.4, 1.5, 1.8, 1.10, 1.11-т заасан эрх болон энэ бүлэгт заасан үүрэг мөн адил хамаарна. 

6.Гэмт хэргийн улмаас учирсан хохиролтой холбогдолтой нэхэмжлэлийг тухайн эрүүгийн  хэрэг шийдвэрлэгдээгүй байхад иргэний хэрэг шүүхэд хянан шийдвэрлэх ажиллагааны журмаар шийдвэрлэхийг хориглоно. 

7.Иргэний нэхэмжлэгч нь шүүхийн тогтоол, магадлалын зөвхөн иргэний нэхэмжлэлтэй холбогдох хэсэгт давж заалдах болон хяналтын журмаар гомдол гаргаж болно. 

8.Энэ зүйлийн 2 дахь хэсэгт  заасан үндэслэл байхгүй бол нэхэмжлэл гаргасан хүн, хуулийн этгээдийн нэхэмжлэлийг хүлээн авах, иргэний нэхэмжлэгчээр тогтоохоос үндэслэл бүхий шийдвэр гарган татгалзаж болох ба энэхүү шийдвэрт гомдол гаргах журмыг нэхэмжлэл гаргагчид тайлбарлана.

9.Хэрэг бүртгэлт, мөрдөн байцаалтын шатанд нэхэмжлэгчээр тогтоохоос татгалзсан нь шүүхээр хэргийг хянан шийдвэрлэх шатанд тухайн асуудлаар дахин нэхэмжлэл гаргах эрхийг хязгаарлах үндэслэл болохгүй. 

10.Иргэний нэхэмжлэгч гаргасан нэхэмжлэлээсээ татгалзах эрхтэй.

11.Нэхэмжлэлээс татгалзах тухай хүсэлтийг хэрэг бүртгэлт, мөрдөн байцаалтын болон шүүх хуралдааны тэмдэглэлд тусгах ба хэрэв бичгээр гаргасан бол хавсралт хэрэгт хавсаргана. Хавтаст хэрэгт хавсаргана.

12.Нэхэмжлэлээс татгалзах тухай хүсэлтийг мөрдөгч, прокурор хэрэг хянан шийдвэрлэх ажиллагааны аль ч үед хүлээн авах ба энэ тухай тогтоол гарна.

13.Шүүхэд эрүүгийн хэргийг хянан шийдвэрлэх үед нэхэмжлэлээс татгалзах тухай хүсэлтийг шүүх зөвлөлдөх тасалгаанд орохоос өмнө гаргаж болох ба хүсэлтийг шүүх хангана.

14.Нэхэмжлэлээс татгалзсан нь хууль зөрчсөн эсхүл аль нэг этгээдийн эрх, хууль ёсны ашиг сонирхлыг хохироосон гэж үзвэл мөрдөгч, прокурор, шүүх нь түүний хүсэлтийг хүлээн авахгүй байж болох ба энэ тухай үндэслэл бүхий шийдвэр гаргана.” санал гаргасан ажлын  хэсэг. Нямдорж гишүүн үг хэлнэ.

Ц.Нямдорж: - Би энэ иргэний нэхэмжлэл гэдгийн чинь тэр хяналтын журмаар гомдол гаргах гэдэгтээ холбогдуулаад тэр 14 дүгээр санал дээр асуух гээд байна л даа. Хяналтын шатны шүүхэд гомдол эсэргүүцэл гаргасан прокурор, өмгөөлөгч үндэслэлийг тайлбарлана гэсэн нэг юм бичсэн байх юм. Хяналтын шатны шүүх гэж юугаа та нар ойлгоод байна вэ? Нөгөө Дээд шүүх чинь бүрэн бүрэлдэхүүнээрээ хэрэг хянадаг байсныг болиулчихсан л даа. Энэ бол асар их ухралт болсон байгаа юм. Хүн нэг эцсийн удаа Монголын шүүхэд хандах боломжийг нь хаачихсан ийм л зүйл болчихсон юм л даа. Үүнийгээ та нар яах гэж байгаа юм бэ? Одоогийнхоо энэ танхимаараа дуусгах гэж байна уу? Нийт шүүгчдийн хурал гэдэг юмаа сэргээх гэж байна уу? Үүн дээр хариулт өгөөч. 

Тэгээд гомдол, эсэргүүцэл гэдгээ та нар яаж ойлгоод байгаа юм бэ? Хяналтын шатны шүүх гэхээр хуучин Улсын ерөнхий прокурор, Улсын дээд шүүхийн Ерөнхий шүүгч хоёр Дээд шүүхийн бүгд хуралд эсэргүүцэл бичиж түүгээр хэрэг хянагдаж зарим алдаа завхралууд засагддаг байсан юм л даа. Харамсалтай нь алдаа гараад ерөөсөө болдоггүй юм л даа. Аль ч үед алдаа гарч л байдаг. Тэр алдааг засах механизмыг хаагаад байгаа юм л даа. Үүнийгээ та нар юу гэж ойлгож байгаа юм бэ?

Дээд шүүхийн нийт бүх шүүгчдийн хурал болох уу, болохгүй юу? Энд чинь Ерөнхий шүүгч, Ерөнхий прокурор чинь дээрээс нь өмгөөлөгч нь яах юм байгаа юм бэ? Хүсэлт гаргаж болох уу, болохгүй юу? Энд хариулт өгөөч. Уг зүй нь бол анхан шатны шүүх, давж заалдах шатны шүүх, хяналтын шатны шүүх гээд хяналтын шатны шүүхийн төгсгөл нь Дээд шүүхийн бүгд хурал гэж байсан юм л даа дээр үеэсээ. Хаана ч тийм л байдаг юм л даа. Америкт бол Дээд шүүх нь  9 шүүгчтэй байдаг. Бүр арга ядсан үед түүгээрээ ганц нэг юм оруулдаг юм байдаг л юм. Үүн дээр тайлбар авмаар байх юм. 

М.Энхболд: - Нямбаатар гишүүн үг хэлнэ. 

Х.Нямбаатар: - Нямдорж гишүүний асуултад хариулъя. Нийт шүүгчдийн хурлыг сэргээж байгаа. Ингэхдээ нийт шүүгчдийн хурлаар томилгоотой холбоотой асуудал, норматив тайлбар гаргахтай холбоотой асуудлыг Улсын дээд шүүхийн 25 шүүгчийн бүрэлдэхүүнтэй хийхээр хүсэлт явж байгаа. Хэрэг маргааныг хяналтын шатны журмаар хянан шийдвэрлэсний дараа Улсын дээд шүүхэд гомдол гаргах эрхийг бас энэ хуулийн төсөлд туссан байгаа. Гэхдээ нийт шүүгчдийн хурал гэдгийг танхимын шүүгчдийн бүрэлдэхүүн дээр нэмэгдээд Улсын дээд шүүхийн Ерөнхий шүүгчийн бүрэлдэхүүнтэйгээр нийт шүүгчдийн хурал гэж томьёолж явж байгаа. 

1992 оны Үндсэн хуулиар нийт шүүгчдийн хурлын асуудал одоо ч гэсэн Үндсэн хуульд хэвээр байгаа. 1992 оноос хойш шүүх дагнасан шүүхийн зохион байгуулалтад шилжиж орсонтой холбоотойгоор Улсын дээд шүүхээс бичгээр ирүүлсэн саналтай эрүү, иргэн, захиргааны танхимын шүүгч нар нийлж хуралдах нь тодорхой хэрэг маргааныг шийдвэрлэхэд дагнасан шүүхийн зохион байгуулалт нь сүүлийн арван хэдэн жил 2003 оноос хойш явсантай холбоотойгоор боломжгүй байгаа. Цэцийн дүгнэлт гарсантай уялдуулаад танхимынх нь тухайн эрүүгийн танхимынх нь шүүхийн нийт шүүгчдийн бүрэлдэхүүн дээр нэмэгдээд Улсын дээд шүүхийн Ерөнхий шүүгчийг хуралдаанд оруулснаар үүнийг нийт шүүгчдийн хурал гэж ойлгоно гэсэн ийм бас Үндсэн хуулийн цэцийн дүгнэлт гарсан. Үүнтэй нийцүүлээд явж байгаа. 


М.Энхболд: - Нэг санал дээр хоёр хэлж болох юм уу? Асуулт гэж ерөөсөө байхгүй. Зарчмын зөрүүтэй саналаар санал хурааж байгаа үед тухайн хураагдаж байгаа саналтай холбогдуулж дэмжсэн дэмжээгүй гурав гурван хүн байр сууриа илэрхийлж үг хэлнэ гэсэн дэгтэй байхгүй юу. Асуулт хариулт гэж байхгүй. Тэгээд би бол дараагийн хүнийг нь ажлын хэсэг юм уу, Байнгын хороог нь үг хэлж үг өгөөд байгаа нь тайлбарлаж байгаа маягаар үгээ хэлж гэж өгөөд байгаа юм. Тэгэхгүй бол дэг зөрчигдөх гээд байгаа байхгүй юу. Хоёр дахиа үг өгч болох юм уу? 5 минут хүртэл гэсэн 5 минутад нь хүргэж өгч болох юм уу? Үг хэлэхэд нэг минут сунгана. Сунгах уу? Нэг удаа гэж байгаа юм. Нямдорж гишүүнд  нэг минут өгье.

Ц.Нямдорж: - Би Үндсэн хууль баталсан түүхээ мартаад байгаа юм л даа Нямбаатар гишүүн ээ. 

Үндсэн хууль батлах үед чинь ер нь ерөнхийдөө томилгоог нь эс тооцох юм бол хуучин дэглэмээ бариад баталчихсан Үндсэн хууль шүү дээ. Тэр эрүүгийн шүүхийг иргэний шүүхийг салгана гэсэн юм ерөөсөө тэр үед чинь яригдаагүй. Тийм ойлголт Монголд зүгээр л байгаагүй. Захиргааны гэх мэт дагнасан шүүх байгуулж болно гэсэн заалт Үндсэн хууль дотор чинь оруулж өгөөд тэр захиргааны  шүүхийн хуулийг чинь би өөрөө оруулж батлуулсан байхгүй юу. Та нар холиод байна шүү дээ. Үүнээс чинь бүх алдаа чинь гарч байгаа юм. Ерөнхий шүүгч, шүүгч нараас бүрдэнэ гээд тэгээд бүгдээрээ нийлэхээрээ хяналтын шатны шүүхийн төгсгөл нь болж байсан юм. Энэ нөхцөл чинь ерөөсөө өөрчлөгдөөгүй. Үндсэн хуульд өөрчлөлт ороогүй шүү дээ. Тэр үед чинь хуулийн хэсгийг нь Амарсанаа сайд бичиж байсан юм. Би орлогч нь байсан юм. Чимид багш тэр.. /минут дуусав./

М.Энхболд: - Санал хураах уу гишүүд ээ? Санал хураалт.

45 гишүүн оролцож, 77.8 хувийн саналаар санал дэмжигдлээ. 

16.Дээрх 15 дахь санал дэмжигдсэнтэй холбогдуулан төслийн 8 дугаар бүлэгт доор дурдсан агуулгатай 8.6 дугаар зүйл нэмэх:

8.6 дугаар зүйл.Иргэний хариуцагч

1.Өсвөр насны яллагдагчийн эцэг, эх, асран хамгаалагч, харгалзан дэмжигч, түүнчлэн гэмт хэргийн улмаас учирсан эд хөрөнгийн болон эд хөрөнгийн бус хохирлыг хууль ёсоор хариуцвал зохих хүн, хуулийн этгээдийг иргэний хариуцагчаар татан оролцуулж болно.

2.Иргэний хариуцагчаар татахдаа мөрдөгч, прокурор, шүүх тогтоол, шүүгч захирамж гаргана.


3.Иргэний хариуцагч, түүний төлөөлөгч дараахь эрх эдэлнэ.



3.1.нэхэмжлэлийн талаар тайлбар гаргах;



3.2.баримт сэлт, хүсэлт гаргах;


3.3.энэ хуулийн 8.2 дугаар зүйлийн 1.4, 1.5, 1.6, 1.7, 1.8, 1.10, 1.11, 1.12-т заасан эрх.


4.Иргэний хариуцагч, түүний төлөөлөгч нь энэ бүлэгт заасан үүргийг хүлээнэ.


5.Иргэний хариуцагчид нь энэ хуулийн 8.5 дугаар зүйлийн 4 дэх хэсэгт заасан журам мөн адил хамаарна.” санал гаргасан ажлын хэсэг. Нямдорж гишүүнд үг өгье. 

Ц.Нямдорж: - Энэ нэг өсвөр насны яллагдагч гэдэг нэр томьёо чинь хэзээнээс гараад ирсэн юм бэ? Хуучин насанд хүрсэн, хүрээгүй гээд насанд хүрээгүйг  нь 16 нас түүнээс дээш 18 хүртэлх гээд 14-өөс 16 хүртэлх гээд ингээд явж байсан юм л даа. Одоо өсвөр нас гэдгийг чинь юу гэж ойлгох юм бэ? Үүн дээр хариу тайлбар хэлээч. Мөн сонин юм орж ирэх юм.

М.Энхболд: - Нямбаатар гишүүн үг хэлэх үү? Би зочин танилцуулъя. Улсын Их Хурлын гишүүн Оюунхоролын урилгаар Баянзүрх дүүргийн 199 дүгээр цэцэрлэгийн багш, ажилчид Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд ажлын амжилт, сайн сайхныг хүсэн ерөөе. 

Нямбаатар гишүүн үг хэлнэ.

Х.Нямбаатар: - Эрүүгийн хууль дээр ийм нэр томьёо орж ирээд тэр нь батлагдсан. Тэгээд үүнтэй уялдаад сая Нямдорж гишүүний хэлж байгаа зүйл хуучин бол онц хүнд хэргүүд дээр 14 наснаас эхэлж эрүүгийн хариуцлага хүлээдэг. Бусад бүх хэргүүд дээр 16 наснаас эрүүгийн хариуцлага хүлээдэг ийм зохицуулалттай байсан. Энэ 2015 онд батлагдсан Эрүүгийн хуулиар өсвөр насны хүмүүст эрүүгийн хариуцлага хүлээлгэх гэсэн ийм ойлголт бий болсон. Энэ нь бол өөрөөр  хэлбэл,14 наснаас эхэлж эрүүгийн хариуцлага хүлээх субъектүүд буюу онц хүнд гэмт хэрэг үйлдсэн этгээдүүдийг 14 наснаас эхэлж эрүүгийн хариуцлага хүлээлгэж байгаа. Үүн дээр өсвөр насны яллагдагч гэсэн ойлголт бий болсон. 

Хоёр гэвэл ер нь энэ Эрүүгийн хэрэг хянан шийдвэрлэх хууль 2015 онд батлагдахдаа ч тэр, сая Хууль зүйн яамнаас өргөн баригдахдаа иргэний нэхэмжлэгч, иргэний хариуцагч буюу иргэний эрх зүйн харилцаанд оролцогчид гэдэг ойлголт огт орхигдсон байсныг бид ингээд ажлын хэсэг дээр сэргээж оруулж ирж, гэмт хэргийн улмаас учирсан хохирлыг түргэн шуурхай барагдуулах үүднээс хуучин уламжлалт энэ хууль зүйн нэр томьёог хуульд эргүүлж оруулж ирж байгаа юм. 

М.Энхболд: - Үг хэллээ. Санал хураалт. 

45 гишүүн оролцож, 71.1 хувийн саналаар санал дэмжигдлээ. 

17.Дээрх 15, 16 дахь санал дэмжигдсэнтэй холбогдуулан төслийн 8 дугаар бүлгийн гарчгийн “ХОХИРОГЧ” гэсний дараа “, ИРГЭНИЙ НЭХЭМЖЛЭГЧ, ИРГЭНИЙ ХАРИУЦАГЧ” гэж нэмэх. Санал гаргасан ажлын хэсэг санал хураалт.

45 гишүүн оролцож, 82.2 хувийн саналаар санал дэмжигдлээ. 


18.Дээрх 15, 16 дахь санал дэмжигдсэнтэй холбогдуулан төслийн 1.4 дүгээр зүйлийн 1.13 дахь заалт, 5.2 дугаар зүйлийн 1, 4 дэх хэсэг, 12.1 дүгээр зүйлийн 1, 2 дахь хэсэг, 16.1 дүгээр зүйлийн 2 дахь хэсэг, 16.3 дугаар зүйлийн 1 дэх хэсэг, 16.10 дугаар зүйлийн 1, 2 дахь хэсэг, 25.1 дүгээр зүйлийн 1 дэх хэсэг, 32.1 дүгээр зүйлийн 1, 2 дахь хэсэг, 34.12 дугаар зүйлийн 1 дэх хэсэг, 35.6 дугаар зүйлийн 1 дэх хэсэг, 36.10 дугаар зүйлийн 1 дэх хэсгийн “хохирогч,” гэсний дараа “иргэний нэхэмжлэгч, иргэний хариуцагч,” гэж тус тус нэмж, 5.1 дүгээр зүйлийн 1 дэх хэсэг, 5.2 дугаар зүйлийн 2 дахь хэсэг, 34.10 дугаар зүйлийн 5 дахь хэсгийн “хохирогчийн” гэснийг “хохирогч, иргэний нэхэмжлэгч, иргэний хариуцагчийн” гэж өөрчилж, 5.2 дугаар зүйлийн 3 дахь хэсгийн “хохирогчийг” гэснийг “хохирогч, иргэний нэхэмжлэгч, иргэний хариуцагчийг” гэж өөрчилж, 8.1 дүгээр зүйлийн 1 дэх хэсгийн “хохирол” гэсний өмнө “болон эд хөрөнгийн бус” гэж, 9.5 дугаар зүйлийн 1.2 дахь заалтын "хуулийн этгээдийг" гэсний өмнө “хохирогч,” гэж, 12.2 дугаар зүйлийн 3 дахь хэсэг, 12.3 дугаар зүйлийн 1, 2, 3, 4 дэх хэсэг, 12.4 дүгээр зүйлийн 1.1 дэх заалтын “хохирогч,” гэсний дараа “иргэний хариуцагч,” гэж тус тус нэмэх. Санал гаргасан ажлын хэсэг санал хураалт. 

45 гишүүн оролцож, 80 хувийн саналаар санал дэмжигдлээ.

19.Дээрх 15, 16 дахь санал дэмжигдсэнтэй холбогдуулан 36 дугаар бүлэгт доор дурдсан агуулгатай 36.3, 36.4, 36.5 дугаар зүйлийг нэмэх:
 “36.3 дугаар зүйл.Шүүх тогтоол гаргах үед иргэний нэхэмжлэлийг 






шийдвэрлэх
 1.Шүүхийн шийтгэх тогтоол гаргахдаа иргэний нэхэмжлэлийг түүний үндэслэл, хэмжээний нотлогдсон байдлыг харгалзан бүгдийг, эсхүл хэсэгчлэн хангах, эсхүл хэрэгсэхгүй болгоно.
 2.Шүүх цагаатгах тогтоол гаргахдаа дараахь зүйлийг шийдвэрлэнэ:

 2.1.гэмт хэрэг гарсан нь тогтоогдоогүй, эсхүл шүүгдэгч гэмт хэрэг үйлдэхэд оролцсон нь нотлогдоогүй бол иргэний нэхэмжлэлийг хэрэгсэхгүй болгох;

 2.2.шүүгдэгчийн үйлдэл гэмт хэргийн шинжгүйгээс түүнийг цагаатгасан бол нэхэмжлэлийг хэлэлцэхгүй орхих.
 3.Хэрэг хэлэлцэх ажиллагааг хойшлуулахгүйгээр иргэний нэхэмжлэлийн тодорхой тооцоо гаргах бололцоогүй тохиолдолд шүүх иргэний нэхэмжлэгч нь нэхэмжлэлээ хангуулах эрхтэй болохыг зааж, түүний хэмжээний тухай асуудлыг иргэний хэрэг шүүхэд хянан шийдвэрлэх журмаар шийдвэрлүүлэхээр шилжүүлж болно.
 36.4 дүгээр зүйл.Иргэний нэхэмжлэлийг хэрэгсэхгүй болгосон, эсхүл




 хэлэлцээгүй орхисны холбогдол
 1.Хэрэг хэлэлцэх үед иргэний нэхэмжлэлийг хэрэгсэхгүй болгосон бол нэхэмжлэгч иргэний хэрэг шүүхэд хянан шийдвэрлэх журмаар нэхэмжлэлийг дахин гаргах эрхээ алдана.

 2.Иргэний нэхэмжлэлийг хэлэлцээгүй орхисон бол нэхэмжлэгч түүнийг иргэний хэрэг шүүхэд хянан шийдвэрлэх журмаар дахин гаргах эрхтэй.

36.5 дугаар зүйл.Иргэний нэхэмжлэлийг хангах
1.Иргэний нэхэмжлэлийг хангасан ба түүнийг хангах талаар урьд нь арга хэмжээ аваагүй бол шүүх тогтоол хуулийн хүчин төгөлдөр болох хүртэл нэхэмжлэлийг хангах арга хэмжээ авч болно.

2.Иргэний нэхэмжлэл гараагүй боловч гэмт хэргийн улмаас эд хөрөнгийн хохирол учирсан гэж үзвэл шүүх шийтгэх тогтоол гаргахдаа цаашид иргэний хэрэг шүүхэд хянан шийдвэрлэх журмаар нэхэмжлэлээ хангуулах эрхтэй болохыг заана.” санал гаргасан ажлын хэсэг санал хураалт. 

45 гишүүн оролцож, 82.2 хувийн саналаар санал дэмжигдлээ. Одоо 20 дугаар санал тийм ээ?


20.Дээрх 15, 16 дахь санал дэмжигдсэнтэй холбогдуулан төслийн 34 дүгээр бүлэгт доор дурдсан агуулгатай 34.11 дүгээр зүйлийг нэмэх:
“34.11 дүгээр зүйл.Иргэний нэхэмжлэгч, иргэний хариуцагч




 шүүх хуралдаанд оролцох

1.Анхан шатны журмаар хэргийг хянан шийдвэрлэх шүүх хуралдаанд иргэний нэхэмжлэгч, иргэний хариуцагч, тэдгээрийн төлөөлөгч оролцох тухай бичгээр хүсэлт гаргасан тохиолдолд оролцуулж болно.

2.Иргэний нэхэмжлэгч, иргэний хариуцагч, тэдгээрийн төлөөлөгч ирээгүй нь шүүх хуралдааныг хойшлуулах үндэслэл болохгүй.” санал гаргасан ажлын хэсэг санал хураалт.


45 гишүүн оролцож, 82.2 хувийн саналаар санал дэмжигдлээ. 


21.Дээрх 15, 16 дахь санал дэмжигдсэнтэй холбогдуулан төслийн 38.1 дэх зүйлд доор дурдсан агуулгатай 5 дахь хэсэг нэмэх:
“5.Иргэний нэхэмжлэгч, иргэний хариуцагч, тэдний төлөөлөгч, өмгөөлөгч шүүхийн тогтоолын зөвхөн иргэний нэхэмжлэлтэй холбогдох хэсэгт давж заалдах гомдол гаргах эрхтэй.” санал гаргасан ажлын хэсэг санал хураалт. 

45 гишүүн оролцож, 82.2 хувийн саналаар санал дэмжигдлээ. 



22.Төслийн 8.2 дугаар зүйлийн 4 дэх хэсэг, 9.6 дугаар зүйлийн 4 дэх хэсгийн “саад учруулсан,” гэсний дараа “мэдүүлэг өгөхөөс санаатайгаар зайлсхийсэн,” гэж нэмж, “Зөрчлийн тухай хуульд, эсхүл” гэснийг хасах. Санал гаргасан ажлын хэсэг санал хураалт. 

45 гишүүн оролцож, 80 хувийн саналаар санал дэмжигдлээ. 


23.Төслийн 11.1 дүгээр зүйлийн 7 дахь хэсгийн “хорих байгууллагын” гэснийг “цагдан хорих байрны” гэж өөрчлөх. Санал гаргасан ажлын хэсэг санал хураалт. 

45 гишүүн оролцож, 77.8 хувийн саналаар санал дэмжигдлээ. 


24.Төслийн 11.4 дүгээр зүйлийн 2 дахь хэсгийн “тооцох” гэсний дараа “, санхүүжүүлэх” гэж нэмэх. Санал гаргасан ажлын хэсэг санал хураалт. 

45 гишүүн оролцож, 80 хувийн саналаар санал дэмжигдлээ. 


25.Төслийн 11.11 дүгээр зүйлийн 1 дэх хэсгийн “хэсэгт” гэсний өмнөх “хавтаст” гэснийг хасаж, “бусад” гэснийг “хавсаргасан” гэсний дараа шилжүүлж, мөн зүйлд доор дурдсан агуулгатай 5 дахь хэсэг нэмэх:
“5.Хавтаст хэргийг хэрэг бүртгэлт, мөрдөн байцаалтын явцад мөрдөгч, энэ хуульд заасан үндэслэлээр шилжүүлсэн, эсхүл татаж хянах бол прокурор, шүүхийн шатанд тухайн шүүх хариуцна.” Санал гаргасан ажлын хэсэг. Нямдорж гишүүн үг хэлнэ.

Ц.Нямдорж: - Энэ хавтаст хэргийг хариуцна гэсэн чинь юу гэсэн үг юм бэ? Хадгалахаа яриад байгаа юм уу, аюулгүй байдлаа хангахаа яриад байгаа юм уу? Хавтастай хэргийг хариуцна гэж ямар юм байдаг юм бэ? Хоёрдугаар хэлэлцүүлгийн үед бичилтээ янзалмаар байх юм. Монгол хэлээр хэзээ та нар бичиж сурах вэ? Мангуу юм бичээд байх юм. 

М.Энхболд: - Өөр үг хэлэх хүн байна уу? Санал хураалт. 

45 гишүүн оролцож, 77.8 хувийн саналаар санал дэмжигдлээ. 


26.Төслийн 13.4 дүгээр зүйлийн 7-ийн 8 дахь хэсгийн “хүсэлт, тайлбарыг” гэснийг “хүсэлтийг” гэж өөрчлөх. Санал гаргасан ажлын хэсэг санал хураалт. 

45 гишүүн оролцож, 73.3 хувийн саналаар санал дэмжигдлээ. 


27.Төслийн 13.5 дугаар зүйлд доор дурдсан агуулгатай 5 дахь хэсэг нэмэх:
“5.Энэ хуулийн 13.4 дүгээр зүйлийн 7 дахь хэсэгт зааснаар прокурор хүсэлт гаргасан бол энэ зүйлд заасан шүүхийн хэлэлцүүлэгт өмгөөлөгчийг оролцуулахгүй.” санал гаргасан ажлын хэсэг санал хураалт. Санал хураалтыг түр түдгэлзүүлье. Нямдорж гишүүнд үг өгье. 

Ц.Нямдорж: - Энэ Нямбаатар гишүүн ээ, ажлын хэсгийг ахалж байгаа, тийм ээ? Энэ ёстой болдоггүй юм та нар бичиж оруулж байна л даа. Энэ мэтгэлцэх зарчим гэдэг юмны чинь цаад талд прокурор, өмгөөлөгч байдаг юм. Хоёулаа тэнцүү эрхтэй  гэж явдаг юм. Анхан шатны шүүхэд ч ялгаагүй давж заалдах хуралд ч ялгаагүй. Гэтэл прокурор нь хүсэлт гаргахаар өмгөөлөгчийг шүүх хуралдаанд оруулахгүй гэдэг чинь мэтгэлцэх зарчмынхаа нэг заалтыг нь хугалаад хаяж байна шүү дээ та нар. Үүнийг хэзээ ер нь ойлгох юм бэ? Мэтгэлцэх зарчим гэдэг юмыг нь 1992 оны Үндсэн хуульд хийчихсэн юм. Түүнээс прокурор, өмгөөлөгч хоёр тэнцүү эрхтэй гэж тооцож 25 жил явж байгаа юм. 

Одоо саяын тэр миний яриад байдаг шүүх хурал дээр давж заалдах шатны шүүх хурал болсны дараа прокурор нь гарч ирж Монгол телевизээр баримт дэлгэж өмгөөлөгч нь нууц задруулж болохгүй гээд бараг гэрийн хорионд орчихсон ийм нөхцөл үүсээд байгаа шүү дээ. Энэ чинь болдоггүй асуудал шүү дээ. Яагаад ийм юм оруулж ирж байгаа юм бэ? Үүнийгээ дараагийн хэлэлцүүлгийн үед нэг тийшээ болгохгүй бол ерөөсөө болохгүй. Эсвэл ажлын хэсэг саналаа татаж ав. Прокурорын саналаар өмгөөлөгчийг шүүх хуралд оролцуулахгүй гэж юм угаасаа байхгүй за. 


Дахиад нөгөө прокурор нь өмгөөлөгч дээрээ гардаг, дураараа асуудал шийдүүлдэг, мэтгэдэг зарчим байхгүй болох энэ томьёолол чинь энэ дотроо яваад байна. Яах гэж ийм юм хийж байгаа юм бэ? 


М.Энхболд: - Нямбаатар гишүүн үг хэлье.

Х.Нямбаатар: - Энэ 13.4 дүгээр зүйл дээр хамтран ажиллах этгээдээр тогтоолгох санал шүүхэд хэргүүлэх гээд. Энэ өөрөө хамтран ажиллах этгээд нь хамтран ажиллах хүсэлтээ илэрхийлсэн. Прокурортой хамтран ажиллах, прокурор энэ зүйлийн 4 дэх хэсэгт заасан санал болон энэ зүйлийн 5.6, 5.7-д заасан баталгааг өмгөөлөгчид мэдэгдэхгүй нууцлах, хүсэлт тайлбарыг шүүхэд гаргаж болно гээд энэ нөгөө хамтран ажиллах этгээдтэй холбоотой зохицуулалт шүү дээ. 

Өөрөөр хэлбэл, үүнийг эцсийн хэлэлцүүлэг дээр хурлын дарга анхааруулаад яавал. Энэ бодолцъё. 

М.Энхболд: - Санал хураалт гишүүд үг хэллээ. 

45 гишүүн оролцож, 13.3 хувийн санал авлаа. Энэ санал дэмжигдсэнгүй. 


Зочин танилцуулъя Улсын Их Хурлын гишүүн Саранчимэг, Батзориг нарын урилгаар Баянзүрх дүүргийн 14 дүгээр хорооны иргэдийн төлөөлөл Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд ажлын амжилт, сайн сайхныг хүсэн ерөөе. 


28.Төслийн 13.5 дугаар зүйлийн 9 дэх хэсгийн “шийдвэрийн хуулбарыг” гэснийг “шийдвэрийг” гэж өөрчилж, “хамтран ажиллах этгээд,” гэснийг хасаж, 13.7 дугаар зүйлийн 4 дэх хэсгийг доор дурдсанаар өөрчлөн найруулах:
“4.Хамтран ажиллах этгээдээр тогтоосон шүүхийн шийдвэрийг энэ зүйлийн 3.1, 3.2, 3.3-т заасныг үндэслэн хүчингүй болгосон тохиолдолд үйлдсэн гэмт хэрэгт нь болон Эрүүгийн хуулийн 21.2 дугаар зүйлд зааснаар эрүүгийн хэрэг үүсгэж яллагдагчаар татаж шалгана.” санал гаргасан ажлын хэсэг санал хураалт.

44 гишүүн оролцож,  70.5 хувийн саналаар санал дэмжигдлээ. 


29.Төслийн 14.1 дүгээр зүйлийн 1 дэх хэсгийн 1.3 дахь заалтыг доор дурдсанаар өөрчилж, 14.5 дугаар зүйлийн гарчгийг “Хязгаарлалт тогтоох таслан сэргийлэх арга хэмжээ” гэж өөрчлөх.
“1.3.хязгаарлалт тогтоох;” Санал гаргасан ажлын хэсэг. Үг авах уу? Хураачихсан шүү дээ. 28-ыг хураагаад  44 гишүүн оролцоод, 70.5 хувийн санал авсан. Одоо 29-ийг нь уншчихлаа. Үг авах юм уу та? Нямдорж гишүүнд үг өгье.

Ц.Нямдорж: - Энэ хамтран ажилласан этгээд гээд нэг юм яриад байгаа юм даа. Энэ байцаан шийтгэх ажиллагаа дээр чинь хэтрүүлэн ашиглаж болдоггүй юм чинь гүйцэтгэх ажил шүү дээ хө. Тэр хэрэг бүртгэлт, мөрдөн байцаалт гэдэг юмыг чинь салгаад хэрэг бүртгэлт хийгээд мөрдөн байцаалтад шилжүүлдэг чинь хэрэг бүртгэлтийнхээ шатанд цугларсан баримт нь нотолгооны хэмжээнд хүрч чадаж уу, үгүй юу гэдгийг мөрдөн байцаалтын шатанд давхар шалгаж, аль болохоор гүйцэтгэх ажлын элементгүйгээр хэрэг шийдвэрлэх цаашдын замыг нээх ёстой юм л даа. Тэгтэл хамтран ажиллах юм гэдэг юм оруулж ирээд үүнийхээ үнэлгээг өндөр болгоод гүйцэтгэх ажлыг байцаан шийтгэх хуульд түлхүү оруулах ийм юм яваад л байна даа. Энэ нөгөө туслах ажилтан мөн биз? Энэ чинь ингэдэггүй байхгүй юу. Үүнийгээ хоёрдугаар хэлэлцүүлгийн үед Нямбаатар гишүүн, одоо санал хураачихсан юм чинь дахиад ярих шаардлага байна. Ер нь гүйцэтгэх ажлын материалыг мөрдөн байцаалтын шат, шүүхийн шатанд хэт өндрөөр үнэлэх бол гарах бүх алдааны чинь суурь энд байдаг юм шүү дээ. Дахиад миний яриад байгаа юун дээр чинь энэ юм чинь болохоо байсан учраас л цаашид бүх юм чинь аюултай замаараа явчихлаа шүү дээ. Аль болохоор гүйцэтгэх ажлын биш, мөрдөн байцаалтын шалгаж тогтоосон баримтаар хүнийг яллах, түүнд ял оноох асуудлыг ярих ёстой. Ингэж байж шударга шүүх гэм буруугүй бол хэнд ч ял үл халдаах зарчим чинь явдаг юм. Үүнийгээ та нар хамтран ажиллах томьёолол нь хүртэл буруу. Хамтран ажиллагч гэж ямар юм байсан юм бэ, хамтран амьдрагч биш наадах чинь. Ийм л юм хийгээд байгаа учраас цөс хөөргөөд байгаа юм. Томьёолол нь хүртэл буруу. Тэр Гүйцэтгэх ажлын хуульд чинь туслах, туслах ажилтан гэж хоёр нэр томьёо явдаг шүү дээ. Тэр хоёр чинь өөр өөрийн гэсэн хоёр өөр категоритой. Хоёр өөр рангийн юмнууд байгаа шүү дээ. Үүн дээрээ Нямбаатар гишүүн минь дараагийн хэлэлцүүлгийн явцад анхаараач.

Тэгээд би та бүхэнд бас юм хэлэх гэсэн юм. Арга ядаад энэ хачин юманд чинь оролцоод болсон болоогүй санал өгч эхэлж байна л даа. Өмнө нь ингээд алдчихсан гэдэг үг хэлэмгүй байна. Тэр 2015 оны хууль дээр алдаа гарчихсан юм бол тэрийгээ одоо зас. Бид нар засах гэж сонгогдсон. Эрх мэдэл шилжих гэдэг чинь энэ байдаг юм. Алдаа гаргасан бол засах гэж явдаг юм. Юм асуухаар өмнө нь тэр хуульд тэгээд биччихсэн юм, эсвэл өмнө нь ингэчихсэн юм гэж тайлбарладгаа болих хэрэгтэй. Алдаа гаргасан бол шууд засаад энэ дараагийн алдаа гарах хаалтуудыг хийгээд явах тал дээр нь та бүхэн ажиллаач гэж хүсмээр байна. 


Өчигдөр захиргааны зөрчил дээр дахиад та нар өмнөх хууль дээр байсан Монголбанкнаас санал ирүүлсэн гээд яриад байна л даа. Монголбанкнаас хуульд тохирохгүй санал ирсэн бол хуулийн яам тэрийг чинь замд нь устгаад энэ чинь хууль зүйн хувьд болохгүй гэдгийг нь хэлээд хууль зөв гаргах юмаа хийх ёстой юм шүү дээ. Засгийн газрын өргөн мэдүүлж байгаа аливаа төсөл дээр Хууль зүйн сайд зөвшөөрлийн бичиг өгдөг учир энд байдаг юм. Хууль зүйн хувьд энэ болно, болохгүй гэсэн хоёр үгийн нэгийг нь Хууль зүйн сайд хэлдэг юм л даа. Харамсалтай нь сүүлийн үед Хууль зүйн яам энэ үүргээ ерөөсөө гүйцэтгэж чадахаа байсан шүү. Юу ч хамаагүй оруулж ирдэг тэгээд энд маргалдуулаад хаядаг. Энэ маргааны чинь орж ирж болохгүй юмыг Хууль зүйн яам замд нь тасалж байх ёстой байхгүй юу. Үүнийгээ Энхбаяр та нар цаашдаа анхаараарай. Та нар баараггүй юм оруулж ирж, маргааныг багасгаж ажлаа зөв хийж сурах явдал залуучууд та нарт хэрэгтэй шүү. Тэгээд өмнөхөөрөө шивдэг. Энэ хамтран этгээд гэдэг чинь энэ нэг л биш дээ. 


М.Энхболд: - Санал хураалт. 

43 гишүүн оролцож, 62.8 хувийн саналаар санал дэмжигдлээ. 


30.Төслийн 14.1 дүгээр зүйлийн 1 дэх хэсэгт “цэргийн ангийн удирдлагад хянан хязгаарлуулах.” гэсэн 1.6 дахь заалт нэмж, мөн бүлэгт доор дурдсан агуулгатай 14.14 дүгээр зүйл нэмэх:

“14.14 дүгээр зүйл.Цэргийн ангийн удирдлагад хянан хязгаарлуулах 





таслан сэргийлэх арга хэмжээ
1.Яллагдагч, шүүгдэгчээр татгалзсан цэргийн алба хаагчийг цэргийн ангийн удирдлагад прокурор, шүүхийн шийдвэрээр хянан хязгаарлуулна.  
2.Цэргийн ангийн удирдлага цэргийн алба хаагчийг мөрдөгч, прокурор, шүүхээс дуудсан цагт ирүүлж байх үүрэг хүлээнэ.” санал гаргасан ажлын хэсэг санал хураалт.


43 гишүүн оролцож, 76.7 хувийн саналаар санал дэмжигдлээ. 


31.Дээрх 30 дахь санал дэмжигдсэнтэй холбогдуулан төслийн 14.1 дүгээр зүйлийн 2 дахь хэсэг, 3 дахь хэсэг, 4 дэх хэсэгт “, 1.6” гэж нэмэх. 1-ийн 6 гэх юм уу? 1.6 гэж нэмэх. 1,6 юм уу? 1-ээс 6 юм уу, 1.6 юм уу. Санал гаргасан ажлын хэсэг санал хураалт. 

42 гишүүн оролцож, 76.2 хувийн саналаар санал дэмжигдлээ. 


32.Төслийн 14.13 дугаар зүйлийн 11 дэх хэсгийн 11.1 дэх заалтын “зохион байгуулалттай” гэсний өмнө “авлигын гэмт хэрэг,” гэж, мөн хэсэгт доор дурдсан агуулгатай 11.4 дэх заалт нэмэх:


“11.4.яллагдагчийн мэдүүлгийг газар дээр нь шалгах ажиллагааг өөр нутаг дэвсгэрт явуулах болно.” санал гаргасан ажлын хэсэг санал хураалт.


42 гишүүн оролцож, 81 хувийн саналаар санал дэмжигдлээ. 


33.Төслийн 15.8 дугаар зүйлийн 3 дахь хэсгийн “Ерөнхий шүүгч” гэсний дараа “, түүний эзгүйд томилсон шүүгч даруй” гэж нэмэх. Санал гаргасан ажлын хэсэг санал хураалт.

42 гишүүн оролцож, 78.6 хувийн саналаар санал дэмжигдлээ. 


34.Төслийн 16.8 дугаар зүйлийн 4-ийн 5 дахь хэсгийг 34-ийг үү? Ажлын хэсэг татаж байгаа юм уу? Ажлын хэсэг татаж авлаа. 

Дараагийн 35 дугаар санал. 


35.Төслийн 17.1 дүгээр зүйлийн 2 дахь хэсгийн “, түүний хууль ёсны төлөөлөгч” гэснийг, мөн зүйлийн 3 дахь хэсгийн “, түүний хууль ёсны төлөөлөгч, өмгөөлөгч” гэснийг тус тус хасах. Санал гаргасан ажлын хэсэг санал хураалт. Өөр бас 45 дээр бас хасна гээд байсан билүү?

42 гишүүн оролцож, 71.4 хувийн саналаар санал дэмжигдлээ. 


36.Төслийн 17.2 дугаар зүйлийн гарчгийг “Хүсэлтийг шийдвэрлэх” гэж өөрчилж, мөн зүйлд доор дурдсан агуулгатай 2-ын 3 дахь хэсэг нэмэх:
“2.Прокурор яллагдагчийн хүсэлтийг хүлээн авах, эсхүл татгалзах тухай тогтоол гаргана.

3.Прокурор хэргийг хялбаршуулсан журмаар шийдвэрлэх боломжтой гэж үзсэн бол мөрдөгч 14 хоногийн дотор мөрдөн байцаалт явуулна.” санал гаргасан ажлын хэсэг санал хураалт.

42 гишүүн оролцож, 71.4 хувийн саналаар санал дэмжигдлээ. 


37.Дээрх 36 дахь санал дэмжигдсэнтэй холбогдуулан төслийн 17.3 дугаар зүйлийг доор дурдсанаар өөрчлөн найруулах:
“17.3 дугаар зүйл.Прокурорын хяналт

1.Прокурор хялбаршуулсан журмаар мөрдөн шалгах ажиллагаа явуулсан хэргийн материалтай даруй танилцаж, дараахь нөхцөл байдал тогтоогдсон эсэхийг хянана:


1.1.гэмт хэрэг үйлдсэн гэм буруугаа сайн дураараа хүлээн зөвшөөрсөн эсэх;


1.2.Эрүүгийн хуулийн 6.7 дугаар зүйлд заасан нөхцөл хангагдсан эсэх;


1.3.гэмт хэрэг үйлдсэн нь нотлох баримтаар тогтоогдсон эсэх.


2.Яллагдагч нэмэлт мөрдөн шалгах ажиллагаа хийлгэх хүсэлт гаргасан, эсхүл хэргийг хялбаршуулсан журмаар хянан шийдвэрлэх хүсэлтээсээ татгалзсан, хэргийн зүйлчлэл, хүлээлгэх эрүүгийн хариуцлагын талаар санал зөрсөн, эсхүл энэ зүйлийн 1 дэх хэсэгт заасан нөхцөл байдал тогтоогдоогүй бол хэргийг ердийн журмаар шийдвэрлэхээр прокурор тогтоол гаргана.


3.Прокурор хэргийг хялбаршуулсан журмаар хянан шийдвэрлэх үндэслэлтэй гэж үзвэл хэргийн зүйлчлэл, түүнд хүлээлгэх эрүүгийн хариуцлагын төрөл, хэмжээний талаархи саналыг яллагдагчид танилцуулж, зөвшөөрвөл гарын үсэг зуруулж, яллах дүгнэлт үйлдэн хэргийг шүүхэд даруй шилжүүлнэ.


4.Энэ зүйлийн 3 дахь хэсэгт заасан ажиллагааг явуулахад энэ хуулийн Гучин гуравдугаар бүлэгт заасан журмыг баримтлахгүй.” санал гаргасан ажлын хэсэг. Нямдорж гишүүн үг хэлнэ. 

Ц.Нямдорж: - Ажлын хэсэг энэ 1.1 гэдэг юмаа татчихмаар байх юм. Гэмт хэрэг үйлдсэн гэм буруугаа сайн дураараа хүлээн зөвшөөрсөн эсэх гээд Үндсэн хуулийн агуулгатай цаад талаараа зөрчилдсөн юмнууд орж ирж байна шүү дээ. Өөрөө өөрийнхөө эсрэг мэдүүлэг өгөхгүй байх эрхтэй шүү дээ. Энэ чинь сайн дураараа бол өг гэж байна шүү дээ. Ер нь өөрөөр нь хэрэг хүлээлгэх зарчим баримтлах чинь хамгийн буруу юм чинь энэ шүү дээ. Бусад баримтаар батлах ёстой шүү дээ. Тийм учраас бусдыг нь дэмжээд явъя. 1.1 дэх хэсгээ сайн дураараа хүлээн зөвшөөрсөн гэдгээ аваад хаяач. Тэгвэл болж байна. Айн? Тэгээд хялбаршуулсан тэр нотлох баримт нь байгаа бол тэгээд боллоо шүү дээ. Тэгээд тэрийгээ хүлээнэ үү эсэх байна. Заавал хуульд ингэж бичиж Үндсэн хуулийн зөрчилтэй бичилт хийж байх ямар хэрэгтэй юм бэ? Мөн, өөрөө өөрийнхөө эсрэг мэдүүлэг өгөхгүй байх ёстой юм. Хүлээдэг ч бай, хүлээдэггүй ч бай. Өөрөө ямар тулгалт бичээд байна вэ гэхээр сайн дураараа хэргээ хүлээн зөвшөөр, хэргээ хүлээ. Тэгвэл чинь хурдан шийдээд өгье гэж тулгалт хийгээд байна шүү дээ. Ингэж болохгүй шүү дээ. 

Сонин юм ярих юм. Үгүй ээ, нотлох баримтыг нь үзээд хурдан явуулах бололцоо гараад тэрийг прокурор шийдчих юм бол болно. Тэр зөвшөөрсөн байна уу, эс зөвшөөрсөн байна уу? Битгий зөрүүдлээд бай Нямбаатар аа. Хэрэггүй юм дээр битгий зөрүүдэлж бай. Наадах чинь илэрхий Үндсэн хуулийн зөрчилтэй асуудал. Сайн дураар хүлээн зөвшөөрөхийг тулгаж байна шүү дээ, хуулиар. Тэгвэл чинь чамайг хурдан шийдвэрлээд өгье гэж тулгаж байна шүү дээ. Тэрийгээ заавал хуулийн юм болгож хэлээд байж хэрэггүй шүү дээ. Мэдүүлэг дотроо яриад, мэдүүлгийг нь прокурор уншаад боллоо шүү дээ. Заавал хэргээ хүлээ гэж сайн дураараа хүлээ гэж тулгаж байх ямар  хэрэгтэй юм бэ. Вышинский юм.. 


М.Энхболд: - Нямбаатар гишүүнд үг өгье.

Х.Нямбаатар: - Энэ Нямдорж гишүүнээ, одоо хүчин төгөлдөр үйлчилж байгаа Эрүүгийн байцаан шийтгэх хуулийн 415-д яг хялбаршуулсан журмаар хэрэг хянан шийдвэрлэх ажиллагаанд яг энэ журам чинь энэ үгээрээ байгаа шүү дээ. Сэжигтэн яллагдагч харилцан зөвшөөрч хүсэлт гаргасан, сэжигтэн яллагдагч гэмт хэрэг үйлдсэнээ зөвшөөрсөн, хохирогчийн хохирлын талаар маргаангүй бол хэргийг хялбаршуулсан журмаар явуулна гээд одоо хүчин төгөлдөр үйлчилж байгаа шүү дээ. 

Таны өмнөх хэлсэн  саналууд ер нь бид нарын ажлын хэсэг дээр оруулж  ирсэн юмнууд ихэнх нь уламжлалт байцаан шийтгэх ажиллагааныхаа зарим орхигдсон зүйлүүдийг сэргээж оруулж ирсэн шүү дээ. Одоо 415 одоо ч хүчин төгөлдөр үйлчилж байгаа. Тулгасан юм үүн дээр ерөөсөө байхгүй шүү дээ. 

М.Энхболд: - Гишүүд үг хэллээ. Санал хураалт. Саналаа хураагаад тэгээд эцсийн хэлэлцүүлэг дээрээ анхаар гээд би алх цохъё. Санал хураалт. 

42 гишүүн оролцож, 73.8 хувийн саналаар санал дэмжигдлээ. Үг үсгийн алдаатай юм байвал эцсийн хэлэлцүүлэг дээр Байнгын хороон дээр анхаараарай. 


Зочин танилцуулъя. Улсын Их Хурлын  гишүүн Батзориг, Саранчимэг нарын урилгаар Баянзүрх дүүргийн 9 дүгээр  хорооны иргэдийн төлөөлөл Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд ажлын амжилт, сайн сайхныг хүсэн ерөөе. 


38.Төслийн 17.4 дүгээр зүйлийн гарчгийн “Гэм буруугаа хүлээн зөвшөөрсөн яллагдагчийн хэргийг” гэснийг “Шүүх хялбаршуулсан журмаар хэрэг” гэж, мөн зүйлийн 1 дэх хэсгийн “Гэм буруугаа хүлээн зөвшөөрсөн яллагдагчийн” гэснийг “Шүүх хялбаршуулсан журмаар” гэж тус тус өөрчилж, мөн зүйлийн 4 дэх хэсгийн “тодруулан” гэснийг хасаж, мөн зүйлийн 3 дахь хэсэг, 4 дэх хэсгийн 4.1 дэх заалт, 6 дахь хэсгийн “яллагдагч” гэснийг “шүүгдэгч” гэж тус тус өөрчлөх. Санал гаргасан ажлын хэсэг санал  хураалт. 

42 гишүүн оролцож, 78.6 хувийн саналаар санал дэмжигдлээ.


39.Төслийн 17.5 дугаар зүйлийн 2 дахь хэсгийн “шүүхэд шилжүүлэх тогтоол гаргана.” гэснийг “яллах дүгнэлт үйлдэн шүүхэд шилжүүлнэ.” гэж, мөн зүйлийн 3 дахь хэсгийн “Прокурор энэ зүйлийн 2 дахь хэсэгт заасан тогтоолд” гэснийг “Прокурорын яллах дүгнэлтэд” гэж тус тус өөрчлөх. Санал гаргасан ажлын хэсэг санал  хураалт. 

42 гишүүн оролцож, 83.3 хувийн саналаар санал дэмжигдлээ.


40.Төслийн 17.6 дугаар зүйлийн 2 дахь хэсгийн “хүрэлцэн ирж” гэснийг хасах. 
Санал гаргасан ажлын хэсэг санал  хураалт. 

42 гишүүн оролцож, 66.7 хувийн саналаар санал дэмжигдлээ.


41.Төслийн 20.2 дугаар зүйлийн 3 дахь хэсгийн “прокурор” гэсний дараа “, мөрдөгч” гэж нэмэх. Санал гаргасан ажлын хэсэг санал  хураалт. 

43 гишүүн оролцож, 69.8 хувийн саналаар санал дэмжигдлээ.


42.Төслийн 22.1 дүгээр зүйлд доор дурдсан агуулгатай 9 дэх хэсэг нэмэх: 

“9.Мөрдөгч, прокурор, шүүх энэ хуульд заасан өмгөөлөгч оролцвол зохих эрүүгийн хэргийн хянан шийдвэрлэх ажиллагаагаа хаана, хэзээ явагдахыг боломжит хугацаанд өмгөөлөгчид урьдчилан мэдэгдэнэ.” санал гаргасан ажлын хэсэг. Нямбаатар гишүүн. Нямбаатар гишүүнд үг өгье. 

Х.Нямбаатар: - Энэ явагдах тухай гэж “тухай” гэдэг үг оруулъя. Явагдахыг гэдгийг явагдах тухай боломжит хугацаанд өмгөөлөгчид урьдчилан мэдэгдэнэ гэж найруулах хэрэгтэй байна. Энэ Эрүүгийн хэрэг хянан шийдвэрлэх тухай хууль дээр ийм  хугацаануудыг боломжит  хугацаа, тэгээд ажлын хоногоор, цагаар тооцсон хугацаанууд байгаа юм. Өөрөөр хэлбэл, үүнийг хамгийн боломжит хугацаандаа мэдэгдэнэ гэсэн хугацааг хэд хэдэн зохицуулалт дээр орж ирсэн юм. 

М.Энхболд: - Найруулгын чанартай гэж үзэх юм уу? Санал хураалт. 

43 гишүүн оролцож, 76.7 хувийн саналаар санал дэмжигдлээ.


43.Төслийн 23.4 дүгээр зүйлийн 5 дахь хэсгийн “шинжээч, хөндлөнгийн гэрчийг” гэснийг “шинжээчийг” гэж өөрчилж, мөн зүйлд доор дурдсан агуулгатай 6, 7 дахь хэсэг нэмэх:

“6.Энэ зүйлийн 1 дэх хэсэгт заасан ажиллагаанд хөндлөнгийн гэрчийг оролцуулж болно.


7.Энэ зүйлийн 1 дэх хэсэгт заасан ажиллагааг дуу-дүрсний бичлэг хийж бэхжүүлнэ.” санал гаргасан ажлын хэсэг санал  хураалт. 

43 гишүүн оролцож, 67.8 хувийн саналаар санал дэмжигдлээ.


44.Төслийн 23.3 дугаар зүйлийн 5 дахь хэсгийн “хүний амь нас, эрүүл мэндэд аюул, орчинд хөнөөл учруулж болзошгүй тэсэрч дэлбэрэх болон химийн хортой бодис, бусад эд зүйл байна” гэснийг “шаардлагатай” гэж өөрчлөх. Санал гаргасан ажлын хэсэг. Нямдорж гишүүнд үг өгье.

Ц.Нямдорж: - Энэ ийм холбоос томьёоллыг ганц үгээр сольчих гэхээр юу болж хувирах гээд байгаа юм бэ? Доторх бичилт нь буруу байна шүү дээ. Хүний амь нас, эрүүл мэнд, хүрээлэн буй орчинд хохирол учруулах гээд биччих ёстой юм л даа. Тэгээд цэцэрхээд эрүүл мэндэд аюул учирна, хүрээлэн буй орчинд хөнөөл учруулна гэж салгаад ингээд бантагнуулаад хаячихсан томьёолол дотор нь явж байх юм. Хохирол гэдэг үг ийм үед зохистой байдаг юм шүү дээ. Энэ ямар учиртай юм бэ Нямбаатар гишүүн ээ. Тэгээд шаардлагатай гэдэг үгээр сольё гэж байна шүү дээ үүнийг чинь. 

М.Энхболд: - Санал хураах уу? Санал  хураалт. 

43 гишүүн оролцож 62.8 хувийн саналаар санал дэмжигдлээ. 

Тэр найруулгын асуудлыг дараагийн хэлэлцүүлэг дээр Байнгын хороо анхаараарай. /00:00-01:00, М.Номиндулам/

М.Энхболд: - Одоо 45 уу? Х.Нямбаатар гишүүнд микрофон өгье. 

Х.Нямбаатар: - За энэ Ардчилсан намын бүлгээс ийм санал ирүүлсэн. Энэ 45 дугаар саналыг бүхэлд нь татаачээ гэдэг санал ирүүлсэн. Тэгэхээр энэ дээр бид нар энэ саналыг хүлээж авъя гэж ярьж байгаа. Гэхдээ та бас нэг чиглэл өгвөл сайн байна. Дараагийн Байнгын хорооны хуралдаан дээр бид нар хүнийг алах, мансууруулах эм, сэтгэцэд нөлөөт бодисыг хууль бусаар ашиглах, худалдаалах энэ төрлийн гэмт хэргүүд дээр энэ ажиллагааг явуулахаар оруулж ирье. Бусад төрлийн гэмт хэрэг дээр энэ гүйцэтгэх ажил явуулах саналаа ингээд бүхэлд нь татаж авч байна. Бусад гишүүдээс тийм санал ирээд. 

М.Энхболд: - Өшөө үг хэлэх хүн байна уу? За Ц.Нямдорж гишүүн. 

Ц.Нямдорж: - За байз Монголын Эрүүгийн байцаах шийтгэх хууль Монголд л таарсан байх ёстой юм л даа. Одоо энэ Монголд гарч байгаа гэмт хэргийн чинь 51 орчим хувь нь хулгайн хэрэг байгаа. Энэ зохион байгуулалттай хулгай болохоо байсан шүү дээ. Тэгээд цаашдаа энэ малын хулгай гэх мэтийн хэрэгт энэ гүйцэтгэх ажил явуулах юм уу, үгүй юу? Энэ дээр та бүхэн юу бодож байгаа юм. 

Эсэргүүцсэн болгоныг хүлээгээд аваад байж болохгүй шүү дээ. Одоо энэ малын хулгай их гардаг газрууд чинь тэгээд нэг дийлдэхээ байчихсан цөөхөн хулгайч нар байдаг. Эд нар дээр чинь энэ ажиллагааг явуулахаас өөр аргагүй л байдаг юм шүү дээ. Энэ дээрээ тайлбар өгөөч. 

М.Энхболд: - За санал хураалт. За уучлаарай. Энийг цуцлаадахъя. Х.Нямбаатар гишүүн 45 дугаар саналыг татаж авлаа. Тийм ээ. Тэгэхдээ саяны тэр гишүүдийн хэлж байгаа саналыг анхаарч үзэх нь байна шүү дээ. Тийм үү. За Ц.Нямдорж гишүүн. 

Ц.Нямдорж: - Энэ гүйцэтгэх ажил гэдэг юм чинь өмнө нь хуульгүй байсан юм. Тэгээд 1997 онд байна уу Гүйцэтгэх ажлын тухай хууль гэж анхны хууль батлагдаад энийг нэг прокурорын хяналтыг хагас хяналтын дэглэмд шилжүүлсэн юм. Эрүүгийн хэрэг үүсгэсэн тохиолдолд Эрүүгийн гэмт хэрэгтэй тэмцдэг газрууд гүйцэтгэх ажил явуулахаар ингэж хагас хяналтын байдалд оруулсан юм. 

Энэ сүүлийн үед энэ гүйцэтгэх ажлаас улс төрийн зорилгоор их айдаг болсон. Яалт ч үгүй гүйцэтгэх ажил явуулахаас аргагүй хэргүүд байдаг юм. Энэ малын хулгай, элдэв юмнаас чинь болоод. Тэгээд энэ дээрээ та бүхэн энэ хоёрдугаар хэлэлцүүлгийн үед төрийн эсрэг гэмт хэрэг байна, улсын нууц задруулсан хэргүүд байна. Гэх мэтээр. Тэгээд энэ хулгай, зохион байгуулалттай гэмт хэрэг гээд элдэв төрлийн хүнд хэргүүд байгаа шүү дээ. Илэрдэггүй. Энэ юмнууд дээрээ энэ эрхээ хадгалж үлдэхгүй бол болохгүй. Энэ хууль гарсны дараа хууль хяналтын байгууллагын чинь гарыг нь тайрч хаяад ямар ч ажиллагаа явуулах бололцоогүй болгоод хаячих вий дээ. Энэ дээрээ нэг хэлэлцүүлгийн үед анхаараад та бүхэн нэг дахиад саналаа бодооч. 

Энэ хэт татгалзах аюултай шүү. Тунг нь олоод зөв хийчих л ёстой юм л даа. Одоо мөрдөж байгаа дэглэм чинь бол маш ойлгомжтой дэглэм байгаа шүү дээ. 

М.Энхболд: - За дараагийн санал. Саяны хэлж байгаа саналыг тэгээд эцсийн хэлэлцүүлэг дээрээ анхааръя. /алх цохив/

46.Төслийн 28.3 дугаар зүйлийг доор дурдсанаар өөрчлөн найруулах: 

5.Тэмдэглэлт дутуу, буруу ойлгомжгүй бичсэн зүйлийн талаар засвар оруулах тухай оролцсон, байлцсан хүн санал, хүсэлт гаргасан бол санал, хүсэлтийг хэрхэн хангасан талаар тэмдэглэлд тусгана. Санал гаргасан ажлын хэсэг. Санал хураалт. 

43 гишүүн оролцож, 69.8 хувийн саналаар санал дэмжигдлээ. 

Төслийн 29.2 дугаар зүйлийн 3 дахь хэсгийн “эрүүгийн хэргийг нэгтгэхдээ” гэснийг хасаж, мөн зүйлийн 4 дэх хэсгийн “мөрдөн” гэсний өмнөх “яллагдагчийн холбогдсон зарим эрүүгийн хэрэгт шаардлагатай” гэснийг хасаж, “нотлогдоогүй” гэсний өмнө “яллагдагчийн холбогдсон зарим эрүүгийн хэрэг нь” гэж нэмж мөн зүйлд доор дурдсан агуулгатай 1 дэх хэсэг нэмэх: 

1.Хэд хэдэн яллагдагч нэг, эсхүл хэд хэдэн гэмт хэргийг хамтран үйлдсэн, эсхүл нэг яллагдагч хэд хэдэн гэмт хэрэг үйлдсэн бол үйлдэл тус бүрд нь эрүүгийн хэрэг үүсгэн яллагдагчаар татаж мөрдөн байцаалт явуулна. Санал гаргасан ажлын хэсэг. 

За Ц.Нямдорж гишүүн үг хэлнэ. 

Ц.Нямдорж: - Энэ томъёоллоо та нар ажлын хэсэг дээрээ дахиад ярь. Үйлдэл тус бүр дээр нь эрүүгийн хэрэг үүсгэнэ гэсэн үг орчихсон байна. Энэ чинь дугаар олгоно үг болно. Тэгээд энэ эрүүгийн хэргийн чинь дугаарын тоо ер бусын их юм болно. Энэ чинь зөв юм уу? Уг нь нэг хэрэгт эрүүгийн хэрэг үүсгээд хэд хэдэн хэрэг үйлдсэн бол тэр дугаараараа яваад шинэ үйлдсэн хэрэгт нь яллагдагчаар татаад л, тэрийг нь нотлоод л тэгээд нэг дугаартай л явчих ёстой юм л даа. Үүнийгээ та нар яриарай. Энэ прокуророос хэн. н.Бат-Орших байгаа юм уу? Үүнийгээ та нар яриарай хөөш. 

Хэрэг бүрд нь эрүү үүсгэнэ гэдэг чинь, үйлдэл тус бүрд нь эрүү үүсгэнэ гэдэг чинь үйлдэл тус бүрд нь дугаар олгоно гэсэн үг. Ингээд наад эрүүгийн хэргийн дугаар олгодог журам чинь замаа алдаж магадгүй шүү. Ийм юм уншигдаад байна. Үүнийгээ та нар хэлэлцүүлгийн явцад яриач. 

Нэг дугаар олгоод л тэгээд шинэ хэрэг илрэх юм бол яллагдагчаар татаад л дугаар нь нэгээрээ явж байхад болно шүү дээ. Энд болохгүй гэх газар байхгүй шүү дээ. Тэгж явдаг л байсан шүү дээ. 

М.Энхболд: - За санал хураалт. 

41 гишүүн оролцож, 73.2 хувийн саналаар санал дэмжигдлээ. 

Зочин танилцуулъя. Улсын Их Хурлын гишүүн Б.Чойжилсүрэнгийн урилгаар Увс аймгийн Завхан сумын иргэдийн төлөөлөл Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд ажлын амжилт, сайн сайхныг хүсэн ерөөе. 

Дараагийн санал. Дээрх 47 дахь санал дэмжигдсэнтэй холбогдуулан төслийн 29.2 дугаар зүйлд доор дурдсан агуулгатай 4 дэх хэсэг нэмэх:

4.Эрүүгийн хуулийн тусгай ангид заасан ялын төрөл, хэмжээ ижил эрүүгийн хэргийг нэгтгэх бол эхэлж эрүүгийн хэрэг үүсгэж яллагдагчаар татсан хэрэгт нэгтгэнэ. Санал гаргасан ажлын хэсэг. 

Ц.Нямдорж гишүүнд үг өгье. 

Ц.Нямдорж: - Энэ бичилт чинь буруу байна даа. Ижил төрөл хэмжээний эрүүгийн хэргийг нэгтгэх бол гээд биччихсэн байх юм. Ижил бишийг нэгтгэж болдог шүү дээ. Энэ ямар учиртай нэр томъёо яваад байгаа юм. Эрүүгийн хуулийн тусгай ангид заасан ялын төрөл хэмжээ ижил эрүүгийн хэргийг нэгтгэнэ гэдэг чинь ижил биш бол нэгтгэж болохгүй гэсэн санаа цаад талдаа агуулна. Тийм биз. 

Нэг хүн хэд хэдэн гэмт хэрэг үйлдсэн бол ямар ч ялтай байсан, ямар ч зүйлтэй байсан нэгтгэж байж нэг хэргээр шийтгэдэг шүү дээ. Тэгээд ялыг нь нэмдэг. Нэгтгэдэг юм хийдэг шүү дээ. Тэгээд бичилтийг нь анхаар гэж би хэлэх гээд байна. Энэ бичилт чинь огт болохгүй байна. 

М.Энхболд: - Х.Нямбаатар гишүүн үг хэлье. 

Х.Нямбаатар: - За энэ 2015 онд батлагдсан Эрүүгийн хуулийн үндсэн концепци нь үйлдэл болгон гэмт хэрэг гэсэн ийм концепциор батлагдсан. Тэгээд бид нар энэ Эрүүгийн хэрэг хянан шийдвэрлэх хууль дээр энэ хэргүүдийг нэгтгэх зохицуулалтыг арай боловсронгуй болгох оруулж ирж байгаа. Өөрөөр хэлбэл Ц.Нямдорж гишүүний саяны хэлж байгаачлан үйлдэл болгонд дугаар өгөөд, үйлдэл болгон хэрэг гэж үздэг ийм концепциор 2015 оны Эрүүгийн хууль батлагдсан. Тэгээд шаардлагатай тохиолдолд прокурор энэ хэргүүдийг нэгтгэж шалгах ийм боломжийг энэ Эрүүгийн хэрэг хянан шийдвэрлэх хуулиар л нээж өгч байгаа юм. 

Тэгээд бид нар энэ дээр их бичилт дээр их удаан ярилцсан байхгүй юу. Яг энэ саяны 48 дахь санал дээр. Ижил биш хэргүүдийг нэгтгэх зохицуулалт нь байгаа юм. Тэгээд ижил хэргүүд энэ 47 дугаар зүйлд, 29 дугаар зүйл дээр байгаа юм. 29 дүгээр зүйл дээр. Эрүүгийн хэрэг хянан шийдвэрлэх хууль дээрээ. 

Ижил хэргүүдийг нэгтгэх тохиолдолд эхэлж эрүүгийн хэрэг үүсгэсэн хэрэгт газарт нь нэгтгэж шалгаж явъя. Энэ зохицуулалт оруулж ирэхгүй бол энэ хэргийн тоо чинь бүр дийлдэхээ болино гэж үзээд л энэ зохицуулалтыг ингээд бас үг үсгийг нь харсан юм. Тэгээд саяны таны хэлсэн саналыг бид нар хараад дахиж бас нэг найруулга тал дээрээ харж үзье. 

Тэгээд ер нь бол энэ 2015 оны Эрүүгийн хууль өөрөө анхнаасаа концепцийн хувьд үйлдэл болгоныг хэрэг гэсэн ийм томъёоллоор батлагдсантай л энэ шууд уялдаж процессын хувьд ингэж гарч ирсэн. 

М.Энхболд: - Ц.Нямдорж гишүүн. 

Ц.Нямдорж: - Ямар ч юм хийгээд хаячихсан байгаа юм. Өмнө нь ч гэсэн үйлдэл болгон хэрэг л байсан шүү дээ. Тэгээд л нэгтгэж байгаад л нэмж хасаад л болчихдог л байсан шүү дээ. Өмнө нь үйлдэл хэрэг биш гэдэг тийм концесс байгаагүй шүү дээ. Энэ худлаа цэцэрхээд л нэг гарамгүй юм хийж хаячихаад л тэрийгээ улам гарамгүй болгоод гүйгээд байж хэрэггүй л юм байгаа юм даа. Та бүхэн анхаарч үзнэ гэсэн учраас би ингээд хаялаа. 

Ямар ч байсан өмнө нь ч гэсэн хэрэг болгон л хэрэг л байсан. Ямар ч хэргийг өмнө нь хэрэг биш гэж үздэггүй л байсан. Адилхан л зарчим шүү дээ. Энэ нэг ял өгөхдөө нэмдэг нэг Америк зарчим байдаг юм л даа. 300 жилийн ял өгөөд хаячихдаг. Энийг яриад байна уу, үгүй юу та нар. 

Энэ Эрүүгийн хууль дээр тэр 300 жилийн ял өгдөг юм л хийцгээсэн санаатай юм шиг байгаа юм. Энэ далайн орны эрх зүйн систем Монголд таардаггүй гэдгийн чинь…/минут дуусав/

М.Энхболд: - Санал хураая. 

40 гишүүн оролцож, 67.5 хувийн саналаар санал дэмжигдлээ. 

Саяны гишүүдийн хэлсэн үгийг эцсийн хэлэлцүүлэг дээр анхааръя. 

Төслийн 30.10 дугаар зүйлийг доор дурдсанаар өөрчлөн найруулах: 

30.10 дугаар зүйл. Хэрэг бүртгэлийн хэрэг нээхээс татгалзах.

1.Гэмт хэргийн талаархи гомдол мэдээлэлд эрүүгийн хэрэг үүсгэх үндэслэл байхгүй, эрүүгийн хэрэг хянан шийдвэрлэх ажиллагаа явуулж болохгүй нөхцөл байдал тогтоогдсон бол прокурор хэрэг бүртгэлтийн хэрэг нээхээс татгалзана. 

2.Прокурорын хяналтын явцад, эсхүл энэ хуулийн 30.8 дугаар зүйлийн 1.2-т заасан саналыг үндэслэн прокурор, хэрэг бүртгэлтийн хэрэг нээхээс татгалзах тухай тогтоол гаргана. 

3.Хэрэг бүртгэлтийн хэрэг нээхээс татгалзсан талаар гомдол мэдээлэл гаргагчид мэдэгдэнэ. Санал гаргасан ажлын хэсэг. Санал хураалт. 

41 гишүүн оролцож, 73.2 хувийн саналаар санал дэмжигдлээ. 

Төслийн 31.4 дүгээр зүйлийн 5 дахь хэсэг, 31.12 дугаар зүйлийн 2 дахь хэсгийн 24 гэснийг 48 гэж өөрчлөх. Санал гаргасан ажлын хэсэг. Санал хураалт. Аан..? С.Чинзориг гишүүнд үг өгье. 

С.Чинзориг: - Одоо хуучин байгаа хуулиараа бол 72 байсан энэ баривчлах цаг нь. Одоо Засгийн газрын оруулж ирсэн саналаар бол 24 байгаа юм. Тэгээд манай ажлын хэсэг бол 48 болгоод оруулаад ирж байгаа юм. Гэхдээ яах вэ хууль хяналтын байгууллагууд бас үйл ажиллагаа явуулахад нь бас ийм цагийг нь 48 болгох үндэслэл шаардлага одоо бас байгааг бол ойлгож байгаа юм. 

Гэхдээ энэ сэжигтнийг одоо баривчлахтай холбоотой асуудал дээр бид нар цаашдаа нэлээн анхаарч зайлшгүй ямар нөхцөл тохиолдол илэрсэн нөхцөлд одоо баривчлах вэ гэдгийгээ тодорхой болгож өгөхгүй бол болзошгүй гэдэг ийм үндэслэлээр өмнө нь бол маш их иргэдийг баривчилдаг. 72 цаг суулгадаг. Тэгээд нэг баахан хар Баасан гараг гээд л манайхан баахан ярьдаг. Хүний эрхийг одоо маш ноцтой зөрчиж байгаа ийм практикууд явж ирсэн юм билээ. 

Цаашдаа тэр яг ямар нөхцөлд баривчлах вэ гэдгээ манай ажлын хэсэг анхаарч тодорхой нөхцөлүүдээ нэлээн тодорхой болгож оруулж өгч байгаа биз дээ гэж бас хэлмээр байгаа юм. 

Хоёр дахь зүйл нь ер нь цаашдаа энэ баривчлахаасаа манай хууль хяналтын байгууллагууд аль болохоор татгалзах тийм зайлшгүй шаардлага байгаа юм. Та бүхний хууль, хяналтын байгууллагуудын гаргасан судалгааг үзэхээр өмнөх жилүүдэд дунджаар иргэдийг одоо энэ 72 цагийн хугацаатай сэжигтний баривчилсан энэ үйл ажиллагааны үр дүнг харахаар баривчлагдсан иргэдийн маань нэг 20 орчим хувь нь цаашдаа одоо яах вэ хэрэг үүсгээд гэмт хэрэг үүсгэгдээд шалгагдаад одоо ингээд явсан байдаг. 80 хувь нь үндсэндээ гэмт хэргийн бүрдэлгүй байна гээд тухайн хүнийг ингээд 72 цаг баривчилж саатуулчихаад тэгээд одоо чи одоо гэмт хэргийн холбогдолгүй байна гээд ингээд гаргаад явуулсан гэж. 

Тэгэхээр энэ бол үндсэндээ цаашдаа нэлээн анхаарч боловсронгуй болгохгүй бол иргэдийг маш их хэмжээгээр одоо угаасаа эрх чөлөө, хүний эрхэнд халдаж байгаа, нэр хүндэд нь халдаж байгаа, хүний эрхийг ноцтойгоор зөрчиж байгаа ийм асуудлууд байгаа юм шиг байна. Энийг цаашдаа манай ажлын хэсэг, манай хууль хяналтын байгууллага цаашид нэлээн анхаарах байх гэж бодож байна. 

М.Энхболд: - Л.Болд гишүүн. 

Л.Болд: - За баярлалаа. Тэгэхээр уг нь бол манай ажлын хэсэг үнэхээр энэ хүний эрхийн нөхцөл байдлыг дордуулсан энэ заалтаасаа татгалзчихмаар байгаа юм. Бид бол ерөөсөө ингээд ажлын хэсэг дээрээ зөрөлдөөд байгаа нэлээд асуудлууд бий. Гэхдээ яах вэ одоо хуулиа урагшлуулах үүднээс бол одоо явж байгаа. 

За Ардчилсан намын бүлэг завсарлага аваад сүүлдээ одоо тэр 20 гаруй саналуудаасаа бүгдийг нь болиод нэг 4 санал дээр төвлөрсөн. Тэгээд одоо Х.Нямбаатар дарга нэгийг нь л авъя гэж байгаа. Одоо ингээд. За яах вэ хоёр болгож байна гэж байгаа. Гэхдээ энийг бол авчихмаар байгаа юм. Энэ бол нээрээ үнэхээр одоо С.Чинзориг гишүүн маш голыг нь олоод хэлчихлээ шүү дээ. Ерөөсөө энэ чинь одоо өнгөрсөн жилүүдийнхээ практикийг үзэхэд 80 хувьд нь үр ашгаа өгөөгүй. Зүгээр хүмүүсийг хохироогоод. Тэр олон мянган хүнийг хохироогоод л 72 цаг суулгаад гаргасан байгаа юм. Тэгээд ямар ч хэрэг байхгүй. 

Одоо бол энд тийм ээ 24-ийг нь 48 болгосноор энэ Их Хурал Засгийн газар нь өргөн барьснаасаа илүү хүний эрхээ дордуулсан юм руу орох гээд байгаа байхгүй юу. Тэгэхээр эргээд Байнгын хороон дээрээ яриад цөмөөрөө энэ заалтаа. Уг нь одоо гишүүд дэмжихгүй байвал энэ уначихаж байгаа юм. Ингэх юм бол энэ бол одоо хүний эрх талаасаа маш зөв. Тийм ээ. Одоо Засгийн газраа дэмжсэн ийм алхам болох гээд байгаа. Тийм учраас энэ дээр. Эсвэл одоо бид Байнгын хороон дээрээ дараагийн хэлэлцүүлэг дээрээ дахиж нэг ярих хэрэгтэй. 

Х.Нямбаатар гишүүн манай ажлын хэсгийн дарга одоо бас зөвшөөрөх байхаа. Энэ саналыг уг нь ажлын хэсэг татаад авчихвал бүр сайн. 

М.Энхболд: - Санал хураах уу гишүүд ээ. Санал хураалт. 

40 гишүүн оролцож, 20 гишүүн дэмжиж, 50.0 хувь. Энэ санал дэмжигдсэнгүй. 

Ц.Нямдорж гишүүн үг хэлье. 

Ц.Нямдорж: - Үгүй одоо энэ алс бөглүү суманд цагдаагийнхан явж байгаад нэг хүний аминд халдчихсан этгээдийг барьж аваад аймгийн төв ортол саатуулах хэрэг гардаг юм л даа. Суманд прокурор байхгүй. Энийг чинь одоо тэгээд суллаад явуулчих юм уу, яах юм. Үүнийгээ та нар хоёрдугаар хэлэлцүүлгийн үед дахиад яриа. Амьдрал бол амьдрал л байдаг юм. Монголын амьдрал дэлхийн ямар ч орны жишигтэй таардаггүй юм аа Л.Болд оо. Хэтэрхий том нутагтай, цөөхөн хүнтэй. Их хэцүү байдаг юм. 

Германы жишгээр л та нар яриад байдаг. Герман чинь бол хажууд нь прокурор байж байдаг. Шууд барьж аваад гардчихдаг л газар шүү дээ. Монголд болдоггүй л байхгүй юу. Хамгийн холын сум нь 360, 400 километр явж байж аймгийн төв орж ирэх гэдэг чинь 10 цагийн ажил байдаг юм шүү дээ. Энэ хугацаанд чинь тэр хүн алсан этгээдийг чинь нэг саатуулах эрх тэр хуулийнханд өгөхгүй бол тавиад туултай нь биш яах юм. Энэ амьдралаас тасархай юм ярьдгаа болих хэрэгтэй. 

Харин зүгээр ер нь бол энэ үндэслэлгүйгээр хорьчихсон. Удаан хугацаагаар хорьж байгаад тавиад явуулчихсан асуудлууд зөндөө гарсан сүүлийн үед. Би хуулийн нэг байгууллагын даргыг өрөөндөө ноднин жил оруулж ирээд ийм хэрэгт та нар ийм хүнийг ингэж хууль бусаар хорьж байна шүү. Хуулийн заалт нь ийм байдаг юмаа гээд Эрүүгийн хуулийн зүйл уншиж өгөөд ингэж та нар завхруулж байна гээд гаргасан. Болно болно гээд байсан. Сая өмгөөлөгч нь тэр хэргийг хэрэгсэхгүй болгосон тухай ярилцлага өгөөд сууж байна шүү дээ. Ийм этгээдүүдийг яах юм. Энэ дээр л манай ажлын хэсэг сайн анхаарах ёстой юм байгаа юм. Олон ийм юм болсон. 

Засгийн эрхийг хууль бусаар авах гэж байна гэж Галданбошго сангийн хүмүүсийг аваачиж 6 сар хориод бараг жил хорьсон. Би хуулийнхнаас асуусан юм. Засгийн эрхийг хууль бусаар авах гэж байсан юм бол зэвсэг нь хаана байсан юм. Цэрэг нь хаана байсан. Үзэгнээс өөр барих зэвсэггүй 3 тэнэмэл сэтгүүлч Засгийн эрхийг хууль бусаар авна гэж хаашаа харсан юм байдаг юм гэж хэлээд юмаа дахиж үзэцгээ гээд гуйгаад явуулсан чинь прокурор нь ч, шалгаж байгаа газар нь ч болно болно гэсэн. Шүүх дээр очоод л байхгүй болсон. Жил хоригдсон. 

Ийм юм нь дээрээ Х.Нямбаатар гишүүн ээ энэ хуулийн хэлэлцүүлгийн явцад та нар сайн анхаараарай. Ямар хариуцлага хүлээлгэх юм. Арай дэндэж байна шүү дээ сүүлийн үе бол. Дуртай болгоноо барьж аваад л 6 сар, жилээр хорьдог. Тэгээд сүүлд нь шүүх хэргийг нь хэрэгсэхгүй болгодог. Ямар ч хариуцлага тэр шалгасан хүмүүст нь хүлээлгэдэггүй. Энэ завхрал Монголд сүүлийн үед гаарч байгаа шүү. 

М.Энхболд: - Дараагийн саналыг явах уу? Саяны санал дэмжигдээгүй. Эцсийн хэлэлцүүлэг дээрээ тэрийг ярина биз. 

51 дүгээр саналыг одоо уншъя. Төслийн 31.7 дугаар зүйлийн 1 дүгээр хэсгийн 1 дэх өгүүлбэрийг “мөрдөгч, сэжигтнийг баривчлахдаа тэмдэглэл үйлдэж бэхжүүлнэ” гэж, мөн зүйлийн 2 дахь хэсгийн “тэмдэглэлд баривчлах ажиллагаа эхэлснээс хойш сулласан, эсхүл эрүүгийн хэрэг үүсгэж яллагдагчаар татах тогтоол танилцуулах хүртэл бүхий л үйл явцыг тусгахаас гадна дараахь зүйлийг тусгана” гэснийг “тэмдэглэлд баривчлах ажиллагааны үйл явцаас гадна дараахь зүйлийг тусгана” гэж өөрчилж, 31.9 дүгээр зүйлийн 1 дэх хэсгийн “баривчилсан хугацаа, баривчилсан” гэснийг “эхлэн” гэснийг тус тус хасаж, “үеэс” гэснийг “дараа баривчилсан хугацааг” гж нэмэх. Санал гаргасан ажлын хэсэг. Санал хураалт. 

41 гишүүн оролцож, 80.5 хувийн саналаар санал дэмжигдлээ. 

Зочин танилцуулъя. Улсын Их Хурлын гишүүн О.Содбилэгийн урилгаар Сүхбаатар аймгийн Сүхбаатар сумын иргэдийн төлөөлөл Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд ажлын амжилт, сайн сайхныг хүсэн ерөөе. 

Аан..? Яасан гэнэ ээ? Төслийн 31.11 дүгээр зүйлийн 1 дэх хэсгийн 1.5 дахь заалтын “үнэ төлбөргүй” гэснийг хасах. Санал гаргасан ажлын хэсэг. Санал хураалт. 

42 гишүүн оролцож, 73.8 хувийн саналаар санал дэмжигдлээ. 

Төслийн 31.13 дугаар зүйлийн 1 дэх хэсгийг доор дурдсанаар өөрчлөн найруулах:  

Эрүүгийн хэрэгтэй тодорхой мөрдөн шалгах ажиллагаа явуулахгүйгээр тасралтгүй үргэлжлүүлсэн хугацаа нь тухайн хэрэгт Эрүүгийн хуулийн 1.10 дугаар зүйлийн 1 дэх хэсэгт заасан хөөн хэлэлцэх хугацаанаас хэтэрвэл энэ хуулийн 1.5 дугаар зүйлийн 1.2-т заасан үндэслэлээр хэргийг хэрэгсэхгүй болгоно. Санал гаргасан Улсын Их Хурлын гишүүн Ш.Раднаасэд. Ц.Нямдорж гишүүн үг хэлье. 

Ц.Нямдорж: - За байз. Энэ Х.Нямбаатар гишүүн ээ. Энэ 53 дахь санал дээрээ та нар дахиад ажил. Энэ чинь хүн алчихаад гадагшаа гараад яваад баригдалгүй байж байгаад хугацаа нь дуусчих, хөөн хэлэлцэх хугацаа нь дуусчих юм бол тэр хүнийг 20 жилийн дараа ялаас шууд чөлөөлнө гэсэн ийм томъёолол уншигдаж байна. Ингэж болохгүй ээ. Хүнд гэмт хэрэг үйлдсэн этгээдүүдийг хэргийг нь түдгэлзүүлж байгаад олж авсан цагтаа хэзээ ч хамаагүйгээр шийтгэж байх ёстой юмаа. 

Үүнийгээ хоёрдугаар хэлэлцүүлгийн үедээ яриарай. Тэр аахар шаахар хэргүүд нь одоо өнгөрч. Гол нь тэр хүнд ялтай, төрийн эсрэг, хүний аминд халдсан, зохион байгуулалттай гэмт бүлэглэл гэх мэтийн энэ заавал төр хянаж байх ёстой ийм хэргүүд байдаг юм. Энийг ингэж шууд сайн зугтаа. Тэгэх юм бол хэргийг чинь 20 жилийн дараа хэрэгсэхгүй болгоно гэж хууль хийж болохгүй ээ. Болохгүй. Үүнийгээ та нар энэ хоёрдугаар хэлэлцүүлгийн үедээ яриарай. 

Энэ буруу санал. Тэгэхээр одоо шууд санал хураахгүйгээр саяын юмаа яриад та нар энэ онц ноцтой хэргүүдийг түдгэлзүүлдэг. Тэгээд баригдсан үед нь шалгаж шийдвэрлэдэг зарчмаа хадгалж үлдээ. Энэ ингэж хуулиар гэмт хэрэг үйлдэхийг зөвшөөрч гар өргөж бууж өгсөн томъёолол хийж болохгүй шүү дээ. Энэ томъёолол чинь бол за яах вэ албал алчих. 20 жил гадагшаа гараад зугтаачих. Тэгэх юм бол хэргийг чинь хэрэгсэхгүй болгоно гэсэн ийм л томъёолол уншигдаж байна шүү дээ энд чинь. Үүнийгээ боль. 

М.Энхболд: - За хураах уу? Хураачихаад ярих юм уу? Эсвэл одоо татаж авах юм уу? Ш.Раднаасэд гишүүн байгаа юу? Байхгүй юу? Аан. Харин тийм. Гишүүн байхгүй юм байна шүү дээ. За санал хураалт. 

42 гишүүн оролцож, 64.3 хувийн саналаар санал дэмжигдлээ. 

Төслийн 31.14 дүгээр зүйлийн 1.4 дэх заалтыг хасах. Санал гаргасан Улсын Их Хурлын гишүүн Б.Дэлгэрсайхан. Санал хураалт. 

42 гишүүн оролцож, 78.6 хувийн саналаар санал дэмжигдлээ. 

Дараагийн санал. Төслийн 31.15, 32.2 дугаар зүйлийг нэгтгэн доор дурдсанаар өөрчлөн найруулж 32.2 дугаар зүйл болгох. 

32.2 дугаар зүйл. Хэргийг прокурорт шилжүүлэх.

1.Мөрдөгч энэ хуулийн 32.1 дүгээр зүйлд заасан ажиллагаа хийгдсэний дараа холбогдох саналыг хавтаст хэрэгт хамт прокурорт шилжүүлнэ. Хавтаст хэргийн хамт прокурорт шилжүүлнэ. Санал гаргасан ажлын хэсэг. Үг хэлэх юм уу? За санал хураалт. 

42 гишүүн оролцож, 81.0 хувийн саналаар санал дэмжигдлээ. 

Төслийн 32.1 дүгээр зүйлийн 5 дахь хэсгийн “хэлэлцүүлэх” гэсний дараа “төрийн нууцад хамаарахаас бусад” гэж нэмж, мөн зүйлийн 9 дүгээр зүйлийн “материалтай танилцуулах ажиллагааг энэ зүйлд заасан журмын дагуу явуулна” гэснийг “материалыг тухайн ажиллагаанд холбогдох оролцогчид танилцуулна” гэж өөрчлөх. Санал гаргасан ажлын хэсэг. Санал хураалт. 

42 гишүүн оролцож, 81.0 хувийн саналаар санал дэмжигдлээ. 

Төслийн 32.5 дугаар зүйлийн 4 дэх хэсгийг доор дурдсанаар өөрчлөн найруулах: 

Эрүүгийн хэрэг үүсгэж яллагдагчаар татан нэгтгэн шалгаж байгаа хэд хэдэн гэмт хэргийн аль нэг нь нотлогдохгүй байвал прокурор тухайн тогтоолыг хүчингүй болгож хавсралт хэргийн материалыг хэрэг бүртгэлтэд буцаана. Санал гаргасан ажлын хэсэг. Үг хэлэх юм уу? За Ц.Нямдорж гишүүн. 

Ц.Нямдорж: - Энэ томъёолол чинь нэгдүгээрт буруу байна. Хоёрдугаарт, энэ өмнөх нөгөө нэг хэрэг бүрт нэг ямар юм, ял гээд нэг юм яриад байсан. Үүнтэйгээ холбоотой юмаа даа. Тийм ээ. Хэрвээ тэгж байгаа бол тухайн хэрэгт эрүү үүсгэсэн тогтоолыг хүчингүй болгох тухай л бичих ёстой юм л даа. Тухайн тогтоолыг гээд биччихсэн. Тухайн хэрэгт эрүү үүсгэсэн гэдэг хоёр дунд нь мартсан байна шүү дээ энэ чинь. Үүнийгээ нэгдүгээрт янзлахаар хэрэгтэй байна. 

Хоёрдугаарт, тэр 54 дүгээр заалтаар нэг сэжгийн юм явчихлаа. Энэ 31, 14 гэдэг нь хэрэг хэрэгсэхгүй болгох ийм заалт юм шиг байгаа юм. Тэгээд мөрдөн шалгах ажиллагаа явуулах тухай гадаад улсын эрх бүхий байгууллагад гаргасан хүсэлтийн хариу ирээгүй бол хэргийг нь шууд хэрэгсэхгүй болго гээд ингээд биччихэж байна шүү дээ. Хэрэгсэхгүй юм уу, түдгэлзүүлэх юм уу? Тэгвэл асуудалгүй байна. 

Энийг нэг анхаараад тэр, саяын тэр 57 дахь заалтынхаа үг дээр нь юм нэммээр байх юм. Тийм. 

М.Энхболд: - Хураачихаад найруулга дээр анхаар гээд хэлчих юм уу? 

Ц.Нямдорж: - Уг хэрэгт үүсгэсэн, эрүү үүсгэсэн тогтоолыг л гэж бичмээр санагдах юм. 

М.Энхболд: - За санал хураалт. 

42 гишүүн оролцож, 81.0 хувийн саналаар санал дэмжигдлээ. 

Төслийн 32.8 дугаар зүйлийн 1 дэх хэсгийн “нөхцөл байдал” гэснийг “үндэслэл” гэж өөрчилж, эсхүл “өмнө нь яллагдагчаар татагдсан хүний гэмт хэрэгт үйлдсэн гэм буруутай болохыг нотолсон шинэ нотлох баримт илэрсэн” гэснийг мөн зүйлийн 3 дахь хэсгийг тус тус хасах. Санал гаргасан ажлын хэсэг. Санал хураалт. 

Мөн зүйлийн 3 дахь хэсгийг тус тус хасах. Тэгээд санал гаргасан ажлын хэсэг гэж байна. Аан..? Хасаж байгаа нөгөө зүйлээ унших шаардлагагүй гэж яг таны гаргасан саналаар тийм юм болсон шүү. Хэзээ билээ. За санал хураалт. 

42 гишүүн оролцож, 78.6 хувийн саналаар санал дэмжигдлээ. 


Төслийн 33.1, 33.2 дугаар зүйлийг нэгтгэн доор дурдсанаар өөрчлөн найруулах: 


33.1 дүгээр зүйл. Яллагдагчийг шүүхэд шилжүүлэх асуудлыг шийдвэрлэх.


1.Прокуророос шүүхэд шилжүүлсэн эрүүгийн хэргийг шүүгч хүлээн авснаас хойш 15 хоногийн дотор тухайн хэргийн талаар дараахь шийдвэрийн аль нэгийг гаргана. 



1.1.Яллагдагчийг шүүхэд шилжүүлэх;



1.2.Хэргийг прокурорт буцаах;



1.3.Хэргийг түдгэлзүүлэх;



1.4.Хэргийг харьяалах шүүхэд шилжүүлэх;


2.Энэ зүйлийн 1 дэх хэсэгт заасан хугацаанд яллагдагчийг шүүхэд шилжүүлэх асуудлыг шийдвэрлэх боломжгүй бол тухайн шүүхийн ерөнхий шүүгчийн захирамжаар хугацааг 30 хүртэл хоногоор сунгаж болно. 


3.Энэ зүйлийн 1 дэх хэсэгт заасан шийдвэрт дараахь зүйлийг тусгана. 



3.1.Шийдвэрийг хэзээ, хаана гаргасан. 



3.2.Шийдвэр гаргасан шүүгчийн нэр.



3.3.Шийдвэрийн үндэслэл. 


4.Талууд шүүхийн урьдчилсан хэлэлцүүлэг явуулах хүсэлт гаргаагүй бол шүүхийн урьдчилсан хэлэлцүүлгийг явуулахгүй байж болно. 


5.Шүүхийн урьдчилсан хэлэлцүүлгийг энэ хуульд заасан үндэслэлээр хаалттай явуулж болно. 


6.Шүүхийн урьдчилсан хэлэлцүүлгээр яллах дүгнэлтэд заасан гэмт хэргийн хүрээнд талуудын гаргасан хүсэлт гомдлоор, эсхүл шүүгч өөрийн санаачилгаар дараахь асуудлыг хянан хэлэлцэж шийдвэр гаргана. 



6.1.Өмгөөлүүлэх эрхээ хэрэгжүүлэхтэй холбоотой хүсэлт. 



6.2.Хохирогчийг хууль ёсны төлөөлөгчийг томилох, өөрчлөх талаархи санал хүсэлт. 



6.3.Эрүүгийн хэргийг түдгэлзүүлэх, эсхүл энэ хуулийн 1.5 дугаар зүйлийн 1.2, 1.3, 1.4, 1.5-д заасан нөхцөл байдал бий болсонтой холбоотой хүсэлт. 



6.4.Прокурорын яллах дүгнэлтэд гарсан үг үсэг, тоо, тооцооны зэрэг техникийн шинжтэй алдааг засуулах хүсэлт. 



6.5.Яллагдагч гэмт хэргийн улмаас учирсан хохирол, нөхөн төлбөрийг төлөх тухай хүсэлт. 



6.6.Хэргийг хялбаршуулсан журмаар хянан шийдвэрлүүлэх хүсэлт. 



6.7.Яллагдагч хохирогч нар сайн дураараа эвлэрэх тухай хүсэлт. 



6.8.Яллах дүгнэлт албан ёсоор гардуулахгүй тухай гомдол. 



6.9.Шүүх хуралдааны товын талаархи санал хүсэлт. 



6.10.Шүүх хуралдаанд дуудах, хохирогч, гэрч шинжээч шинжлэн судлуулах нотлох баримтын талаархи прокуророор оролцогчийн санал хүсэлт. 



6.11.Шүүх хуралдааныг хаалттай явуулах хүсэлт. 



6.12.Таслан сэргийлэх арга хэмжээтэй холбоотой санал хүсэлт. 



6.13.Нотлох баримт цуглуулж бэхжүүлэх талаар энэ хуульд заасан журам зөрчигдсөн талаар гаргасан гомдол.



6.14.Хэрэг бүртгэлт, мөрдөн байцаалтын явцад оролцогчийн эрхийг зөрчсөн, хууль бусаар хязгаарласан тухай гомдол. 



6.15.Мөрдөн шалгах ажиллагаа нэмж хийлгэх хүсэлт. 



6.16.Хөрөнгө хураан авах ажиллагаатай холбоотой санал, хүсэлт. 



6.17.Эрүүгийн хэрэг үүсэж яллагдагчаар татсан тогтоол албан ёсоор танилцуулаагүй болон уг тогтоолд ойлгомжгүй тухай гомдол. 


7.Энэ зүйлийн 6.5, 6.6, 6.7-д заасан хүсэлтийг шүүх хүлээн авах үндэслэлтэй байвал хялбаршуулсан журмаар хэрэг хянан шийдвэрлэх ажиллагааг даруй үргэлжлүүлэн явуулж болно. 


8.Шүүхийн урьдчилсан хэлэлцүүлэгт оролцох хүсэлт гаргасан тохиолдолд хохирогч түүний хууль ёсны төлөөлөгч, өмгөөлөгчийг оролцуулж болно. 


Хохирогч түүний хууль ёсны төлөөлөгч, өмгөөлөгч ирээгүй нь шүүхийн урьдчилсан хэлэлцүүлгийг хойшлуулах үндэслэл болохгүй. 


9.Шүүхийн урьдчилсан хэлэлцүүлгийн товыг прокурор өмгөөлөгчийн саналыг харгалзан шүүх тогтоох урьдчилсан хэлэлцүүлэг явуулахаас 3-аас доошгүй хоногийн өмнө оролцогчид мэдэгдэнэ. 


10.Шүүхийн урьдчилсан хэлэлцүүлгийг шүүгч дангаар удирдан явуулж шүүх хуралдааны нарийн бичгийн дарга энэ хуулийн 11.7, 11.8 дугаар зүйлд заасны дагуу тэмдэглэл үйлдэж прокурор оролцогчид танилцуулна. 


11.Шүүхийн урьдчилсан хэлэлцүүлгээр яллагдагчийн гэм буруу, ял оногдуулах албадлагын арга хэмжээ хэрэгтэй холбоотой асуудлыг хэлэлцэхгүй. 


12.Урьдчилсан хэлэлцүүлгээр энэ зүйлийн 6.13, 6.14, 6.15, 6.16-д заасан хүсэлтийг шийдвэрлэх боломжгүй бол хэлэлцүүлэхгүй орхиж анхан шатны шүүх хуралдаанаар уг хүсэлтийг шийдвэрлэнэ. Санал гаргасан ажлын хэсэг. Ц.Нямдорж гишүүн үг хэлье. 


Ц.Нямдорж: - Энэ 33.1 дэх ял гэдэг чинь шүүхэд шилжүүлэх асуудал гэсэн юм байна шүү дээ. Энэ дотор чинь нэг шүүх хурал хаалттай хийх тухай нэг үг орсон байна. Энэ шүүх хурлыг хэзээ хаалттай хийх вэ, яаж хийх вэ гэдэг юмаа одоо энэ хуулиараа журамлаж авахгүй бол энэ болохоо байлаа шүү. Энэ болохоо байлаа. 


Уг нь одоо хүчингийн хэрэгч юм уу, хүний нэр төртэй холбоотой, насанд хүрээгүй хүүхдийн холбогдолтой хэрэг ч байдаг юм уу, сэтгэл санааны цочирлоос хамгаалах. Ийм хэргүүдийг бол шүүх хурлыг хаалттай хийх л ерөнхий юм л байдаг юм л даа. Х.Нямбаатар гишүүн ээ. Би ноцтой юм яриад байна. Та нар тэнд инээлдээд суугаад байх юм. 


Одоо энэ ноцтой хүн амины хэргийг хаалттай шүүх хурлаар хийж далдуур энэ шийдвэр гаргадаг боллоо. Хэзээ ч ийм юм байж болдоггүй юмаа. Тэгээд энэ юмнуудаа. Би харин үүнтэй чинь холбогдуулаад ерөнхий санаагаа хэлж байна. Энэ юмаа одоо яах юм бэ. Би С.Зориг агсаны амь нас хохироосон хэргийн холбогдолтой асуудлыг зүгээр нэг яриад байгаа юм биш ээ. Үндсэн хуулийн суурь зарчим энэ цаад талд нь нураад байгаа юм. Энэ нээлттэй шүүх, шүүх шударга байх, өмгөөлүүлэх эрх гэх мэтийн хуулийн бүх зарчим чинь энэ дээр алдагдчихаад байгаа юм. Энэ хаалттай хурлын чинь цаана нуугдчихаад байгаа юм. 


Тэгээд би юу хэлэх гээд байна вэ та нар хоёрдугаар хэлэлцүүлгийн явцад энэ урьдчилсан хэлэлцүүлэгч байна уу, дараачийн хэлэлцүүлэгч байна уу. Энэ хаалттай хийдэг шүүх хуралдааны тохиолдлыг маш тодорхой зааж өгөөд бусад тохиолдолд хаалттай хийхийг нь хориглож, хаалттай хийсэн ч гэсэн таслан шийдвэрлэх тогтоолыг нь нийтэд ил зарладаг ийм дэглэмд шилжихгүй бол энэ болохоо байлаа шүү. Энийг та бүхэн нэг Байнгын хороон дээр хэлэлцээч. Ажлын хэсэг дээрээ ярилцаач. 


Бүр социализмын үед хүн амины хэргийг суманд гарсан бол суманд нээлттэй шүүх хурал хийж байгаад олны өмнө тасалдаг байсан юм. Одоо нууж байгаад тасалдаг болж байна шүү дээ. Энэний чинь цаана бүх завхралаа нуух гэж л энэ хаалттай хурлыг хийгээд байгаа байхгүй юу. Тийм учраас энэ хаалттай хурал хийдэг ямар тохиолдолд хийх юм. Хийсэн бол хаалттай хуралдаанаас гарсан таслан шийдвэрлэх тогтоолыг хэрхэв гэдгийг хоёрдугаар хэлэлцүүлгийн үед Байнгын хороон дээр томъёоллоор нь оруулж ирж та нар хэлэлцүүлээрэй. 


М.Энхболд: - Санал хураалт. 


42 гишүүн оролцож, 83.3 хувийн саналаар санал дэмжигдлээ. 


Саяны гишүүдийн хэлсэн саналыг тэр шүүх хуралдаануудыг хаалттай, нээлттэй асуудлуудыг бас дараагийн хэлэлцүүлэг дээр анхаарч үзээрэй. 


Дээрх 59 дэх санал дэмжигдсэнтэй холбогдуулан төслийн 33.4 дүгээр зүйлийг доор дурдсанаар өөрчлөн найруулах: 


33.2 дугаар зүйл. Энэ чинь юу гэсэн үг юм. 4 гэчихээд доор нь 2 гээд бичсэн байх юм. 4 нь үү? 2 нь уу?


Яллагдагчийг шүүхэд шилжүүлэх. 


1.Яллагдагчийг шүүхэд шилжүүлэх тухай шийдвэрт дараахь асуудлыг тусгана. 



1.1.Шүүх хуралдааныг хэзээ хаана хийх. 

33.2 уу? 4 үү? За тэгвэл дээр тэр үндсэн өгүүлбэр дотор 33.2 юм байна шүү. Тэрийг залруулж ойлгоорой.



1.2.Шүүх хэргийг дангаар, эсхүл шүүх бүрэлдэхүүнээр хянан шийдвэрлэх эсэх. 



1.3.Шүүх хуралдаанд дуудан ирүүлэх хүний нэр. 



1.4.Шүүх хуралдааныг бүхэлд нь, эсхүл зарим хэсгийг нь хаалттай явуулах эсэх. 



1.5.Яллагдагчид авсан таслан сэргийлэх арга хэмжээг хэрхэн шийдвэрлэх. 



1.6.Зарим хэргийг тусгаарлах, нэгтгэх эсэх. 



1.7.Энэ хуулийн 33.1 дүгээр зүйлийн 6 дахь хэсэгт заасан хүсэлт, гомдлыг хэрхэн шийдвэрлэсэн тухай. 



1.8.Шүүх хуралдааныг бэлтгэлийг хэн хэрхэн хангах тухай. 


2.Яллагдагчийг шүүхэд шилжүүлэх шийдвэр гарснаас хойш 14 хоногийн дотор хэргийг шүүх хуралдаанаар хэлэлцүүлэх ба шүүх хуралдааны товыг 3-аас доошгүй хоногийн өмнө талуудад мэдэгдэнэ. Санал гаргасан ажлын хэсэг. 


33.4 гэж байна шүү. Энэ нэгийг нь 2 гэж бичээд, нэгийг нь 4 гээд бичиж. Энэ 33.4 юм байна шүү. За санал хураалт.


42 гишүүн оролцож, 73.8 хувийн саналаар санал дэмжигдлээ. 


Дээрхи 59 санал дэмжигдсэнтэй холбогдуулан төслийн 33.3 дахь зүйлийг доор дурдсанаар өөрчлөн найруулах: 


33.3 дугаар зүйл. Хэргийг прокурорт буцаах.


1.Урьдчилан хэлэлцүүлгийн үедээ дараахь үндэслэлээр шүүх өөрийн санаачилгаар, эсхүл хэргийг буцаах тухай прокурорын санал, яллагдагч, хохирогч, тэдгээрийн хууль ёсны төлөөлөгч, өмгөөлөгчийн хүсэлтийг харгалзан хэргийг прокурорт буцаахаар шийдвэрлэнэ. 



1.1.Хэргийг буруу тусгаарласан бол;



1.2.Шүүх хуралдаанаар нөхөн гүйцэтгэх боломжгүй, мөрдөн шалгах ажиллагааг хийлгэх бол;



1.3.Мөрдөн шалгах ажиллагаа явуулахад Эрүүгийн хэрэг хянан шийдвэрлэх тухай хуулийг ноцтой зөрчсөн бол. 


2.Хэргийг прокурорт буцаасан шийдвэрийг прокурор эс зөвшөөрвөл уг шийдвэрийг хүлээн авснаас хойш ажлын 5 өдөрт багтаан эсэргүүцэл бичих эрхтэй. Санал гаргасан ажлын хэсэг. Санал хураалт. 


42 гишүүн оролцож, 69.0 хувийн саналаар санал дэмжигдлээ. 


Дээрхи 59 дэх санал дэмжигдсэнтэй холбогдуулан төслийн 34.1 дүгээр зүйлийн 2, 3, 4 дэх хэсгийг доор дурдсанаар өөрчлөн найруулж 34.6 дугаар зүйлийн 3 дахь хэсгийг хасах. 


2.Шүүх гэм буруугийн талаар маргасан шүүгдэгчийг гэмт хэрэг үйлдсэн гэж буруутайд тооцсон шийдвэрийнхээ үндэслэлийг танилцуулсны дараа түүнд Эрүүгийн хуульд заасан эрүүгийн хариуцлага хүлээлгэх асуудлыг хэлэлцэх шүүх хуралдааныг үргэлжлүүлэн явуулна. 


3.Шүүгдэгчийн үйлдсэн гэмт хэргийн улмаас учирсан хохирлыг нөхөн төлөх талаар гаргасан шүүгдэгч түүний хууль ёсны төлөөлөгч, өмгөөлөгчийн санал хүсэлтийг үндэслэн шүүх хуралдааныг завсарлуулж болно. 


4.Шүүх хуралдааныг завсарлуулах тухай завсарлуулах тухай шийдвэрт завсарлах хугацааг зааж шүүх хуралдаан хэзээ үргэлжлэн явагдахыг талууд шүүгдэгч түүний хууль ёсны төлөөлөгчид мэдэгдэнэ. Санал гаргасан ажлын хэсэг. Санал хураалт. Ц.Нямдорж гишүүнд үг өгье. 


Ц.Нямдорж: - Тэр 2 дахь заалт байна. Х.Нямбаатар гишүүн ээ. Шүүх гэм буруугийн талаар маргасан шүүгдэгчийн гэмт хэрэг үйлдсэн гэм буруутайд тооцсон шийдвэрийн үндэслэлийг танилцуулсны дараа түүнд Эрүүгийн хуульд заасан хариуцлага хүлээлгэх асуудлыг хэлэлцэх шүүх хуралдааныг үргэлжлүүлэн явуулна гэсэн байх юм. 


Энэ одоо хоёр шийдвэр гаргах гэж байна аа. Гэм буруутай гэж нэг шийдвэр гаргаад. Гэм буруутай гэж шийдвэр гаргангуутаа цаашаа явах. Энэ чинь байна шүү дээ эх газрын энэ байцаан шийтгэх ажиллагаанд байдаггүй зарчим. Энэ тангарагтны шүүхийн зарчим байдаг юм. Тангаргийн 12 шүүгч нь гэм буруутай гээд санал хураагаад далд шийдвэрээ гаргачихдаг. Тэгэнгүүт нь мэргэжлийн шүүгч зөрүүлээд ялыг нь өгдөг ийм систем энэ далайн орнуудад байдаг юм. Англи, Австрали, Америк. 


Монголд энэ чинь байхгүй ээ. Тангаргийн шүүх чинь байхгүй. Тийм учраас хоёр шийдвэр гаргах тухай асуудал байхгүй. Ийм юм хийчихсэн юм бол үүнийгээ зас. Нэг л шүүх хуралдаанаар дуусна. Бүрэлдэхүүн нь ижил байж нэг л ял өгөх учраас. Энэ Герман систем, Америк систем хоёрын чинь ялгаа ердөө л энэ шүү дээ. Зарчмын том юм нь. Энэ яагаад ийм юм орж ирэв. Яагаад ийм юм орж ирэв. Одоо үүнийгээ тайлбарлаад алдаа гарсан бол энэ алдаагаа засаа. Тангаргийн шүүхтэй болох шийдвэр гарсан тохиолдолд энэ юугаа хий. Заалтаа хий. Тангаргийн шүүх чинь байхгүй тохиолдолд энэ чинь буруу. Энэ дээр тайлбар авмаар байх юм. Ямар учиртай юм. 


М.Энхболд: - Х.Нямбаатар гишүүн үг хэлье. 


Х.Нямбаатар: - Энэ 2015 онд батлагдсан төслөөр. За тэгээд сая Хууль зүйн яамнаас орж ирсэн төслөөр шүүх хуралдаан бүр 3 ийм шүүх хуралдаанаас бүрдэхээр байсан юм. Тэгээд бид нар ярьж байгаад энэ шүүх хуралдаан тасралтгүй явагдах зарчим, за тэгээд тэр эх газрын эрх зүйн систем зэргээ харгалзаад шүүхэд яллагдагчийг шүүхэд шилжүүлэх үе шатыг урьдчилсан хэлэлцүүлэг болгоод 17 баримт сэлтийг тогтоох ийм ажиллагаа явуулъя. Анхан шатны журмаар хэрэг маргааныг шийдэхдээ нэг бүрэлдэхүүнээр шууд шийдье гэдэг ийм ажлын хэсэг дээр ярьсан. Тэгээд орж ирсэн төслийг нэгтгэхийн тулд гэм буруугийн талаар маргаж байгаа тохиолдолд гэм буруугийн шүүх шийдвэр гаргахын тулд зөвлөлдөх тасалгаанд шүүх хурал, шүүх бүрэлдэхүүн нэг оръё. Ингээд буруутай гэж үзвэл гарч ирээд дахиад ял хэлэлцэх хурлаа үргэлжлүүлье. Эргээд энэ нэг бүрэлдэхүүнээрээ зөвлөлдөх тасалгаанд орж ял оногдуулъя. 


Хоёр гэвэл Эрүүгийн хууль дээр хохирлоо барагдуулахаа илэрхийлсэн, хохирогчтой эвлэрсэн энэ үндэслэлүүдээр эрүүгийн хариуцлагыг одоо хөнгөлөх чөлөөлөх ийм үндэслэлүүд орж ирсэн учраас энэ боломжийг нь олгох үүднээс гэм буруугийн талаар маргаагүй тохиолдолд бол үргэлжлүүлээд явъя. Гэм буруугийн талаар маргаж байгаа тохиолдолд бол ийм хоёр удаа зөвлөлдөх тасалгаанд ордог энэ юуг нь авч үлдье. Хуучин төслийнх нь юуг хялбаршуулж авч үлдье л гэдэг ийм зарчмаар энэ зохицуулалт орж ирсэн. 


М.Энхболд: - За Ц.Нямдорж гишүүн. 


Ц.Нямдорж: - Наана чинь Үндсэн хуультай шууд зөрчилдсөн заалт. Энэ Монголын Үндсэн хуульд энэ иргэдийн төлөөлөгч гээд нэг сонин юм хийгээд хаячихсан. Санал гаргадаг ч юм шиг, гаргадаггүй ч бай таслах эрх байхгүй. Хийвэл эд нарын хийх ёстой ажил энэ гэм буруугийн чинь асуудал. 


Нэг бүрэлдэхүүнээр хоёр шүүх хурал хийнэ гэж байхгүй. Энэ чинь будлиан хутгана. Тийм учраас энэ бүрэлдэхүүнтэй шүүх хурлаар энэ асуудлыг хэлэлцэж байгаа бол энэ хоёр шүүх хурал гэдгийг болиулах хэрэгтэй. Энийг Байнгын хороон дээр ярих хэрэгтэй. Одоо та нар энэ Оросын телевизээр нэг тангарагтны шүүхийн жүжиг яваад байгаа юм. Тэрийг нэг үзчихээч. Ядаж. Тэр дээр чинь тэр 12 тангарагтны шүүгч чинь сууж байгаад гэм буруугийн асуудлын талаар санал хураана гээд цаашаа далд ордог юм. Тэгээд санал хураалт явуулаад гэм буруутай гэж үзэх юм бол ил гарч ирээд тэрийгээ зарлачихдаг юм. Тэгэнгүүт зөрүүлээд мэргэжлийн шүүгч нар ял өгдөг юм. Энэ будилааныг та нар энэ томъёолол дотор оруулсан байна. Монголд тангаргийн шүүх байхгүй. Үүнийгээ одоо ойлго. 


1992 оны Үндсэн хуулиар тангаргийн шүүхийн ямар ч элемент Үндсэн хуульд оруулаагүй. Хуучин таслах эрхтэй байсан Ардын төлөөлөгчийг чинь ёс төдий болгоод зүгээр шүүх хуралд оруулдаг ийм юм болгочихсон юм. Энийг яаж ч болдоггүй юм. Энийг одоо ойлго. 


М.Энхболд: - Д.Лүндээжанцан гишүүнд үг өгье. 


Д.Лүндээжанцан: - Энэ түрүүн одоо Эрүүгийн байцаан шийтгэх хуулийг за яах вэ одоогийн Эрүүгийн хэрэг хянан хэлэлцэх, шийдвэрлэх хууль гээд нэрлэчихсэн юм. Энэ дээр их яриад. Тэгээд байна шүү дээ. Энийг дэмжих хэцүү, дэмжихгүй хэцүү байгаа юм. 


Энийг дэмжихгүй уначих юм бол бүр 3 үе шаттай болж байна уу, үгүй юу. Тийм. Ингээд бүр дампуурсан юм болоод байгаа байхгүй юу. Тэгэхээр энэ бол бас тойрох гэж л орж ирж л дээ. Өөрөөр хэлбэл нэг бүрэлдэхүүнээр. За энэ бол ямар ч байсан гэмт хэрэг хийх нь хийсэн юм байна. Үгүй юу гэдгийг нэг ярьчихаад. За орж ирээд ямархуу хэмжээний ял оноох вэ гээд ингээд яриад. Яг бид бол наанаа энд бодоод ингээд ажлын хэсэг дээр та бүхэн бол ингээд бодоод энэ чинь боломжтой юм шиг санагдаж байгаа юм. Яг амьдрал дээрээ хүрээд ирэхээрээ маргадаггүй. Гэм буруугаа маргадаггүй тийм шүүгдэгч гэж яаж байх вэ дээ. Бүгдээрээ л хэрэг хийгээгүй л гэж ярина шүү дээ. Одоо намайг тэгж байна, ингэж байна. Тийм юм дутуу л гэж байна. Тэгэхээр тэгж нэг хийгээд. Ингээд улам л шүүх хуралдаан бол одоо хүндрэлтэй. Харахад бол шүүгдэгчийн эрхийг хамгаалж олон талаас нь ярьж бодит үнэнийг тогтоох гээд байгаа юм шиг боловч яг үнэн хэрэг дээрээ бол одоо хэцүү л зүйл л дээ. 


Тэгээд энэ иргэдийн төлөөлөгч гэж байна. Хуучин бол ардын төлөөлөгчтэй байж байгаад тэрний чинь энерци одоо гарцаа шүүх бол одоо олон түмнээсээ холдоод явчих учраас ядахдаа нэг иргэдийн төлөөлөгч байлцуулъя гэж одоо депутатууд санал гаргасаар байгаад оруулсан байхгүй юу. Одоо энэ нь бол шийдвэр гаргахад ч хэцүү, байхад ч хэцүү. Тэгээд Үндсэн хуулийн цэц одоо хичнээн ч удаа ярив. 


Тэгээд ингээд нэг иймэрхүү байдалтай, нөхцөл байдал үүссэн, мухардлын байдал үүссэн байгаа юм. Тэгэхээр энийг бол байна шүү дээ санал хураахгүй яваад, санал хураахгүй мухарлахгүй яваад тэгээд энийг нээлттэй үлдээгээд хоёрдугаар хэлэлцүүлэг дээрээ орж ирвэл арай дээргүй юу. Аан..? Харин би ингээд байна шүү дээ. Санал хураагаад дэмжихээр бас л одоо энэ чинь хүндрэлтэй. Би бол одоо аргагүйн эрхэнд домч гэдэг шиг дэмжих гээд байгаа байхгүй юу энийг чинь. Орж ирсэн төслөөсөө бол арай энэ нь дээр. Энэ нь дээр. Гэхдээ аль аль нь болохгүй байгаа юмаа гэж хэлэх гээд байна шүү дээ. Тэгэхээр энийг нээлттэй орхиод санал хураахгүй явж болдоггүй юм уу гэж. 


М.Энхболд: - Х.Нямбаатар гишүүн. 


Х.Нямбаатар: - Энэ ял тэнсэх тухай асуудал хуучны уламжлалт ойлголтоосоо өөрөөр батлагдаж байгаа. Өөрөөр хэлбэл хуучин одоо хүчин төгөлдөр байгаа хуулиудад хорих ялыг шүүхийн шийтгэх тогтоолоор оногдуулаад Эрүүгийн хуулийнхаа ерөнхий ангийг журамлаад тэнсэн харгалздаг байсан. Одоо Эрүүгийн хуульд ял оногдуулахгүйгээр тэнсэх гэдэг ийм ойлголт орж ирсэн. 


Тэгэхээр үүнтэй уялдаж гарцаа байхгүй ийм зохицуулалт орж ирэхээс өөр аргагүй болчихоод байгаа юм. Тэгээд би Ц.Нямдорж гишүүн, Д.Лүндээжанцан гишүүн энэ тэрийг нэг зүйлийг ойлгоосой гэж бодож байна. Би одоо өөрөө биеэ өмөөрөх гээд байгаа зүйл биш. Эрүүгийн хууль шинэчилсэн найруулгаар орж ирээгүй нэмэлт, өөрчлөлтөөр орж ирсэн учраас бид Эрүүгийн хуулийн хөндөж орж ирээгүй сэдвүүдийг хөндөж чадаагүй. Тэгээд эндээ захирагдаад энэ процесс материаллаг хууль хоёрыг амьхандаа л тохируулах гэж бид нар бас л нэлээн үзлээ. Тэгээд энэ 62 дахь саналаар ямар ч байсан санал хураалгах нь зүйтэй байх гэж бодож байна. 


Тэгээд би Ц.Нямдорж гишүүн, Д.Лүндээжанцан гишүүнтэй бас эргээд энэ дээр зөвлөлдье. Гол нь тэр хорих ял оногдуулахгүйгээр ял тэнсэх тухай ойлголт Эрүүгийн хуульд батлагдсантай холбоотой ийм зохицуулалт бүр зүй ёсоор шаардагдаад байгаа гэдгийг хэлье. 


М.Энхболд: - Гишүүд үг хэлж дууслаа. Саналаа хураах уу? 62 дугаар саналаар. Хоёр удаа хэлэлцэнэ шүү дээ. 62 дээр одоо. Санал хураахгүй болохоор энэ чинь эцсийн хэлэлцүүлэг дээр энэ чинь цэгцэрч орж ирж чадахгүй биз дээ. Харин санал хураагаад эцсийн хэлэлцүүлэг дээрээ саяны гишүүдийн саналыг тусгаж зохицуулаад орж ир гэж хэлэх ёстой юм биш үү. 


Хураахгүй болохоор энэ чинь 4 заалттай юм байгаа байхгүй юу. Тэгээд бүгдээрээ болохгүй болох гээд байна шүү дээ. За хураах уу? За санал хураалт. 


42 гишүүн оролцож, 64.3 хувийн саналаар санал дэмжигдлээ. 


Саяны 62 дугаар санал дээр гишүүдийн ярьсан саналуудыг эцсийн хэлэлцүүлэг дээрээ анхаарч үзэхийг Хууль зүйн байнгын хороо хариуцаж байгаа шүү. 


Төслийн 34.7 дугаар зүйлийн 6 дахь хэсгийг доор дурдсанаар өөрчлөн найруулах: 


6.Улсын яллагч доор дурдсан тохиолдолд шүүгдэгчийг яллахаас татгалзаж саналаа бичгээр гаргана. 



6.1.Шүүгдэгчийг гэм буруугүй гэж үзсэн. 



6.2.Хэргийг прокурорт буцаах шаардлагатай гэж үзсэн. Санал гаргасан ажлын хэсэг. Санал хураалт. 


42 гишүүн оролцож, 76.2 хувийн саналаар санал дэмжигдлээ. 


Төслийн 34.7 дугаар зүйлд доор дурдсан агуулгатай 8 дахь хэсэг нэмэх: 


8.Төр, нийтийн эрх ашгийг хамгаалах шаардлагатай гэж үзвэл прокурор иргэний нэхэмжлэл гаргах, гарсан нэхэмжлэлийг дэмжих эрхтэй”. Санал гаргасан ажлын хэсэг. Санал хураалт. 


42 гишүүн оролцож, 81.0 хувийн саналаар санал дэмжигдлээ. 


Төслийн 34.10 дугаар зүйлийн 2 дахь хэсгийн “төлөөлнө” гэснийг “төлөөлж болно” гэж өөрчилж, хоёр дахь өгүүлбэрийг хасах. Санал гаргасан ажлын хэсэг. Санал хураалт. 


42 гишүүн оролцож, 78.6 хувийн саналаар санал дэмжигдлээ. 


Төслийн 34.13 дугаар зүйлийн 2 дахь хэсгийг доор дурдсанаар өөрчлөн найруулах: 


“2.Шүүх нотлох баримтаар тогтоогдсон хэргийн нөхцөл байдлыг үндэслэн хэргийг зүйлчлэлийг хөнгөрүүлэн өөрчилж болно”. Санал гаргасан ажлын хэсэг. Санал хураалт. 


42 гишүүн оролцож, 78.6 хувийн саналаар санал дэмжигдлээ. 


Төслийн 34 дүгээр бүлэгт доор дурдсан агуулгатай 34.18 дугаар зүйлийг нэмэх: 


“34.18 дугаар зүйл. Хэргийг прокурорт буцаах. 


1.Шүүх дараахь үндэслэлээр хэргийг прокурорт буцаах шийдвэр гаргана: 



1.1.хэргийг буруу тусгаарласан бол;



1.2.шүүх хуралдаанаар нөхөн гүйцэтгэх боломжгүй мөрдөн шалгах ажиллагааг хийлгэх бол;



1.3.мөрдөн шалгах ажиллагаа явуулахад Эрүүгийн хуулийг буруу хэрэглэсэн, эсхүл Эрүүгийн хэрэг хянан шийдвэрлэх тухай хуулийг ноцтой зөрчсөн бол;



1.4.прокурор хэрэгт нэмэлт мөрдөн байцаалт хийлгэх шаардлагатай гэж үзсэн бол.


2.Хэргийг прокурорт буцаах тухай шүүгчийн захирамж, шүүхийн тогтоолыг улсын яллагч, шүүгдэгч, хохирогч, тэдгээрийн хууль ёсны төлөөлөгч, өмгөөлөгч өөрөө гардан авснаас хойш 14 хоногийн дотор давж заалдах гомдол гаргах, эсэргүүцэл бичих эрхтэй болохыг тусгана”. Санал гаргасан ажлын хэсэг. 


Л.Болд гишүүн, Н.Энхболд гишүүн, Х.Нямбаатар гишүүн үг хэлье. 


Л.Болд: - Одоо бол гишүүдийг энэ заалт дээр үнэхээр анхаарч саналаа маш ухамсартай өгөөсэй гэж бодож байна. 


Тэгээд дөнгөж түрүүхэн бид нар одоо энэ Засгийн газраас өргөн барьсан хуулийн концепцио эвдээд 33.3 дээр энэ хэргийг прокурорт буцаах гээд одоо энэ урьдчилсан хэлэлцүүлгийн үед дараахь үндэслэлээр буцаана гээд оруулчихсан. Дөнгөж сая энэний өмнө бид 34.7 дээр 6.2 гээд хэргийг явц дунд нь прокурор өөрөө буцаах энэ эрхийг нь нээчихлээ. 


За одоо ингээд энэ шүүх хуралдааны эцэст одоо шүүх нь хэлэлцэж хэлэлцэж, өчнөөн жил сараар мөрдсөн хэргийг хэлэлцэж хэлэлцчихээд хамгийн сүүлд нь дахиад прокурорт буцаадаг ийм л процесс явж байгаа. Гэтэл шүүх дээр чинь хүн бол нэг талаас яллаж байна. Нөгөө талаас өөрийгөө хамгаалж байна. Ингээд энэ процесс дээр хүн чинь эцсийн шийдээ аваад үнэхээр гэмтэй гэмгүй гэдгийг шүүх хурал дээрээ нотолж чадаагүй бол тэгээд тэр процесс дуусаж л байгаа байхгүй юу. Тэгээд хамаагүй тэнд цаана нь юм байгаа гэвэл тэртээ тэргүй тэр хэргээ нээгээд дахиад тэрийгээ шалгаад эргээд ороод ирэх нөхцөл бололцоо нь бол байж байгаа шүү дээ. Гэхдээ шүүх өөрөө ингээд ийм одоо буруу практик руу ороод явчихаар бид одоо ингээд Нэгдсэн Үндэстний Байгууллагын тэр загвар хууль, одоо бидний хөрш орнууд тийм ээ Орос, Хятад хүртэл ийм л болсон байгаа шүү дээ. Шүүх дээр асуудлаа ингээд экспресс шийдүүлдэг. Ингээд хүнийг ерөөсөө дуусдаггүй ийм процесс оруулах. Одоо өнөөдрийг хүртэл бидний хамгийн их хүний эрхийн асуудал дээр маш их эргэлзээ төрүүлж байгаа, маш их ухралт авчирч байгаа зүйл чинь энэ л байгаад байгаа шүү дээ. 


Тэгээд одоо Х.Нямбаатар гэж гишүүн одоо ингээд зүтгүүлээд ингээд энэ бүх концепцио эвдээд ингээд энэ нэг дуусдаггүй. Хүнийг нэг ингээд хэрэгтэн болгодог. Дуусдаггүй мөрдөж шалгадаг ийм л нөхцөлийг ингээд цааш нь авч үлдэх дээр ингээд зүтгээд байгаа байхгүй юу. Энийг л одоо уг нь ажлын хэсэг татаад авчихмаар байгаа юм. Энэ бол огт илүү. Тэр бүх тэр процессууд нь байж байгаа шүү дээ. Үнэхээр болохгүй байгаа бол тэр прокурор нь одоо сая дөнгөж баталчихлаа шүү дээ бид. Энэ одоо дутуу байна. Болохоо байж байгаа юм байна гээд. Хэргээ буцаах эрх нь нээгдчихлээ шүү дээ. Энэ бүх эрхийг нь нээчихээд байхад ингээд эцсийн шатанд шүүх нь өөрөө нэг тийм бууж өгсөн юм. За мэдэхгүй одоо дахиад учраа ол гээд хаядаг. Энэ одоо байж болохгүй шүү дээ. 


Тэгэхээр энэ заалтыг зүгээр уначихъя л даа цөмөөрөө. Энэ бол ерөөсөө энэ маш буруу үр дагавартай юм болно. 


М.Энхболд: - Н.Энхболд гишүүн. 


Н.Энхболд: - За баярлалаа. Энэ нэгдүгээрт 33.3 гээд хэргийг прокурорт буцаах гээд нэг ийм нэртэй. Нэг хууль дотроо адилхан нэртэй хоёр зүйл байж болох уу, үгүй юу гэдэг нэг асуудал байна. Хамгийн наадах нь. Энэ нь дахиад 34.18 гэж. 


34.18 гэдэг заалт угаасаа энэ нөгөө төсөл дотор бас байж байгаа. Тэгэхээр энэ хэрэв орохоор бол 34.19 болж орохоор юм шиг байгаа юм. Энэ яах вэ зүгээр энэ техник талаасаа. Дотроос нь ингээд үзэхээр эрүүгийн хэрэг, хуулийг буруу хэрэглэсэн, эсхүл хянан шийдвэрлэх тухай хуулийг ноцтой зөрчсөн тийм шүүх дээр ороод ирсэн бол энэний цаана надад юу гэж бодогдож байна вэ гэхээр энд бол хүн л хэлмэгдүүлсэн явж байгаа. Хэргийг нь нотолж чадаагүй. Тэгээд буруу хууль хэрэглээд. Дээр нь хуулиа ноцтой зөрчөөд тэр хүнийг хүчээр шүүхэд аваад иржээ. Тэгээд шүүх өөрөө энэ Эрүүгийн хууль буруу хэрэглэсэн байна. Та нар энэ Хэрэг хянан шийдвэрлэх тухай хуулийг ноцтой зөрчөөд энэ хүнийг буруутгаад аваад иржээ. Энийг чинь бид нар хүлээн зөвшөөрөх бололцоогүй гэж тэр хүнийг цагаатгах ёстой шүү дээ. Миний санаа бол Л.Болдынхтой адилхан байгаад байна л даа.


Дараагийнх нь бас энэ дээр. Прокурор хэрэгт нэмэлт мөрдөн байцаалт хийлгэх шаардлагатай гэж үзсэн. Прокурор өөрөө оруулчихаад өөрөө дахиад шүүх хурал дээр энэ чинь нэмэлт, өөрчлөлт оруулъя буцаагаад өгөөч гэж хэлэх үү? Зөвхөн энэ хоёр заалтыг харахад л би шүүх дээр тэгээд ажил эцэслээд шийдэгдэхгүй бол болохгүй л гэж харж байна. 


Тэгээд сая бид нар нэг урьдчилсан шүүх хурлын 
тухай асуудал ярьсан. Тэндээс буцаах зүйлүүд нь эрх нь байж байгаа. Дахиад шүүх хурал нь болно. Дахиад үүнийгээ оруулна. Ингээд энэ чинь болохгүй байгаа юм биш үү. Тэгээд Засгийн газраас орж ирсэн концепци нь үндсэндээ бүхэлдээ яг шүүх ажиллагааныхаа процесс их өөр болчихож байгаа юм байна шүү дээ. Тэгэхээр би энийг бол хэрэггүй л болов уу гэж бодож байна. 


Миний барьж байгаа зөв үү. Тэрийг та нар бодоорой. Хууль зөрчөөд тэр хүнийг шүүх дээр аваад ирсэн байна шүү дээ. Буруу хэрэглээд. Дээр нь ноцтой зөрчөөд тэр хүнийг гэмтэй болгоод шүүхийн өмнө авчраад тавьсан байна. Тэгвэл одоо шүүгчийн хар ухаанаар бодоход та нар буруу хууль хэрэглэсэн байна. Буруу хуулиа ноцтой зөрчсөн байна. Энэ хэргийг худлаа зохиомлоор бий болгож оруулж ирсэн байна. Энэ хүн чинь буруугүй байна л гээд гарах ёстой л байх л даа. 


Тэгэхээр би бол нэгдүгээрт Засгийн газраас орж ирж байгаа юмтайгаа зөрчилдөж байгаа юм байна. Шал өөр болж байгаа юм байна. 


Хоёрт, саяын миний хэлсэн зүйл надад бол ингэж л бодогдоод байна. Би бол дэмжихгүй л гэж бодож байна. Тэгээд та нар бас хэрэв дэмжигдээд явбал эцсийн тэр шатан дээрээ харж үзэхгүй бол анхныхаа концепци нь бүр өөр болчихсон. Тэгээд жаахан утга муутай л ийм нэмэлт орж ирсэн байна даа гэж хараад байна. Нэг үг бас Х.Нямбаатар гишүүн хэлэх байлгүй дээ. Би асуугаагүй. Үг хэлнэ гэж бодоод. 


М.Энхболд: - Х.Нямбаатар гишүүн үг хэлье. 


Х.Нямбаатар: - Энэ би нэг хэдэн үндэслэл хэлье. Н.Энхболд дарга аа. Нэгдүгээрт, Шүүхийн тухай хуулийн сая 2013 онд батлагдсан Шүүхийн тухай хуулийн 6 дугаар зүйлд шүүхийн бие даасан байдлыг дордуулсан хэм хэмжээг батлахыг хориглоно гэсэн нэг заалттай. 


Хоёр гэвэл Л.Болд гишүүн ээ. Өмнө нь та бүхэн шүүхээс мөрдөн байцаалтад буцаахаар 2015 онд баталсан. 


Гурав. Шүүхээс хэрэг буцаахгүй бол. Л.Болд гишүүн ээ. Би сая таныг ярихад сонссон шүү дээ. Шүүхээс буцаахгүй бол шүүх дээр нөхөн гүйцэлдүүлэх журмаа энэ төсөл дээр чинь байхгүй байгаа юм. Өөрөөр хэлбэл шүүхийн шинэчилсэн хэлэлцүүлэх явцад шинжээчийн дүгнэлт зөрсөн, мэдүүлэг хоорондоо зөрсөн, зайлшгүй тогтоох шаардлагатай ажиллагаануудыг хэргийг мөрдөн байцаалтад буцаалгүйгээр шүүх дээр нөхөн гүйцэлдүүлэх процессоо энэ Эрүүгийн хэрэг хянан шийдвэрлэх тухай хууль дээр бичиж өгөөгүй байгаа юм. Тийм учраас энэ шүүхийг ерөөсөө хэргийг 4-хөн үндэслэлээр буцаая гэдэг асуудал яригдаж байгаа. 


Нэгдүгээрт, хэргийг буруу тусгаарласан. Хоёрдугаарт, шүүх хуралдаанаар нөхөн гүйцэтгэх боломжгүй. Гуравдугаарт, мөрдөн шалгах ажиллагаа явуулахад хэрэглэсэн энэ хууль буруу хэрэглэсэн. Дөрөвт нь, сая Н.Энхболд дарга маш тодорхой асуулаа. Прокурор яагаад нэмэлт мөрдөн байцаалтад буцаах санал илэрхийлэх вэ. Яг энэ үндэслэл төрдөг. Юу гэвэл урьдчилсан хэлэлцүүлгийн үед нотлох баримтыг шинжлэн судлах ажиллагаа хийгддэггүй. Анхан шатны шүүх хуралдаанаар хэргийг шинжлэх судлах явцад хэргийн оролцогчид мэдүүлгээ өгөөд шинжээчийн дүгнэлттэй танилцаад мэтгэлцээнд өрнөөд энэ үйл явц явж байхад тодорхой нөхцөл байдлууд үүссэн тохиолдолд өөрийнхөө яллах үндэслэлтэй эргэлзээ төрсөн. Эсхүл ял хүндрүүлж сонсгох шаардлагатай болсон тохиолдолд энэ хэргийг мөрдөн байцаалтад буцаая гэдэг ийм санал хэлэх юм. 


Н.Энхболд гишүүн сая энэ хэргийг буцаах тухай энэ өмнөх заалтууд дээр бас дурдагдсан гээд. Тэр өмнөх дурдагдсан нь болохоор урьдчилсан хэлэлцүүлгийн шатан дахь хэргийг мөрдөн байцаалтад буцаах асуудал. Энэ бол анхан шатны шүүхээр хэргийг хянан хэлэлцэж байх явцад ийм 4-хөн үндэслэл байвал буцаая гэж байгаа юм. 


Манай энэ холбогдох хүмүүсээс, эрдэмтэн судлаачдаас зарим саналууд ирсэн юм. Одоо хүчин төгөлдөр байгаа Эрүүгийн байцаан шийтгэх хуулийн 280 дугаар зүйлд зааснаар хэргийг мөрдөн байцаалтад буцаахад маш том уут байна. Энүүгээрээ Л.Болд гишүүний хэлж байгаа шиг ийм удааширсан сунжирсан ажиллагаа явагдаж байна гээд. Энэ болгоныг байхгүй болгохын тулд урьдчилан хэлэлцүүлэг гэж хийгээд. Урьдчилсан хэлэлцүүлэг дээр 17 үндэслэлийг тодорхой дурдаад энэ ажиллагаануудыг хийж байж анхан шатны шүүх хурал яв гээд. Анхан шатны шүүх хурал дээрээ энэ 4-хөн үндэслэлийг тавьж байгаа. 


Жишээлбэл, хэргийн буруу тулгаарласан гэдэг маань хэн нэг хүнд ял завшуулж байна. Энэ тохиолдолд буцаах ёстой. Хоёр гэвэл ял хүндрүүлж сонсгох гэж байгаа тохиолдолд буцааж түүнтэйгээ холбоотой мөрдөн байцаалтын ажиллагааг явуулах. Дараа нь сая хэллээ. Тэр прокурор мөрдөн байцаалтад өөрөө буцаая гэдэг саналаа хэлсэн. Энэ тохиолдлуудыг ойлгож байгаа. Түүнээс биш дандаа шүүгдэгчийн эрх зүйн байдлыг дордуулж хууль буруу хэрэглэсэн гэдэг үндэслэлээр энэ хууль буруу хэрэглэсэн гэдгийг ойлгож болохгүй. Өөрөөр хэлбэл шүүгдэгчид хөнгөн ял сонсгосон нь шүүхийн хэлэлцүүлгийн явцад илэрхий болж ирвэл энийг буцаагаад ял хүндрүүлж сонсгож ир гэдэг ийм асуудал ярьж байгаа юм. 


Тэгээд 2015 онд батлахдаа яг энэ концепциор батлагдсан. Яагаад гэвэл одоо бид нар энийг хүчингүй болгох юм бол шүүх дээр нөхөн бүрдүүлэлт хийх процесс энэ хууль дээр байхгүй байгаа юм. Та бүхэн энэ бас мэргэжлийн зүйл байгаа. Энэ Дээд шүүх болон холбогдох шат шатны шүүхүүдээс энэ саналууд ирсэн юм. Тийм учраас та бүхэн энийг ойлгоод дэмжээд өгөөчээ гэдгийг хэлье. 


М.Энхболд: - Ц.Нямдорж гишүүн үг хэлье. 


Ц.Нямдорж: - Гишүүд ээ. Энэ дээр нэг их маргалдаад л байх шаардлага байхгүй ээ. Шүүх дээр очсон хэрэг гурван тийшээ болдог юм аа. Нотлогдсон бол ял өгдөг юм аа. Нотолж чадаагүй бол цагаатгадаг юм аа. Аль нь биш бол буцаадаг юм аа. Энэ буцаах ач холбогдолтой байдаг юм аа. Л.Болд оо. 


Одоо энэ ноднин жилжингээ маргасан. Энэ нэг Их Хурлын гишүүний туслах 25 жилийн ял авсан хэргийг. 20-иод жилийн ял ав луу. Мөрдөн байцаалтад буцаж байж сая хэрэгсэхгүй болголоо шүү дээ. Ингэж байж хүнийг эрхийг хамгаалах шаардлага гардаг юм. Шүүх эцэслэн шийдэх гэхээр болж өгөхгүй. Баримт нь хангалттай биш. Тэгээд мөрдөн байцаалтад буцаж байж наадахыг чинь дахин шалгаж байж цайруулах юм хийгддэг юм. Энийг ойлгох хэрэгтэй. 


Одоо жишээ нь тэр миний яриад байгаа тэр Засгийн эрхийг хууль бусаар авсан гэх хэргийг анхан шатны шүүх дээр шууд хэрэгсэхгүй болгосон. Цагаатгасан. Ингэж байж энэ юм чинь тэгш болдог болохоос биш нэг тал руу нь хэлбий нь гэхээр сүүлд нь цагаатгах боломжоо хүртэл алддаг байхгүй юу. Ийм юмнууд байгаа учраас энэ гишүүдийн оруулж ирсэн саналыг дэмжиж хэрэгтэй. Амьдралд энэнээс өөр арга байдаггүй юмаа. 


Одоо жишээ нь энэ маргаанд байгаа, ид олон нийтийн маргаан дунд явж байгаа хэрэг дотор гэрчийг нь оролцуулаагүй. Эрүүгийн байцаан шийтгэх хуульд юу байдаг вэ гэхээр гол гэрчийг оролцуулаагүй бол Эрүүгийн байцаан шийтгэх хуулийг ноцтойгоор зөрчсөн тооцно. Хэргийг буцаана гэсэн заалт хүртэл байдаг юм шүү дээ. Мөн биз. Энийг нүд хаагаад хаалттай шүүх хурлаар байхгүй болгож байгаа учраас миний зэвүү хүрээд байгаа байхгүй юу. 


Ийм учраас гишүүд минь энийг ойлголцоод энэ саналыг нь дэмжиж хэрэгтэй. Тэгээд одоо жишээ нь нэг их хугацаагүй хорьдог л юм яриад байдаг. Чи бид хоёр 1998 онд Японд явж байхад Японы нэг шашны бүлэглэлийн толгойлогчийг бариад авчихсан ид шуугиж байсан. Тэр хүн одоо хүртэл шийтгүүлээгүй урьдчилан хоригдож байгаа шүү. Хэвлэл үзээрэй. Ийм юмнууд чинь гардаг юм аа амьдралд. 


М.Энхболд: - Гишүүд үг хэллээ. Санал хураалт. 


42 гишүүн оролцож, 28.6 хувийн дэмжлэг авсан байна. Энэ санал дэмжигдсэнгүй. 


67 дугаар санал дэмжигдээгүй учраас 68-ыг хураах шаардлагагүй юм байна. За 69. Аан..? Дэмжсэнтэй холбогдуулан хураана гэсэн байна. Тэгэхээр дэмжигдээгүй учраас хураахгүй гэсэн үг болох гээд байна. Аан..? За Байнгын хорооны дарга орлож байгаа хүн. Яах юм? Энэ чинь хураах юм уу? 68-ыг нь. Л.Мөнхбаатар гишүүний микрофоныг өгөөдөхдөө. Нэг тайлбар сонсчихъё. 


Л.Мөнхбаатар: - 67 дугаар санал дэмжигдээгүй учраас 68 дахь саналыг хураах боломжгүй байгаа. 


М.Энхболд: - За чимээгүй байгаарай. Төслийн 35 дугаар бүлэгт доор агуулгатай 35.10 дугаар зүйл нэмэх. 


“35.10 дугаар зүйл. Хохирогч, иргэний нэхэмжлэгч, иргэний хариуцагчийн мэдүүлгийг сонсох. 


1.Шүүгдэгчийн мэдүүлгийг сонсч дууссаны дараа энэ хуулийн 35.13, 35.14 дүгээр зүйлд заасан журмын дагуу хохирогч, иргэний нэхэмжлэгч, иргэний хариуцагчийн мэдүүлгийг сонсоно. 


2.Хэрэг бүртгэлт, мөрдөн байцаалтын үед гаргасан мэдүүлэг нь шүүхэд гаргасан мэдүүлгээс ноцтой зөрсөн, хохирогч, иргэний нэхэмжлэгч, иргэний хариуцагч шүүх хуралдаанд ирээгүй бол хэрэг бүртгэлт, мөрдөн байцаалтын үед түүний гаргасан мэдүүлгийг уншиж сонсгоно.” Санал гаргасан Ажлын хэсэг. Санал хураалт. 


42 гишүүн оролцож, 69.0 хувийн саналаар санал дэмжигдлээ. 


Төслийн 32.6 дугаар зүйлийн 1 дэх хэсгийн “өмгөөлөгчид” гэсний өмнө “хууль ёсны төлөөлөгч” гэж нэмэх. Санал гаргасан ажлын хэсэг. Санал хураалт. 


42 гишүүн оролцож, 76.2 хувийн саналаар санал дэмжигдлээ. 


Төслийн 36.6 дугаар зүйлд “Цагаатгах тогтоолыг улсын яллагч, шүүгдэгч, хохирогч, тэдгээрийн хууль ёсны төлөөлөгч, өмгөөлөгч өөрөө гардан авснаас хойш 14 хоногийн дотор давж заалдах гомдол гаргах, эсэргүүцэл бичих эрхтэй болохыг тусгана” гэсэн 4 дэх хэсэг нэмж, мөн зүйлийн 1 дэх хэсгийн 1.3-1.9 дэх заалтыг доор дурдсанаар өөрчлөн найруулж, 2 дахь хэсэг болгох:


“2.Шүүхийн цагаатгах тогтоолын тогтоох хэсэгт дараахь зүйлийг тусгана:



2.1.шүүгдэгчийг цагаатгасан үндэслэл;



2.2.таслан сэргийлэх арга хэмжээ авагдсан бол түүнийг хүчингүй болгосон тухай;



2.3.иргэний нэхэмжлэл, эд хөрөнгө хурааж болзошгүй байдлыг хангах зорилгоор арга хэмжээ авагдсан бол түүнийг хүчингүй болгосон тухай;



2.4.хохирлоо нөхөн төлүүлэхээр нэхэмжлэл гаргах эрх, шүүхэд хандах хугацаа болон шүүхийн харьяаллын талаар;



2.5.эд мөрийн баримтыг хэрхэн шийдвэрлэх тухай;



2.6.тогтоолд давж заалдах, эсэргүүцэл бичих журмын тухай” Санал гаргасан ажлын хэсэг. Санал хураалт. 


42 гишүүн оролцож, 71.4 хувийн саналаар санал дэмжигдлээ. 


Төслийн 37.6 дахь хэсгийн 6 дахь хэсгийн “ял шийтгүүлсэн этгээдийг” гэснийг “ялтныг” гэж өөрчлөх. Санал гаргасан ажлын хэсэг. Санал хураалт. 


42 гишүүн оролцож, 69.0 хувийн саналаар санал дэмжигдлээ. 


Төслийн 38.3 дахь зүйлийн 5 дахь хэсгийн “мэдэгдэнэ” гэсний өмнө “багтаан” гэж нэмэх. Санал гаргасан ажлын хэсэг. Санал хураалт. 


41 гишүүн оролцож, 68.3 хувийн саналаар санал дэмжигдлээ. 


Төслийн 38.4 дүгээр зүйлийн 1 дэх хэсгийн “хүргүүлэхээр эрх бүхий байгууллагад хүлээлгэн өгнө” гэснийг “хүргүүлнэ” гэж өөрчлөх. Санал гаргасан ажлын хэсэг. Санал хураалт. 


41 гишүүн оролцож, 68.3 хувийн саналаар санал дэмжигдлээ. 


Төслийн 39.3 дугаар зүйлийн 4 дэх хэсгийн “тухай” гэсний дараа “прокурор, оролцогчид” гэж нэмэх. Санал гаргасан ажлын хэсэг. Санал хураалт. 


41 гишүүн оролцож, 73.2 хувийн саналаар санал дэмжигдлээ. 


Төслийн 40.1 дүгээр зүйлийн 1 дэх хэсгийн “Улсын ерөнхий прокурор, эсхүл түүний томилсон прокурор” гэснийг “прокурор, дээд шатны прокурор” гэж өөрчлөх. Санал гаргасан ажлын хэсэг. Санал хураалт. 


Төслийн 44.3 дугаар зүйлийн 3 дахь хэсгийн 3.4 дэх заалтын “хэсэг” гэсний дараа “заалт” гэж нэмэх. Санал гаргасан ажлын хэсэг. Санал хураалт. 


41 гишүүн оролцож, 73.2 хувийн саналаар санал дэмжигдлээ. 


Төслийн 45.6 дугаар зүйлийн гарчгийн “Хууль зөрчсөн ажиллагааны” гэснийг “Хэргийг хэрэгсэхгүй болгосон” гэж өөрчлөх. Санал гаргасан ажлын хэсэг. Санал хураалт. 


41 гишүүн оролцож, 68.3 хувийн саналаар санал дэмжигдлээ. 


Төслийн 45.8 дугаар зүйлийн 8 дахь хэсгийн “шүүхийн” гэсний дараа “байгууллагын” гэснийг хасаж, “явуулах” гэсний дараа “байгууллага” гэж нэмж, “холбогдох байгууллага” гэснийг “прокурор” гэж өөрчлөх. Санал гаргасан ажлын хэсэг. Санал хураалт. 


41 гишүүн оролцож, 61.0 хувийн саналаар санал дэмжигдлээ. 


Хууль зүйн байнгын хороо дэмжээгүй саналуудыг дэмжье гэж санал хураана. 


1.Төслийн 6.1 дүгээр зүйлийн 3 дахь хэсэгт “тусгай чиг үүргийн мөрдөх алба” гэж нэмж, мөн зүйлд доор дурдсан агуулгатай 3.1 дэх заалт нэмэх: 



“3.1.төрийн тусгай чиг үүрэг гүйцэтгэж байгаа алба хаагчийн үйлдсэн гэмт хэрэгт тусгай чиг үүргийг мөрдөх алба мөрдөн байцаалт явуулна”. Санал гаргасан Улсын Их Хурлын гишүүн О.Баасанхүү. Дэмжээгүйг дэмжих гэж байгаа шүү дээ. За Д.Лүндээжанцан гишүүн үг хэлнэ. 


Д.Лүндээжанцан: - Би энэ О.Баасанхүүгээс л асуух гээд байгаа юм л даа. Санал гаргасан хүнээс. Санаа нь бол зөв юм шиг байгаа юм. Тийм. Тэгэхээр тодруулахгүй байна шүү дээ бас дахиад л өөр хууль руу орох гээд байна л даа. Төрийн тусгай чиг үүрэг гүйцэтгэж байгаа албан хаагчийн үйлдсэн гэмт хэрэгт тусгай чиг үүргийн мөрдөх алба мөрдөн байцаалт явуулна гэхээр тусгай чиг үүрэг гэдэгт цэргийн гэмт хэрэг, тагнуул, хил, цагдаа, Авлигатай тэмцэх газар, прокурор, шүүх. Би энийг сайн ойлгохгүй байгаад байгаа байхгүй юу. 


Тэгэхээр ер нь бол энэ субъектүүдийн онцлогоос шалтгаалаад тусгай чиг үүргийг мөрдөх алба бол би байх ёстой л гэж боддог л доо. Манайд бол онцгой шүүх гэж байж болохгүй. Тусгай шүүх гэж байж болохгүй. Харин одоо мөрдөх албан дээр бол энэ чиглэлийн алба бол байх ёстой юм аа гэж. 


Хоёрдугаарт, би шүүмжлэл хэлэх гэж байна. Би бас энэ парламент дотор бас энэ тэрийг зарим талаар бас холбоотой хүн байгаа юм. Нөгөө ёс зүй гээд. Энэ би өнгөрсөн парламентын үед байна шүү дээ Эрүүгийн байцаан шийтгэх хуулийг хэлэлцэж байхад маш цөөхөн хүн хэлэлцсэн. Тэнд ганцаараа суучихаад туж хэрүүл хийсэн. Энэ талд бол маш цөөхөн хүн байсан. Яах вэ өнөөдрийн хувьд бол нэг 25, 26 хүн. Эрүүгийн байцаан шийтгэх хууль, хүний эрх ярьж байгаа энэ асуудал дээр ингэж одоо цөөхөн хүнтэй байж болдоггүй. 


Хоёрдугаарт, одоо би 4 цагаас эхлээд Үндсэн хуулийн нэмэлт, өөрчлөлтийн комисс гээд гадна дотнын баахан улс төрийн намууд, хүмүүс цуглуулчихаад гарч чадахгүй сууж байна шүү дээ. Энд ихэнхи комиссын гишүүд сууж байна. Бусад нь хаачсан юм. Хаа явж байгаа юм. Ямар томилолтоор явж байгаа юм. Эсвэл одоо гадагшаа зугаалаад явж байгаа юм уу. Энэ тэрийг тодруулж одоо надад мэдээлэл өгөх хэрэгтэй. Би Тамгын газраас мэдээлэл шаардаж байна. Жаахан хариуцлагатай байя. Яахаараа одоо үндсэн ажлаа хийдэггүй юм. Их Хуралд сонгогдоно гэдэг чинь төрийн хуулийг батлахдаа ард түмний хүсэл зоригийг илэрхийл гэж баталдаг. 


Түрүүн одоо чухал заалт унаж л байгаа юм. Энэ чинь мөрдөн байцаалтын явцад буцааж, прокурорт буцаах асуудал. Амьдрал баян учраас гарцаагүй гарна. Гэхдээ энийг бол зөвхөн хүн хэлмэгдүүлэх зорилгоор гаргаж байна. Цагаатгах ёстой гэж. Энэ чинь есөн шидийн хэрэг хийсэн хүн тэрүүгээр чинь цоорхойгоор нь гарчихаад цаана нь хохирогчийн эрх гэдэг асар том юм үлдэж байна шүү дээ. Төр хохирох нь одоо дүүрч. Иргэд хохироод байгаа байхгүй юу цаана нь. 


Ийм учраас байна шүү дээ энэ асуудал дээр. Би хэлсэн шүү дээ. Эрүүгийн хууль тогтоомж, эрүүгийн байцаан шийтгэх ажиллагаа гэдэг бол эмчээр ярих юм бол би бол өөрийгөө муу дотрын эмч гэж бодож байгаа. Онолын талын хүн. Эрүүгийн эрх зүйн нарийн асуудал гэдэг бол мэс заслын эмчийн хийж байгаатай адилхан юм. Энэ дээр битгий хайнга хандаачээ. Сургалтад суугаачээ. Бүх талаас нь цэгнэж үзээчээ. Нэг хүн ирээд яривал тэр хүн өөрийнхөө өнцгөөс ярьж болно. Өөр өнцгийнх нь хүний яриаг заавал сонсох хэрэгтэй. Ингэж байж зөв дүгнэлт гарна гэдгийг би бас гишүүдэд бас нэг анхааруулж хэлмээр байгаа юм. Бас надад тийм эрх үүрэг байгаа юм. Энэ парламентад оноосон. 


Яагаад гэхээр яагаад одоо үндсэн ажил хуралдаа ийм хариуцлагагүй сууж байна вэ? Энэ дээр одоо Тамгын газар надад одоо ирцийн мэдээ гаргаж өгөх хэрэгтэй байна. 


М.Энхболд: - Ц.Нямдорж гишүүн үг хэлье. 


Ц.Нямдорж: - Хоёрдугаар хэлэлцүүлгийн үед. Би сая Д.Лүндээжанцан гишүүний ярьж байгаа шүүмжлэлтэй 100 хувь санал нэг байна. Энэ О.Баасанхүү ч бас арга нь буруу болохоос биш зөв шүүмжлээд байгаа шүү дээ. Манай энэ баруун талын энэ гишүүд ер нь байнга ийм онгорхой байгаа юм. Энэ Их Хурлын бүрэн эрхийн хугацаа өнгөрснөөс хойш. 


1992 оны Их Хуралд энэ Д.Лүндээжанцан суудаг хэсгийн баахан хүмүүс н.Цагаанхүү гишүүн энэ тэр гээд салахгүй суудаг ийм гишүүд байсан юм. Голдуу аймгийн дарга нар. Хариуцлагатай байсан юм. Тэгээд бид нар залуучууд байсан. Марзганаад Дүнсгэр мөрөн гээд нэр өгчихсөн байсан юм нэг хэсэгтээ. Ерөөсөө байнгын хуралдаа сууж байдаг. Дүүрэн байж байдаг. 


Энэ Д.Лүндээжанцан туйлын зөв шүүмжлэл хэлж байна шүү дээ. Энэ алга болсон гишүүдээ бүрдүүл л дээ. Хаана юугаа хийж тэнэж яваад байгаа юм эд нар чинь. Энэ намын бүлэг дээрээ энэ асуудлаа авч хэлэлц. 


Ял үүрч байгаа юм шиг энд сууж байдаг нэг хэдэн муу хүнтэй. Гадуур зугаалаад явж байдаг ямба эдэлдэг хэдэн гишүүнтэй. Ийм байж болохгүй шүү дээ. Байнга ийм байдалтай байгаад байгаа юм. Бүлгийн дэд дарга аа. Б.Саранчимэг ээ. Өөрийн чинь хавьд энэ гишүүд ерөөсөө суудаггүй шүү. Эд нар чинь ямар тусгай эрхтэй хүмүүс юм. Ардчилсан намын бүлэг ч ялгаа байхгүй. Эд нар ганц ч хүн байхгүй. Цөөнх гээд эрхлээд байдаг. Цөөнх үүргээ гүйцэтгэх хэрэгтэй шүү дээ одоо энд сууж. Нөгөө хяналтын үүргээ хаачсан юм. Мартсан юм уу эд нар. 


Ийм зүйл хэлээд хоёр зүйл дээр энэ бүлэг дээр юм уу, хоёрдугаар хэлэлцүүлгийн үед зайлшгүй ярих шаардлагатай байна. Нэгдүгээр асуудал бол саяны тэр унадаг 33 дугаар санал. Тэр мөрдөн байцаалтад буцаадаг. 68. Энэ саналыг бүлэг дээрээ, Байнгын хороон дээрээ дахин ярь. Буцаахаас аргагүй байдаг юм. Сая энэ санал өгсөн байдал их эвгүй зүйл дотор бодогдуулж байна. Ийм байж болохгүй ээ. Гарсан алдааг засаж болох цорын ганц арга хэрэгслийн нэг нь энэ мөрдөн байцаалтад буцаах байдаг юм. Хүнийг цайруулах нэг үндсэн арга чинь энэ байдаг юм. 


25 жилийн яалтай эх орноосоо урвасан хэрэгт шийтгүүлсэн эмэгтэй жилийн дараа хэрэг нь мөрдөн байцаалтад буцаад хэд хоногийн өмнө хэрэг нь цайрч байна. Та нар ингэж алдааг засах хөшүүргийг авч хаялаа шүү. Үүнийгээ дахин бүлэг дээрээ, Байнгын хороон дээрээ ярь. 


Хоёрдугаар асуудал энэ Мөрдөн байцаах алба байна шүү дээ. Прокурорын дэргэдэх. Энэ зайлшгүй байх ёстой юм аа. Шүүгч, прокурор, хэрэг бүртгэгч, мөрдөн байцаагч гэх мэтийн хэрэг мөрддөг хүмүүсийн албан үүрэгтэйгээ холбогдуулан үйлдсэн хэргийг шалгадаг ийм тусгай алба Монголд байхгүй бол ерөөсөө болдоггүй юм. Болдоггүй учраас 1994 оны Байцаан шийтгэх хуулийн өөрчлөлтөөр байгуулсан юм. Саяхныг хүртэл байж байгаад жилийн өмнө татан буулгасан. Одоо Авлигатай тэмцэх байгууллагын албан хаагч албан үүргээ хэтрүүлэх юм бол хэн шалгах. Цагдаа нь шалгах юм уу, тагнуул нь шалгах юм уу. Мэдэгдэхээ байсан шүү дээ. 


Шүүгч албан үүрэгтэйгээ холбогдуулж гэмт хэрэг үйлдсэн бол хэн шалгах юм. Мэдэгдэхээ байсан. Цагдаагийн өндөр албаныхан хэрэг үйлдсэн бол хэн шалгах юм. Мэдэгдэхээ байсан. Энэ хоёр асуудлыг энэ хуулийг хэлэлцэж байгаа нь үнэн юм бол зайлшгүй авч хэлэлцээд одоо шийдвэр гарга. Хуулийнх нь хууль нь мөрдөж байсан хууль нь бэлэн байгаа. Х.Нямбаатар гишүүн одоо энэ 1994 оны Эрүүгийн байцаан шийтгэх хуулийн өөрчлөлт, 2002 оны Эрүүгийн байцаан шийтгэх хуулийг нь аваад үз. Одоо энийг буцааж сэргээх цаг нь болсон. Энийг байхгүй болгосноос шалтгаалж дураараа авирладаг явдал бүр гаарсан шүү. Бүр гаарсан шүү. Тэгээд ятгалгатай нэг этгээд Монголын хуулийн бүх байгууллагуудаар хэсэж асуудлыг захиалгатайгаар шийдүүлдэг ийм нөхцөлийг бүрдүүлчихээд…/минут дуусав/


М.Энхболд: - За саналаа хураах уу? Санал хураалт. 


41 гишүүн оролцож, 56.1 хувийн саналаар дэмжигдлээ. 


Байнгын хорооны дэмжээгүйг дэмжиж байна шүү дээ. Таны хэлээд байгаа чинь уншаагүй байгаа санал дээр үү. 


Төслийн 6.1 дүгээр зүйлд доор дурдсан агуулгатай 5 дахь заалт нэмэх: 


“5.Улсын ерөнхий прокурорын дэргэдэх мөрдөн байцаах алба нь Эрүүгийн хуулийн Хорин нэгдүгээр бүлэгт заасан хэрэг шалган шийдвэрлэх ажиллагааны эсрэг гэмт хэрэгт хэрэг бүртгэлт, мөрдөн байцаалт явуулна”. Санал гаргасан Улсын Их Хурлын гишүүн Б.Пүрэвдорж. За Ё.Баатарбилэг гишүүнд үг өгье. 


Ё.Баатарбилэг: - Тэгэхээр Их Хурлын чуулганы хуралдааны ирцтэй холбоотой манай хашир туршлагатай гишүүдээс бас үг хэлж байна л даа. Санал нэг байна. Хамгийн гол нь та бүхэн маань энэ зарчмаараа байнга асуудал болгон дээр ингэж байгаасай гэж бодож байна. Би ойлгохдоо Улсын Их Хурлаас батлан гаргаж байгаа хуулийн зүйл, заалт болгон, бүх зүйл, заалт болгон чухал гэж боддог. Тэрнээс энэ нь чухал хууль, энэ нь чухал биш хууль гэж ялгадаггүй гэж ойлгодог. 


Сая Д.Лүндээжанцан даргын бухимдаж байгаа, ирц дээр бухимдаж байгаа энэ асуудал, Ц.Нямдорж даргын шүүмжлэл бол үнэхээр бодитой. Хамгийн гол нь та бүхэн маань бүх хуулийн хэлэлцүүлэг дээр энэ байр суурь дээрээ байгаасай. Тэр болгон дээр бас үүнийгээ хэлж байгаасай гэж бодож байна. 


Тодорхой гишүүд Их Хурлын чуулганы дэгийн хууль дээр өөрчлөлт оруулах гээд ярьж байгаа. Асуудлыг яриад явж байгаа. Та бүхэн маань харин дэмжээрэй. Нөгөө талаараа Их Хурлын чуулган дийлэнх гишүүд сууж л байна. Одоо энэ ирцэд орсон гишүүд дийлэнх нь сууж л байна. Бас суугаагүй юм шиг ингээд бас яриад байж болохгүй манайхан өөрсдөө. Ялангуяа эмэгтэй гишүүд хамгийн их өндөр ирцтэй сууж байна. Тэгэхээр юмандаа бас нэг зөвхөн өөрсдийнхөө бас барьж байсан байр суурь нь ингээд ганхах юм уу, ийм байдалд ороход нь ингэж бухимдаж тэр бухимдлаасаа болж энэ бүлгийн байр суурь гэдэг юм уу ийм эрх ашгийг эрэмбэ дараа энэ тэр юмаа бас нэг ингэсэн юм битгий ярьж байгаасай гэж бодож байна. 


Тэгээд сая Ц.Нямдорж даргын хэлдэг тэр санал дээр бол үнэхээр санал нэг байна. Прокурорын дэргэдэх мөрдөх байцаах албыг байгуулах нь зүйтэй. Тэрийг байгуулж өнгөрсөн жилүүдийн явсан энэ алдаа дутагдал бүх юм нэг газар бүх эрх мэдлийг төвлөрүүлснээс болсон гэдгийг одоо бүгд ярьж байгаа шүү дээ. Тэгэхээр энэ саналыг манайхан маань одоо бас Байнгын хороон дээр дэмжээгүй юм байна. Дэмжээгүй саналыг дэмжихгүй байгаасай л гэж бодож байна. Тийм. Битгий кнопоо дараарай. Баярлалаа. 


М.Энхболд: - За гишүүд үг хэллээ. За санал хураалт. Ер нь байна шүү дээ энэ өглөөний гишүүдийн ирц бол одоо 42 гишүүний ирцтэй байгаа. Зааланд 27, 28 гишүүн сууж байна. Тэгээд байхгүй байгаа гишүүдийн санал хураалт бол татгалзсан талдаа гарч байгаа. Хурлын ирц бол тэгээд 27 гишүүн дэмжээд ингээд л 27 гишүүнээс зарим нь дэмжээд зарим нь дэмжихгүй ингээд л дүн гараад явж байгаа шүү. Ерөөсөө бүр нэг дөрөв тавхан хүн суучихаад байгаа юм шиг бас тийм ойлголт өгч болохгүй байх. За санал хураалт. 


За энэ санал дэмжигдсэнгүй. Тэгээд энэ санал эргээд босож байна гэсэн үг шүү. 


Төслийн 16.1 дүгээр зүйлийн 4 дэх хэсгийг доор дурдсанаар өөрчлөн найруулах: 


“4.Хуульд заасан үндэслэл журмын дагуу прокурорын зөвшөөрлөөр явуулсан гүйцэтгэх ажлын арга хэрэгсэл ашиглаж явсан баримт сэлтийг нотлох баримтаар тооцно”. Санал гаргасан Улсын Их Хурлын гишүүн Б.Пүрэвдорж. Байнгын хороо дэмжээгүй. Дэмжээгүйг дэмжье гэж санал хураая. 


42 гишүүн оролцож, 61.9 хувийн саналаар санал дэмжигдлээ. 


Төслийн 22.1 дүгээр зүйлийн 3 дахь хэсгийн “прокурорын зөвшөөрлөөр” гэснийг “шүүхийн зөвшөөрлөөр” гэж өөрчлөх. Санал гаргасан Улсын Их Хурлын гишүүн О.Баасанхүү. Байнгын хороо дэмжээгүй. Дэмжээгүйг дэмжье гэж санал хураая. 


41 гишүүн оролцож, 65.9 хувийн саналаар санал дэмжигдлээ. 


Төслийн 31.5 дугаар зүйлийн 5 дахь хэсгийг доор дурдсанаар өөрчлөн найруулах: 


“5.Сэжигтэнд эрүүгийн хэрэг үүсгэж яллагдагчаар татах тухай тогтоол танилцуулсны дараа энэ хуульд заасны дагуу таслан сэргийлэх арга хэмжээ авна”. Улсын Их Хурлын гишүүн Н.Оюундарь. Байнгын хороо дэмжээгүй. Дэмжээгүйг дэмжье гэж санал хураалт. 


42 гишүүн оролцож, 69.0 хувийн саналаар санал дэмжигдлээ. Байнгын хорооны дэмжээгүй санал дэмжигдлээ гэсэн үг. 


Сэжигтэн, яллагдагчийг баривчлах, цагдан хорих шийдвэрийг биелүүлэх тухай хуульд нэмэлт, өөрчлөлт оруулах тухай хуулийн төслийн талаархи зарчмын зөрүүтэй саналын томъёолол. 


Хууль зүйн байнгын хорооны дэмжсэн. Төслийн 4 дүгээр зүйлийн “хэсэг, 14 дүгээр зүйлийн 14.1 дэх” гэснийг хасах. Санал гаргасан ажлын хэсэг. Санал хураалт. 


42 гишүүн оролцож, 73.8 хувийн саналаар санал дэмжигдлээ. 


Зарчмын зөрүүтэй саналын томъёоллуудаар санал хурааж дууслаа. Эрүүгийн хэрэг хянан шийдвэрлэх тухай хуулийн төсөл болон хамт өргөн мэдүүлсэн бусад хуулийн төслийн эцсийн хэлэлцүүлэгт бэлтгүүлэхэд болж байна. Ингээд Хууль зүйн байнгын хороонд шилжүүлье. Гэхдээ зарчмын зөрүүтэй саналууд дээр санал хураахад гишүүдийн гаргасан санал, гишүүдийн өгсөн саналаар зарим нь дэмжигдсэн, зарим нь дэмжигдээгүй энэ асуудлуудыг эцсийн хэлэлцүүлэг дээрээ Байнгын хороо сайн анхаарч чуулганы нэгдсэн хуралдаанд оруулж ирээрэй. Ингээд Байнгын хороонд шилжүүллээ. 

Зургаа. Зөрчил шалган шийдвэрлэх тухай хуулийн төсөл болон 

холбогдох бусад хуулийн төслүүд /Засгийн газар 2017.02.07-ны өдөр 

өргөн мэдүүлсэн, анхны хэлэлцүүлэг/

Дараагийн асуудлыг явах уу? Зөрчил шалган шийдвэрлэх тухай хуулийн төсөл болон хамт өргөн мэдүүлсэн бусад хуулийн төслийн анхны хэлэлцүүлгийг явуулъя. Хууль зүйн байнгын хорооны санал, дүгнэлтийг Улсын Их Хурлын гишүүн Х.Нямбаатар танилцуулна. Х.Нямбаатар гишүүнийг индэрт урьж байна. 


Х.Нямбаатар: - Улсын Их Хурлын дарга, эрхэм гишүүд ээ, 


Монгол Улсын Засгийн газраас 2017 оны 02 дугаар сарын 07-ны өдөр Улсын Их Хуралд өргөн мэдүүлсэн Зөрчил шалган шийдвэрлэх тухай хуулийн төсөл болон холбогдох бусад хуульд нэмэлт, өөрчлөлт оруулах тухай хуулийн төслүүдийн хэлэлцэх эсэх асуудлыг Улсын Их Хурал 2017 оны 02 дугаар сарын 10-ны дөрийн нэгдсэн хуралдаанаараа хэлэлцэж, анхны хэлэлцүүлэгт бэлтгүүлэхээр Хууль зүйн байнгын хороонд шилжүүлсэн билээ. 


Хууль зүйн байнгын хорооны 2017 оны 08 дугаар тогтоолоор дээрхи хуулийн төслүүдийг Улсын Их Хурлын чуулганы нэгдсэн хуралдаанаар хэлэлцүүлэх бэлтгэл ажлыг хангах, санал, дүгнэлтийн төсөл боловсруулах үүрэг бүхий ажлын хэсгийг байгуулж ажлын хэсгийн ахлагчаар Улсын Их Хурлын гишүүн Х.Нямбаатар, бүрэлдэхүүнд Улсын Их Хурлын гишүүн Л.Болд, Ж.Ганбаатар, Л.Мөнхбаатар, Н.Учрал, Д.Цогтбаатар болон бусад албан тушаалтнууд орж ажиллалаа. 


Ажлын хэсэг чуулганы завсарлагааны хугацаанд ажиллаж хуулийн төсөлтэй холбогдуулан Зөрчил шалган шийдвэрлэх тухай хуулийн төсөлтэй холбогдуулан төслийн танилцуулга сэдэвт хэлэлцүүлгийг зохион байгуулсан бөгөөд иргэд, төрийн болон төрийн бус байгууллагуудаас ирүүлсэн саналыг хэлэлцэж чуулганы нэгдсэн хуралдаанд бэлтгэсэн болно. 


Хууль зүйн байнгын хороо 2017 оны 5 дугаар сарын 09-ны өдрийн хуралдаанаараа Зөрчил шалган шийдвэрлэх тухай хуулийн төсөл болон холбогдох бусад хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлгийг хийж хуулийн төсөлтэй холбогдуулан ажлын хэсэг болон Улсын Их Хурлын гишүүдээс гаргасан саналуудыг хэлэлцэж төслийн талаар дараахь санал, дүгнэлтийг нэгдсэн хуралдаанд танилцуулж байна. 


Тухайлбал, Эрүүгийн хэргийн шүүх, Зөрчлийн тухай хуулийн 5.1 дүгээр зүйлийн 3 дахь хэсэг, 5.2 дугаар зүйл, 5.4 дүгээр зүйлийн 4 дэх хэсэг, 5.5, 5.7 дугаар зүйл, 5.8 дугаар зүйлийн 6 дахь хэсэг, 6.13, 8.6, 8.7, 10.5 дугаар зүйл, 10.4.7 дугаар зүйлийн 5 дахь хэсэг, 15.4, 15.5, 15.7, 15.12 дугаар зүйлд заасан зөрчил үйлдсэн хүн, хуулийн этгээдэд шийтгэл оногдуулах. Тагнуул, цагдаа, хилийн төлөөлөгч, түүний орлогч, туслах, гадаадын иргэний хяналтын улсын байцаагч хүний эрх зөрчиж үндэслэлгүй саатуулсан тухай гомдлыг прокурорт гадаадын иргэний хяналтын улсын байцаагч хүний эрх зөрчиж үндэслэлгүй саатуулсан гомдлыг шүүхэд гаргах. Эрүүгийн хэргийн шүүх энэ хуулийн 1.8 дугаар зүйлийн 7 дахь хэсэгт заасан зөрчлийг харьяаллын дагуу, энэ хуулийн 1.8 дугаар зүйлийн 6.1, 6.2, 6.3, 6.4, 6.5, 6.6, 6.8, 6.9, 6.13, 6.26 дахь заалтад заасан эрх бүхий албан тушаалтны шийтгэл оногдуулсан шийдвэрт гаргасан оролцогчийн гомдол прокурорын дүгнэлтээр анхан шатны журмаар, оролцогчийн гомдол прокурорын эсэргүүцлээр давж заалдах шатны журмаар зөрчил хянан шийдвэрлэнэ. 


Захиргааны хэргийн шүүх нь энэ хуулийн 1.8 дугаар зүйлийн 6.7, 6.10, 6.11, 6.12, 6.14, 6.15, 6.16, 6.17, 6.18, 6.19, 6.20, 6.21, 6.22, 6.23, 6.24, 6.25, 6.27 дахь заалтад заасан эрх бүхий албан тушаалтны шийтгэл оногдуулсан шийдвэр гаргасан оролцогчийн гомдол, прокурорын дүгнэлтээр зөрчил хянан шийдвэрлэх, өмгөөлөгчийн эрхийг нарийвчлан тусгах. Эрх бүхий албан тушаалтан нь зөрчил үйлдсэн хүн, хуулийн этгээдэд Зөрчлийн тухай хуулийн 4.1 дүгээр зүйл, 4.2 дугаар зүйлийн 1 дэх хэсэг, 4.3 дугаар зүйлд заасан албадлагын арга хэмжээг авах. Төрийн нэрийн өмнөөс прокурор зөрчил шүүхээр хянан шийдвэрлэх ажиллагаанд оролцохдоо оролцогчийн эрх эдэлж үүрэг хүлээх. Зөрчлийн хэргийг хянан шийдвэрлэсэн давж заалдах шатны шүүхийн шийдвэр нь шүүхийн эцсийн шийдвэр байх. 


Цагдаагийн байгууллагын эрх бүхий албан хаагч Зөрчлийн тухай хуулийн 5.1 дүгээр зүйлийн 3 дахь хэсэг, 5.2 дугаар зүйл, 5.4 дүгээр зүйлийн 4 дэх хэсэг, 5.5, 5.7 дугаар зүйл, 5.8 дугаар зүйлийн 6 дахь хэсэг, 8.6, 8.7 дугаар зүйл, 14.7 дугаар зүйлийн 5 дахь хэсэг, 15.4 дүгээр зүйлд заасан зөрчлийг энэ хуульд заасан ердийн журмаас гадна энэ зүйлд заасан тусгай журмыг баримтлан хэрэг бүртгэлийн ажиллагаа явуулах. Зөрчлийн тухай хуулийн төслийн зарим зүйл, заалт өөрчлөгдсөнтэй холбоотойгоор зөрчлийг харьяалан шийдвэрлэх байгууллагын харьяаллыг өөрчилж хуулийн төсөлд тусгах зэрэг болно. 


Байнгын хорооны хуралдаанаар Зөрчил шалган шийдвэрлэх тухай хуулийн төсөл болон холбогдох бусад хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлгийг явуулсан талаархи Байнгын хорооны санал, дүгнэлт болон зарчмын зөрүүтэй саналуудыг нэгтгэн томъёолж Та бүхэнд тараасан болно. 


Улсын Их Хурлын эрхэм гишүүд ээ, 


Зөрчил шалган шийдвэрлэх тухай хуулийн төсөл болон холбогдох бусад хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлгийг явуулсан талаархи Хууль зүйн байнгын хорооны санал, дүгнэлт болон зарчмын зөрүүтэй саналын томъёоллыг хэлэлцэн шийдвэрлэж өгөхийг Та бүхнээсээ хүсье. 


Анхаарал тавьсанд баярлалаа. 


М.Энхболд: - Дүгнэлтээс асуулт байна уу? Алга байна. Зарчмын зөрүүтэй саналаар санал хураана. Байнгын хорооны дэмжсэн санал. 


Төслийн 1.3 дугаар зүйлийг доор дурдсан агуулгатай 4 дэх хэсгийг хасах:


4.Төрийн байгууллага, албан хаагчийн хуулиар хүлээсэн албан чиг үүргээ хэрэгжүүлэхтэй холбоотой зөрчлийг шалгах, хариуцлага хүлээлгэхтэй холбогдсон харилцааг энэ хуулиар зохицуулахгүй. Санал гаргасан Улсын Их Хурлын гишүүн Х.Нямбаатар, Л.Болд, Ж.Ганбаатар, Л.Мөнхбаатар, Н.Учрал, Д.Цогтбаатар. Цаашид ажлын хэсэг гэнэ. Санал хураалт. 


41 гишүүн оролцож, 63.1 хувийн саналаар санал дэмжигдлээ. 


Төслийн 1.1 дүгээр зүйлийн 6 дахь хэсгийн “хохирлын хэр хэмжээг харгалзан” гэсний дараа “эрх бүхий албан тушаалтан шүүх” гэж нэмэх. Санал гаргасан Улсын Их Хурлын гишүүн Н.Оюундарь. Санал хураалт. 


41 гишүүн оролцож, 75.6 хувийн саналаар санал дэмжигдлээ. 


Төслийн 1.8 дугаар зүйлийн 6.2 дахь заалтын “10 дахь хэсэг” гэсний дараа “5.11 дүгээр зүйлийн 1.3 дахь заалт” гэж, мөн зүйлийн 6.8 дахь заалтын 5.1 гэсний дараа “дүгээр зүйлийн 1.2 дахь” гэж, мөн заалтын “5.2, 5.3” гэсний дараа “дүгээр зүйл” гэж, мөн заалтын “5.4 дэх” гэсний дараа “дүгээр зүйлийн 1, 2, 3 дахь хэсэг” гэж, мөн заалтын “5.7 гэсний” дараа “дүгээр зүйл” гэж, мөн заалтын “5.8” гэсний дараа “дугаар зүйлийн 1, 2, 3, 4, 5 дахь хэсэг” гэж, мөн заалтын “6.21” гэсний дараа “6.22, 8.8” гэж, мөн заалтын “10.25” гэсний дараа “10.27” гэж, мөн зүйлийн 6.10 дахь заалтын “6.12” гэсний дараа “6.13” гэж, мөн зүйлийн 6.11 дэх заалтын “8.3 дугаар зүйлийн 2 дахь хэсэг” гэсний дараа “9.7 дугаар зүйлийн 1.4 дэх заалт” гэж, мөн зүйлийн 6.14 дэх заалтын 6.18 дугаар зүйлийн “1, 3” гэсний дараа “6” гэж, мөн зүйлийн 6.15 дахь заалтын “хуулийн” гэсний дараа “10.17” гэж, мөн зүйлийн 6.16 дахь заалтын “10.2” гэсний дараа “дүгээр зүйл” гэж, мөн заалтын 13 дахь гэсний дараа “дүгээр зүйлийн 1.5 дахь заалт” гэж, мөн зүйлийн 6.18 дахь заалтын “13.3 дахь” гэсний дараа “13.6 дахь” гэж, мөн заалтын “13.8 дугаар зүйлд” гэсний дараа “15.2 дугаар зүйл, 1 хэсэг” гэж, мөн зүйлийн 6.19 дэх заалтын “11.12” гэсний дараа “11.17” гэж, мөн заалтын “11.30” гэсний дараа “11.31” гэж тус тус нэмэх. Санал гаргасан ажлын хэсэг. Санал хураалт. 


41 гишүүн оролцож, 78.0 хувийн саналаар санал дэмжигдлээ. 


Төслийн 1.8 дугаар зүйлийн 6.5 дахь заалтын “15.21 дүгээр зүйлийн 3.4 дэх хэсэг” гэснийг “15.21 дүгээр зүйл” гэж, мөн зүйлийн 6.7 дахь заалтын Онцгой байдлын асуудал эрхэлсэн байгууллагын эрх бүхий албан хаагч” гэснийг “Гамшгаас хамгаалах улсын хяналтын байцаагч” гэж, мөн зүйлийн 6.8 дахь заалтын “ажилтан” гэснийг “албан хаагч” гэж, мөн зүйлийн 6.9 дэх заалтын “хэсэгт” гэснийг “хэсэг”, 15.27 дугаар зүйл гэж. Мөн зүйлийн 6.17 дахь заалтын “9.8 дугаар” гэснийг “7.9 дүгээр” гэж, 5.2 дугаар зүйлийн 1.1, 1.2 дахь заалтын “ажилтан” гэснийг “албан хаагч” гэж тус тус өөрчлөх. Санал гаргасан ажлын хэсэг. Санал хураалт. 


41 гишүүн оролцож, 78.0 хувийн саналаар санал дэмжигдлээ. 


Төслийн 1.8 дугаар зүйлийн 6.9 дэх заалтын “ахлах тогтоол гүйцэтгэгч” гэснийг, мөн зүйлийн 6.10 дахь заалтын “13.3” дахь гэснийг, мөн зүйлийн 6.11 дэх заалтын “11.19 дүгээр зүйлийн 4 дэх хэсэг” гэснийг, мөн зүйлийн 6.12 дахь заалтын “11.8 дугаар зүйлийн 3, 4 хэсэг” гэснийг, мөн зүйлийн 6.17 дахь заалтын “8.4 дэх заалт” гэснийг, мөн зүйлийн 6.22 дахь заалтын “11.17” гэснийг тус тус хасах. Санал гаргасан ажлын хэсэг. Санал хураалт. 


41 гишүүн оролцож, 78.0 хувийн саналаар санал дэмжигдлээ. 


Төслийн 1.8 дугаар зүйлийн 7 дахь хэсгийг доор дурдсанаар өөрчлөн найруулж, мөн зүйлд 8, 9, 10 дахь хэсэг нэмэх: 


“7.Эрүүгийн хэргийн шүүх Зөрчлийн тухай хуулийн 5.1 дүгээр зүйлийн 3 дахь хэсэг, 5.2 дугаар зүйл, 5.4 дүгээр зүйлийн 4 дэх хэсэг, 5.5, 5.7 дугаар зүйл, 5.8 дугаар зүйлийн 6 дахь хэсэг, 6.13, 8.6, 8.7, 10.5 дугаар зүйл, 14.7 дугаар зүйлийн 5 дахь хэсэг, 15.4, 15.5, 15.7, 15.2 дугаар зүйлд заасан зөрчил үйлдсэн хүн, хуулийн этгээдэд шийтгэл оногдуулна. 


8.Иргэний болон захиргааны хэргийн шүүхээр хэрэг, маргаан хянан шийдвэрлэх явцад Зөрчлийн тухай хуулийн 15.3, 15.5, 15.7 дугаар зүйлд заасан зөрчил үйлдсэн хүн, хуулийн этгээдэд тухайн шүүх шийтгэл оногдуулна. 


9.Иргэний болон захиргааны хэргийн шүүхээр хэрэг, маргаан хянан шийдвэрлэх явцад Зөрчлийн тухай хуулийн 15.4 дүгээр зүйлд заасан зөрчил үйлдэгдсэн бол шүүгч зөрчил, илэрсэн нөхцөл байдлын талаар тэмдэглэлд тусган, холбогдох материалын хамт Эрүүгийн хэргийн шүүхэд даруй хүргүүлнэ. 


10.Зөрчлийн тухай хуулийн 15.3, 15.4, 15.5, 15.7 дугаар зүйлд заасан зөрчил үйлдсэн хүн, хуулийн этгээдэд тухайн хэрэг маргааныг хянан шийдвэрлэх ажиллагааг явуулсан шүүгч шийтгэл оногдуулахгүй”. Санал гаргасан ажлын хэсэг. Санал хураалт. 


40 гишүүн оролцож, 75.0 хувийн саналаар санал дэмжигдлээ. 


Төслийн 1.9 дүгээр зүйлийн гарчиг, мөн зүйлийн 1 дэх хэсгийн “Зөрчил шалган шийдвэрлэх ажиллагаа явуулах болохгүй” гэснийг “Зөрчлийн хэрэг нээхгүй” гэж өөрчилж, мөн зүйлийн 1.5 дахь заалтын “прокурор” гэснийг хасах. Санал гаргасан ажлын хэсэг. Санал хураалт. 


41 гишүүн оролцож, 75.6 хувийн саналаар санал дэмжигдлээ. 


Төслийн 1.12 дугаар зүйлийн 8 дахь хэсгийн “15.6 дугаар зүйлд” гэснийг “Арван тавдугаар бүлэгт” гэж өөрчлөх. Санал гаргасан ажлын хэсэг. Санал хураалт. 


41 гишүүн оролцож, 75.6 хувийн саналаар санал дэмжигдлээ. 


Төслийн 1.14 дүгээр зүйлийн 2 дахь хэсгийг доор дурдсанаар өөрчлөн найруулах: 


“2.Энэ хуулийн 5.2 дугаар зүйлийн 1.1, 1.2, 1.3 дахь заалтыг зөрчиж үндэслэлгүй саатуулсан тухай гомдлыг прокурорт, 5.2 дугаар зүйлийн 1.4 дэх заалтыг зөрчиж үндэслэлгүй саатуулсан тухай гомдлыг шүүхэд гаргана”. Санал гаргасан ажлын хэсэг. Санал хураалт. 


41 гишүүн оролцож, 75.6 хувийн саналаар санал дэмжигдлээ. 


Төслийн 2.1 дүгээр зүйлийн 1 дэх хэсгийг доор дурдсанаар өөрчлөн найруулах: 


“1.Эрүүгийн хэргийн шүүх энэ хуулийн 1.8 дугаар зүйлийн 7 дахь хэсэгт заасан зөрчлийг харьяаллын дагуу, энэ хуулийн 1.8 дугаар зүйлийн 6.1, 6.2, 6.3, 6.4, 6.5, 6.6, 6.8, 6.9, 6.13, 6.26 дахь заалтад заасан эрх бүхий албан тушаалтны шийтгэл оногдуулсан шийдвэрт гаргасан оролцогчийн гомдол, прокурорын дүгнэлтээр анхан шатны журмаар, оролцогчийн гомдол, прокурорын эсэргүүцлээр давж заалдах шатны журмаар зөрчил хянан шийдвэрлэнэ”. Санал гаргасан ажлын хэсэг. Санал хураалт. 


41 гишүүн оролцож, 78.0 хувийн саналаар санал дэмжигдлээ. 


Төслийн 2.1 дүгээр зүйлд доор дурдсан агуулгатай 2 дахь хэсэг нэмэх: 


“2.Захиргааны хэргийн шүүх нь энэ хуулийн 1.8 дугаар зүйлийн 6.7, 6.10, 6.11, 6.12, 6.14, 6.15, 6.16, 6.17, 6.18, 6.19, 6.20, 6.21, 6.22, 6.23, 6.24, 6.25, 6.25, 6.27 дахь заалтад заасан эрх бүхий албан тушаалтны шийтгэл оногдуулсан шийдвэрт гаргасан оролцогчийн гомдол, прокурорын дүгнэлтээр зөрчил хянан шийдвэрлэнэ. Санал гаргасан ажлын хэсэг. Санал хураалт. 


41 гишүүн оролцож, 70.7 хувийн саналаар санал дэмжигдлээ. 


Төслийн 2.2 дугаар зүйлийн 1.13 дахь заалтыг доор дурдсанаар өөрчлөн найруулах: 


“1.13.зөрчлийн хэрэг бүртгэлтийн явцад эрх бүхий албан тушаалтан хууль зөрчсөн бол зөрчлийг тухайн эрх бүхий албан тушаалтнаар шалгуулахыг зогсоох талаар дээд шатны албан тушаалтанд шаардлага хүргүүлэх”. Санал гаргасан ажлын хэсэг. Санал хураалт. 


41 гишүүн оролцож, 73.2 хувийн саналаар санал дэмжигдлээ. 


Төслийн 2.3 дугаар зүйлд доор дурдсан агуулгатай 5 дахь хэсэг нэмэх: 


“5.Зөрчлийн хэрэг бүртгэлийг удирдах албан тушаалтан энэ зүйлийн 1 дэх хэсэгт заасан бүрэн эрхээ хэрэгжүүлэх явцдаа гэмт хэргийн шинжийг илрүүлсэн бол прокурорт даруй мэдэгдэнэ. Санал гаргасан ажлын хэсэг. Санал хураалт. 


41 гишүүн оролцож, 75.6 хувийн саналаар санал дэмжигдлээ. 


Төслийн 2.4 дүгээр зүйлд доор дурдсан агуулгатай 1.6 дахь заалт нэмэх: 


“1.6.шинжилгээнд зориулж хэв загвар, дээж авах, шинжилгээ хийх”. Санал гаргасан ажлын хэсэг. Санал хураалт. 


41 гишүүн оролцож, 75.6 хувийн саналаар санал дэмжигдлээ. 


Төслийн 2.4 дүгээр зүйлд доор дурдсан агуулгатай 5, 6 дахь хэсэг нэмэх: 


“5.Эрх бүхий албан тушаалтан оногдуулсан шийтгэл, шийтгэлийг албадан гүйцэтгүүлэх үндэслэлийг шүүхэд нотлох үүрэг хүлээнэ. 


6.Эрх бүхий албан тушаалтан энэ зүйлийн 1 дэх хэсэгт заасан бүрэн эрхээ хэрэгжүүлэх явцдаа гэмт хэргийн шинжийг илрүүлсэн бол прокурорт даруй мэдэгдэнэ”. Санал гаргасан ажлын хэсэг. Санал хураалт. 


41 гишүүн оролцож, 75.6 хувийн саналаар санал дэмжигдлээ. 


Төслийн 3.2 дугаар зүйлд доор дурдсан агуулгатай 4.3 дахь заалт нэмэх: 


“4.3.зөрчлийн хэргийн талаар үнэн зөв мэдүүлэх үүрэгтэй”. Санал гаргасан ажлын хэсэг. Санал хураалт. 


41 гишүүн оролцож, 70.7 хувийн саналаар санал дэмжигдлээ. 


Төслийн 3.3 дугаар зүйлийн 4 дэх хэсгийг доор дурдсанаар өөрчлөн найруулж, мөн зүйлд 5, 6 дахь хэсэг нэмэх:


“4.Өмгөөлөгч дараахь эрхтэй:



4.1.холбогдогчтой ганцаарчлан уулзах, түүнээс мэдүүлэг авахад байлцах, асуулт тавих;



4.2.хохирогч, гэрч, шинжээчээс мэдүүлэг авахуулахаар хүсэлт гаргах;



4.3.зөрчил шалган шийдвэрлэх ажиллагааны явцад шинжээчийн дүгнэлттэй танилцах, дахин шинжилгээ хийлгэх хүсэлт гаргах;



4.4.хууль зүйн туслалцаа үзүүлэхэд шаардлагатай эд зүйл, баримт бичиг, мэдээлэл, бусад баримтыг эрх бүхий албан тушаалтан, прокурор, шүүхэд гаргаж өгөх, түүнийг зөрчлийн хэрэгт бэхжүүлж тусгуулах, зөрчил шалгах тодорхой ажиллагаа явуулах хүсэлт гаргах, энэ хуульд заасан журмын дагуу оролцох;



4.5.өмгөөлж байгаа хохирогч, холбогдогчийн, эсхүл өөрийнхөө хүсэлтээр хийгдэж байгаа зөрчил шалгах ажиллагаанд байлцаж, аль ч үед асуулт тавих, хүсэлт гаргах;



4.6.өөрийн оролцсон зөрчил шалгах ажиллагаа, шүүх хуралдааны тэмдэглэлтэй танилцаж, засвар оруулах тухай хүсэлт гаргах;



4.7.өөрсдийнх нь зөвшөөрснөөр хүн, хуулийн этгээдээс хэрэгт ач холбогдол бүхий тайлбар, баримт бичиг, тодорхойлолт гаргуулж авах;



4.8.эрх бүхий албан тушаалтан, прокурор, орчуулагч, хэлмэрч, шинжээч, шүүгч, шүүх хуралдааны нарийн бичгийн даргыг татгалзан гаргах хүсэлт гаргах;



4.9.зөрчлийн хэрэгтэй танилцаж, төр, байгууллага, хувь хүний нууцад хамаарахаас бусад нотлох баримтыг өөрийн зардлаар хуулбарлаж, хувилж авах;



4.10.эрх бүхий албан тушаалтан, прокурор, шүүхийн ажиллагаа, шийдвэрт гомдол гаргах;



4.11.хэрэг хянан шийдвэрлэх шүүх хуралдаанд оролцох;



4.12.энэ хуульд заасан бусад. 


5.Өмгөөлөгч тухайн хүн, хуулийн этгээдийн өмгөөлөгчөөр оролцох болсон тухай шүүх, прокурор, эрх бүхий албан тушаалтанд бичгээр мэдэгдэнэ. 


6.Өмгөөлөгч хүндэтгэн үзэх шалтгаангүйгээр гэрээгээр хүлээн өмгөөлөх, хууль зүйн туслалцаа үзүүлэх үүргээс татгалзах болохгүй”. Санал гаргасан ажлын хэсэг. Санал хураалт. 


41 гишүүн оролцож, 73.2 хувийн саналаар санал дэмжигдлээ. 


Төслийн 4.14 дүгээр зүйлийн 2 дахь хэсгийн 2 дахь хэсгийн “мэдээлэл” гэсний дараа “стандартаар баталгаажсан хэмжилт – хяналтын төхөөрөмжийн мэдээлэл” гэж нэмэх. Санал гаргасан ажлын хэсэг. Санал хураалт. 


41 гишүүн оролцож, 73.2 хувийн саналаар санал дэмжигдлээ. 


Төслийн 5.1 дүгээр зүйлийн 1 дэх хэсгийн “зорилгоор” гэсний дараа “энэ хуульд заасан журмын дагуу” гэж, мөн зүйлийн 3 дахь хэсгийн “прокурор” гэсний дараа “эрүүгийн хэргийн шүүгч” гэж тус тус нэмэх. Санал гаргасан ажлын хэсэг. Санал хураалт. 


41 гишүүн оролцож, 75.6 хувийн саналаар санал дэмжигдлээ. 


Төслийн 5.2 дугаар зүйлийн 1.4 дэх заалт, мөн зүйлийн 2, 6 дэх хэсэг, 8.2 дугаар зүйлийн 1 дэх хэсгийг “шүүх” гэсний өмнө “эрүүгийн хэргийн” гэж тус тус нэмэх. Санал гаргасан ажлын хэсэг. Санал хураалт. 


41 гишүүн оролцож, 75.6 хувийн саналаар санал дэмжигдлээ. 


Төслийн 5.2 дугаар зүйлийн 7 дахь хэсгийн “дэглэмийг” гэснийг “дэглэм, журмыг” гэж өөрчлөх. Санал гаргасан ажлын хэсэг. Санал хураалт. 


41 гишүүн оролцож, 78.0 хувийн саналаар санал дэмжигдлээ. 


Төслийн 5.4 дүгээр зүйлд доор дурдсан агуулгатай 3 дахь хэсэг нэмэх: 


“3.Баримт бичгийг хураан авах эрх хязгаарлах арга хэмжээний хугацаа ажлын 5 өдрөөс хэтрэхгүй байна. Санал гаргасан Улсын Их Хурлын Н.Оюундарь. Санал хураалт. /01:00-03:00 Ц.Алтан-Од/
 
Аан 5 өдрөөс хэтрэхгүй байна гэж байна шүү дээ. 41 гишүүн оролцож 51.2 хувийн саналаар санал дэмжигдлээ. 

Горимын санал Мөнхбаатар гишүүн гаргая. 

Л.Мөнхбаатар: -Горимын санал гаргая. Ажлын хэсгийн ахлагч Нямбаатар гишүүн үг авахтай холбогдуулаад гишүүд анхааралгүй хандах шиг боллоо. Ийм учраас дахин хурааж өгөх горимын санал гаргаж байна. 

М.Энхболд: -Мөнхбаатар гишүүн 22 дугаар саналыг дахин явуулж өгөх горимын санал гаргаж байна. 

Мөнхбаатар гишүүний горимын саналыг дэмжье гэсэн санал хураалт явуулъя. Горимын санал хурааж байгаа шүү. 41 гишүүн оролцож 70.7 хувийн саналаар горимын санал дэмжигдсэн тул 22 дугаар зарчмын зөрүүтэй санал дээр дахин санал хураалт явуулъя. 41 гишүүн оролцож 22 хувь нь дэмжиж энэ санал дэмжигдсэнгүй. 


23.Төслийн 5.5 дугаар зүйлийн 1 дэх хэсгийн “тэнцэх” гэсний дараа “, эсхүл хөрөнгө, орлого, хохирлын тодорхой хувиар  тооцсон торгох шийтгэлийн хэмжээ нь арван мянгаас дээш нэгжтэй тэнцэх” гэж нэмж, мөн зүйлийн 2 дахь хэсгийн “хэмжээ нь зөрчил шалган шийдвэрлэх нийт хугацаанаас хэтэрч болохгүй” гэснийг “хэмжээний нийт хугацаа зөрчлийн хэрэг бүртгэлтийн хугацаанаас хэтрэхгүй байна.” гэж өөрчлөх. Санал гаргасан ажлын хэсэг. Санал хураалт. 41 гишүүн оролцож 75.6 хувийн саналаар санал дэмжигдлээ. 
24.Төслийн 6.6 дугаар зүйлийн 1 дэх хэсэгт доор дурдсан агуулгатай 1.3 дахь заалт нэмж, мөн зүйлийн 4 дэх хэсгийн “6.12 дугаар” гэснийг “7.1 дүгээр” гэж өөрчлөх:


“1.3.зөрчил үйлдсэн болох нь стандартаар баталгаажсан хэмжилт-хяналтын төхөөрөмжөөр нотлогдсон бол.” Санал гаргасан ажлын хэсэг. Санал хураалт. 41 гишүүн оролцож 75.6 хувийн саналаар д санал дэмжигдлээ. 

25.Төслийн 6.11 дүгээр зүйлд доор дурдсан агуулгатай 1.4 дэх заалт нэмэх:


“1.4.зөрчлийн хэрэг бүртгэлтийн хугацаа дууссан.” Санал гаргасан ажлын хэсэг. Санал хураалт. 41 гишүүн оролцож 78.0 хувийн саналаар санал дэмжигдлээ. 
26.Төслийн 6.11 дүгээр зүйлд доор дурдсан агуулгатай 4, 5 дахь хэсэг нэмэх:

“4.Прокурор нь дараахь үндэслэл тогтоогдвол эрх бүхий албан тушаалтны зөрчлийн хэргийг хэрэгсэхгүй болгосон шийдвэрийг хүчингүй болгон эрүүгийн хэрэг үүсгэж яллагдагчаар татах, эсхүл зөрчлийн хэрэг бүртгэлтэд буцаана:


4.1.гэмт хэргийн шинжтэй бол;


4.2.илтэд зөрчил үйлдсэн.

5.Прокурор энэ зүйлийн 4 дэх хэсэгт заасан шийдвэр гаргасан даруй эрх бүхий байгууллагад хэргийг шилжүүлнэ.” Санал гаргасан ажлын хэсэг. Санал хураалт. 41 гишүүн оролцож 70.7 хувийн саналаар санал дэмжигдлээ. 
27.Төслийн 7.1 дүгээр зүйлийн 2 дахь хэсгийн “хүн, хуулийн этгээдийг” гэснийг “, эзэмшигчийг” гэж өөрчилж, мөн зүйлийн 4 дэх хэсгийн “энэ зүйлийн 1.5-д заасан” гэснийг  хасах. Санал гаргасан ажлын хэсэг. Санал хураалт. 41 гишүүн оролцож 70.7 хувийн саналаар санал дэмжигдлээ.

Улсын Их Хурлын гишүүн Н.Оюундарийн гаргасан санал байна. 

28.Төслийн 7.2 дугаар зүйлийн 2 дахь хэсгийн “шийтгэл, албадлагын арга хэмжээ,” гэсний дараа “зөрчил шалган шийдвэрлэх ажиллагааны зардлыг хуваарилсан тухай,” гэж нэмэх. Санал хураалт. 41 гишүүн оролцож 56.1 хувийн саналаар санал дэмжигдлээ.
29.Төслийн 7.2 дугаар зүйлд доор дурдсан агуулгатай 8 дахь хэсэг нэмэх:

“8.Эрх бүхий албан тушаалтны шийтгэл оногдуулсан шийдвэрийг хүчингүй болгох, өөрчлөх үндэслэлтэй гэж үзвэл прокурор дүгнэлт бичиж шүүхэд хүргүүлнэ.” Санал гаргасан ажлын хэсэг. Санал хураалт. 41 гишүүн оролцож 65.9 хувийн саналаар санал дэмжигдлээ.
30.Төслийн 7.3 дугаар зүйлийг  доор дурдсанаар өөрчлөн найруулах:

“7.3 дугаар зүйл.Албадлагын арга хэмжээ хэрэглэх

1.Эрх бүхий албан тушаалтан нь зөрчил үйлдсэн хүн, хуулийн этгээдэд шийтгэл оногдуулахдаа Зөрчлийн тухай хуульд заасан албадлагын арга хэмжээ авах үндэслэл байгаа эсэхийг шалган тогтооно.

2.Эрх бүхий албан тушаалтан нь зөрчил үйлдсэн хүн, хуулийн этгээдэд Зөрчлийн тухай хуулийн 4.1 дүгээр зүйл, 4.2 дугаар зүйлийн 1 дэх хэсэг, 4.3 дугаар зүйлд заасан албадлагын арга хэмжээг авна. 

    3.Эрх бүхий албан тушаалтан нь зөрчил үйлдсэн хүн, хуулийн этгээдэд Зөрчлийн тухай хуулийн 4.2 дугаар зүйлийн 2 дахь хэсэг, 4.4 дүгээр зүйлд заасан албадлагын арга хэмжээ авхуулах тухай хүсэлтийг шийтгэл оногдуулсан шийдвэр гаргаснаас хойш 24 цагийн дотор харьяалах шүүхэд гаргана.

4.Эрх бүхий албан тушаалтан энэ зүйлийн 3 дахь хэсэгт заасан хүсэлтийг шүүх шийдвэрлэх хүртэл зөрчил үйлдэхэд ашигласан тээврийн хэрэгсэл, уналгыг Эрүүгийн хэрэг хянан шийдвэрлэх тухай хуулийн 21.2, 24.4 дүгээр зүйлд  заасан журмын дагуу хураан авах, эсхүл битүүмжлэх арга хэмжээг авна. 

5.Зөрчил үйлдсэн хүн донтох сэтгэцийн эмгэгтэй болохыг эмнэлгийн дүгнэлтээр тогтоосон байна. 
    6.Шийтгэл оногдуулсан шийдвэрт холбогдогчийн гаргасан гомдлыг шийдвэрлэх хүртэл түүнд албадлагын арга хэмжээ авхуулах тухай эрх бүхий албан тушаалтны хүсэлтийг шийдвэрлэхийг шүүх түдгэлзүүлнэ.


7.Шүүх энэ зүйлийн 3 дахь хэсэгт заасан хүсэлтийг хүлээн авснаас хойш ажлын 2 өдрийн дотор шийдвэрлэнэ.” Санал гаргасан ажлын хэсэг. Санал хураалт. 41 гишүүн оролцож 78.0 хувийн саналаар санал дэмжигдлээ.

31.Төслийн 7.4 дүгээр зүйлийн 1 дэх хэсгийн “буцаан татах,” гэсний дараа “хохирлыг нөхөн төлүүлэх,” гэж нэмэх. Санал гаргасан ажлын хэсэг. Санал хураалт. 41 гишүүн оролцож 75.6 хувийн саналаар санал дэмжигдлээ.

32.Төслийн 7.5 дугаар зүйлийн 8 дахь хэсгийн “шүүхэд” гэсний өмнө “харьяалах” гэж нэмэх. Санал гаргасан ажлын хэсэг. Санал хураалт. 41 гишүүн оролцож 78.0 хувийн саналаар санал дэмжигдлээ.
33.Төслийн 7.6 дугаар зүйлийн 1 дэх хэсгийн “Оролцогч” гэсний дараа “энэ хуулийн 1.8 дугаар зүйлийн 6.1, 6.2, 6.3, 6.4. 6.5, 6.6, 6.8, 6.9, 6.13, 6.26 дахь заалтад заасан” гэж, “шүүхэд” гэсний өмнө “Эрүүгийн хэргийн” гэж нэмж, мөн зүйлд доор дурдсан агуулгатай 2 дахь хэсэг нэмэх: 

“2.Оролцогч энэ хуулийн 1.8 дугаар зүйлийн 6.7, 6.10, 6.11, 6.12, 6.14, 6.15, 6.16, 6.17, 6.18, 6.19, 6.20, 6.21, 6.22, 6.23, 6.24, 6.25, 6.27 дахь заалтад заасан эрх бүхий албан тушаалтны шийдвэрийг эс зөвшөөрвөл Захиргааны хэрэг шүүхэд хянан шийдвэрлэх тухай хуульд заасан журмаар гомдол гаргаж шийдвэрлүүлнэ.”  Санал гаргасан ажлын хэсэг. Санал хураалт. 41 гишүүн оролцож 70.7 хувийн саналаар санал дэмжигдлээ.
34.Төслийн наймдугаар бүлгийн гарчгийн “ЗӨРЧИЛ” гэсний өмнө “ЭРҮҮГИЙН ХЭРГИЙН ШҮҮХИЙН”  гэж нэмэх. Санал гаргасан ажлын хэсэг. Санал хураалт. 41 гишүүн оролцож 75.6 хувийн саналаар санал дэмжигдлээ.
35.Төслийн 8.1 дүгээр зүйлийн 1 дэх хэсгийг доор дурдсанаар өөрчлөн найруулах:
“1.Эрүүгийн хэргийн шүүх зөрчлийн хэргийг энэ хуулийн 7.2 дугаар зүйлийн 8 дахь хэсэгт заасан прокурорын дүгнэлт, 7.6 дугаар зүйлийн 1 дэх хэсэгт заасан оролцогчийн гомдлоор анхан шатны журмаар хянан шийдвэрлэнэ.” Санал гаргасан ажлын хэсэг. Санал хураалт. 41 гишүүн оролцож 78.0 хувийн саналаар санал дэмжигдлээ.
36.Төслийн 8.1 дүгээр зүйлийн 3, 8 дахь хэсгийн ”гомдлыг” гэсний өмнө “дүгнэлт,” гэж, мөн зүйлийн 5, 13 дахь хэсгийн “тушаалтан” гэсний дараа “, прокурор” гэж, мөн зүйлийн 12 дахь хэсгийн “шийдвэрийнхээ,” гэсний дараа “прокурор дүгнэлтийнхээ,” гэж тус тус нэмж, мөн зүйлийн 6 дахь хэсгийн “оролцоно.” гэснийг “оролцож болно.” гэж,  мөн зүйлийн  8 дахь хэсгийн “10” гэснийг “3” гэж, мөн зүйлийн 9 дэх хэсгийн “5” гэснийг “2” гэж тус тус өөрчлөх. Санал гаргасан ажлын хэсэг. Санал хураалт. 41 гишүүн оролцож 75.6 хувийн саналаар санал дэмжигдлээ.

37.Төслийн 8.1 дүгээр зүйлийн доор дурдсан агуулгатай 7 дахь хэсгийг хасах:


“7.Энэ зүйлийн 6 дахь хэсэгт заасан үндэслэлээр прокурор зөрчил шүүхээр хянан шийдвэрлэх ажиллагаанд оролцохдоо оролцогчийн эрх эдэлж, үүрэг хүлээнэ.” Санал гаргасан ажлын хэсэг. Санал хураалт. 41 гишүүн оролцож 78.0 хувийн саналаар санал дэмжигдлээ.
38.Төслийн 8.1 дүгээр  зүйлийн 11 дэх хэсгийг доор дурдсанаар өөрчлөн найруулах:  

“11.Шүүгч шүүх хуралдаанд оролцогчдыг бүртгэж, талуудын гаргасан гомдол, дүгнэлтийн үндэслэл, тайлбарыг сонсож шийдвэр гаргана.” Санал гаргасан ажлын хэсэг. Санал хураалт. 41 гишүүн оролцож 68.3 хувийн саналаар санал дэмжигдлээ.
39.Төслийн 8.1 дүгээр зүйлд доор дурдсан агуулгатай 14 дэх хэсэг нэмэх:
“14.Энэ хуулийн 7.6 дугаар зүйлд заасан оролцогчийн гаргасан гомдлыг шийдвэрлэх хүртэлх хугацаанд шийтгэл оногдуулсан, албадлагын арга хэмжээ авсан шийдвэрийн биелэлтийг шүүх түр түдгэлзүүлнэ.” Санал гаргасан ажлын хэсэг. Санал хураалт. 41 гишүүн оролцож 75.6 хувийн саналаар санал дэмжигдлээ.
40.Төслийн 8.2 дугаар зүйлийн 4 дэх хэсгийн “шийдвэрийг” гэсний дараа “прокурор,” гэж, мөн зүйлийн 6 дахь хэсгийн “гомдол” гэсний дараа “, прокурор эсэргүүцэл” гэж нэмж, мөн зүйлийн 5 дахь хэсгийн “захирамж” гэснийг “шийтгэвэр” гэж, мөн зүйлийн 7 дахь хэсгийн “хуульд” гэснийг “хуулийн Гучин наймдугаар, Гучин есдүгээр бүлэгт” гэж тус тус өөрчлөх. Санал гаргасан ажлын хэсэг. Санал хураалт. 41 гишүүн оролцож 75.6 хувийн саналаар санал дэмжигдлээ.
41.Төслийн 8.2 дугаар зүйлд доор дурдсан агуулгатай 8 дахь хэсэг нэмэх:
 “8.Зөрчлийн хэргийг хянан шийдвэрлэсэн давж заалдах шатны шүүхийн шийдвэр нь шүүхийн эцсийн шийдвэр байна.” Санал гаргасан ажлын хэсэг. Санал хураалт. 41 гишүүн оролцож 78.0 хувийн саналаар санал дэмжигдлээ.
42.Төсөлд доор дурдсан агуулгатай 9 дүгээр бүлэг нэмэх:
“ЕСДҮГЭЭР БҮЛЭГ
ЗАРИМ ЗӨРЧЛИЙГ ШАЛГАН ШИЙДВЭРЛЭХ ЖУРАМ

9.1 дүгээр зүйл.Зөрчил шалган шийдвэрлэх ажиллагаа
1.Цагдаагийн байгууллагын эрх бүхий алба хаагч Зөрчлийн тухай хуулийн 5.1 дүгээр зүйлийн 3 дахь хэсэг, 5.2 дугаар зүйл, 5.4 дүгээр зүйлийн 4 дэх хэсэг, 5.5, 5.7 дугаар зүйл, 5.8 дугаар зүйлийн 6 дахь хэсэг, 8.6, 8.7 дугаар зүйл, 14.7 дугаар зүйлийн 5 дахь хэсэг, 15.4 дүгээр зүйлд заасан зөрчлийг энэ хуульд заасан ердийн журмаас гадна энэ зүйлд заасан тусгай журмыг баримтлан хэрэг бүртгэлтийн ажиллагаа явуулна.

2.Энэ зүйлийн 1 дэх хэсэгт заасан зөрчлийг шалгахад энэ хуулийн 4 дүгээр бүлэгт зааснаас гадна дараахь ажиллагааг явуулж болно:


2.1.хэргийн газрын үзлэг;

2.2.таньж олуулах;
2.3.туршилт хийх;
2.4.нүүрэлдүүлж мэдүүлэг авах;
2.5.ердийн ажиглалт явуулах;
2.6.мэдүүлгийг газар дээр нь шалгах.


3.Энэ зүйлийн 2 дахь хэсэгт заасан ажиллагааг Эрүүгийн хэрэг хянан шийдвэрлэх тухай хуулийн 23.3, 23.5, 25.4, 25.6, 25.7, 26.4 дүгээр зүйлд заасан журмыг баримтлан явуулна.


4.Холбогдогч оргон зайлах, эсхүл дахин зөрчил үйлдэж болзошгүй тохиолдолд  прокурорт мэдэгдэж 24 цаг хүртэлх хугацаагаар саатуулж болно. Шаардлагатай бол энэ хугацааг харьяалах шүүхийн зөвшөөрлөөр 48 хүртэл цагаар нэг удаа сунгаж болно. 

5.Энэ бүлэгт заасан зөрчлийн хэрэг бүртгэлтийн ажиллагааг энэ хуулийн 6.8 дугаар зүйлд заасан хугацаанд явуулна.

6.Энэ хуулийн 6.8 дугаар зүйлийн 2 дахь хэсэгт заасан хугацаанд хэрэг бүртгэлтийн ажиллагаа явуулсан боловч зөрчил гаргасан этгээд тогтоогдоогүй бол прокурор хугацааг 30 хоногоор гурван удаа сунгаж болно.

7.Цагдаагийн байгууллагын эрх бүхий алба хаагч энэ зүйлийн 1 дэх хэсэгт заасан зөрчлийг шалгаж дараахь шийдвэрийг гаргана:


7.1.зөрчлийн хэргийг хэрэгсэхгүй болгох;

7.2.шийтгэл оногдуулах, албадлагын арга хэмжээ авах саналыг шүүхэд хүргүүлэх.


8.Холбогдогч зөрчил үйлдсэнээ сайн дураараа хүлээн зөвшөөрч, хохирлоо нөхөн төлсөн, зөрчил үйлдсэн нь нотлох баримтаар тогтоогдож байгаа бол хэргийг ажлын 2 өдрийн дотор шүүхэд шилжүүлнэ.
9.Цагдаагийн байгууллагын эрх бүхий алба хаагч энэ зүйлийн 7.1 дэх заалтад заасан шийдвэрийг гаргасан бол хэргийг прокурорт даруй хүргүүлнэ.
10.Прокурор энэ зүйлийн 9 дэх хэсэгт заасан шийдвэрийг ажлын 5 өдөрт багтаан хянаж дараахь шийдвэр гаргана:

10.1.зөрчлийн хэргийг хэрэгсэхгүй болгосон шийдвэрийг хэвээр үлдээх;
10.2.шийдвэрийг хүчингүй болгож зөрчлийн хэрэг бүртгэлтэд буцаах, шүүхэд шилжүүлэх, эрүүгийн хэрэг бүртгэлтийн хэрэг нээх, эсхүл эрүүгийн хэрэг үүсгэж яллагдагчаар татах.

11.Цагдаагийн байгууллагын эрх бүхий алба хаагч зөрчлийн хэрэг бүртгэлтэд буцаах тухай прокурорын шийдвэрийг үндэслэлгүй гэж үзвэл тухайн прокурорын газрын дээд шатны прокурорт тайлбарыг даруй хүргүүлнэ. 

12.Энэ зүйлийн 11 дэх хэсэгт заасан цагдаагийн байгууллагын эрх бүхий алба хаагчийн тайлбарыг дээд шатны прокурор ажлын 3 өдрийн дотор хянаж шийдвэрлэх бөгөөд уг шийдвэрт гомдол гаргахгүй.  

13.Цагдаагийн байгууллагын эрх бүхий алба хаагч шийтгэл оногдуулах үндэслэлтэй гэж үзвэл зөрчлийн хэргийг шүүхэд даруй хүргүүлж шийдвэрлүүлнэ.


9.2 дугаар зүйл.Зөрчил шүүхээр хянан шийдвэрлэх ажиллагаа
1.Шүүгч дараахь үндэслэлээр зөрчлийг анхан шатны журмаар хянан шийдвэрлэнэ: 

1.1.энэ хуулийн 9.1 дүгээр зүйлийн 1 дэх хэсэгт зааснаар хэрэг бүртгэлтийн ажиллагаа явагдаж шийтгэл оногдуулах, албадлагын арга хэмжээ авахуулах тухай санал;
1.2.энэ зүйлийн 1.1 дэх заалтад зааснаас бусад Эрүүгийн хэргийн шүүх харьяалан шийдвэрлэх зөрчил үйлдсэн хүн, хуулийн этгээдэд шийтгэл оногдуулах, албадлагын арга хэмжээ авахуулах тухай санал;
1.3.энэ хуулийн 9.1 дүгээр зүйлийн 10.2 дахь заалтад заасны дагуу прокурорын гаргасан дүгнэлт.  
2.Шүүхээр хэрэг, маргаан хянан шийдвэрлэх явцад Зөрчлийн тухай хуулийн 15.3, 15.4, 15.5, 15.7 дугаар зүйлд заасан зөрчил үйлдэгдсэн бол шүүгч зөрчил, илэрсэн нөхцөл байдлын талаар тэмдэглэлд тусган, холбогдох материалын хамт Эрүүгийн хэргийн шүүхэд даруй хүргүүлнэ.  
3.Шүүгч энэ зүйлийн 1 дэх хэсэгт заасан саналыг хүлээн авснаас хойш ажлын 3 өдрийн дотор хэргийг шийдвэрлэнэ. 

4.Энэ зүйлийн 1 дэх хэсэгт заасан үндэслэлээр зөрчлийн хэрэг хянан шийдвэрлэх шүүх хуралдаанд прокурор оролцоно. Шаардлагатай тохиолдолд эрх бүхий цагдаагийн алба хаагчийг оролцуулж болно.
5.Шүүгч энэ зүйлийн 1 дэх хэсэгт заасан үндэслэлээр зөрчил хянан шийдвэрлэхэд энэ хуулийн 8.1 дүгээр зүйлд заасан журмыг баримтална.
6.Шүүгч нэмэлт нотлох баримт гаргуулах тухай талуудын хүсэлтийг харгалзан шүүх хуралдааныг 14 хүртэл хоногоор завсарлуулж, хэрэг бүртгэлтийн нэмэлт ажиллагаа хийлгүүлэхээр цагдаагийн байгууллагад даалгаж болно.

7.Шүүгч зөрчлийг хянан шийдвэрлэж дараахь шийдвэрийн аль нэгийг гаргана:
     7.1.зөрчлийн хэргийг хэрэгсэхгүй болгох;
    7.2.шийтгэл оногдуулах;
   7.3.Зөрчлийн тухай хуулийн 3.2 дугаар зүйлийн 3 дахь хэсэгт заасан үндэслэл байгаа бол шийтгэлээс чөлөөлөх.

8.Энэ хуулийн 9.1 дүгээр зүйлийн 8 дахь хэсэгт заасан журмаар шилжүүлсэн хэргийг шүүх хүлээн авсан даруй шийдвэрлэнэ.

9.Энэ зүйлийн 2 дахь хэсэгт заасан материалыг хүлээн авсан шүүх зөрчлийн хэргийг улсын нэгдсэн бүртгэлд бүртгэж, энэ хуульд заасан журмын дагуу хянан шийдвэрлэнэ. Зөрчил шалгах нэмэлт ажиллагаа явуулах шаардлагатай гэж үзвэл хэргийг цагдаагийн байгууллагад шилжүүлнэ.

10.Шүүгч дараахь үндэслэлийн аль нэг байвал зөрчил үйлдсэн хүнд  оногдуулсан баривчлах шийтгэл биелүүлэхийг 7 хүртэл хоногоор хойшлуулж болно:

    10.1.гамшиг, аюулт үзэгдэл, осол тохиолдсоны улмаас ар гэрт нь хор хөнөөл учирсан, эсхүл гэр бүлийн гишүүн хүндээр өвчилсөн, нас барсан;
    10.2.гэр бүлд нь болон суралцах, хөдөлмөр эрхлэхтэй холбоотой үүссэн асуудалд тухайн хүн биечлэн оролцох, эсхүл эрүүл мэндийн байдлын улмаас эмчилгээ хийлгэх зайлшгүй нөхцөл байдал үүссэн бол. 
11.Шүүгчийн шийтгэврийг уншиж сонсгосноор хүчинтэй болно.

12.Шүүгчийн шийтгэврийг уншиж сонсгосноос хойш ажлын 5 өдрийн дотор бичгээр үйлдэж, оролцогч, эсхүл түүний хууль ёсны төлөөлөгч, эсхүл өмгөөлөгчид гардуулан өгнө.

13.Энэ зүйлийн 12 дахь хэсэгт заасан шүүхийн шийтгэврийг прокурорт даруй хүргүүлнэ.

14.Шүүгчийн шийтгэвэрт Эрүүгийн хэрэг хянан шийдвэрлэх тухай хуулийн Гучин наймдугаар, Гучин есдүгээр бүлэгт заасан  үндэслэл, журмын дагуу оролцогч гомдол,  прокурор эсэргүүцэл гаргана.  

15.Зөрчлийн хэргийг хянан шийдвэрлэсэн давж заалдах шатны шүүхийн шийдвэр нь шүүхийн эцсийн шийдвэр байна. 


9.3 дугаар зүйл.Шүүгчийн шийтгэл оногдуулсан шийдвэрийг биелүүлэх
1.Шүүгчийн  торгох шийтгэл оногдуулсан  шийдвэрийг  зөрчил үйлдсэн хүн, хуулийн этгээд хүлээн авснаас хойш 15 хоногийн дотор сайн дураараа биелүүлэх үүрэгтэй.
2.Энэ хуулийн 9.2 дугаар зүйлийн 1 дэх хэсгийн 1.2, 1.3 дахь заалт, 9 дэх хэсэгт заасан үндэслэлээр шүүгчийн хянан шийдвэрлэсэн, баривчлах шийтгэл оногдуулсан шийдвэрийг Шүүхийн шийдвэр гүйцэтгэх байгууллага биелүүлнэ.  

3.Энэ хуулийн 9.1 дүгээр зүйлийн 1 дэх хэсэгт заасан зөрчил үйлдсэн хүнд  оногдуулсан шүүгчийн торгох шийтгэлийн биелэлтийг тухайн зөрчилд хэрэг бүртгэлтийн ажиллагааг явуулсан эрх бүхий албан тушаалтан хариуцна.

4.Шүүгчийн оногдуулсан торгох шийтгэлийг энэ хуулийн 9.1 дүгээр зүйлийн 1 дэх хэсэгт заасан зөрчил үйлдсэн хүн биелүүлээгүй бол баривчлах шийтгэлээр солиулах тухай саналыг эрх бүхий албан тушаалтан  шүүхэд даруй гаргана.

5.Шүүгч энэ зүйлийн 4 дэх хэсэгт заасны дагуу гаргасан эрх бүхий албан тушаалтны хүсэлтийг хүлээн авснаас хойш ажлын 2 өдрийн дотор шийдвэрлэнэ.” Санал гаргасан ажлын хэсэг. Санал хураалт. 41 гишүүн оролцож 70.7 хувийн саналаар санал дэмжигдлээ.
                                                                                                                                               43.Саналын томьёоллын 42 дахь санал дэмжигдсэнтэй холбогдуулан төслийн

доор дурдсан агуулгатай 7.7 дугаар зүйлийг хасах:
“7.7 дугаар зүйл.Шүүгчийн шийтгэл оногдуулсан шийдвэрт гомдол гаргах

1.Энэ хуулийн 1.8 дугаар зүйлийн 7 дахь хэсэгт заасан харьяаллын дагуу шүүгчийн шийтгэл оногдуулсан шийдвэрийг оролцогч эс зөвшөөрвөл шийдвэрийг хүлээн авснаас хойш ажлын 5 өдрийн дотор тухайн дээд шатны шүүхэд гомдол гаргана.” Санал гаргасан ажлын хэсэг. Санал хураалт. 41 гишүүн оролцож 70.7 хувийн саналаар санал дэмжигдлээ.

Хамт өргөн мэдүүлсэн хуулийн саналын томьёолол байна. 
Нэг.ЗӨРЧИЛ ШАЛГАН ШИЙДВЭРЛЭХ ТУХАЙ ХУУЛИЙГ ДАГАЖ МӨРДӨХ ЖУРМЫН ТУХАЙ ХУУЛИЙН ТӨСӨЛ:

1.Төслийн нэрийг “Зөрчлийн тухай хуулийг дагаж мөрдөх журмын тухай” гэж өөрчлөх. Санал гаргасан ажлын хэсэг. Санал хураалт. 41 гишүүн оролцож 70.7 хувийн саналаар санал дэмжигдлээ.
2.Төслийн 1 дүгээр зүйлийн “Гамшгаас хамгаалах тухай хуульд өөрчлөлт оруулах тухай,” “Гэр бүлийн хүчирхийлэлтэй тэмцэх тухай хуульд өөрчлөлт оруулах тухай,” “Монгол Улсын хилийн тухай хуульд өөрчлөлт оруулах тухай,” “Монгол Улсын Хөгжлийн банкны тухай хуульд өөрчлөлт оруулах тухай,” “Хилийн боомтын тухай хуульд өөрчлөлт оруулах тухай,” “Зөрчил шалган шийдвэрлэх тухай хууль,” гэснийг тус тус хасах. Санал гаргасан ажлын хэсэг. Санал хураалт. 41 гишүүн оролцож 68.3 хувийн саналаар санал дэмжигдлээ.
Зарчмын зөрүүтэй саналын томьёоллоор санал хурааж дууслаа. Зөрчил шалган шийдвэрлэх тухай хуулийн төсөл болон хамт өргөн мэдүүлсэн бусад хуулийн төслийг эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүллээ. 
Гурван асуудал байна хэлэлцэх үү. Илтгэл тавих улсууд нь байна уу. 
Залуучуудын хөгжлийг дэмжих тухай хуулийн төсөл болон хамт өргөн мэдүүлсэн бусад хуулийн төслийн анхны хэлэлцүүлэг. 
Төслийн талаарх Нийгмийн бодлого, боловсрол, соёл, шинжлэх ухааны байнгын хорооны дүгнэлтийг Улсын Их Хурлын гишүүн Л.Энх-Амгалан танилцуулна. 
Л.Энх-Амгалан: -Улсын Их Хурлын дарга, эрхэм гишүүд ээ, 


Монгол Улсын Засгийн газраас 2016 оны 12 дугаар сарын 28-ны өдөр Улсын Их Хуралд өргөн мэдүүлсэн Залуучуудын хөгжлийг дэмжих тухай хуулийн төсөл болон холбогдох бусад хуульд нэмэлт, өөрчлөлт оруулах тухай хуулийн төслүүдийг Улсын Их Хурал 2017 оны 02 дугаар сарын 09-ний өдрийн нэгдсэн хуралдаанаараа хэлэлцэж, анхны хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлсэн билээ.

Нийгмийн бодлого, боловсрол, соёл, шинжлэх ухааны байнгын хорооны 2017 оны 19 дүгээр тогтоолоор дээрх хуулийн төслийг Улсын Их Хурлын чуулганы нэгдсэн хуралдаанаар хэлэлцүүлэх бэлтгэл хангах, санал, дүгнэлтийн төсөл боловсруулах үүрэг бүхий ажлын хэсгийг байгуулж, ажлын хэсгийн ахлагчаар Улсын Их Хурлын гишүүн Н.Учрал, бүрэлдэхүүнд Улсын Их Хурлын гишүүн Д.Гантулга, Я.Санжмятав, Б.Саранчимэг, Ц.Цогзолмаа болон холбогдох бусад албан тушаалтнууд орж ажиллалаа.  


Тус Байнгын хороо 2017 оны 05 дугаар сарын 09-ний өдрийн хуралдаанаар хуулийн төслүүдийн анхны хэлэлцүүлгийг хийж, хуулийн төсөлтэй холбогдуулан ажлын хэсгээс болон Улсын Их Хурлын гишүүдээс гаргасан саналуудыг нэг бүрчлэн хэлэлцэж, дараахь саналыг нэгдсэн хуралдаанд оруулж байна. 

-төсөлд залуучуудыг түүх, соёлоо мэддэг, эх оронч үзэлтэй, бие дааж амьдрах чадвартай, хариуцлагатай иргэн болж төлөвшихөд чиглэсэн амьдрах ухааны чадварыг эзэмшүүлэх хөтөлбөрийн дагуу цэргийн мэргэжил олгох сургалтад 18-27 насны залуучуудыг хамруулахаар мөн 18-27 насны эмэгтэйчүүд сайн дурын үндсэн дээр хамрагдаж болохоор тусгах;

-залуучуудын хөгжлийг дэмжсэн хөтөлбөрийг хэвлэл, мэдээллийн байгууллагын мэдээллийн агуулга, хөтөлбөрт тусгах, түүнийг зохицуулах журмыг Засгийн газар тогтоох;

-цэргийн мэргэжил олгох сургалтад хамрагдсан, их, дээд сургуульд элсэн суралцах болзол хангасан залуучуудыг дэмжин оюутны хөгжлийн зээлд хөнгөлөлттэй нөхцөлөөр хамруулахаар тусгах;

-гадаад улсад өндөр технологи, нарийн мэргэжил, ур чадвар эзэмшсэн залуучуудыг эх орондоо эргэн ирж ажиллахыг дэмжих хөтөлбөр хэрэгжүүлэхээр тусгах;

-хувийн хэвшлийн байгууллага нь /100 ба түүнээс дээш ажилтантай/ нийт ажилтнуудын 5 хувьтай тэнцэхүйц оюутны цагийн ажлын орон тоо гаргахаар тусгах;

-сайн дурын ажил болон цэргийн албанд хамрагдаж төрийн албанд орох сонгон шалгаруулалтанд тэнцсэн залуучуудыг төрийн албанд ажиллахад давуу тал болгон тооцохоор тус тус тусгасан болно.


Байнгын хорооны хуралдаанаар хуулийн төслүүдийн анхны хэлэлцүүлгийг явуулсан талаархи тус Байнгын хорооны санал, дүгнэлт болон зарчмын зөрүүтэй саналыг нэгтгэн томьёолж Та бүхэнд тараасан болно.


Улсын Их Хурлын эрхэм гишүүд ээ, 


Залуучуудын хөгжлийг дэмжих тухай хуулийн төсөл болон хамт өргөн мэдүүлсэн бусад хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлгийг явуулсан талаархи Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье.
Анхаарал тавьсанд баярлалаа.
М.Энхболд: -Энх-Амгалан гишүүнд баярлалаа. Байнгын хорооны дүгнэлтээс асуулттай гишүүн байна уу. Алга байна. Зарчмын зөрүүтэй саналаар санал хураана. Санал хураахад яаж байна. 40-өөд санал байгаа шүү.  
Зарчмын зөрүүтэй саналаар санал хураалт явуулъя. 
Байнгын хороо дэмжсэн санал. 
ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ

Нэг.Нийгмийн бодлого, боловсрол, соёл, шинжлэх ухааны 

байнгын хорооны дэмжсэн санал:

1.Төслийн 4 дүгээр зүйлийн 4.1.1 дэх заалтыг хасах. Санал гаргасан Улсын Их Хурлын гишүүн Н.Учрал, Д.Гантулга, Я.Санжмятав, Б.Саранчимэг, Ц.Цогзолмаа  /цаашид “Ажлын хэсэг” гэх/. Санал хураалт, 40 гишүүн оролцож, 77.5 хувийн саналаар санал дэмжигдлээ. 

 2.Төслийн 4 дүгээр зүйлийн 4.1.2 дахь заалтын “байгаа” гэсний дараа “хөгжлийн бэрхшээлтэй хүний эрхийн тухай хуулийн 4.1.1-д заасан, Хөдөлмөр эрхлэлтийг дэмжих тухай хуулийн 3.1.7-д заасан” гэж, 4.1.3 дахь заалтын “залуучуудын бие бялдар,” гэсний өмнө “залуучуудад тулгарах асуудал, бэрхшээлийг даван туулах чадамж,” гэж  тус тус нэмэх. Санал гаргасан ажлын хэсэг. Санал хураалт. 42 гишүүн оролцож, 81 хувийн саналаар санал дэмжигдлээ. 
3.Төслийн 4 дүгээр зүйлийн 4.1.7, 4.1.9 дэх заалтыг доор дурдсанаар тус тус өөрчлөн найруулах:

“4.1.7.“сайн дурын ажил” гэж залуучуудын идэвхи санаачилгаар явуулж байгаа ашгийн төлөө бус нийтэд тустай үйл ажиллагааг;

4.1.9.“амьдрах ухааны чадвар” гэж гэр бүл төлөвлөлт, санхүүгийн мэдлэг болон эрүүл, аюулгүй ажиллах, амьдрах зан үйл, дадал төлөвшил, нийгэм сэтгэл зүйн чадварыг.” Санал гаргасан ажлын хэсэг. Санал хураалт. 42 гишүүн оролцож, 83.3 хувийн саналаар санал дэмжигдлээ. 

4.Төслийн 4 дүгээр зүйлд доор дурдсан агуулгатай 4.1.10 дахь заалт нэмэх:



“4.1.10.“залуучуудын хөгжлийг дэмжих сан” гэж залуучуудын хөгжил, оролцоог дэмжихийн тулд төвлөрүүлсэн мөнгөн хөрөнгийг.” Санал гаргасан ажлын хэсэг. Санал хураалт. 42 гишүүн оролцож, 85.7 хувийн саналаар санал дэмжигдлээ. 

5.Төслийн “ХОЁРДУГААР БҮЛЭГ”-ийг “НЭГДҮГЭЭР БҮЛЭГ”-т нэгтгэж, 6 дугаар зүйлийг доор дурдсанаар өөрчлөн найруулах:
“6 дугаар зүйл.Залуучуудын эрхэмлэх зүйл
6.1.Залуучууд нийгмийн хөгжил, бүтээн байгуулалтад оролцохдоо дараахь зүйлсийг эрхэмлэнэ: 

6.1.1.эрүүл, чадварлаг, бүтээлч, ёс зүйтэй, боловсролтой, соёлтой иргэн болж төлөвших, өөрийгөө хөгжүүлэх;
6.1.2.нийтэд тустай сайн дурын ажилд манлайлан оролцох;

6.1.3.гамшгаас хамгаалах үйл ажиллагаанд оролцох;

6.1.4.амьдрах ухааны болон санхүүгийн мэдлэг, чадвар эзэмшиж, сахилга баттай байх;
6.1.5.хэвлэл мэдээлэл, цахим орчинд бусдыг гутаан доромжлохгүй байх.” Санал гаргасан ажлын хэсэг. Санал хураалт. 42 гишүүн оролцож, 83.3 хувийн саналаар санал дэмжигдлээ. 
6.Төслийн 6 дугаар зүйлд доор дурдсан агуулгатай 6.1.6 дахь заалт нэмэх:


“6.1.6.эх оронч үзлийг эрхэмлэж, ёс заншил, өв уламжлалаа дээдлэх.” Санал гаргасан Улсын Их Хурлын гишүүн Г.Мөнхцэцэг. Санал хураалт. 42 гишүүн оролцож, 83.3 хувийн саналаар санал дэмжигдлээ. 
7.Төслийн 8 дугаар зүйлийн 8.1.3 дахь заалтын “хувь хүний хөгжлийг дэмжих” гэснийг “амьдрах ухааны чадварыг эзэмшүүлэх” гэж өөрчилж, “сайн дурын үндсэн дээр” гэснийг хасах. Санал гаргасан ажлын хэсэг. Санал хураалт. 42 гишүүн оролцож, 83.3 хувийн саналаар санал дэмжигдлээ. 
8.Төслийн 8 дугаар зүйлд доор дурдсан агуулгатай 8.1.4 дэх заалт нэмэх:


    “8.1.4.энэ хуулийн 8.1.3-т заасан цэргийн мэргэжил олгох сургалтад 18-27 насны эмэгтэйчүүд сайн дурын үндсэн дээр хамрагдаж болно;” Санал гаргасан ажлын хэсэг. Санал хураалт. 42 гишүүн оролцож, 85.7 хувийн саналаар санал дэмжигдлээ. 

9.Төслийн 8 дугаар зүйлийн 8.1.5 дахь заалтыг доор дурдсанаар өөрчлөн найруулах:


“8.1.5.залуучуудын хөгжлийг дэмжсэн хөтөлбөрийг хэвлэл, мэдээллийн байгууллагын мэдээллийн агуулга, хөтөлбөрт тусгах;” Санал гаргасан ажлын хэсэг. Санал хураалт. 42 гишүүн оролцож, 85.7 хувийн саналаар санал дэмжигдлээ. 

10.Төслийн 8 дугаар зүйлд доор дурдсан агуулгатай 8.1.6 дахь заалт нэмэх:


“8.1.6.энэ хуулийн 8.1.5-д заасан хэвлэл, мэдээллийн байгууллагын мэдээллийн агуулга, хөтөлбөрийг зохицуулсан журмыг Засгийн газар батална.” Санал гаргасан ажлын хэсэг. Санал хураалт. 42 гишүүн оролцож, 83.3 хувийн саналаар санал дэмжигдлээ. 

11.Төслийн 8 дугаар зүйлд доор дурдсан агуулгатай 8.4, 8.5 дахь хэсэг тус тус нэмэх:


  “8.4.Энэ хуулийн 8.1.4-т заасан бүтээлийг сонгон шалгаруулах журмыг залуучуудын асуудал эрхэлсэн төрийн захиргааны төв байгууллага батална. 
8.5.Энэ хуулийн 8.4-т заасан сонгон шалгаруулалтад тэнцсэн бүтээлийг Залуучуудын хөгжлийг дэмжих сангаас санхүүжүүлнэ.” Санал гаргасан ажлын хэсэг. Санал хураалт. 42 гишүүн оролцож, 83.3 хувийн саналаар санал дэмжигдлээ. 

12.Төслийн 9 дүгээр зүйлийн гарчгийн “Залуучуудын боловсролыг дэмжих” гэснийг “Залуучуудын боловсрол, соёл, урлаг, спорт, шинжлэх ухааны хөгжлийг дэмжих” гэж өөрчилж, мөн зүйлийн 9.1.1 дэх заалтыг доор дурдсанаар өөрчлөн найруулах: 


“9.1.1.үндэстний цөөнх, шилжин суурьшигч, зорилтот бүлгийн залуучуудын боловсролын хэрэгцээнд суурилсан сургалтыг насан туршийн боловсролын хөтөлбөрийн дагуу эзэмшүүлэх. Санал гаргасан ажлын хэсэг. Санал хураалт. 42 гишүүн оролцож, 83.3 хувийн саналаар санал дэмжигдлээ. 

13.Төслийн 9 дүгээр зүйлд доор дурдсан агуулгатай 9.1.5 дахь заалт нэмэх:

“9.1.5.энэ хуулийн 8.1.3, 8.1.4-т заасан цэргийн мэргэжил олгох сургалтад хамрагдсан, их, дээд сургуульд элсэн суралцах болзол хангасан залуучуудыг Боловсролын зээлийн сангаас олгох оюутны хөгжлийн зээлд хөнгөлөлттэй нөхцөлөөр хамруулах.” Санал гаргасан ажлын хэсэг. Санал хураалт. 42 гишүүн оролцож, 85.7 хувийн саналаар санал дэмжигдлээ. 

14.Төслийн 9 дүгээр зүйлийн 9.4 дэх хэсгийг доор дурдсанаар өөрчлөн найруулж, 9.4, 9.5, 9.6, 9.7 дахь хэсэг тус тус болгох:


“9.4.Залуучуудын нийгэм, улс төрийн оролцоо, нас сэтгэхүй, түүх соёл, хөгжлийг судлахад чиглэсэн залуучууд судлалыг хөгжүүлнэ.



9.4.1.монгол залуу хүний нас, сэтгэхүй, бие бялдар, соёл төлөвшлийн  онцлогийг тусгайлан судлах;


9.4.2.энэ хуулийн 9.4.1-д заасан арга хэмжээг Шинжлэх ухааны академи хэрэгжүүлж, Засгийн газарт тайлагнах;

9.5.Соёл, урлаг, шинжлэх ухааны шинэ бүтээл туурвихыг дэмжинэ.


9.6.Шинжлэх ухаан, өндөр технологи, инноваци, шинжилгээ, судалгааны чиглэлээр үндэсний тэтгэлэгт хөтөлбөр хэрэгжүүлнэ.

9.7.Энэ хуулийн 9.5, 9.6-д заасан үйл ажиллагааг залуучуудын асуудал эрхэлсэн төрийн захиргааны төв байгууллага хэрэгжүүлж, Залуучуудын хөгжлийг дэмжих сангаас санхүүжүүлнэ.” Санал гаргасан ажлын хэсэг. Санал хураалт. 42 гишүүн оролцож, 88.1 хувийн саналаар санал дэмжигдлээ. 
15.Төслийн 10 дугаар зүйлийн 10.1.1 дэх заалтын “оюутнуудыг” гэснийг “их, дээд сургууль, коллеж, мэргэжлийн боловсролын байгууллагын суралцагчийг” гэж,  10.1.2 дахь заалтын “байгууллагын зүгээс оюутан, залуучуудыг” гэснийг “байгууллага нь оюутан, суралцагчийг” гэж тус тус өөрчлөх. Санал гаргасан ажлын хэсэг. Санал хураалт. 42 гишүүн оролцож, 88.1 хувийн саналаар санал дэмжигдлээ. 

16.Төслийн 10 дугаар зүйлийн 10.1.3, 10.1.4, 10.1.5 дахь заалтыг доор дурдсанаар тус тус өөрчлөн найруулж, мөн зүйлд 10.2 дахь хэсэг нэмэх:


“10.1.3.өсвөр үе, залуучуудад ээлтэй эрүүл мэндийн тусламж, үйлчилгээг үзүүлэх, цахим эрүүл мэндийн үйлчилгээг нэвтрүүлэх;


10.1.4.залуучуудад гэр бүл төлөвлөлт, бэлгийн болон нөхөн үржихүйн эрүүл мэндийн мэдлэг, зан үйлийг төлөвшүүлэхэд чиглэсэн сургалт, нөлөөллийн үйл ажиллагааг боловсрол, эрүүл мэнд болон залуучуудын асуудал эрхэлсэн төрийн захиргааны төв байгууллага хамтран зохион байгуулах;


10.1.5.зорилтот бүлгийн залуучуудад чиглэсэн биеийн тамир, спорт, сэтгэл зүй, сэтгэл заслын үйлчилгээ үзүүлэх;
10.2.Энэ хуулийн 10.1.1, 10.1.2, 10.1.3, 10.1.5, 10.1.6-д заасан арга хэмжээг эрүүл мэндийн асуудал эрхэлсэн төрийн захиргааны төв байгууллага хэрэгжүүлнэ.” Санал гаргасан ажлын хэсэг. Санал хураалт. 42 гишүүн оролцож, 85.7 хувийн саналаар санал дэмжигдлээ. 
17.Төслийн 11 дүгээр зүйлийн 11.1 дэх хэсэг, 11.1.1, 11.1.3, 11.1.4, 11.1.5, 11.1.6, 11.1.8, 11.1.9  дэх заалтыг доор дурдсанаар тус тус өөрчлөн найруулах:

“11.1.Залуучуудын хөдөлмөр эрхлэлтийг дараахь чиглэлээр дэмжинэ:


11.1.1.оюутан, залуучуудыг ажилд зуучилсан хөдөлмөрийн биржийг дэмжиж, хөдөлмөр эрхлэлтийн нийтлэг үйлчилгээ үзүүлэх асуудлыг хөдөлмөрийн болон залуучуудын асуудал эрхэлсэн төрийн захиргааны байгууллага хамтран хэрэгжүүлэх;


11.1.3.гадаад улсын тэргүүн туршлага, өндөр технологи, шинэ санааг үндэсний технологи болгон нутагшуулах, гарааны бизнес эрхлэхэд нь дэмжлэг үзүүлэх;



11.1.4.хөдөлмөрийн болон хөдөө аж ахуйн асуудал эрхэлсэн төрийн захиргааны төв байгууллага хамтран малчин залуучуудын хөдөлмөр эрхлэлтийг дэмжих хөтөлбөр боловсруулж хэрэгжүүлэх;


11.1.6.гадаад улсад өндөр технологи, нарийн мэргэжил, ур чадвар эзэмшсэн залуучуудыг эх орондоо эргэн ирж ажиллахыг дэмжих хөтөлбөрийг гадаад харилцааны болон залуучуудын асуудал эрхэлсэн төрийн захиргааны төв байгууллага хамтран хэрэгжүүлэх;


11.1.8.орон нутгийн захиалгат ажлын байранд ажиллахаар очсон залуучуудыг дэмжих;


11.1.9.ажил олоход хүндрэлтэй болон мэргэжлийн боловсрол, сургалтын байгууллагыг төгссөн төгсөгчдийг дадлагажуулан байнгын ажлын байраар хангасан ажил олгогчийг Хөдөлмөр эрхлэлтийг дэмжих сангаас дэмжих.” Санал гаргасан ажлын хэсэг. Санал хураалт. 42 гишүүн оролцож, 88.1 хувийн саналаар санал дэмжигдлээ. 

18.Төслийн 11 дүгээр зүйлийн 11.2, 11.3 дахь хэсгийг доор дурдсанаар өөрчлөн найруулж, 11.1.10, 11.1.11, 11.1.12  дахь заалт, 11.2 дахь хэсэг болгох:



“11.1.10.хувийн хэвшлийн байгууллага /100 ба түүнээс дээш ажилтантай/ нийт ажилтнуудын 5 хувьтай тэнцэхүйц оюутны цагийн ажлын орон тоо гаргах;


11.1.11.энэ хуулийн 11.1.10-т заасан цагаар хөдөлмөр эрхлэх журмыг Засгийн газар батлан хэрэгжүүлнэ;



11.1.12.энэ хуулийн 6.1.2, 6.1.3, 8.1.3, 8.1.4-т заасан үйл ажиллагаанд хамрагдаж, төрийн албанд орох сонгон шалгаруулалтад тэнцсэн залуучуудыг төрийн албанд ажиллахад давуу тал болгон тооцох;


11.2.Энэ хуулийн 11.1.1, 11.1.2, 11.1.3, 11.1.4, 11.1.5, 11.1.6, 11.1.7, 11.1.8, 11.1.9-т заасан арга хэмжээг хөдөлмөрийн асуудал эрхэлсэн төрийн захиргааны төв байгууллага хэрэгжүүлнэ.” Санал гаргасан ажлын хэсэг. Санал хураалт. 42 гишүүн оролцож, 88.1 хувийн саналаар санал дэмжигдлээ. 

19.Төслийн 12 дугаар зүйлийн 12.1.1 дэх заалтын “түрээслэх,” гэсний дараа “зорилтот бүлгийн залуучууд,” гэж нэмэх. Санал гаргасан ажлын хэсэг. Санал хураалт. 42 гишүүн оролцож, 88.1 хувийн саналаар санал дэмжигдлээ. 

20.Төслийн 12 дугаар зүйлийн 12.1.2 дахь заалтыг 20.5.5 дахь заалтад, 12.1.6 дахь заалтыг 20.5.4 дэх заалтад тус тус нэгтгэж, доор дурдсанаар өөрчлөн найруулах:



“20.5.4.залуучуудыг эрүүл мэндийн болон хууль зүйн тусламж үйлчилгээнд холбон зуучлах;


20.5.5.залуучуудад гэр бүлийн боловсрол олгох, залуу гэр бүл тулгамдсан бэрхшээлээ хамтран даван туулах, сэтгэл зүйн дэмжлэг үзүүлэх бүлгийн уулзалт, чөлөөт ярилцлага зохион байгуулах санал, санаачилгыг дэмжих;” Санал гаргасан ажлын хэсэг. Санал хураалт. Аан санал хураачихлаа шүү дээ. 42 гишүүн оролцож, 81 хувийн саналаар санал дэмжигдлээ. 

21.Төслийн доор дурдсан агуулгатай 12 дугаар зүйлийн 12.3.2 дахь заалтыг доор дурдсанаар өөрчлөн найруулж, мөн зүйлийн 12.3.6, 12.3.7, 12.3.8 дахь заалтыг тус тус хасах:


“12.3.2.залуучуудын авьяас чадвар, бие бялдар, сэтгэхүйг хөгжүүлэхэд шашин болон улс төрөөс ангид урлаг, соёл, спортын арга хэмжээнд залуучууд оролцох, эдгээр арга хэмжээг зохион байгуулсан хуулийн этгээдийг дэмжих;” Санал гаргасан ажлын хэсэг. Санал хураалт. 42 гишүүн оролцож, 81 хувийн саналаар санал дэмжигдлээ. 

22.Төслийн 12 дугаар зүйлд доор дурдсан агуулгатай 12.4 дэх хэсэг нэмэх:


“12.4.Энэ хуулийн 12.3.1, 12.3.2, 12.3.3, 12.3.4, 12.3.5-д заасан үйл ажиллагааг бүх шатны Засаг дарга нар хэрэгжүүлнэ.” Санал гаргасан ажлын хэсэг. Санал хураалт. 42 гишүүн оролцож, 85.7 хувийн саналаар санал дэмжигдлээ. 

23.Төслийн 14 дүгээр зүйлийн 14.1.1 дэх заалтыг 20.5.2 дахь заалтад нэгтгэж, доор дурдсанаар өөрчлөн найруулах:



“20.5.2.залуучуудын эрх ашгийг нь хөндсөн аливаа асуудлаар шийдвэр гаргах үйл ажиллагаанд бүх түвшинд оролцож, саналаа холбогдох төрийн байгууллагад хүргүүлэх боломжийг бүрдүүлэх, мэдээллээр хангах;” Санал гаргасан ажлын хэсэг. Санал хураалт. 42 гишүүн оролцож, 88.1 хувийн саналаар санал дэмжигдлээ. 

24.Төслийн 16 дугаар зүйлийг 15 дугаар зүйлд нэгтгэж, гарчгийг “Сайн дурын ажилд оролцох оролцоог дэмжих” гэж, 15.1.3 дахь заалтын “хүнд нөхцөлд амьдарч байгаа” гэснийг “зорилтот бүлгийн” гэж өөрчилж, мөн заалтын “үе тэнгийнхэн болон” гэснийг хасаж, “16.1” дэх хэсгийн дугаарыг “15.2” гэж өөрчлөх. Санал гаргасан ажлын хэсэг. Санал хураалт. 42 гишүүн оролцож, 83.3 хувийн саналаар санал дэмжигдлээ. 

25.Төслийн 15 дугаар зүйлд доор дурдсан агуулгатай 15.3 дахь хэсэг нэмэх:

“15.3.Энэ хуулийн 6.1.2, 6.1.3-т заасан сайн дурын ажилд оролцсон цагийг бүртгэж, баталгаажуулах журмыг хөдөлмөрийн асуудал эрхэлсэн төрийн захиргааны төв байгууллага баталж, залуучуудын асуудал эрхэлсэн төрийн захиргааны байгууллага хэрэгжүүлнэ.” Санал гаргасан ажлын хэсэг. Санал хураалт. 42 гишүүн оролцож, 88.1 хувийн саналаар санал дэмжигдлээ. 

26.Төслийн 18 дугаар зүйлийн 18.1 дэх хэсгийн “залуучуудын хөгжлийг дэмжих талаар дараахь” гэснийг хасаж, “бүрэн эрхийг” гэснийг “дараахь чиг үүргийг” гэж өөрчлөх, 18.1.3 дахь заалтын “улсын” гэсний дараа “болон орон нутгийн” гэж нэмж, “батлуулах” гэснийг “өргөн мэдүүлэх” гэж өөрчлөх. Санал гаргасан ажлын хэсэг. Санал хураалт. 42 гишүүн оролцож, 85.7 хувийн саналаар санал дэмжигдлээ. 

27.Төслийн доор дурдсан агуулгатай 19 дүгээр зүйлийн 19.1.3 дахь заалтыг хасаж, 19.1.5, 19.1.6 дахь заалтыг доор дурдсанаар өөрчлөн найруулах:



“19.1.5.залуучуудын сайн дурын ажлыг бүртгэх, үнэлэмжийг нэмэгдүүлэх, тухайн салбарт ажилласныг ажлын туршлагад тооцох тогтолцоог бий болгох;



19.1.6.оюутан, суралцагчдад цагийн ажил хийх тогтолцоог бий болгож, хэрэгжилтийг зохион байгуулах;” Санал гаргасан ажлын хэсэг. Санал хураалт. 42 гишүүн оролцож, 85.7 хувийн саналаар санал дэмжигдлээ. 

28.Төслийн 20 дугаар зүйлийн 20.3 дахь хэсгийг доор дурдсанаар өөрчлөн найруулах:


“20.3.Залуучуудын асуудал эрхэлсэн төрийн захиргааны байгууллага нь орон нутагт залуучуудад зориулсан нэг цэгийн үйлчилгээ үзүүлэх залуучуудын хөгжлийн төвтэй байна.” Санал гаргасан ажлын хэсэг. Санал хураалт. 42 гишүүн оролцож, 81 хувийн саналаар санал дэмжигдлээ. 

29.Төслийн 20 дугаар зүйлд доор дурдсан агуулгатай 20.5.7 дахь заалт нэмэх:



“20.5.7.залуучуудын гарааны бизнес эрхлэхийг дэмжих чиглэлээр орон нутгийн хөдөлмөр эрхлэлтийн асуудал эрхэлсэн төрийн байгууллагатай хамтран ажиллах.” Санал гаргасан ажлын хэсэг. Санал хураалт. 42 гишүүн оролцож, 85.7 хувийн саналаар санал дэмжигдлээ. 

30.Төслийн 20 дугаар зүйлд доор дурдсан агуулгатай 20.6, 20.7, 20.8 дахь хэсэг тус тус нэмэх:
“20.6.Залуучуудын асуудал эрхэлсэн төрийн захиргааны байгууллага нь орон нутаг дахь залуучуудын хөгжлийн төвийг мэргэжил, арга зүйн удирдлагаар хангаж ажиллана.

20.7.Залуучуудын хөгжлийн төв нь залуучуудын хөгжлийн салбар зөвлөлийн ажлын алба байна.

20.8.Залуучуудын хөгжлийн төв нь улсын болон орон нутгийн төсвөөс санхүүжинэ.” Санал гаргасан ажлын хэсэг. Санал хураалт. 42 гишүүн оролцож, 85.7 хувийн саналаар санал дэмжигдлээ. 

31.Төслийн 21 дүгээр 21.1.4 дэх заалтын “13-16 дугаар” гэснийг “11.1.8 дахь заалт, 13, 14, 15 дугаар” гэж өөрчилж, мөн зүйлд доор дурдсан агуулгатай 21.1.5 дахь заалт нэмэх:

“21.1.5.энэ хуулийн 9.5, 11.1.8, 20.8-д заасан арга хэмжээнд шаардагдах хөрөнгийг жил бүрийн орон нутгийн төсөвт тусгах.” Санал гаргасан ажлын хэсэг. Санал хураалт. 42 гишүүн оролцож, 83.3 хувийн саналаар санал дэмжигдлээ. 

32.Төслийн 22 дугаар зүйлийн 22.4.3 дахь заалтын “байгууллага, ижил төстэй үйл ажиллагаа эрхэлж байгаа төрийн болон төрийн бус” гэснийг хасах. Санал гаргасан ажлын хэсэг. Санал хураалт. 42 гишүүн оролцож, 85.7 хувийн саналаар санал дэмжигдлээ. 

33.Төслийн “23 дугаар зүйл” гэснийг “24 дүгээр зүйл” гэж өөрчилж, 23.3 дахь хэсгийг доор дурдсанаар өөрчлөн найруулж, 24.3, 24.4 дэх хэсэг болгох:


“24.3.Энэ хуулийг зөрчсөн албан тушаалтны үйлдэл нь гэмт хэргийн шинжгүй бол Төрийн албаны тухай хуульд заасан хариуцлага хүлээлгэнэ.
24.4.Энэ хуулийг зөрчсөн хүн, хуулийн этгээдэд Эрүүгийн хууль, эсхүл Зөрчлийн тухай хуульд заасан хариуцлага хүлээлгэнэ. Санал гаргасан ажлын хэсэг. Санал хураалт. 42 гишүүн оролцож, 88.1 хувийн саналаар санал дэмжигдлээ. 

34.Төсөлд доор дурдсан агуулгатай “ТАВДУГААР БҮЛЭГ” нэмэх:

“ТАВДУГААР БҮЛЭГ

ЗАЛУУЧУУДЫН ХӨГЖЛИЙГ

ДЭМЖИХ САН

23 дугаар зүйл.Залуучуудын хөгжлийг дэмжих сан

23.1.Залуучуудын хөгжлийг дэмжих үйл ажиллагааг санхүүжүүлэх зорилгоор залуучуудын асуудал эрхэлсэн төрийн захиргааны төв байгууллага дэргэдээ Залуучуудын хөгжлийг дэмжих сан /цаашид “сан” гэх/ -тай байна. 


23.2.Сангийн үйл ажиллагааны дүрмийг Засгийн газар батална.


23.3.Сангийн хөрөнгийн удирдлагыг залуучуудын асуудал эрхэлсэн төрийн захиргааны төв байгууллага хэрэгжүүлнэ.” Санал гаргасан ажлын хэсэг. Санал хураалт. 42 гишүүн оролцож, 83.3 хувийн саналаар санал дэмжигдлээ. 

35.Төслийн 24 дүгээр зүйлийн 24.1 дэх хэсгийг доор дурдсанаар өөрчлөн найруулах:


 “24.1.Энэ хуулийг 2018 оны 01 дүгээр сарын 01-ний өдрөөс эхлэн дагаж мөрдөнө.” Санал гаргасан ажлын хэсэг. Санал хураалт. 42 гишүүн оролцож, 85.7 хувийн саналаар санал дэмжигдлээ. 
ХАМТ ӨРГӨН МЭДҮҮЛСЭН ДЭЭД БОЛОВСРОЛЫН ТУХАЙ ХУУЛЬД НЭМЭЛТ ОРУУЛАХ ТУХАЙ ХУУЛИЙН ТӨСЛИЙН ТАЛААРХИ ЗАРЧМЫН

ЗӨРҮҮТЭЙ САНАЛЫН ТОМЬЁОЛОЛ


1.Төслийн 1 дүгээр зүйлийг доор дурдсанаар өөрчлөн найруулах:

“1 дүгээр зүйл.Дээд боловсролын тухай хуулийн 12 дугаар зүйлд доор дурдсан агуулгатай 12.1.15 дахь заалт нэмсүгэй:
“12.1.15.дээд боловсролын болон мэргэжлийн боловсрол, сургалтын байгууллага нь суралцагчийн тухайн жилд төлөх эрүүл мэндийн даатгалын шимтгэлийг эрүүл мэндийн даатгалын санд төвлөрүүлэх ажлыг зохион байгуулна;” Санал гаргасан ажлын хэсэг. Санал хураалт. 42 гишүүн оролцож, 90.5 хувийн саналаар санал дэмжигдлээ. 
ХАМТ ӨРГӨН МЭДҮҮЛСЭН ОЛОН НИЙТИЙН РАДИО, ТЕЛЕВИЗИЙН ТУХАЙ ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ ХУУЛИЙН ТӨСЛИЙН ТАЛААРХИ ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ

1.Төслийн гарчгийн “НЭМЭЛТ” гэсний дараах “, ӨӨРЧЛӨЛТ” гэснийг хасаж, төслийн 1 дүгээр зүйлийг доор дурдсанаар өөрчлөн найруулах:

“1 дүгээр зүйл.Олон нийтийн радио, телевизийн тухай хуулийн 9 дүгээр зүйлд доор дурдсан агуулгатай 9.3 дахь хэсэг нэмсүгэй.
9.3.Энэ хуулийн 8.2.6-д заасан нэвтрүүлэг нь залуучуудын хөгжлийг дэмжсэн хөтөлбөрийн тусгайлан тогтоосон цагийн хуваарьтай байна.” Санал гаргасан ажлын хэсэг. Санал хураалт. 42 гишүүн оролцож, 88.1 хувийн саналаар санал дэмжигдлээ. 
2.Төслийн 2 дугаар зүйлийг хасах. Санал гаргасан ажлын хэсэг. Санал хураалт. 42 гишүүн оролцож, 88.1 хувийн саналаар санал дэмжигдлээ. 
Хоёр.Нийгмийн бодлого, боловсрол, соёл, шинжлэх ухааны 

байнгын хорооны дэмжээгүй санал:

1.Төслийн 9 дүгээр зүйлд доор дурдсан агуулгатай 9.8, 9.9 дэх хэсэг тус тус нэмэх: 

“9.8.Залуучуудын дунд биеийн тамир, спортыг хөгжүүлнэ.


9.9.Энэ хуулийн 9.9-т заасан үйл ажиллагааг спортын асуудал эрхэлсэн төрийн захиргааны төв байгууллага болон бүх шатны Засаг дарга нар хэрэгжүүлнэ.” Санал гаргасан ажлын хэсэг. Санал хураалт. 42 гишүүн оролцож, 83.3 хувийн саналаар санал дэмжигдлээ. Зарчмын зөрүүтэй саналын томьёоллуудаар санал хурааж дууслаа. 

Залуучуудын хөгжлийг дэмжих тухай хуулийн төсөл болон хамт өргөн мэдүүлсэн бусад хуулийн төслийг эцсийн хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүллээ. 

Дараагийн асуудал.

Баяжуулсан хүнсний тухай хуулийн төслийн үзэл баримтлалыг хэлэлцэх эсэх асуудлыг хэлэлцье. 

Хууль санаачлагчийн илтгэлийг Улсын Их Хурлын гишүүн Ундраа танилцуулна. Индэрт урьж байна. 

А.Ундраа: -Улсын Их Хурлын дарга эрхэм гишүүд ээ, Баяжуулсан хүнсний тухай хуулийн төслийн танилцуулга. 

Монгол Улсын Засгийн газрын 2016-2020 оны үйл ажиллагааны хөтөлбөрт баяжуулсан болон зохицуулах үйлчилгээтэй хүнсний тухай хуулийн төсөл боловсруулан батлуулж хэрэгжилтийг ханган ажиллах. Төрөөс хүнс, хөдөө аж ахуйн талаар баримтлах бодлогын 4.1.13-т шим тэжээллэг болон органик хүнсний нэр төрлийг нэмэгдүүлэх үйлдвэрлэлийг хөгжүүлэх зорилтууд тусгагдсан. Хүнсний тухай хуулийн 9.2, 9.3-т зарим төрлийн хүнсний бүтээгдэхүүнийг хүний бие мах бодид зайлшгүй шаардлагатай биологийн идэвхт хүчин зүйлээр баяжуулах хүнсийг баяжуулах болон найрлагыг нь зохицуулахтай холбогдсон харилцааг хуулиар зохицуулахаар заасан. Хүн амын хүнсний хангамж, аюулгүй байдал хоол тэжээлийн асуудал нь хүний бие бялдар, оюун ухааны хөгжлийн үндэс төдийгүй нийгмийн тогтвортой байдал, эдийн засаг тусгаар тогтнол, аюулгүй байдлын баталгаа болдог учир төрийн бодлогын салшгүй нэгэн хэсэг болдог билээ. Хүн амын дунд явуулсан амин дэм, эрдэс бодисын дутагдлын талаарх судалгааны дүн, баяжуулсан хүнсний талаар бодлого, эрх зүйн орчныг бүрдүүлэх зайлшгүй шаардлага тулгарсныг харуулж байна. Судалгаанаас үзэхэд манай улсын хүн амын хүнсээр авч буй шаардлагатай эрдэс витамины хэрэглээ хоногийн тундаа 100 хувьдаа хүрэхгүй байна. Тухалбал витамин В1-70.8 хувь, В2 -77.6 хувь, В6-59.5 хувь, витамин С-30.8 хувь, А-93.5 хувь, калци -69.0 хувийн хэрэглээтэй байна. Хүн амын эрдэс витамины дутагдлын судалгааг түүвэрлэн авч үзвэл 7.4 хувь нь иодын 28.5 хувь нь гемоглобины, 21.4 хувь нь төмрийн, 32.4 хувь нь витамин А, 42.4 хувь нь витамин Д-гийн дутагдалтай болохыг тогтоосон. 

Эрүүл мэндийн яамнаас 2016 онд явуулсан хүн амын хоол тэжээлийн үндэсний 5 дугаар судалгаагаар 0.5 насны хүүхдийн 4.7 хувийн өсөлтийг хоцрогдолтой, 15-64 насны хүн амын 54.4 хувь нь жингийн илүүдэлтэй, 26-64 насны хүн амын 61.7 хувь нь цусан дахь холестрины хэмжээ ихсэх эрсдэлтэй. Нас баралтын 80.0 хувь нь зохисгүй хооллолтоос ямар нэг хэмжээгээр үүдэлтэй байна. Сүүлийн жилүүдэд Засгийн газраас хүнсний хангамж хүрэлцээний асуудлыг шийдвэрлэхийн тулд Атарын гуравдугаар аян, ногоон хувьсгал зэрэг хөтөлбөрүүдийг хэрэгжүүлж тодорхой үр дүнд хүрсэн. Хүнсний бодлогын дараагийн шат нь хүн амд хэрэгцээтэй амин дэм эрдсийг түгээмэл хэрэглэдэг хүнсийг баяжуулах замаар хүргэх явдал болоод байна. Баяжуулсан хүнсний тухай хуулиар дамжуулан хүнсний шимт тэжээллэг чанарыг нэмэгдүүлэх улмаар хүн амын эрүүл мэндийг сайжруулах нийгмийн импортын хүнсний бүтээгдэхүүнийг орлох улмаар өөрийн орны байгалийн гаралтай нөөцийг ашиглан баяжуулсан бэлдмэл гарган экспортлох эдийн засгийн ач холбогдолтой. 

Баярлалаа. 

М.Энхболд: -Ундраа гишүүнд баярлалаа. 

Хуулийн төслийн үзэл баримтлалын талаар Байгаль орчин, хүнс, хөдөө аж ахуйн байнгын хороо санал, дүгнэлт гаргасан. Санал, дүгнэлтийг Мөнхцэцэг гишүүн танилцуулна. Мөнхцэцэг гишүүн таныг индэрт урьж байна. 

Г.Мөнхцэцэг: -Улсын Их Хурлын дарга, эрхэм гишүүд ээ,
Улсын Их Хурлын гишүүн А.Ундраа, Б.Батзориг, Ц.Гарамжав нараас 2016 оны 12 дугаар сарын 28-ны өдөр Улсын Их Хуралд өргөн мэдүүлсэн Баяжуулсан хүнсний тухай хуулийн төслийн үзэл баримтлалыг хэлэлцэх эсэх асуудлыг Байгаль орчин, хүнс, хөдөө аж ахуйн байнгын хороо 2017 оны 04 дүгээр сарын 26-ны өдрийн хуралдаанаараа хэлэлцлээ.
Хүн амын хүнсний хангамж, аюулгүй байдал, хоол тэжээлийн асуудал нь хүний бие бялдар, оюун ухааны хөгжлийн үндэс төдийгүй нийгмийн тогтвортой байдал, эдийн засаг, тусгаар тогтнол, аюулгүй байдлын баталгаа болдог учир төрийн бодлогын салшгүй нэг хэсэг билээ. 

Монгол Улсын Засгийн газрын 2016-2020 оны үйл ажиллагааны хөтөлбөрт “Баяжуулсан болон зохицуулах үйлчилгээтэй хүнсний тухай хуулийн төсөл боловсруулан батлуулж, хэрэгжилтийг ханган ажиллах”, Төрөөс хүнс, хөдөө аж ахуйн талаар баримтлах бодлогод “Шим тэжээллэг болон органик хүнсний нэр төрлийг нэмэгдүүлэх, үйлдвэрлэлийг хөгжүүлэх” зорилтууд тусгагдсан. Хүнсний бодлогын дараагийн шат нь хүн амд хэрэгцээтэй амин дэм, эрдсийг түгээмэл хэрэглэдэг хүнсийг нь баяжуулах замаар хүргэх явдал болоод байна.

Эрүүл мэндийн яамнаас 2016 онд явуулсан хоол тэжээлийн судалгаагаар хүн амын 42,4% витамин Д-ийн, 32,4% витамин А-ийн, 21,4% төмрийн, 7,4% иодын, 28,5% гемоглобины дутагдалтай болохыг тогтоосон байдаг. Дээрх судалгаанаас үзэхэд хүн амын хүнсээр авч буй шаардлагатай эрдэс, витамины хэрэглээ хоногийн тундаа 100% хүрэхгүй байна. 
Хүнсний шимт, тэжээллэг чанарыг нэмэгдүүлэх, хүн амын эрүүл мэндийг сайжруулах, аминдэм, эрдэс бодисын дутлаас сэргийлэх, импортын хүнсний бүтээгдэхүүнийг орлох өөрийн орны байгалийн гаралтай нөөцийг ашиглан баяжуулсан хүнс үйлдвэрлэх, баяжуулсан бэлдмэл гарган экспортлохтой холбогдсон харилцааг зохицуулахаар төсөл санаачлагч энэхүү хуулийн төслийг боловсруулжээ.
Хуулийн төслийн үзэл баримтлалыг хэлэлцэх үед Улсын Их Хурлын гишүүн Х.Баделхан, Г.Тэмүүлэн, Л.Мөнхбаатар, Г.Мөнхцэцэг, Б.Саранчимэг, А.Сүхбат нар төсөл санаачлагч болон ажлын хэсгийн гишүүдээс асуулт асууж, хариулт авлаа.

 Улсын Их Хурлын гишүүн Г.Тэмүүлэн хүнсний салбарын бодлогыг шинэ шатанд гарган хөгжүүлэхэд шинжлэх ухааны салбар судалгааны байгууллагуудын оролцоог хангаж төрөөс дэмжих, баяжуулсан бүтээгдэхүүнийг хянах лабораторийг бэхжүүлэх асуудалд онцгой анхаарах, Улсын Их Хурлын гишүүн Б.Саранчимэг хуулийн төслийн нэр, томьёо боловсруулалтад анхаарах, эрүүл хоол хүнс, зөв хооллолтын талаархи хүн амын боловсролыг дээшлүүлэх, ерөнхий боловсролын сургууль, цэцэрлэгийн үдийн цай, хоол хүнсийг баяжуулах асуудлыг төсөлд тусгах, Улсын Их Хурлын гишүүн Л.Мөнхбаатар хуулийн төслийг засаж сайжруулах нэр, томьёог анхаарах, төслийн 5 дугаар зүйл баяжуулагч бэлдмэл, баяжуулсан хүнс үйлдвэрлэгчийн эрх, үүргийг дэлгэрэнгүй хуульчлах, төслийн 9 дүгээр зүйлийг Зөрчлийн хуультай уялдуулан томьёолох, Улсын Их Хурлын гишүүн Г.Мөнхцэцэг баяжуулсан хүнсэн дээр байх шошго, хэрэглэх зааврыг нь төсөлд тодорхой зааж өгөх, төслийн найруулга, үг хэллэг, нэр томьёог анхаарах гэсэн саналуудыг тус тус гаргасан болно.
Хуулийн төслийн үзэл баримтлалыг Улсын Их Хурлын чуулганы нэгдсэн хуралдаанаар хэлэлцүүлэхийг Байнгын хорооны хуралдаанд оролцсон гишүүдийн олонхи дэмжлээ. 
Улсын Их Хурлын эрхэм гишүүд ээ,

Баяжуулсан хүнсний тухай хуулийн төслийн үзэл баримтлалыг хэлэлцэх эсэх талаар  Байгаль  орчин,  хүнс,  хөдөө  аж ахуйн байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье.

Анхаарал тавьсанд баярлалаа.

М.Энхболд: -Мөнхцэцэг гишүүнд баярлалаа. Ажлын хэсэг танилцуулъя. Хүнс, хөдөө аж ахуй, хөнгөн үйлдвэрийн яамны Хүнсний үйлдвэрийн бодлого хэрэгжилтийг зохицуулах газрын дарга Гантогтох, мөн яамны Худалдаа нийтийн хоол үйлчилгээний зохицуулалтын хэлтсийн дарга Онон, Эрүүл мэндийн яамны Нийгмийн эрүүл мэндийн газрын мэргэжилтэй Бямбатогтох, Мэргэжлийн хяналтын ерөнхий газрын Худалдаа, үйлдвэрлэл, үйлчилгээний хяналтын хэлтсийн дарга Болорчимэг нарын ажлын хэсэг хүрэлцэн ирсэн байна. 


Хууль санаачлагчийн илтгэл болон Байнгын хорооны дүгнэлтээс асуулттай гишүүн байна уу? Алга байна. Үг хэлэх гишүүн байна уу? Алга байна.


Баяжуулсан хүнсний тухай хуулийн төслийн үзэл баримтлалыг хэлэлцэх нь зүйтэй гэсэн саналын томьёоллоор санал хураалт явуулъя. 42 гишүүн оролцож, 85.7 хувийн саналаар санал дэмжигдлээ. 


Хуулийн төслийн үзэл баримтлалыг хэлэлцэх нь зүйтэй гэж гишүүдийн олонх үзсэн тул анхны хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүллээ. 


Дараагийн асуудалд оръё. 

Эрдэнэт үйлдвэрийн хаалт хотын хөгжлийн сан байгуулах талаар Засгийн газарт чиглэл өгөх тухай Улсын Их Хурлын тогтоолын төслийн үзэл баримтлалыг хэлэлцэх эсэх-д оръё. 


Хууль санаачлагчийн илтгэлийг Улсын Их Хурлын гишүүн О.Баасанхүү танилцуулна. 


Хууль санаачлагч байхгүй учраас энэ хуулийг хэлэлцэх боломжгүй байна. Өнөөдрийн хэлэлцэх ёстой асуудлууд үүгээр дуусаж байна. 


Чуулганы нэгдсэн хуралдаан үүгээр өндөрлөж байна. Гишүүд сайхан амраарай. 


Эцсийн найруулга сонсох уу? Гишүүд ээ.


1.Хууль тогтоомжийн тухай хуульд нэмэлт, өөрчлөлт оруулах тухай хуулийн төслийн эцсийн найруулга дээр саналтай гишүүн байна уу? Алга байна. Эцсийн найруулга сонслоо. Монгол Улсын Их Хурлын тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу. Алга байна эцсийн найруулга сонслоо. 


Монгол Улсын Их Хурлын чуулганы хуралдааны дэгийн тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулга сонслоо. 


Монгол Улсын Үндсэн хуульд нэмэлт, өөрчлөлт оруулах тухай, журмын тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулга сонслоо. 


Олон улсын гэрээний тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулга сонслоо. Баярлалаа. Ингээд чуулган өндөрлөлөө.  /03:01-04:12 П.Мядагмаа/

